
მეთოდური 
მითითებები

მეთოდური მითითებები > პრინციპები > ისწავლე, რათა ამოიცნო - ტრენინგის პრინციპები 

ისწავლე, რათა ამოიცნო - ტრენინგის პრინციპები 

წინამდებარე კურიკულუმის 
მიზანია, შევცვალოთ არა ის, 

თუ რას მოვიხმართ, არამედ ის, 
თუ როგორ მოვიხმართ მედიას

იპოვეთ საერთო შეხების 
წერტილი შექმენით თავისუფალი გარემო შეარჩიეთ გონივრულად

მისი ამოცანაა უნარების გამომუშავება 
და არა მონაწილეთათვის „კარგი“ თუ 
„ცუდი“ საინფორმაციო წყაროების 
განსაზღვრა ან საინფორმაციო 
საშუალებების არჩევანის გამო მათი 
გაკრიტიკება. ჩვენ მათ აღვჭურვავთ 
უნარებითა და ინსტრუმენტებით, 
რომლებიც დაეხმარებათ, შეაფასონ 
წაკითხული მასალის სიზუსტე და 
დამოუკიდებლად გამოიტანონ სწორი 
დასკვნები მედია საშუალებების 
სანდოობის შესახებ.  

ადამიანებს განსხვავებული 
მოსაზრებები აქვთ - მიიღეთ ეს როგორც 
მოცემულობა და საკუთარი პოლიტიკური 
შეხედულებები აუდიტორიის მიღმა 
დატოვეთ. პოლიტიკური საკითხები 
დროდადრო წამოიჭრება, მაგრამ 
თქვენი ერთ-ერთი მოვალეობაა, 
უზრუნველყოთ მონაწილეთა 
კონცენტრირება მთავარ ამოცანაზე - 
გაიუმჯობესონ უნარები, რათა სწორი 
ინფორმაციისა და სანდო წყაროების 
ამოცნობა შესძლონ. ამ ამოცანის 
შესრულებაზე კონცენტრირდით 
და ნუ შეეცდებით, სხვები თქვენი 
შეხედულებების სისწორეში 
დაარწმუნოთ. თქვენ მეთვალყურეების 
(watchdog) გუნდს ქმნით, რომლებიც 
მცდარ ინფორმაციასთან და 
მანიპულაციასთან ბრძოლის წინა ხაზზე 
იქნებიან.

დააფასეთ ნებისმიერი მონაწილის 
იდეა და წვლილი ყოველგვარი 
განსჯის გარეშე. სუბიექტურობა და 
სტერეოტიპები ყველას გვახასიათებს. 
ჩვენ ყველა უნდა დავფიქრდეთ 
და გავიაზროთ, როგორ შევყავართ 
სუბიექტურობას და სტერეოტიპებს 
შეცდომაში. დღეს აქ იმისთვის ვართ, 
რომ მათი ამოცნობა ვისწავლოთ. 
მონაწილეები უნდა გრძნობდნენ 
მზაობის სწავლისთვის და ისინი 
„ბრძოლის ან დანებების“ რეჟიმში ვერ 
ისწავლიან. 

აქ უამრავი მასალაა. არავისგან 
მოველით ყველაფრის თავიდან 
ბოლომდე სწავლებას! შეარჩიეთ 
ის მოდულები, რომლებიც თქვენს 
აუდიტორიას ყველაზე მეტად 
გამოადგება და თქვენთვის 
განსაზღვრულ დროში მოესწრება. 
სრულად წაიკითხეთ „პრინციპების“ 
თავის დარჩენილი ნაწილი, რათა 
განსაზღვროთ, მოცემული დროის 
მონაკვეთში თუ რა გამოადგება 
თქვენს აუდიტორიას ყველაზე 
მეტად. ამ მიზნით იხილეთ 
„გაკვეთილების შერჩევის“ თავი 
ქვემოთ. გაითვალისწინეთ, რომ 
ხშირად დეზინფორმაცია გამიზნულად 
კონკრეტულ რეგიონზეა მორგებული 
და მაგალითების შერჩევისას, 
ეცადეთ იხელმძღვანელოთ როგორც 
რეგიონული სპეციფიკით, ასევე 
განსახილველი თემატიკისადმი 
ადგილობრივთა მგრძნობელობით.



 ტრენინგის ზოგადი პრინციპები  
მთელი სასწავლო კურსის განმავლობაში გაითვალისწინეთ პრინციპები, რომელთაც IREX-ის ტრენინგები ეფუძნება. 

ტრენინგი უნდა იყოს:

მსმენელზე ორიენტირებული.  მსმენელზე ორიენტირებული ტრენინგი ნიშნავს ისეთ გარემოს, სადაც განსაკუთრებული ყურადღება ეთმობა იმ 
ცოდნას, უნარებს, მიდგომებს და შეხედულებებს, რომლებიც მონაწილეებს სასწავლო სივრცეში ინდივიდუალურად შემოაქვთ (ეროვნული 
კვლევის საბჭო. 2000). ეს კი ნიშნავს, რომ არც ერთი ტრენინგი მეორის იდენტური არ იქნება. 

ინკლუზიისადმი მგრძნობიარე.  ჩვენი ტრენინგის მონაწილეები წარმოადგენენ სხვადასხვა გეოგრაფიულ რეგიონს და ეთნიკურ ჯგუფს, 
საუბრობენ სხვადასხვა ენაზე, აღიარებენ სხვადასხვა რელიგიას, არიან სხვადასხვა სქესის ადამიანები. მონაწილეთა ასეთი მრავალფეროვნება 
გვავალდებულებს, უზრუნველვყოთ გარემო, სადაც თითოეული მონაწილე ტრენინგში თანაბრად ჩაერთვება და საკუთარ წვლილს შეიტანს მასში. 
ინკლუზიისადმი მგრძნობიარე ტრენინგების მონაწილეთა მრავალფეროვნება ტრენინგს განსხვავებული გამოცდილებითა და თვალთახედვებით 
ამდიდრებს. უმთავრესი ასეთ დროს არის ნდობა და უსაფრთხოება.1 

ქმედითი. ქმედითი ტრენინგები ფოკუსირებულია ისეთ ცოდნაზე, გამოცდილებასა და მიდგომებზე, რომლებიც სასარგებლოა პრაქტიკაში და 
მონაწილეებს დადებითი ცვლილებების განხორციელებაში ეხმარება. 

პრაქტიკული. ეს არის პრაქტიკაზე დაფუძნებული სწავლება. „პრაქტიკაზე დაფუძნებული სწავლების თეორია“ ჰოლისტიკური, ციკლური პროცესია, 
რომლის თანახმადაც, სწავლა მაშინ არის ეფექტიანი, როდესაც შეგიძლია უშუალოდ გაიაზრო გამოცდილება, დააკავშირო ცოდნა 
გამოცდილებასთან და შეძენილი ცოდნა ან უნარები სათანადოდ გამოიყენო.

აქტიური.  პრაქტიკაზე დაფუძნებული სწავლების ერთ-ერთი ფორმა, აქტიური ტრენინგი, შესაძლებლობას აძლევს მონაწილეს, ტრენინგის მასალა 
ინტერაქტიული გზით შეიმეცნოს. აქტიური ტრენინგი უფრო ფართოა, ვიდრე „პრაქტიკაზე დაფუძნებული სწავლება“ და ფორმალური სწავლების 
კომპონენტებს მონაწილის სწავლების პროცესის ფორმირებისა და მხარდაჭერის მიზნით იყენებს. აქტივობები ისეა დაგეგმილი, რომ 
მონაწილეები მზა რეცეპტების მიღების ნაცვლად, იძენენ ცოდნას, ივითარებენ უნარებს და გამოიმუშავებენ მიდგომებს.

გაზომვადი. გაზომვადი ტრენინგების სწავლების მიზანია შეფასების სათანადო გეგმებისა და მეთოდების შემუშავება, რაც ისეთი მეთოდოლოგიის 
ფორმირებას უწყობს ხელს, რომელიც ტრენინგის ფორმატსა და მის შედეგებს შეესაბამება. 

1	 ინკლუზიის უფრო სიღრმისეულად გააზრებაში ეს მოკლე კურსი დაგეხმარებათ: https://www.tolerance.org/professional-development/critical-practices-for-antibias-education-classroom-
culture	

 ზრდასრული მსმენელის პრინციპები  

ეს ზრდასრულთა სწავლების სპეციფიკური პრინციპებია. გთხოვთ, გაითვალისწინოთ ისინი:

ზრდასრულები უნდა ჩაერთონ 
სწავლების პროცესში.  

მოუწოდეთ მონაწილეებს, 
შეაფასონ მათი სწავლების 
და სწავლის პროცესი. თუ 
შესაძლებელია, მიეცით 

საშუალება, თავად 
ჩამოაყალიბონ მათი 

ინდივიდუალური სწავლების 
გამოცდილება (მაგალითად, 
იმ პროექტების მეშვეობით, 

რომლებსაც თავად შეარჩევენ 
და შეიმუშავებენ).

გამოცდილება (მათ შორის 
შეცდომები) სასწავლო 

აქტივობების საფუძველს 
ქმნის.

მიეცით შესაძლებლობა 
მსმენელებს, გაიაზრონ და 
გაგიზიარონ ის ცოდნა და 

გამოცდილება, რომელიც მათ 
აქვთ. 

ზრდასრულებს ყველაზე მეტად 
იმ საკითხების შესწავლა 

აინტერესებთ, რაც უშუალოდ 
მათ სამუშაოს თუ პირად 

ცხოვრებას ეხება. 

სცადეთ, დაუკავშიროთ 
სასწავლო მასალა თითოეული 

მონაწილის პროფესიულ თუ 
პირად მიზნებს.

ზრდასრულთა სწავლება 
საკითხის გადაჭრაზეა 

ორიენტირებული და არა 
მასალის შინაარსზე.  

სასწავლო მასალიდან 
გამოიყენეთ ისეთი მაგალითები 

და ისტორიები, რომლებიც 
მონაწილის არსებულ 

გამოწვევებს ეხმიანება, ან 
სთხოვეთ მათ, საკუთარი 

მაგალითები გაგიზიარონ. 2

2

2	  ადაპტირებულია შემდეგი ნაშრომიდან: Knowles, M. S. (1984). Andragogy in action: applying principles of adult learning. San Francisco: Jossey-Bass.

გაკვეთილების შერჩევა
ქვევით წარმოდგენილ ცხრილში მოცემული ოთხსაათხნახევრიანი განრიგი სავალდებულო მინიმუმია მედიაწიგნიერებაზე საბაზისო ცოდნისა და უნარ-
ჩვევების განსავითარებლად. მასში წარმოდგენილი ყველა გაკვეთილის (1A1, 1A5, 2B2, 2C1, 3A2, და 3B1) სრულად დაფარვა სავალდებულოა პროექტში ჩართული 
ყველა ტრენერისთვის. გთხოვთ, გაითვალისწინოთ, რომ სავალდებულო კურიკულუმისთვის მითითებული ხანგრძლივობა არ მოიცავს შესვენებისა და 
კითხვარების შევსებისთვის საჭირო დროს. 
ქვემოთ წარმოდგენილი განრიგის სხვა ვარიანტები (გარდა ოთხსაათნახევრიანი განრიგისა) მხოლოდ შემოთავაზებაა. თუ გაქვთ მეტი დრო, აირჩიეთ ის 
ვერსია, რომელიც თქვენი აზრით ტრენინგის მონაწილეებს დააინტერესებთ. ეს გაკვეთილები სასწავლო კურსში თქვენი სურვილისა და საგაკვეთილო 
საათების მიხედვით შეგიძლიათ შეიტანოთ.  გაკვეთილები, რომლებიც წარმოდგენილია 7 საათიან განრიგში განსაკუთრებით მნიშვნელოვანია და უნდა 
დაფაროთ თუ ამის დრო გაქვთ. მნიშვნელოვანია ყურადღებით მოამზადოთ ყველა ის დამატებითი მასალა, რომლებიც გათვალისწინებულია გაკვეთილების 
ფარგლებში, ასევე გადაამოწმოთ კომპიუტერისა და ინტერნეტის ხელმისაწვდომობა იმ სივრცეში, სადაც დაგეგმილი გაქვთ ტრენინგი.
რადგან თქვენ კარგად იცნობთ თქვენი ტრენინგის მონაწილეებს, დაგეგმეთ ის მათი საჭიროებებისა და მედიის მოხმარების ჩვევების გათვალისწინებით. 
მაგალითად, თუ მონაწილეებს სჭირდებათ დახმარება სანდო ვებ-გვერდების მოძიებაში, აირჩიეთ გაკვეთილი 1C5 (ფარული ვებ-გვერდები და მათი 
დღის წესრიგი), 3A4 („მტკიცებულებების გადამოწმება“) და გაკვეთილი 3C3 („სამეცნიერო ინფორმაციის სანდო და არასანდო წყაროები“). საჭიროების 
შემთხვევაში, შეგიძლიათ სხვადასხვა გაკვეთილის კომბინირება.  

სავალდებულო:
   2 დღე:    3 დღე:

4:30
საათი:

თუ გაქვთ:

7
საათი:

1A1   შესავალი
1A5   ჟურნალისტიკა: ვის სჭირდება ის?
2B2   სათაურების გააზრება
2C1   სტერეოტიპები
3A2   წყაროს მოძიება
3B1   ხელმეორედ გამოყენებული 
         ფოტო და ვიდეო

ზემოაღნიშნულ გაკვეთილებს დაამატეთ 
თქვენი შერჩეული 3 გაკვეთილი:
1A2   კონტენტის სხვადასხვა ტიპი
3B6   სოციალური მედიის ყალბი ანგარიშები 
3D2   მოხმარების და გაზიარების ჩვევები
1A8   ჟურნალისტიკის სტანდარტები

ზემოაღნიშნულ გაკვეთილებს დაამატეთ:

1A3   ინფორმაცია vs დარწმუნების

1A6   ახალი ამბავი და მოსაზრება

1B1   მედიის ახალი ფორმები

1C1   ინფორმაციის შერჩევა

 2A1   მცდარი ინფორმაციის სხვადასხვა ტიპი

3A1   მიმოხილვა: თქვენი ნდობის საზომი

3B3   ფოტოს შერჩევის ეფექტი

3C2   სამეცნიერო მასალის გადამოწმების       
         ჩამონათვალი 

3D1   მომავალი: თქვენ პროცესს წარმართავთ 

ზემოაღნიშნულ გაკვეთილებს დაამატეთ:

 1A4   სიტყვისა და გამოხატვის 
          თავისუფლება

 1B2   ნდობა მედიის მიმართ

 1C3   ვინ ფლობს მედიას?

2B1   თქვენი ემოციების გაკონტროლება

2B3   შეამოწმეთ თქვენი ტელეფონი

3A3   წყაროების და ციტირების 
          გადამოწმება 

3A4   მტკიცებულების გადამოწმება

3B2   დამუშავებული ფოტო

3D3   სანდო ინფორმაციის შექმნა და         
         გაზიარება

9გაკვეთილების შერჩევა



10მეთოდური მითითებები  > მომზადება

მომზადება
მოამზადეთ საჭირო რესურსი და 

დასარიგებელი მასალა

გადახედეთ შერჩეულ გაკვეთილებს და ჩამოწერეთ ყველა ამოსაბეჭდი მასალა, რომლის დარიგებაც მონაწილეებისთვის გსურთ.  

შეადგინეთ შერჩეული გაკვეთილების სილაბუსი ნიმუშის გამოყენებით. ნიმუშისთვის იხილეთ „მომზადება, სილაბუსის ნიმუში“.

მოამზადეთ საჭირო რესურსი  („რესურსები“ ჩამოთვლილია თითოეული გაკვეთილის დასაწყისში):

▶	 სხვადასხვა ფერის წებოვანი ჩასანიშნი ფურცლები; 

▶	 წვრილწვერიანი შავი მარკერი ან ნებისმიერი შავი მარკერი, რომლითაც გარკვევით დაიწერება წებოვან ჩასანიშნ ფურცლებზე. მსხვილწვერიანი 
მარკერით მოსახერხებელია მოკლე ჩანაწერების გაკეთება, წვრილწვერიანი კი მეტის შესაძლებლობას იძლევა - შეარჩიეთ სათანადოდ! 
(ბურთულიანი კალმები არ გამოდგება, რადგან მონახაზი ძალიან წვრილი აქვს და შორიდან ვერ იკითხება);

▶	 ფლიპჩარტის მარკერები, სხვადასხვა ფერის; 

▶	 თეთრი დაფის მარკერები და დაფის საწმენდი, თუ თეთრი დაფა არის ოთახში;

▶	 ფლიპჩარტის ფურცლები;

▶	 ქაღალდის სკოჩი და გამჭვირვალე სკოჩი;

▶	 საოფისე პლასტელინი ან მსგავსი მისაკრავი საშუალება სხვადასხვა ინფორმაციის კედელზე მისაკრავად;

▶	 პლაკატის ქაღალდის რულონი, განსაკუთრებით თუ ინფორმაციის გასაკრავად შესაფერისი ზედაპირი არ არის;

▶	 მაკრატლები;

▶	 პროექტორი ეკრანით ან ცარიელი კედელი;

▶	 პრინტერი ასლის გამრავლების შესაძლებლობით და ქაღალდის მარაგით;

▶	 კომპიუტერები.



  ადგილობრივი მაგალითების მოძიება    

კურიკულუმისთვის შევარჩიეთ მრავალფეროვანი მაგალითები საერთაშორისო, ეროვნული და რეგიონული მედიიდან. თუმცა, შეგიძლიათ თქვენი ქალაქის 
თუ სხვა ადგილობრივი მედიიდან დამატებითი მაგალითები მოიძიოთ. ამაში ქვემოთ მოცემული რამდენიმე რჩევა დაგეხმარებათ: 

1.	 განსაზღვრეთ მასალის ტიპი, რომელსაც ეძებთ. არის ეს ამბის ფაბრიკაცია, მომხმარებლის მიერ გენერირებული კონტენტი თუ რეალური (თუმცა 
არასრულყოფილად გაშუქებული) ამბავი? 

2.	 რეალური ამბების მოძიების რამდენიმე გზა არსებობს. მათი პოვნა უშუალოდ ადგილობრივი მედია საშუალებების ვებ-გვერდებზე შეგიძლიათ. 
ასეთი ვებ-გვერდების მოსაძებნად Google-ში საკვანძო სიტყვები ჩაწერეთ და კონკრეტული მედია საშუალების ვებ-გვერდის მისამართი მიუთითეთ 
(site:outletaddress.com). ძიება ასევე შეიძლება Google-ში საკვანძო ტერმინისა და ადგილმდებარეობის მითითებით; თუმცა, გაითვალისწინეთ, რომ 
ყველა ის მასალა, რასაც ძიების შედეგად მიიღებთ, სანდო მედია საშუალებიდან არ იქნება. 

3.	 სცადეთ ძიება საკვანძო სიტყვებითა და თქვენი ადგილმდებარეობით, რომ Facebook-ზე ან Twitter-ზე მომხმარებლის მიერ გენერირებული ფოტოები, 
კომენტარები და ვიდეო იპოვოთ.

4.	 მასალის ფაბრიკაცია, ჩვეულებრივ, ადგილობრივად არ ხდება, თუმცა, შესაძლოა, ის თქვენს ქალაქში მომხდარ მოვლენებს უკავშირდებოდეს. 
სცადეთ, ასეთი მასალის მოძებნა ფაქტების გადამმოწმებელი ორგანიზაციის (ე.წ. ფაქტჩეკერის) ვებ-გვერდზე, როგორიცაა, მაგალითად, “მითების 
დეტექტორი” (www.mythdetector.ge), factcheck.ge, mediachecker.ge. შესაძლოა, ასევე გამოიყენოთ ფაქტების გადამოწმების უკრაინული პლატფორმა 
stopfake.org, ამერიკული  Snopes.com-ი, ამერიკის ხმის (VoA) www.polygraph.info და სხვები. ქვეყნების მიხედვით სანდო ფაქტჩეკერების მოსაძებნად 
შეგიძლიათ დაეყრდნოთ პოინტერის ინსტიტუტის ფაქტების გადამოწმების საერთაშორისო ქსელის (International Fact-Checking Network)3 პრინციპების 
კოდექსის ხელმომწერი ორგანიზაციების  ბაზას.

5.	 გახსოვდეთ, თუ მონაწილეებს ყალბ მასალას უზიარებთ, თავიდან არ უნდა გაამჟღავნოთ, რომ ეს ინფორმაცია ყალბია. შეგიძლიათ გამოიყენოთ 
ინფორმაციის გადამოწმების ზემოთხსენებული ორგანიზაციები, მაგრამ მონაწილეებს გაუზიარეთ არა მათ ვებ-გვერდზე განთავსებული მასალა, 
არამედ, მასალის ფოტო (ე.წ. სკრინშოტი) ან დაარქივებული ვერსია (გამოიყენეთ archive.org/web-ი).

3    https://ifcncodeofprinciples.poynter.org/signatories 

თავი 1: მედიის გააზრება  > ნაწილი A: მედია გარემო  > გაკვეთილი 1: შესავალი

გაკვეთილის აღწერა ნაწილი A		  გაკვეთილი 1

სწავლების ამოცანები საჭირო რესურსები ხანგრძლივობა

ამ გაკვეთილზე მონაწილეები:

▶	 შეძლებენ მედია მოხმარების საკუთარი 
ჩვევების იდენტიფიცირებას.

▶	 გაიაზრებენ, როგორ იწვევს მედია 
ემოციურ რეაქციებს მომხმარებლებში.

▶	 გაიაზრებენ, რომ მათაც აქვთ 
პასუხისმგებლობა მედია პროდუქტის 
გაზიარების დროს.

▶	 ამოიცნობენ მედია საშუალების 
განზრახვას ან დღის წესრიგს გაშუქებული 
მოვლენებისა და სათაურების მიღმა.

▶	 უკეთ გაიაზრებენ და გააანალიზებენ 
მედიის მოხმარების საკუთარ ჩვევებს.

▶	 გაეცნობიან სტრატეგიებს, რაც ახალ 
ამბებსა და მედიაზე  ემოციური 
რეაქციების უკეთ ამოცნობასა და 
გააზრებაში დაეხმარებათ.

▶	 სლაიდშოუ

▶	 კალმები

▶	 ფურცლები

▶	 სკოჩი

▶	 ტექსტის მარკერი

▶	 მარკერები 

1 საათი და 25 წუთი

განმარტებები

მედია: მასობრივი კომუნიკაციის ყველა ტიპის საშუალების (ინტერნეტი, მაუწყებლობა, ბეჭდვითი) ერთობლიობა.4
მედიაწიგნიერება: უნართა ნაკრები, რომელიც ხელს უწყობს მედიის მიერ გავრცელებული გზავნილების კრიტიკულად 
აღქმას.5
მცდარი ინფორმაცია: არაზუსტი ან შეცდომაში შემყვანი ინფორმაცია.6

4  https://en.oxforddictionaries.com/definition/media

5  Bulger, M., & Davison, P. (2018). The Promises, Challenges, and Futures of Media Literacy. Retrieved from https://datasociety.net/output/the-promises-
challenges-and-futures-of-media-literacy/

6  “Misinformation.” Merriam-Webster Dictionary. Retrieved from https://www.merriam-webster.com/dictionary/misinformation

დეზინფორმაცია: განზრახ შექმნილი ყალბი ინფორმაცია, რომლის მიზანი არის ადამიანის, სოციალური ჯგუფის, 
ორგანიზაციის ან ქვეყნისთვის ზიანის მიყენება.7
დამაზიანებელი ინფორმაცია (ე.წ. მალინფორმაცია): ზიანის მიყენების მიზნით გავრცელებული რეალური 
ინფორმაცია, ხშირად, კერძო ინფორმაციის გასაჯაროების  გზით.8

რატომ არის მნიშვნელოვანი

ჩვენი სივრცე გაჯერებულია მცდარი ინფორმაციით, რომელიც გავლენას ახდენს ჩვენს არჩევანზე ხმის მიცემისას, 
მკურნალობის მეთოდების არჩევისას, შეხედულებებისა და პოზიციების ჩამოყალიბებისას. ხშირია შემთხვევები, 
როდესაც მოქალაქეები უფრო მეტად იჯერებენ და აზიარებენ მცდარ ინფორმაციას, ვიდრე ფაქტებზე და სტატისტიკურ 
მონაცემებზე დაფუძნებულს. მაგალითად, მცდარ ინფორმაციას იმის შესახებ, რომ საქართველოში უძრავი ქონების 70%-
ზე მეტს ირანელები ყიდულობენ და ქვეყანაში ირანელების მასობრივი ჩამოსახლება ხდება, ისტორიული ტრავმისა და 
მიგრაციის პროცესის საფრთხედ წარმოჩენის გამო, ადამიანები მარტივად იჯერებენ.9 სინამდვილეში კი, მიგრაციის 
2017 წლის პროფილის მიხედვით, ირანელები საქართველოში საკუთრების უფლებით მხოლოდ უძრავი ქონების 
2%-ს ფლობდნენ10. ამგვარი მცდარი ინფორმაცია სოციალურ ქსელში სანდო ახალ ამბებზე სწრაფად ვრცელდება. 
ამიტომ, საზოგადოდ დამკვიდრებული არასწორი წარმოდგენებისა და გაუგებრობების გამოაშკარავებასთან ერთად, 
აუცილებელია, ახალი ამბების მომხმარებლები აღვჭურვოთ ისეთი უნარებით, რაც  ყოველდღიური ინფორმაციის 
მოზღვავების პირობებში მათ ნამდვილი ინფორმაციის ყალბისგან გარჩევაში დაეხმარებათ. ეს მედიაწიგნიერების 
ერთ-ერთი ძირითადი კომპონენტია. მცდარი ინფორმაციის წამყვანი მკვლევარები ფიქრობენ, რომ მედიაწიგნიერება 
მცდარი ინფორმაციის აღმოფხვრის ერთ-ერთი მთავარი საშუალებაა, რომელიც ფართოდ უნდა დაინერგოს.

ტრენერის მზადება
ამობეჭდეთ დასარიგებელი მასალა ყველა მონაწილისთვის.
დადგით კომპიუტერი და ეკრანი/პროექტორი ისე, რომ სლაიდშოუ ყველა მონაწილემ დაინახოს.

პროცედურა

მოთელვა 15 წუთი 

დაალაგეთ სკამები წრეზე (თუ აუდიტორიაში ამის შესაძლებლობა არის). სთხოვეთ თითოეულ მონაწილეს, გაგაცნოთ 
საკუთარი თავი  და მოგაწოდონ შემდეგი ინფორმაცია:

7  Wardle, C., & Derakhshan, H. (2017). Information disorder: Toward an interdisciplinary framework for research and policy making. Retrieved from https://
rm.coe.int/information-disorder-toward-an-interdisciplinary-framework-for-researc/168076277c

8  იქვე.

9  http://mythdetector.ge/ka/myth/mtkitseba-titkos-tbilisshi-binebis-70-s-iranelebi-qiduloben-sapudzvels-moklebulia
http://mythdetector.ge/ka/myth/2-miti-utskhoelebis-mier-sakartveloshi-udzravi-konebis-plobis-shesakheb

10  საქართველოს 2017 წლის მიგრაციის პროფილი http://migration.commission.ge/files/migraciis_profili_2017_a4_new.pdf

ა)	 სახელი;

ბ)	 ცოტა რამ საკუთარი თავის შესახებ, რისი თქმაც თავად სურთ, მაგალითად, ქალაქის, პროფესიის, შვილების, 
გატაცების და ა.შ. შესახებ;

გ)	 რატომ გადაწყვიტეს ამ სასწავლო კურსის გავლა;

დ)	 ისეთი რამ, რაც მათ შესახებ აუდიტორიაში არავინ იცის. ბოლო შეკითხვა სახალისო უნდა იყოს, რადგან ისეთ 
პასუხს მოითხოვს, რომელიც მონაწილეებს უდავოდ დაამახსოვრდებათ (მაგ., „წინა კვირას პარაპლანით 
ვიფრინე“ ანდა „უცხოელებს მეგრული ვასწავლე“, სხვა).

მაგალითი მიეცით საკუთარი თავის გაცნობითა და ზემოჩამოთვლილ 4 პუნქტზე პასუხების გაცემით.

შესავალი   10 წუთი 

გახსენით 1-ლი თავის, A ნაწილის 1-ლი გაკვეთილის სლაიდშოუს ფაილი. აჩვენეთ პრეზენტაცია  მე-10 სლაიდის 
ჩათვლით და შემდეგ დაიწყეთ დისკუსია დასამუშავებელი  კითხვების გამოყენებით.

დასამუშავებელი კითხვები:

რამდენად რთულია მცდარი ან ყალბი ინფორმაციის შესწორება?

რას ფიქრობთ თქვენ პასუხისმგებლობაზე, როდესაც საქმე ასეთი ინფორმაციის გაზიარებას ეხება?

სადისკუსიო თემები 

მცდარი ინფორმაციის შესწორება ძალიან რთულია. როგორც ვნახეთ, მცდარი ინფორმაცია ხშირად უფრო დიდ 
ინტერესს იწვევს, ვიდრე მოგვიანებით გავრცელებული შესწორება. ეს აჩვენებს, რამდენად მნიშვნელოვანია, 
ყურადღებით შევაფასოთ, რასაც ვკითხულობთ ან ვხედავთ და თავი შევიკავოთ ისეთი რამის გაზიარებისგან, 
რაც შესაძლოა არასწორი იყოს. უნდა გავიაზროთ, რომ როდესაც სენსაციური ინფორმაციისგან დისტანცირებას 
ვცდილობთ, ჩვენ ყველა ბუნებრივ ინსტინქტებს ვეწინააღმდეგებით. სენსაციურობა იზიდავს და აინტერესებს 
ადამიანებს. სწორედ ამიტომ არის, რომ ყალბი ინფორმაცია უფრო სწრაფად ვრცელდება, ვიდრე ნამდვილი. ყალბი, 
სენსაციური ამბები იმიტომ მუშაობს, რომ ჩვენთვის ფასეულ საკითხებს ეხება და ამავე დროს, შიშს თესავს. შიში 
კრიტიკული აზროვნების უნარს გვიქვეითებს. ამიტომ მნიშვნელოვანია, გამოიმუშავოთ ამ ემოციების ამოცნობის 
უნარები. 

აქტივობა 1    15 წუთი 

დაურიგეთ ყველას ცხრილი „ინფორმაციის მოხმარების ჩემი ჩვევები“, ფურცლები და კალმები ან ფანქრები.

სთხოვეთ მონაწილეებს, ჩაწერონ ცხრილში, რომელ მედიას მოიხმარენ რეგულარულად (ელექტრონული ფოსტა, 
facebook-ი, twitter-ი, რადიო, სატელევიზიო შოუები, სხვა) და რა ტიპის მასალებს ეცნობიან თითოეულ ამ პლატფორმაზე. 
მაგალითად, დილით უყურებენ „დილის გადაცემას“, სამსახურში ავტობუსით  მგზავრობისას უსმენენ პოდკასტს, ხოლო 
შესვენების დროს სამსახურის კომპიუტერით შედიან Facebook-ზე. სთხოვეთ, ჩამოთვალონ რაც შეიძლება ბევრი, 
რაც კი გაახსენდებათ. არ დაგავიწყდეთ ამ ცხრილში ყველა ტიპის მედია პროდუქტის შეტანა -  არა მხოლოდ ახალი 
ამბების.

„ინფორმაციის მოხმარების ჩემი ჩვევების“ ცხრილი:

გთხოვთ, იხილეთ თავი 1, ნაწილი A, გაკვეთილი 1, აქტივობა 1: „ინფორმაციის მოხმარების ჩემი ჩვევები“.

სთხოვეთ მონაწილეებს, ჩაწერონ ნებისმიერი ტენდენცია, რომელიც თავიანთ ჩვევებში შეამჩნიეს ან რამაც ისინი 
გააკვირვა. 

შემდეგ, სთხოვეთ, სუფთა ფურცელზე ჩამოწერონ ის ტექნიკური მოწყობილობები, რომელთაც რეგულარულად 
იყენებენ (ტელეფონი, კომპიუტერი, ტაბლეტი, ტელევიზორი).

ახლა, სთხოვეთ ყველა მონაწილეს, ეს ორი ფურცელი გვერდიგვერდ დააწყოს, ქაღალდის სკოჩით გადააბას და ხაზების 
გავლებით დააწყვილოს მოწყობილობა (როგორიცაა ტელეფონი, კომპიუტერი, სხვ.) მედიის იმ ტიპთან (როგორიცაა 
პოდკასტი, სტატია, სხვ.), რომელსაც ამ მოწყობილობით მოიხმარს. შედეგად, გამოისახება სქემა. ეს სქემა ეხმარება 
მონაწილეებს დაინახონ, რომ ტელევიზორიდან იგებენ ახალ ამბებს, ტელეფონით უსმენენ პოდკასტს და ასე შემდეგ. 

და ბოლოს, სთხოვეთ მონაწილეებს ტექსტის მარკერით გახაზონ ის მოწყობილობები, რომლებსაც ერთდროულად 
მოიხმარენ, მაგალითად, ტელევიზორის ყურებისას ტექსტურ შეტყობინებებს აგზავნიან ტელეფონით. უთხარით 
მონაწილეებს, რომ ამ ფურცლებზე, ალბათ, ისეთი ქაოსია, რომ ეშმაკიც ვერ გაერკვევა!

უამბეთ ინფორმაციის მოხმარების ისეთი ჩვევის შესახებ, რომელიც თქვენ ამ სავარჯიშოს პირველად შესრულების 
შემდეგ აღმოაჩინეთ და ძალიან გაგაკვირვათ (გაბედეთ და უამბეთ ისეთი რამ, რისიც შეგრცხვებოდათ - ეს მათ 
გულახდილობისკენ უბიძგებს).

სთხოვეთ მოხალისე მონაწილეებს, ისაუბრონ თავიანთ ყოველდღიურ ჩვევებზე.

 

დასამუშავებელი კითხვები:

რას ფიქრობთ ამ ჩამონათვალზე? რას ფიქრობთ იმ მედიასა და მოწყობილობებზე, რომლებსაც იყენებთ?

ხომ არ გეჩვენებათ, რომ ძალიან ბევრ ინფორმაციას იღებთ? როგორ მოქმედებს ეს თქვენს უნარზე, შეაფასოთ 
ინფორმაციის ხარისხი?

სადისკუსიო თემები: ინფორმაციული გადატვირთვა    5 წუთი 
ინფორმაციული გადატვირთვა დადასტურებული ფენომენია და ბევრი ჩვენგანი გრძნობს გადაღლას იმ 

მოცულობის ინფორმაციით, რასაც მოიხმარს იმ მედია საშუალებებით, რომლებსაც ცდილობს, თვალი ადევნოს 

და იმ მოწყობილობებით, რომლებსაც იყენებს. რთულია, გამორთო ყველაფერი. თუმცა, ნეგატიური ეფექტები, 
განსაკუთრებით სოციალური მედიის მოხმარებასთან დაკავშირებით, დადასტურებულია. მაგალითად, პიტსბურგის 
სამედიცინო სკოლის ახალი ეროვნული მასშტაბით რეპრეზენტაციული კვლევით დადგინდა, რომ რაც უფრო ხშირად 
მოიხმარენ მოზარდები სოციალურ მედიას, მათ შორის დეპრესიის ალბათობა მით უფრო მაღალია.11

ზოგი ჩვევის გააზრება და მედიაწიგნიერების უნარების დამატებით გამომუშავება მედიის უფრო ეფექტიანად 
მართვასა და იმ გზების პოვნაში დაგეხმარებათ, რომლებიც თავიდან აგაცილებთ ინფორმაციულ გადატვირთვას. 
ყველამ უნდა ავიღოთ პასუხისმგებლობა იმ ინფორმაციაზე, რომელსაც მოვიხმართ.

სადისკუსიო თემები: „დაარქვი სახელი, რომ მოთოკო“    5 წუთი 

ახალი ამბები და მედია ჩვენში სხვადასხვა ემოციას იწვევს, მაგალითად, გაოცებას, სიბრაზეს, დაბნეულობას ან 
სევდას. ერთი წუთით შეჩერება იმისთვის, რომ დაადგინოთ თქვენი ემოციური რეაქცია (და დისტანცირდეთ მისგან), 
დაგეხმარებათ, უკეთ გაიგოთ ამბავი, რომელსაც ისმენთ, უკეთ გაიაზროთ თქვენი შეხედულებები მოცემულ თემაზე და 
არ წამოეგოთ იმ ინფორმაციით გადმოგდებულ ანკესს, რომელიც, შესაძლოა, ტყუილი აღმოჩნდეს.

ამ პრინციპს ჩვენ ვეძახით „დაარქვი სახელი, რომ მოთოკო“ (რომელიც ინტერპერსონალური ნეირობიოლოგიის 
მკვლევარს, დოქტორ დენ სიგელს ეკუთვნის).12 სიტყვების ძიება, რომ სახელი დაარქვათ თქვენს ემოციებს, 
აამოქმედებს ტვინის იმ ნაწილს, რომელიც უზრუნველყოფს მენტალურ კონტროლს და უნარს, მართოთ საკუთარი თავი 
(„აღმასრულებელი ტვინი“). ეს შეგაძლებინებთ, აირჩიოთ, როგორი რეაგირება მოახდინოთ იმ საკითხზე, რომელმაც 
თქვენი რეაქცია გამოიწვია. პაუზის გაკეთება, თქვენი რეაქციის მოთოკვა და აღმასრულებელი ტვინის გააქტიურება 
დაგეხმარებათ, დაადგინოთ მართალია თუ არა ინფორმაცია ან, სულ ცოტა, შეგაჩერებთ ისეთი ინფორმაციის 
გაზიარებისგან, რომლის სისწორეში დარწმუნებული არა ხართ.

აქტივობა 2    15 წუთი 

ამ აქტივობაში მონაწილეები შეაფასებენ საკუთარ ემოციებს სხვადასხვა ტიპის ინფორმაციის მიმართ.

დაურიგეთ მონაწილეებს „ემოციების ბორბალი“ (იხილეთ თავი 1, ნაწილი A, გაკვეთილი1, აქტივობა 2: „ემოციების 
ბორბალი“).

შეამოწმეთ, რომ ყველა მონაწილეს ჰქონდეს სუფთა ფურცელი. გადადით მე-11 სლაიდზე და აჩვენეთ სათაურების 
მაგალითები; აღნიშნეთ, რომ ეს სათაურები ნამდვილია.

მიეცით დრო მონაწილეებს, წაიკითხონ და გაიაზრონ თითოეული სათაური. 

11   https://www.upmc.com/media/news/lin-primack-sm-depression

12  Dan Siegel: Name It to Tame It. ვიდეო ატვირთულია „დალაი ლამას მშვიდობისა და განათლების ცენტრის“ მიერ, https://www.youtube.com/
watch?v=ZcDLzppD4Jc. ამ კურიკულუმში სიგელმა თქვა: „ეს ფრაზა - დაარქვი სახელი, რომ მოთოკო - გვიკარნახა კვლევამ, რომელშიც შესწავლილი 
იყო, როგორ ეხმარება ტვინს უფრო დაბალანსებულად ფუნქციონირებაში იმ ემოციის სიტყვით განსაზღვრა, რომელიც ფოტოზე იყო გამოსახული. 
ასეთი დაფიქრება, სიტყვით განსაზღვრასთან ერთად, ნამდვილად შეიძლება იყოს ერთ-ერთ გზა ავტომატური, ინსტინქტური ქცევის შესაჩერებლად. 
ამ თვალსაზრისით ის მედიაწიგნიერების თქვენ პროექტში გამოსაყენებლად შესაფერისია“.

გადადით შემდეგ სლაიდზე, „დაარქვი სახელი, რომ მოთოკოს” ნაბიჯები.

წაიკითხეთ ეს ხმამაღლა:

1.	 შეჩერდი: მიაბრუნე თავი ეკრანიდან ან ფურცლიდან. 

2.	 ჰკითხე საკუთარ თავს: რას ვგრძნობ ახლა?

3.	 თქვი: ამ გრძნობის სახელი.

ახლა სთხოვეთ მონაწილეებს, დაწერონ, რას გრძნობენ. გაითვალისწინეთ, რომ ემოციისთვის სახელის დარქმევა 
შეიძლება რთული და არაკომფორტული პროცესი იყოს.

თუ მონაწილეებს საკუთარი ემოციებისთვის სახელის დარქმევა უჭირთ, იდეებისთვის ურჩიეთ დარიგებულ „ემოციების 
ბორბალს“ ჩახედონ. კარგად გააზრებისთვის მათ დრო მიეცით.

ჰკითხეთ: რომელი სათაური გიღვიძებთ სურვილს, რომ კონკრეტული ამბავი სხვებს გაუზიაროთ? რატომ?

გაიმეორეთ ეს სავარჯიშო 13-15 სლაიდებით. 

ჰკითხეთ: გინახავთ ოდესმე ისეთი მასალა, რომელიც თქვენმა ნაცნობმა გააზიარა და თქვენში ძლიერი რეაქცია 
გამოიწვია? რა იყო ის? როგორი რეაქცია გქონდათ? რა იფიქრეთ? შეიძლება, ისეთი რამის გაზიარება, რაც სხვების  
პროვოცირებას იწვევს, სარისკო იყოს? [მზად გქონდეთ საკუთარი მაგალითები, დასაწყისშივე რომ მოიყვანოთ 
მოთელვის მიზნით.]

არასავალდებულო: დასრულების შემდეგ ერთად იმსჯელეთ ამ სავარჯიშოზე; რას განიცდიან მონაწილეები? 
შეიცვალა მათი ემოციები იმ სათაურების მიხედვით, რომლებსაც ხედავდნენ? გაუძლიერდათ ეს ემოციები რაიმე 
მიმართულებით (ანუ, გაბრაზების, დაბნეულობის, გაღიზიანების, სხვა)? 

ამ სავარჯიშოს ალტერნატიული ვარიანტი: გამოიყენეთ მიდგომა „ფიქრი-დაწყვილება-აზრის გაზიარება“. დააწყვილეთ 
მონაწილეები. უზრუნველყავით, რომ თითოეულ სლაიდზე მათ ჯერ „დაარქვი სახელი, რომ მოთოკოს“ ნაბიჯები 
დამოუკიდებლად გაიარონ და შემდეგ გრძნობები მეწყვილეებს გაუზიარონ.

აქტივობა 3    10 წუთი 

ამ აქტივობაში „დაარქვი სახელი, რომ მოთოკო“ მიდგომაში მეტად გავვარჯიშდებით.

აჩვენეთ მონაწილეებს 19-22 სლაიდები.

ეს სავარჯიშოც ინდივიდუალურად შეიძლება შესრულდეს, ხოლო ჯგუფთან გრძნობების გაზიარება სავალდებულო 
არ არის; ანდა მისი შესრულება ზემოხსენებული „ფიქრი-დაწყვილება-აზრის გაზიარება“ მიდგომის გამოყენებით 
შეიძლება.

უფრო მძაფრი მაგალითების შემთხვევაში ჰკითხეთ: ვისგან ისურვებდით ამ სათაურებზე ძლიერი ემოციებით 
რეაგირებას? ვინ სარგებლობს ამით? 

სადისკუსიო თემები 3

იმედი გვაქვს, ეს სავარჯიშოები დაგეხმარათ, უკეთ გაგეგოთ, როგორ ზემოქმედებს სათაურები და სხვა მასალა 
თქვენს გრძნობებზე. ეს ამ კურსის მნიშვნელოვანი თემა იქნება. იმ 
ემოციების ამოცნობა, რომელთაც მედია პროდუქტი იწვევს, პირველი ნაბიჯია 
გადავწყვიტოთ, ვრეაგირებთ თუ არა მათზე და როგორ.

მთელი სასწავლო კურსის განმავლობაში ჩანს მიმართვა „დაარქვი სახელი, 
რომ მოთოკო“ როგორც შეხსენება, რომ პირველი ნაბიჯი ნებისმიერი 
ინფორმაციის შეფასებისას საკუთარი ემოციების გაკონტროლებაა.

რჩევები ტრენერისთვის 

არა უშავს, თუ მონაწილეები თავიანთ გრძნობებზე ჯგუფში ღიად არ ისაუბრებენ  - ეს ჯერ მხოლოდ პირველი 
გაკვეთილია. მთავარია, საკუთარი გრძნობები თვითონ გაიაზრონ.

მაგალითები, აუდიტორიის საჭიროებებიდან გამომდინარე, შეგიძლიათ შეცვალოთ. თუ მაგალითის თემას თავად 
ირჩევთ, შეეცადეთ ისეთი შეარჩიოთ, რომელიც დისკუსიას გამოიწვევს. თუმცა, მოერიდეთ ზედმეტად პოლიტიზებულ 
ან ძალიან საკამათო თემებს, რომლებმაც შესაძლოა დისკუსია ჩიხში შეიყვანოს ან არასწორი გზით წაიყვანოს.

სხვა მაგალითებისა და სლაიდშოუს მასალებისთვის იხილეთ: „IREX L2D თავი 1, სტატიების მაგალითები”.

სადისკუსიო თემები  4   5 წუთი  

ამ სასწავლო კურსის დანარჩენი ნაწილის მიზანია, დაგეხმაროთ, რომ დაეუფლოთ „დაარქვი სახელი, რომ მოთოკო“ 
მიდგომას და ზოგადად, გახდეთ ინფორმაციის კვალიფიციური მომხმარებელი. საინფორმაციო ეკოსისტემა რთულია 
და შესაბამისად, უამრავი მასალაა გასავლელი! ქვემოთ მოცემულია იმ თემების ჩამონათვალი, რომლებსაც 
განვიხილავთ (შენიშვნა: მხოლოდ ის თემები აღნიშნეთ, რომლებსაც შეეხებით):
მასალის ტიპები - ეს მასალა ინფორმირებას ემსახურება თუ დარწმუნებას? რა ტიპის მასალაა - ახალი ამბავი, 
მოსაზრება თუ ანალიზი? ეს მასალის შეფასების პირველი ნაბიჯია. 
სიტყვისა და გამოხატვის თავისუფლება - კონსტიტუცია და სიტყვისა და გამოხატვის თავისუფლების შესახებ 
კანონი იცავს მედიისა და მოქალაქეთა თავისუფლებას საქართველოში. აღნიშნული კანონმდებლობა დაგვეხმარება 
გავარკვიოთ, რატომ არის მრავალფეროვანი ინფორმაცია ჩვენს გარშემო.
რისთვის გვჭირდება ჟურნალისტიკა - ჟურნალისტიკა ხელს უწყობს ჩვენს დემოკრატიას და გვეხმარება ჩვენი 
ცხოვრებით ვიცხოვროთ; თუ დავაფასებთ მას, უკეთ შევძლებთ ავიცილოთ ისეთი ინფორმაცია, რომელიც ჩვენ არ 
გვემსახურება.
ჟურნალისტური სტანდარტები - ეს სტანდარტები გვეხმარება, განვასხვაოთ კარგი ჟურნალისტიკა ცუდისგან.
მედიის ახალი ფორმები - ცვალებადი მედია სიმართლის ტყუილისგან გარჩევას ართულებს, მაგრამ ეს გაკვეთილი 
ამაში დაგეხმარებათ. 

ნდობა მედიის მიმართ - რატომ ვენდობით იმ მედიას, რომელსაც ვენდობით? ეს გაკვეთილი გიბიძგებთ, 
განსხვავებულად იფიქროთ.
ინფორმაციის შერჩევა - რატომ ირჩევენ ჟურნალისტები იმ მოვლენებს, რომლებსაც აშუქებენ? ეს გაკვეთილი 
დაგეხმარებათ, გაერკვეთ ამაში.
ობიექტურობა და ბალანსი - უნდა ვიცოდეთ განსხვავება ამ ორ ცნებას შორის, რომ წაკითხულის შინაარსის შეფასება 
უკეთ შევძლოთ.
მედიის მფლობელობა - იურიდიულ პირებს, რომლებიც მედია საშუალებებს ფლობენ, შეუძლიათ განსაზღვრონ 
(თუმცა, ხშირად ამას ვერ აკეთებენ), რა ვნახოთ და წავიკითხოთ.
მცდარი ინფორმაციის ტიპები - რას უნდა მიაქციოთ ყურადღება მასალის წაკითხვისას?
თქვენი ემოციების გაკონტროლება - როგორ დაძლიოთ შიში, ბრაზი და გაკვირვება, რომ უკეთ განსაჯოთ ინფორმაცია.
სათაურები - რატომ უნდა გასცდე პირველ ხაზს, რომ გაიგო, რა არის სინამდვილეში მოთხრობილი.
სტერეოტიპები და მიკერძოება - როგორ ვართ მიდრეკილები, დავიჯეროთ ტყუილი ზოგიერთი ჯგუფის შესახებ და 
როგორ გადავლახოთ მიკერძოება. 
წყაროების, ციტატებისა და მტკიცებულებების შემოწმება - სანდოობის მთავარი ნიშნების გადამოწმება წერილობით 
მასალაში.
ფოტოების, ვიდეოსა და სოციალური მედიის შემოწმება - როგორ დავადგინოთ, არის თუ არა ფოტო დამუშავებული ან 
ყალბი და როგორ შევინარჩუნოთ სიფხიზლე სოციალური მედიის სხვა ტიპის გაყალბების მიმართ. 
ინფორმაცია მეცნიერებისა და ჯანმრთელობის შესახებ -  როგორ უნდა შევაფასოთ ამ კატეგორიის ინფორმაცია? 
სად შეგვიძლია სანდო ინფორმაციის ნახვა ჯანმრთელობის შესახებ?
მომავალი - რა მომავალი აქვს მცდარ ინფორმაციას და რატომ არ უნდა გვეშინოდეს?
მოხმარებისა და გაზიარების ჩვევები - შეცვალეთ თქვენი ჩვევები, რომ თავიდან აიცილოთ საინფორმაციო 
გადატვირთვა და ნაკლებ მოწყვლადი იყოთ მცდარი ინფორმაციის მიმართ.
დადასტურებადი ამბების მომზადება - ეს თქვენი შანსია, თავად მოამზადოთ სერიოზული, სანდო ინფორმაცია!

დასკვნა  5 წუთი 

ჩვენ ზღვა ინფორმაციას ვიღებთ და არ არის ადვილი სიმართლის გარჩევა ტყუილისგან. ინფორმაციისა და მედიის 
უფრო კრიტიკული მომხმარებლები რომ გავხდეთ, გაშუქებული თემების მიმართ საკუთარი ემოციური რეაქციების 
ამოცნობა და გააზრება უნდა ვისწავლოთ. „დაარქვი სახელი, რომ მოთოკო“ მიდგომა, რაც საკუთარ ემოციებზე 
დაკვირვებასა და მათგან დისტანცირებას გულისხმობს, დაგეხმარებათ, გახდეთ ინფორმაციისა და მედიის უფრო 
კრიტიკული მომხმარებელი. ამის შემდეგ კი, სიფრთხილით უნდა მოვეკიდოთ ამა თუ იმ ინფორმაციის გაზიარებას, 
რომელსაც წავაწყდებით. გახსოვდეთ, რომ თქვენ ინფორმაციის გამტარებლები ხართ და ყალბი ინფორმაცია 
უფრო სწრაფად ვრცელდება, ვიდრე მისი შემდგომი შესწორება. ამიტომ, ინფორმაციის გაზიარებამდე გადადგით ის 
ნაბიჯები, რომლებიც ამ ინფორმაციის კრიტიკულად გააზრებაში დაგეხმარებათ.

დასარიგებელი მასალა:

ემოციების ბორბალი
ავტორი: რობერტ პლუტჩიკი

2  

სიყვარული

მორჩილება

ძრწოლა

უთანხმოებასინდისის ქენჯნა

ზიზღი

აგრესიულობა

ოპტიმიზმი

სიმშვიდე 

სიხარული 

ბედნიერება

თანხმობა

ნდობა

აღტაცება

ღელვაშიშიტერორი

დაბნეულობა

გაკვირვება

გაოცება

მწუხარება

სევდა

დარდი

მოწყენილობა

აუტანლობა

სიძულვილი

გაღიზიანება სიბრაზე მძვინვარება

ინტერესი

მოლოდინი

სიფხიზლე

თავი 1  > ნაწილი A  > გაკვეთილი 2: კონტენტის სხვადასხვა ტიპი 

გაკვეთილის აღწერა   ნაწილი A		  გაკვეთილი 2

სწავლების ამოცანები საჭირო რესურსები ხანგრძლივობა

ამ გაკვეთილზე მონაწილეები:

▶	 შეძლებენ, განასხვაონ სხვადასხვა ტიპის 
მედია კონტენტი და ინფორმაციის გადაცემის 
სხვადასხვა გზები, როგორიცაა ინფორმირება, 
პროპაგანდა, სოციალური რეკლამა, 
საზოგადოებასთან ურთიერთობები და 
კომერციული რეკლამა.

▶	 ფურცლებზე ამობეჭდილი 
მაგალითები ან სლაიდები 
მაგალითებით

▶	 დასარიგებელი მასალა

▶	 წებოვანი ჩასანიშნი 
ფურცლები

▶	 კალმები და მარკერები

1 საათი 5 წუთი

ტრენერის მზადება

მოამზადეთ კომპიუტერი და ეკრანი, თუ სლაიდების გამოყენებას აპირებთ.
 

პროცედურა

შესავალი   5 წუთი 

დღეს შევისწავლით, როგორ მოვახდინოთ ინფორმაციის გადმოცემის სხვადასხვა გზების იდენტიფიცირება, მათ 
შორისაა ინფორმირება, პროპაგანდა, სოციალური რეკლამა, საზოგადოებასთან ურთიერთობები და კომერციული 
რეკლამა. ეს მნიშვნელოვანია, რადგან სანამ ინფორმაციის სანდოობას შევაფასებდეთ, უნდა გვესმოდეს, რა მიზანი 
აქვს ინფორმაციის შემქმნელს.

აქტივობა 1    15 წუთი 

დაყავით მონაწილეები 2 ან 3 ჯგუფად. თითოეულ ჯგუფს მიეცით სხვადასხვა ტიპის ინფორმაციის მაგალითები, 
როგორებიცაა რეპორტაჟი, პროპაგანდა და რეკლამა. მოსაზრებების ჩასაწერად დაურიგეთ მათ წებოვანი ჩასანიშნი 
ფურცლები და ინფორმაციის კატეგორიების ჩამონათვალის ასლები (დასარიგებელი მასალების ფაილიდან).

ჯგუფებს აქვთ 5 წუთი, რომ მაგალითები შეისწავლონ და მათი კატეგორიზაცია წებოვანი ჩასანიშნი ფურცლების 
გამოყენებით მოახდინონ.

ჯგუფებში მუშაობის შემდეგ, ამ აქტივობის დარჩენილი 10 წუთის განმავლობაში თითოეულმა ჯგუფმა საკუთარი 
ნამუშევარი უნდა წარმოადგინოს და განმარტოს, რატომ მიანიჭა მის მაგალითებს კონკრეტული კატეგორია. 

რჩევები ტრენერისთვის 

არსებული სიტუაციიდან გამომდინარე, PowerPoint-ის სლაიდშოუსთვის თქვენთვის სასურველი მაგალითები 
შეგიძლიათ შეარჩიოთ, რა დროსაც მონაწილეები მაგალითებს სლაიდებზე ნახავენ და თქვენ მათ მოსაზრებებს 
ჩაიწერთ, ანდა მონაწილეებს ამობეჭდილ მაგალითებს დაურიგებთ და ისინი წებოვან ჩასანიშნ ფურცლებზე თავიანთ 
მოსაზრებებს დაწერენ.

მაგალითებისთვის იხილეთ: „IREX L2D თავი 1, მაგალითები”.

სადისკუსიო თემები    5 წუთი 

ტრენერმა მონაწილეებს სწორი პასუხების გამოცნობა უნდა მიულოცოს და სთხოვოს მათ, დაფიქრდნენ (ამჯერად, 
ინდივიდუალურად) და უპასუხონ კითხვას, „როგორ მივიდნენ ამ დასკვნამდე?“ საქმე ის არის, რომ ჩვენ გარკვეული 
მახასიათებლების მიხედვით ვცდილობთ, ამოვიცნოთ პრობლემა, მაგრამ ხშირად მკაფიოდ ვერ ვაყალიბებთ, 
რა არის ეს მახასიათებლები. იმის სწავლა, თუ როგორ ამოვიცნოთ პრაქტიკაში სხვადასხვა ტიპის ინფორმაციის 
მახასიათებლები, უფრო კვალიფიციურ მედია მომხმარებლად გაქცევთ და ამ განსხვავებების ამოცნობას ადვილად 
შეძლებთ.

აქტივობა 2    30 წუთი 

დავალების შესასრულებლად მონაწილეები 2 ან 3 ჯგუფად დაყავით. თითოეულ ჯგუფს ცხრილი „მახასიათებლები 
1: მასალის 6 ტიპი“ დაურიგეთ (გთხოვთ, იხილეთ თავი 1, ნაწილი A, გაკვეთილი 2, აქტივობა 2: „მახასიათებლები 1: 
მასალის 6 ტიპი“).

ტრენერი მონაწილეებს ჯგუფებში გადაანაწილებს და თითოეულ ჯგუფს განსხვავებული ტიპის მასალას მისცემს: 
„რეპორტაჟი“, „მოსაზრება“, „რეკლამა“, „სოციალური რეკლამა“, „საზოგადოებასთან ურთიერთობა“, ან „პროპაგანდა“. 
თითოეული ჯგუფი თავისი კატეგორიიდან გასაანალიზებლად ერთ მაგალითს ირჩევს (მაგალითების კატეგორიზაცია 
წინა აქტივობის დროს მოხდა). მონაწილეებმა უნდა გადაწყვიტონ, რა ტიპის მასალაა მათი მაგალითი - „ინფორმაცია“ 
თუ „დარწმუნება“ და შესაბამის უჯრაში ამ მასალის ტიპი ჩაწერონ. 

შემდეგ, მონაწილეებმა იმ მაგალითის (მაგალითების) გამოყენებით, რომელიც კონტენტის გარკვეულ კატეგორიას 
შეესაბამება, კითხვებს უნდა უპასუხონ (5 წუთში) და პასუხები დარიგებულ ცხრილში ჩაწერონ. საჩვენებლად ტრენერს 
შეუძლია ერთი მაგალითი მოიყვანოს  და მთელ ჯგუფთან ერთად ერთ-ერთი ტიპის მასალა გაიაროს. 

 რჩევები ტრენერისთვის 

სანამ ჯგუფი დარიგებულ ცხრილს ავსებს, ფლიპჩარტი ვერტიკალურად გაყავით ორ ნაწილად - „ინფორმაცია“ და 
„დარწმუნება“. ამას მონაწილეთა პასუხების ჩასაწერად გამოიყენებთ. გაითვალისწინეთ, რომ „დარწმუნების“ ყველა 
ტიპის შემთხვევაში აუცილებლად იქნება იდენტური პასუხები (მაგალითად, რომ დარწმუნების მიზანი ზეგავლენის 
მოხდენაა და ინფორმაციასთან შედარებით, დარწმუნებას ემოციებზე თამაში უფრო ახასიათებს), თუმცა პასუხები 
კონკრეტული მასალის ტიპის მიხედვით შესაძლოა ოდნავ განსხვავდებოდეს. 

ქვემოთ მოცემული ცხრილი განკუთვნილია ტრენერების საორიენტაციოდ, თუ რა ტიპის პასუხებს უნდა ელოდონ. 
ცხადია, იქნება ვარიაციები, განსაკუთრებით იმის გათვალისწინებით, რომ მონაწილეებს სხვადასხვა მაგალითები 
აქვთ დარიგებული. ეს ცხრილი ასევე მოცემულია აქ: თავი 1, ნაწილი A, გაკვეთილი 2, აქტივობა 2: „მახასიათებლები 1: 
მითითებები ტრენერებისთვის“.

ინფორმაცია და დარწმუნება
„მახასიათებლები 1: მასალის 6 ტიპი“
მითითებები ტრენერებისთვის

მასალის ტიპი რეპორტაჟი მოსაზრება რეკლამა სოციალური 
რეკლამა

საზოგადოებასთან 
ურთიერთობა პროპაგანდა

ეს არის ერთ-
ერთი ფორმა: ინფორმაცია დარწმუნება დარწმუნება დარწმუნება დარწმუნება დარწმუნება

ფაქტს იყენებს 
თუ მოსაზრებას? 

მეტწილად 
ფაქტები  უნდა 

იყოს.
მოსაზრებები არა 
ავტორს, არამედ  

სხვა მოსაუბრეებს 
ეკუთვნით.

ავტორი 
გამოხატავს 

საკუთარ 
მოსაზრებას. 

უკეთესი 
მასალები, 
რომლებიც 

მოსაზრებებს 
გამოხატავს, 

გამყარებულია 
ფაქტებით.

მოსაზრება, რომ 
უნდა შეიძინო 
კონკრეტული 
პროდუქტი ან 
მომსახურება.

მოსაზრება, 
როგორ უნდა 

მოიქცე.

მოსაზრება 
კონკრეტული 

კომპანიის შესახებ.

მოსაზრება, 
როგორც წესი, 

პოლიტიკის 
შესახებ.

რა მიზნით? ინფორმირე-
ბისთვის

ზეგავლენის 
მოსახდენად 

(რის უნდა 
გჯეროდეს)

ზეგავლენის 
მოსახდენად 

(რას უნდა 
ყიდულობდე)

 ზეგავლენის 
მოსახდენად 
(როგორ უნდა 

იქცეოდე შენი და 
საზოგადოების 

სასიკეთოდ)

ზეგავლენის 
მოსახდენად (რა 

უნდა იფიქრო 
კომპანიის შესახებ)

ზეგავლენის 
მოსახდენად ან 
იძულებისთვის 

(რა პოლიტიკური 
შეხედულებები 
უნდა გქონდეს, 

როგორი 
პოლიტიკური 

არჩევანი უნდა 
გააკეთო, სხვა)

რა ემოციებს, 
შთაბეჭდილებე-
ბს ან შედეგებს 

იწვევს?

ცნობისმოყვარე-
ობა, ინტერესი, 

სწავლა 

შიში, ბრაზი, 
შეშფოთება

სურვილი, 
სიხარული, 
შეშფოთება

ალტრუიზმი, შიში, 
შეშფოთება

პოზიტიური 
გრძნობები 

კომპანიის მიმართ 

სიამაყე, რაღაცის 
ნაწილად 

ყოფნის განცდა, 
ბრაზი, ქმედების 

სურვილი, 
სიძულვილი, შიში, 

ძლიერი შიში

როგორ მოქმე-
დებს (რა მექა-

ნიზმებით)?

აღწერა, ჩვენება, 
შედარება

არგუმენტი, აღ-
წერა, შედარება, 
ემოციების გაღ-

ვივება

სურვილების 
გაღვივება; მიმ-

ზიდველი ან 
მომნუსხველი 
გამოსახულება 

ან მუსიკა

მოწოდება ზნე-
ობრიობაზე, 

თანაგრძნობის, 
პასუხისმგებლო-

ბის გრძნობის, 
თვითსრულყოფის 

სურვილის გაღ-
ვივება; შეიძლე-
ბა გამოიყენოს 

კომერციული რეკ-
ლამის მეთოდები

პოზიტიური 
ემოციების, 

ასოციაციების 
გაღვიძება

შეურაცხყოფა, ინ-
სინუაცია, გაზვია-

დება, ყურადღების 
გაფანტვა, ავტო-
რიტეტული პირე-
ბის შეხედულე-
ბები, ფაქტებით 
ჟონგლიორობა, 

სიმბოლოებით და 
სტერეოტიპებით 
მანიპულირება, 
მუდმივი გამეო-

რება

როგორი დამო-
კიდებულება 

აქვს სუბიექტის 
მიმართ?

ნეიტრალური პოზიტიური ან 
ნეგატიური

პოზიტიური პოზიტიური 
(როგორც 

პრობლემის 
პრევენციის, 

გადაჭრის 
ქმედება) და/
ან ნეგატიური 
(პრობლემის 

შესახებ)

პოზიტიური პოზიტიური ან 
ნეგატიური

5 წუთის შემდეგ, სთხოვეთ „ინფორმაციის“ ჯგუფს, ფლიპჩარტზე ნამუშევრები წარმოადგინოს. შემდეგ „დარწმუნების“ 
ჯგუფს სთხოვეთ, თავისი ნაწილი წარმოადგინოს. სხვა მონაწილეებს სთხოვეთ, გამოთქვან შენიშვნები - მათ შეიძლება 
ჩამონათვალს სხვა ელემენტები დაამატონ. 

ფლიპჩარტის შევსების შემდეგ ტრენერმა შევსებული ცხრილი უნდა ნახოს და ის ფლიპჩარტზე მონაწილეთა პასუხებს 
შეადაროს. შეძლეს მონაწილეებმა ინფორმაციის და დარწმუნების მახასიათებლების სწორად იდენტიფიცირება? თუ 
პასუხები ერთმანეთს ემთხვევა, მონაწილეები შეაქეთ. თუ პასუხების მხოლოდ ნაწილი არ ემთხვევა, განიხილეთ და 
იმსჯელეთ, რატომ არის შეუსაბამობები.

დასამუშავებელი კითხვები

რა საერთო ნიშნები დაინახეთ სხვადასხვა ტიპის დარწმუნებას შორის?

შეიძლება დარწმუნებას ოდესმე ჰქონდეს ნეგატიური შედეგები? პოზიტიური შედეგები? სასარგებლოა ის? რატომ?

სადისკუსიო თემები    5 წუთი 

„ინფორმაცია“ გადმოსცემს ფაქტებს, რომელთა მიზანია ხალხს ინფორმაცია ამა თუ იმ თემასა თუ თემების შესახებ 
მიაწოდოს. ის შეიძლება  ფაქტების შესახებ მოსაზრებებს მოიცავდეს, მაგრამ მოსაზრება ფაქტისგან მკაფიოდ არის 
გამიჯნული და საინფორმაციო მასალის მთავარ ფოკუსს არ წარმოადგენს. 

ყველა ტიპის დარწმუნების მიზანი ზეგავლენის მოხდენაა. მასალა, რომლის მიზანია დარწმუნება, მეტად ცდილობს 
გააღვიძოს ემოციები, ვიდრე მასალა, რომლის მიზანიც ინფორმირებაა. 

დარწმუნება პრობლემაა, როდესაც მისი ნამდვილი ბუნება დამალულია. მაგალითად, თუ სტატიას, რომლის ავტორიც 
„ტოიოტა“ ან „ჯენერალ მოტორსია“, ადევს ნიშანი „ფასიანი რეკლამა“, მისი შეფასებისას, სავარაუდოდ, კომპანიის 
მოტივაციას გაითვალისწინებთ; მაგრამ, თუ ასეთი ნიშანი არ ადევს, შესაძლოა მას ისე სკეპტიკურად არ მოეკიდოთ, 
როგორც საჭიროა. 

ასევე, მუდამ გახსოვდეთ, რომ მოსაზრებების გამომხატველი ყველაზე ხარისხიანი მასალებიც კი, არასდროს ასახავს 
სრულ სიმართლეს. ცალკეული მოწოდებული ფაქტი შეიძლება ზუსტი იყოს, მაგრამ ავტორი გამოტოვებს იმ ფაქტებს, 
რომლებიც მის მთავარ იდეას ეწინააღმდეგება. ამიტომ არის მნიშვნელოვანი, სხვადასხვა მოსაზრება წაიკითხოთ 
და წმინდად ფაქტობრივი ინფორმაცია მოიძიოთ. ასევე, გახსოვდეთ, რომ მოსაზრების გამომხატველი უხარისხო 
მასალები შეიძლება ყალბ ინფორმაციას შეიცავდეს.

დასკვნა   5 წუთი 

ამ გაკვეთილზე მონაწილეებმა ისწავლეს, რა განსხვავებაა ინფორმაციასა და დარწმუნებას შორის. მაშინ, როდესაც 
რეპორტაჟი ინფორმირების ფორმაა, ბევრი სხვა ტიპის მასალა - საზოგადოებასთან ურთიერთობა, რეკლამა, 
პროპაგანდა და ასე შემდეგ, დარწმუნების მიზანს ემსახურება. მონაწილეებმა მიიღეს გარკვეული ცოდნა კონკრეტული 
ტიპის დარწმუნების მახასიათებლებისა და ასევე, ზოგადად, დარწმუნების ტიპის მასალების შესახებ.

დასარიგებელი მასალა: 

იხილეთ, თავი 1, ნაწილი A, გაკვეთილი 2, აქტივობა 2: „მახასიათებლები 1: მასალის 6 ტიპი“.

მახასიათებლები 1: მასალის 6 ტიპი

დაწერეთ ქვემოთ თქვენი მოსაზრებები მაგალითის შესახებ.

ჩემი მაგალითი:  _________________

ვინ არის მისი სამიზნე აუდიტორია?

რა მიზნით?

რა ემოციებს, შთაბეჭდილებებს ან შედეგებს 
იწვევს ის?

როგორ მოქმედებს (რა მექანიზმებით)?

როგორია მისი დამოკიდებულება სუბიექტის 
მიმართ?

რა ტიპის ინფორმაციას წარმოადგენს ის?

რა გავლენას ახდენს მედიის მომხმარებელზე?

ჩემი მასალის ტიპი არის:   _________________________________ 

ეს არის ერთ-ერთი ფორმა:      

 ინფორმაციის
 დარწმუნების

თავი 1  > ნაწილი A  > გაკვეთილი 3: ინფორმაცია vs დარწმუნება

გაკვეთილის აღწერა ნაწილი A		  გაკვეთილი 3

სწავლების ამოცანები საჭირო რესურსები: ხანგრძლივობა

ამ გაკვეთილზე მონაწილეები:

▶	 გაიაზრებენ განსხვავებას ინფორმაციასა და 
დარწმუნებას შორის.

▶	 გაიღრმავებენ ცოდნას მედიის მთავარი 
პრინციპების, კერძოდ, განზრახვის, მეთოდებისა 
და აუდიტორიის შესახებ.

▶	 უკეთ გააანალიზებენ მედიას მათ გარემოში.

▶	 გაიუმჯობესებენ კრიტიკული აზროვნების და 
ანალიზის უნარებს მედიის შესაფასებლად.

▶	 დასარიგებელი მასალა: 
შეუვსებელი ცხრილი 
„მახასიათებლები 2“, 
„ფაქტების ჩამონათვალი: 
გრიპის ვაქცინა“

▶	 კომპიუტერი და ეკრანი 
ვიდეო მაგალითების 
საჩვენებლად

1 საათი

ტრენერის მომზადება

მოამზადეთ კომპიუტერი და ეკრანი.

პროცედურა

შესავალი  5 წუთი 

ახლა წინა გაკვეთილზე შეძენილ უნარებს პრაქტიკაში გამოიყენებთ. თქვენ იცით, როგორ განასხვაოთ ინფორმაცია 
და დარწმუნება, მაგრამ თუ იცით, როგორ ხდება სხვადასხვა ტიპის მასალის კომბინირება?

აქტივობა 1   30 წუთი 

დაყავით მონაწილეები ორ ჯგუფად: ერთი იქნება „რეპორტიორების“ ჯგუფი, ხოლო მეორე „კომენტატორების“. 

▶	„რეპორტიორების“ საქმე ინფორმირება და დარწმუნებაა. „კომენტატორების“ საქმე სხვების იმ პოზიციის 
სისწორეში დარწმუნებაა, რომელსაც აირჩევენ.

▶	ორივე ჯგუფს გრიპის ვაქცინის შესახებ (იხილეთ ქვემოთ) ერთი და იგივე ფაქტების ჩამონათვალი  მიეცით.

▶	ორივე ჯგუფს ექნება 10 წუთი, რომ წაიკითხოს ფაქტები და გადაწყვიტოს, როგორ გამოიყენოს ფაქტები საკუთარი 
როლის შესრულებისას. თითოეული ჯგუფი ერთ გამომსვლელს შეარჩევს. ჯგუფი გამომსვლელს 2-წუთიანი 
პრეზენტაციის მომზადებაში ეხმარება. პრეზენტაციის ფორმა თავისუფალია: კითხვით, ზეპირად, მოკლე 
ჩანაწერებით და იმპროვიზაციით.

მიეცით ჯგუფს კითხვები პრეზენტაციაში გასათვალისწინებლად: ყველა ფაქტს გამოიყენებთ? იტყვით დამატებით 
რამეს? როგორ ენას გამოიყენებთ?

ურჩიეთ გამომსვლელებს, რეპეტიცია ჯგუფის სხვა წევრების წინაშე გაიარონ; ჯგუფმა გამომსვლელებს თავისი 
შენიშვნები უნდა უთხრას.

თუ გამომსვლელებს დაწყება გაუჭირდათ, გამოიყენეთ წინა გაკვეთილის კითხვები/პასუხები, მაგალითად, „როგორია 
თქვენი დამოკიდებულება ამ საკითხის მიმართ? რა ემოციების გამოწვევას ცდილობთ?“ 

10 წუთის ამოწურვის შემდეგ, თითოეულ ჯგუფს პრეზენტაციისთვის 2 წუთი ექნება. 

შემდეგ ჯგუფები ისევ გააერთიანეთ და დისკუსია დაიწყეთ.

დასამუშავებელი კითხვები:

რა ელემენტებმა აქცია ერთი პრეზენტაცია ინფორმირებად და მეორე პრეზენტაცია დარწმუნებად? არის ისეთი რამ, 
რასაც სხვაგვარად გააკეთებდით, მეორე გუნდში რომ ყოფილიყავით?

სადისკუსიო თემები 

ინფორმაციის პრეზენტაცია ფაქტებით უნდა შემოფარგლულიყო და არ შემოეთავაზებინა მოსაზრება. დარწმუნების 
პრეზენტაციაში შეიძლებოდა ფაქტების ჩამონათვალიდან (საუკეთესო არგუმენტები ფაქტებით უნდა იყოს 
გამყარებული) ფაქტების გამოყენება, მაგრამ მისი მთავარი ელემენტი მოსაზრების შემოთავაზება უნდა ყოფილიყო.

ტრენინგი შეიძლება 2 რაუნდს მოიცავდეს: პირველი რაუნდი რეპორტაჟის და კომენტარის (მოსაზრების) შედარებას 
დაეთმოს, ხოლო მეორე რაუნდი - რეპორტაჟის და სოციალური რეკლამის ან პროპაგანდის შედარებას.

დასარიგებელი მასალა:

გთხოვთ, იხილეთ თავი 1, ნაწილი A, გაკვეთილი 3, აქტივობა 1.

ფაქტების ჩამონათვალი: გრიპის ვაქცინა

▶	 გრიპის გამო ყოველწლიურად ასიათასობით ადამიანი საავადმყოფოში ხვდება, ხოლო ათასობით -  იღუპება.
▶	 გრიპის საწინააღმდეგო ყოველწლიური  ვაქცინა გრიპისგან თავდაცვის და სხვებისთვის გადადების რისკის 

შემცირების საუკეთესო გზაა.
▶	 გრიპის სეზონი ოქტომბრის დასაწყისიდან მაისის ბოლომდე გრძელდება.
▶	 დაავადებათა კონტროლის ცენტრების რეკომენდაციით, 6 თვეზე უფროსი ასაკის ყველა ადამიანმა გრიპის 

საწინააღმდეგო ვაქცინაცია გრიპის ყოველ სეზონზე უნდა ჩაიტაროს.
▶	 ვაქცინაცია განსაკუთრებით მნიშვნელოვანია იმ ადამიანებისთვის, ვინც გრიპის გართულებების რისკ-ჯგუფში 

შედის. ასეთებს შორის მცირეწლოვანი ბავშვები, ორსული ქალები, 65 წელს გადაცილებული ხანდაზმულები და 
ზოგიერთი ქრონიკული დაავადების მქონე პირები არიან.

▶	 თუ თქვენ არცერთ ზემოაღნიშნულ მოწყვლად კატეგორიაში არ ხვდებით, გრიპის საწინააღმდეგო აცრა 
დაგეხმარებათ, თქვენს ირგვლივ მყოფი ის ადამიანები დაიცვათ, რომლებიც ამ კატეგორიებში შედიან. 

▶	 ადამიანთა გარკვეულ კატეგორიას გრიპის საწინააღმდეგო აცრის ჩატარებაზე უკუჩვენება აქვს, მაგრამ ასეთი 
გამონაკლისები იშვიათია. ამ კატეგორიაში შედიან ადამიანები, ვისაც გრიპის ვაქცინის ან მისი შემადგენელი 
კომპონენტების, მათ შორის ჟელატინის და ანტიბიოტიკის მიმართ სიცოცხლისთვის სახიფათო ალერგიული 
რეაქცია აქვს.

▶	 აცრის ჩატარების შემდეგ დაახლოებით 2 კვირაა საჭირო, რომ ორგანიზმმა გრიპისგან დამცავი ანტისხეულები 
გამოიმუშაოს.

▶	 გრიპი, შესაძლოა, ვაქცინაციის შემდეგაც დაგემართოთ. თუმცა გრიპის ვაქცინა ამის რისკს ამცირებს. მრავალი 
წლის განმავლობაში ამ ვაქცინამ გრიპის რისკი 40%-60%-ით შეამცირა. 2018-2019 წლების გრიპის სეზონზე, ამ 
ვაქცინამ გრიპის რისკი 45-47%-ით  შეამცირა13.

აქტივობა 2   10 წუთი 

ნახეთ 2 მოკლე ვიდეო: ერთი ინფორმირების, მეორე დარწმუნების. იხილეთ, „IREX L2D თავი 1 მაგალითები“.

დასამუშავებელი კითხვები

საიდან ხვდებით, ეს მასალა ინფორმაციულია თუ დამარწმუნებელი? რა ინსტრუმენტები ან მეთოდებია გამოყენებული, 
რომლებიც თქვენც გამოგიყენებიათ? ხომ არ არის წაშლილი ზღვარი ინფორმაციასა და დარწმუნებას შორის? რას 
აკეთებთ ინფორმაციის და დარწმუნების შედარებისას? ახლა, როცა უკვე იცით განსხვავება, გიბიძგებთ ეს ცოდნა, 
სხვაგვარად დაფიქრდეთ იმ ინფორმაციაზე, რომელსაც მოიხმართ?

სადისკუსიო თემები 

სავარაუდო პასუხები: დამარწმუნებელი მასალის მიზანია, რაღაცაში დაარწმუნოს ადამიანები, ხოლო ინფორმაციული 
მასალის მიზანი მხოლოდ ინფორმირებაა. დამარწმუნებელ მასალებში ხშირად ცდილობენ სუბიექტი დადებითად 

13   https://www.cdc.gov/mmwr/volumes/68/wr/mm6806a2.htm?fbclid=IwAR3r3c4r9n031tDjAOVmjrxEQ3ZnPdZmsWTvFLS6Zx8M0CkNJDdXyTQ-Wd0

(რეკლამის დამკვეთის ან პოლიტიკოსის შემთხვევაში) ან უარყოფითად (ჯანმრთელობისთვის საფრთხის ან 
კონკურენტი პოლიტიკოსის შემთხვევაში) წარმოაჩინონ. ინფორმაციული მასალები გადმოსცემენ „რა მოხდა“. 
დებატების შემთხვევაში ინფორმაციულ მასალა  ცდილობს ორივე მხარის ჩვენებას. დამარწმუნებელი მასალები 
დიდწილად აქცენტს ემოციაზე აკეთებენ. დამარწმუნებელი მასალები შეიძლება მოიცავდეს ფაქტებს და მითითებებს, 
მაგრამ ფაქტები შერჩევით იყოს გამოყენებული. 

აქტივობა 3   10 წუთი 

ახლა, როდესაც მთავარი კითხვების გამოყენებით ინფორმაციის დარწმუნებისგან განსხვავებაში 
გავივარჯიშეთ, გადავიდეთ უფრო რთულ მაგალითებზე. ნახეთ შემდეგი 2 მოკლე ვიდეო.

მაგალითები: 

იხილეთ „IREX L2D თავი 1, მაგალითები“.

დასამუშავებელი კითხვები

საიდან ხვდებით, ეს მასალა ინფორმაციულია თუ დამარწმუნებელი? არის თუ არა გამოყენებული ის ინსტრუმენტები 
ან მეთოდები, რომლებისთვისაც თქვენც მიგიმართავთ? ხომ არ არის წაშლილი ზღვარი ინფორმაციასა და 
დარწმუნებას შორის? რას აკეთებთ ინფორმაციის და დარწმუნების შედარებისას? რამდენად გიბიძგებთ შეძენილი 
ცოდნა  სხვაგვარად დაფიქრდეთ იმ ინფორმაციაზე, რომელსაც მოიხმართ?

სადისკუსიო თემები  

სავარაუდო პასუხები: ამ მასალებში, პირველ ორ მაგალითთან შედარებით, ზღვარი უფრო გაბუნდოვანებულია. 
მთავარია, დაფიქრდეთ, რა არის მასალის შემქმნელის მიზანი. მაგალითად, „ბუდვაიზერის“ შესახებ საინფორმაციო 
მასალის მიზანია მოქალაქეების  ინფორმირება სტიქიის ზონაში მყოფი ადამიანებისთვის სასმელი წყლის 
მიწოდების შესახებ, თუმცა, ერთი შეხედვით, შეიძლება კომპანიის რეკლამას გავდეს. BBC-ის რეკლამა კი, პირველ 
რიგში, ინფორმაციული და შემდეგ, გასართობი ჩანს, მაგრამ მისი მიზანია, მიგაჩვიოთ BBC-ის iPlayer სერვისს. 

 რჩევები ტრენერისთვის 

ჩვენ მონაწილეებს აღარ შევავსებინებთ იმ ცხრილს, რომელიც წინა ჯერზე გამოვიყენეთ, რადგან ეს გამეორება 
იქნება. თუმცა, აქ არის ცხრილის ერთ-ერთი ვერსია, რომელიც შესაბამისი კითხვების დასასმელად შეგიძლიათ 
გამოიყენოთ.

დასკვნები   5 წუთი 

ინფორმაციული და დამარწმუნებელი მასალები სხვადასხვა განზრახვით იქმნება: პირველი ინფორმირებისთვის, 

ხოლო მეორე - დარწმუნებისთვის. სხვა განსხვავებებიც არსებობს, მაგრამ მთავარია დაფიქრდეთ მასალის 
შემქმნელის მიზანზე, რათა ინფორმაცია დარწმუნებისგან განასხვაოთ.  ამ მიზნის ცოდნა გაგიადვილებთ 
განსაზღვროთ, რამდენად სკეპტიკურად უნდა მოეკიდოთ კონკრეტულ მასალას. დარწმუნების მიზნის გააზრება 
გეხმარებათ, არ გახდეთ მანიპულირების სუბიექტი. თუმცა უნდა გვახსოვდეს, რომ ბევრ შემთხვევაში, მაგალითად, 
საზოგადოებრივი ჯანდაცვის დარწმუნებაც ლეგიტიმური და აუცილებელი ინფორმაციის ტიპია.

ცხრილი ტრენერებისთვის:

გთხოვთ, იხილეთ თავი 1, ნაწილი A, გაკვეთილი 3, აქტივობა 3. 

მახასიათებლები, 2: მასალის 6 ტიპი

ჩემი მასალის ტიპი არის:
ეს არის ერთ-ერთი ფორმა:

(გამოიყენეთ თქვენ მიერ მონიშნული 
უჯრის ქვეშ არსებული სვეტი.)

ინფორმირება დარწმუნება

რა მიზნით?

   

მიზანი ინფორმირებაა თუ ემოციების 
გამოწვევა?

 

რა ემოციებს, შთაბეჭდილებებს ან 
შედეგებს იწვევს ის?

  

როგორ მოქმედებს (რა მექანიზმებით)?

  
 

 

როგორია მისი დამოკიდებულება 
სუბიექტის მიმართ?

 
 

 

რა ტიპის ინფორმაციას წარმოადგენს 
ის?

 
 
 

 

რა პოტენციურ გავლენას ახდენს ის 
მედიის მომხმარებელზე?

გაკვეთილის აღწერა   ნაწილი A                         გაკვეთილი 4

სწავლების ამოცანები საჭირო რესურსები: ხანგრძლივობა

ამ გაკვეთილის მონაწილეები:

▶	 გაეცნობიან სიტყვისა და გამოხატვის 
შესახებ საქართველოს კონსტიტუციის 
XVII მუხლისა და შესაბამისი კანონის 
როლს და მნიშვნელობას.

▶	 ნახავენ, როგორ იცავს 
კანონმდებლობა აზრის 
თავისუფლებას და რა შემთხვევაშია 
დასჯადი ცილისწამება.

▶	 გააცნობიერებენ, რა რისკები ახლავს 
თავისუფალი აზრის შეზღუდვას და 
ცენზურის სხვადასხვა ფორმებს.

▶	 დასარიგებელი მასალა: საქართველოს 
კონსტუტუციის მე-17 მუხლი, კანონი 
“სიტყვისა და გამოხატვის შესახებ”

▶	 რეპორტიორები საზღვრებს გარეშე 
ინდექსი (PowerPoint-ის ფონი) 

▶	 ქაღალდი

▶	 კალამი

▶	 კომპიუტერი 

▶	 თემები და ბარათები, რომლებიც 
შეზღუდვას აღნიშნავს, თავად 
შეგიძლიათ მოამზადოთ

1 საათი და 20 წუთი

ტრენერის მზადება

მოამზადეთ კომპიუტერი და ეკრანი.

პროცედურა

შესავალი   5 წუთი 

სიტყვისა და გამოხატვის თავისუფლება ფუნდამენტური უფლებაა, რომლის თანახმად, “იდეათა თავისუფალ 
ბაზარზე” ნებისმიერ მოსაზრებას აქვს არსებობის უფლება. მას უფლებათა უფლებასაც კი უწოდებენ, რადგან 
რწმენის, შეკრებებისა და მანიფესტაციის და სხვა უფლებების რეალიზება სიტყვისა და გამოხატვის უფლების გარეშე 
შეუძლებელი იქნებოდა.   

ცენზურა ნიშნავს ინფორმაციის, მოსაზრების ან ნაწარმოების საჯაროდ გავრცელებაზე სახელმწიფოს, ორგანიზაციის 
ან ადამიანთა ჯგუფების მიერ კონტროლის დაწესებას. ცენზურა, როგორც წესი, იდეების და გარკვეულ თემებზე 
მსჯელობის შეზღუდვაში გამოიხატება. ცენზურის წინააღმდეგ საკანონმდებლო ბერკეტები საქართველოს 
კონსტიტუციის XVII მუხლსა და “სიტყვისა და გამოხატვის თავისუფლების” შესახებ საქართველოს კანონშია 

მოცემული. თუმცა, კანონმდებლობის პრაქტიკაში დანერგვა დიდწილად არის დამოკიდებული პრეცედენტებზე, 
რომელთა საფუძველზეც სამართლებრივი ტრადიცია ყალიბდება. მოდით, ვნახოთ ყოველთვის არიან თუ არა დაცული 
მოქალაქეები ცენზურისგან და აქვს თუ არა “იდეათა თავისუფალ ბაზარზე” ყველა აზრს არსებობის უფლება. 

რჩევები ტრენერისთვის: 

სადისკუსიოდ შერჩეულმა საქმემ, შესაძლოა, მწვავე კამათი გამოიწვიოს: ზოგმა, ჩათვალოს, რომ ხელისუფლების 
კრიტიკა მწვავე ფორმით მიუღებელია და მნიშვნელოვანია გაკონტროლდეს, თუ ვინ რა ფორმით გამოხატავს 
პროტესტს; ზოგმა მიიჩნიოს, რომ სისხლის სამართლის წესით გამოხატვის შეზღუდვა არაპროპორციული სასჯელია და 
ადამიანის არაკორექტული მოსაზრება სხვა ფორმით შეიძლება შეიზღუდოს. ხაზი გაუსვით, რომ ამ აქტივობის მთავარი 
თემა ხელისუფლების კრიტიკის შესაძლებლობაა, რაც სიტყვისა და გამოხატვის თავისუფლების შემადგენელია; რომ 
ერთმანეთისგან უნდა გავმიჯნოთ ფაქტი და მოსაზრება, რომელსაც იმისდა მიუხედავად აქვს არსებობის უფლება, 
რამდენად მოგვწონს მისი შინაარსი ან გამოხატვის ფორმა. 

მოთელვა   5 წუთი 

დაურიგეთ სტუდენტებს „IREX L2D თავი 1. მაგალითი  და საქართველოს კონსტიტუციისა და სიტყვისა და გამოხატვის 
თავისუფლების მუხლები, რომელიც იცავს აზრის აბსოლუტურ თავისუფლებას და დაუშვებლად მიიჩნევს ცენზურას.

აქტივობა 1    20 წუთი  

გააცანით მონაწილეებს მაგალითი, რომელიც სასამართლომ “სიტყვისა და გამოხატვის თავისუფლების შესახებ” 
კანონის მიღებამდე განიხილა.

დასამუშავებელი კითხვები:

▶	რა ტიპის გამოხატვასთან გვაქვს საქმე - ფაქტთან თუ მოსაზრებასთან? 

▶	რამდენად მისაღებია გამოხატვის შინაარსი და ფორმა? 

▶	უნდა შეზღუდოს თუ არა კანონმა მოსაზრებები, რომლებიც ჩვენს შეხედულებებს არ ემთხვევა ან გამოხატვის 
ფორმა არ მოგვწონს? 

▶	თუ ხელისუფლების კრიტიკა დასჯადი იქნება, თან სისხლის სამართლის წესით, რამდენად ექნება ამ ნორმას 
გამყინავი ეფექტი, რომელიც უბიძგებს მოქალაქეებს, არ გამოხატონ თავიანთი კრიტიკული შეხედულებები?

აქტივობა 2    20 წუთი 

წაიკითხეთ ქვემოთ მოცემული თითოეული მაგალითი. სთხოვეთ მონაწილეებს, დანომრონ სტრიქონები მათ 

ფურცლებზე 1-დან 7-ის ჩათვლით და დაწერონ: „დაცული“ (იმ საკითხებზე, რომელთა გამოხატვის თავისუფლება 
დაცულია საქართველოს კანონმდებლობით), „არ არის დაცული“ (იმ საკითხებზე, რომელთა გამოხატვის თავისუფლება 
არ არის დაცული კანონმდებლობით) და „გარკვეული შეზღუდვები“ (კანონმდებლობა ითვალისწინებს გარკვეულ  
შეზღუდვას). 

პასუხების დაწერის შემდეგ, ყველა საკითხი სათითაოდ გაიარეთ. რამდენიმე მოხალისე მონაწილეს სთხოვეთ, 
წაიკითხონ თავიანთი პასუხები და დაიწყეთ დისკუსია: რატომ ფიქრობთ, რომ ეს გამოხატვა დაცულია/არ არის 
დაცული კანონმდებლობით? გახსოვდეთ, რომ ამ სავარჯიშოს მიზანი არ არის კამათი იმის თაობაზე, უნდა იყოს თუ 
არა ესა თუ ის გამოხატვა დაცული, არამედ იმის გააზრება, რისი თქმის ან გამოხატვის  შესაძლებლობას  იძლევა 
ამჟამინდელი კანონმდებლობა.

დასარიგებელი მასალა:

გთხოვთ, იხილეთ თავი 1, ნაწილი A, გაკვეთილი 4, აქტივობა 2, „საჯარო გამოხატვის თავისუფლება: დაცული თუ დაუცველი“.

პასუხები:
გთხოვთ, იხილეთ თავი 1, ნაწილი A, გაკვეთილი 4, აქტივობა 2, „პასუხები: საჯარო გამოხატვის თავისუფლება: დაცული თუ 
დაუცველი.“

მაგალითები (და პასუხები):

1.	 სარედაქციო სტატია, რომელიც პოლიტიკოსს “არაკომპეტენტურს” უწოდებს (დაცულია)

2.	 პირისპირ შეურაცხყოფა  (არ არის დაცული)

3.	 სტატია, რომელიც მსახიობს “უშნოს” უწოდებს  (დაცულია)

4.	 სახელმწიფო უწყებიდან გაჟონილი ანონიმური წყაროს კონფიდენციალობა რეპორტაჟში (გარკვეული შეზღუდვები 
- როგორც წესი, დაცულია, მაგრამ თუ სასამართლო დაასაბუთებს წყაროს გამჟღავნების აუცილებლობას, ასეთ 
შემთხვევაში, მედიას, სასამართლოს მიერ დადგენილი მიზნებისთვის, შესაძლოა, წყაროს გამჟღავნების 
ვალდებულება დაეკისროს)

5.	 განზრახ და სისტემატიურად გავრცელებული მცდარი ფაქტები, რომელთაც მიზანმიმართული დეზინფორმაციის 
სახე აქვს (არ არის დაცული, თუ განზრახვა დადასტურდება)

6.	 სიძულვილის ენა, რომელიც რასობრივ ჯგუფს ჩამორჩენილებს უწოდებს (დაცულია) 

7.	 ექსტრემისტული ჯგუფის  მოწოდება მომხრეებისადმი გარკვეული ჯგუფების წინააღმდეგ ძალადობრივი 
ქმედებებს მიმართონ (არ არის დაცული - სიძულვილის ენა, რომელიც იწვევს აშკარა და მყისიერ საფრთხეს არ 
არის დაცული)..

აქტივობა 3    10 წუთი 

დასამუშავებელი კითხვები:

რა არის ცენზურა? სად გამოიყენება ის?

სადისკუსიო თემები 

ცენზურის გასამართლებლად ხშირად კონკრეტულ საზოგადოებებში სტაბილურობის საჭიროება ან საზოგადოებრივი 
კონიუნქტურა სახელდება. ყველა ქვეყანაში სიტყვისა და გამოხატვის თავისუფლების იდენტური სტანდარტი 
არ მოქმედებს. რეპორტიორები საზღვრებს გარეშე (Reporters Without Borders) მედიის თავისუფლების 2019 წლის 
ინდექსის მიხედვით, მსოფლიო ქვეყნების მხოლოდ 8%-შია ჟურნალისტთა დაცულობის მხრივ კარგი მდგომარეობა, 
37%-ში -  პრობლემური, ხოლო 11%-ში - ძალიან მძიმე14. ჟურნალისტთა დაცვის კომიტეტის (CPJ) მონაცემების 
მიხედვით, 2019 წელს მსოფლიოში 25 ჟურნალისტი მოკლეს, მათ შორის ყველაზე მეტი - 7 სირიაში. CPJ-ის 2019 
წლის გლობალური დაუსჯელობის ინდექსის15 თანახმად, გამოვლინდა 13 ქვეყანა, სადაც ჟურნალისტების მიმართ 
ჩადენილი მკვლელობების გამოძიება არ ხდება.  ამ ქვეყნებს შორის ყველაზე მძიმე ვითარება სომალიში, სირიასა 
და ერაყშია, აფრიკის, ლათინური ამერიკისა და აზიის ქვეყნებთან ერთად ჩამონათვალში რუსეთიც შედის, სადაც 6 
ჟურნალისტის მკვლელობა არ არის გამოძიებული.

14   https://rsf.org/en/2019-world-press-freedom-index-cycle-fear

15   https://cpj.org/reports/2019/10/getting-away-with-murder-killed-justice.php#methodology

ორგანიზაცია „რეპორტიორები საზღვრებს გარეშე“2019 წლის პრესის თავისუფლების რუკა:

სად არიან ჟურნალისტები დაცული?

„რეპორტიორები საზღვრებს გარეშე“2019 წლის გლობალური დაუსჯელობის ინდექსი

სად არ იძიებენ და არ სჯიან სათანადოდ ჟურნალისტთა მიმართ ჩადენილ მკვლელობებს? 

გაკვეთილი 4: სიტყვისა და გამოხატვის თავისუფლება1A4 38

დასარიგებელი მასალა:

გთხოვთ, იხილეთ თავი 1, ნაწილი A, გაკვეთილი 4, აქტივობა 3, „ჟურნალისტთა დაცულობის რუკა“

დასამუშავებელი კითხვები: 

როგორ გავლენას ახდენს მედიის თავისუფლების ხარისხი ხალხის შესაძლებლობაზე, მთავრობის შესახებ სანდო 
ინფორმაცია მიიღოს?

სადისკუსიო თემები 

როდესაც მედია დაშინებულია, ან მისი წვდომა შეზღუდულია, ის ხშირად ვერ ატყობინებს მოქალაქეებს, რას აკეთებს 
მათი მთავრობა. ეს შესაძლებლობას აძლევს მთავრობას, დაუსჯელად იმოქმედოს, ხოლო კორუმპირებულ და 
არაკომპეტენტურ პოლიტიკოსებს, დარჩნენ ხელისუფლებაში.

დასამუშავებელი  საგანგებო კითხვები: 

თქვენი აზრით, იცვლება თუ არა საქართველოში გარემო მედიის თავისუფლების თვალსაზრისით?

რჩევები ტრენერისთვის

ნუ ეცდებით ზემოაღნიშნულ კითხვაზე ერთადერთი „სწორი“ პასუხის მიღებას. მონაწილეთა პასუხები, შესაძლოა, 
მათი პოლიტიკური სიმპათიებით იყოს ნაკარნახევი. უბრალოდ, მოუსმინეთ, რის თქმა სურთ ზემოაღნიშნული 
კითხვის პასუხად; ეცადეთ, ყველა ჩაერთოს მსჯელობაში და არ დაუშვათ ერთი მონაწილის დომინირება. არ 
დაუშვათ მსჯელობა პოლიტიკის თუ კონკრეტული პოლიტიკოსების შესახებ დისკუსიაში გადაიზარდოს - მოახდინეთ 
ყურადღების კონცენტრირება მედიის თავისუფლების საკითხზე. 

იხილეთ IREX L 2D თავი 1 “მაგალითები” და განიხილეთ ყალბ ინფორმაციასთან ბრძოლის კანონმდებლობის 
პრაქტიკაში გამოყენების შემთხვევები.

დასამუშავებელი  საგანგებო კითხვები: 

თუ ბრალდებები მართალია, არის ეს „ყალბ ინფორმაციასთან“ ბრძოლის სწორი გზა? რატომ შეიძლება უწოდოს 
ხელისუფლებამ რაიმე ინფორმაციას „ყალბი“?

სადისკუსიო თემები 

პასუხები განსხვავებული იქნება; ზოგმა შესაძლოა თქვას, რომ ეს შესაძლებლობას აძლევს ხელისუფლებას, 
გადაწყვიტოს, რა არის „ყალბი“ და გადაწყვეტილება, რომელსაც მიიღებს, მისი ინტერესის შესაბამისი იქნება და არა 
აუცილებლად სიმართლის. 

აქტივობა 4    15 წუთი 

როგორ იმოქმედებდა ცენზურა თქვენს ცხოვრებასა და გამოხატვის თავისუფლებაზე? ამის გარკვევას ამ აქტივობაში 
შევეცდებით.

დააწყვილეთ მონაწილეები.

თითოეულ წყვილს მიეცით ბარათების 2 კომპლექტი: ერთი არის თემა, ხოლო მეორე შეზღუდვის ტიპი.

მეწყვილეები ამ სავარჯიშოს მონაცვლეობით ასრულებენ. ერთი მეწყვილე ორივე კომპლექტიდან თითო-თითო 
ბარათს იღებს. შემდეგ ამ მეწყვილემ მოცემულ თემაზე მინიმუმ სამი წინადადება უნდა თქვას და ამავე დროს, დაიცვას 
ის შეზღუდვები, რომლებიც შეზღუდვის ბარათზეა ჩამოწერილი. მაგალითად, მას, შესაძლოა, მოუხდეს პატივისცემით 
საუბარი იმ ფილმის მსახიობსა თუ რეჟისორზე, რომელიც მას სძულს.

შემდეგ ამ წყვილმა უნდა იმსჯელოს, რამდენად რთული იყო (ან არ იყო) ამ თემაზე საუბარი გამოხატვის თავისუფლების 
შეზღუდვების პირობებში. ამის შემდეგ სავარჯიშოს მეორე მეწყვილე ასრულებს.

თემები:

▶	 ფილმი, რომელიც გძულთ
▶	 პოლიტიკოსი, რომელიც ბრაზს იწვევს თქვენში
▶	 პოლიტიკური ან სოციალური პრობლემა, რომელიც გაღელვებთ

დასარიგებელი მასალა:

გთხოვთ, იხილეთ თავი 1, ნაწილი A, გაკვეთილი 4, აქტივობა 4, „შეზღუდვები“.

შეზღუდვები:

▶	 არ შეურაცხყო
▶	 პატივისცემით ისაუბრე პიროვნებასა და თემაზე
▶	 არ თქვა ისეთი რამ, რაც ტყუილი აღმოჩნდება

▶	 არ თქვა ისეთი რამ, რაც ხელისუფლებას უშუალოდ თქვენთვის არ უთქვამს.

დასარიგებელი მასალა:

გთხოვთ, იხილეთ თავი 1, ნაწილი A, გაკვეთილი 4, აქტივობა 4, „შეზღუდვები“.

შემდეგ ჯგუფი ისევ გააერთიანეთ.

დასამუშავებელი კითხვები: 

რამდენად რთული იყო ეს? როდის უნდა იყოს ან არ იყოს გამოყენებული ეს შეზღუდვები?

სადისკუსიო თემები 

ცენზურა იმ თემებზე საუბარს ართულებს, რომლებიც გვაღელვებს. ცენზურის მიზანი, ჩვეულებრივ, ძალაუფლებაში 
მყოფი ადამიანების, ხელისუფლების დაცვაა. სამთავრობო პოლიტიკის ან ხელმძღვანელობის შეცვლა თუ გვსურს, 
ჩვენ გულახდილად საუბრის, ხოლო მედიას თავისუფლად გაშუქების შესაძლებლობა უნდა ჰქონდეს. შესაძლოა 
ფიქრობდეთ, რომ ტყუილის თქმა უნდა შეიზღუდოს, მაგრამ ხელისუფლების ხელში ეს ბერკეტი იქნება, გადაწყვიტოს, 
„რა არის სიმართლე“ და ეს გადაწყვეტილება, შესაძლოა, არ იყოს სამართლიანი!

დასკვნები    5 წუთი 

სიტყვისა და გამოხატვის თავისუფლება ფუნდამენტური უფლებაა, რომელიც  იცავს როგორც ჟურნალისტებისა და 
მიმომხილველების, ასევე ნებისმიერი ადამიანის უფლებას,  გამოვთქვათ ჩვენი შეხედულებები საკითხებზე, რომლებიც 
ჩვენ გვაღელვებს. განსაკუთრებით მნიშვნელოვანია, რომ ჩვენ გვაქვს შესაძლებლობა გამოვხატოთ და ვთქვათ, თუ 
რა მოგვწონს ან არ მოგვწონს ხელისუფლებასთან მიმართებით.  ეს უფლება პროტესტის, ხელისუფლებაზე ზეწოლის 
განხორციელების შესაძლებლობას იძლევა, რათა მივაღწიოთ ცვლილებებს და გვქონდეს საარჩევნო ყუთებთან 
ინფორმირებული არჩევანის გაკეთების შესაძლებლობა. ზოგიერთი გამოხატვა საკამათო ან შეურაცხმყოფელიც კი 
არის, მაგრამ სიტყვისა და გამოხატვის უფლება ფართოა და გვაძლევს შესაძლებლობას, გამოვთქვათ ისეთი კრიტიკა, 
რომლის მოსმენაც, შესაძლოა, სხვებს არ უნდოდეთ. 

გაკვეთილის აღწერა    ნაწილი A		           გაკვეთილი 5

სწავლების ამოცანები საჭირო რესურსები ხანგრძლივობა

ამ გაკვეთილზე მონაწილეები:

▶	 გაიაზრებენ, რატომ აკეთებენ 
ჟურნალისტები იმას, რასაც აკეთებენ 
და რა არის მათი საბოლოო მიზნები.

▶	 უკეთ გაიაზრებენ ჟურნალისტიკის 
როლს მედია გარემოში და 
მნიშვნელობას დემოკრატიის 
ფუნქციონირებისთვის.

▶	 შეისწავლიან ჟურნალისტიკის 
მეთოდებს და გაიაზრებენ, როგორ 
უწყობს ხელს ჟურნალისტიკა  
საზოგადოებრივ სიკეთეს, მათ შორის 
მოქალაქეების გაძლიერებას, მიიღონ 
ყველაზე სწორი გადაწყვეტილება.

▶	 ჟურნალისტის ბარათები

▶	 ფურცლები თემების 
დასახელებებით (წინასწარ 
დაწერეთ თითოეული თემა 
ცალკე ფლიპჩარტზე) 

▶	 სკოჩი

▶	 ფურცლები, რომლებზეც 
დაწერთ ქვემოთ ჩამოთვლილ 
თემებს, ისე დააწყვეთ ოთახში, 
რომ არ ჩანდეს, რა აწერია

45 წუთი

პროცედურა

შესავალი   10 წუთი

ჰკითხეთ მონაწილეებს: რა საკითხები გაღელვებთ? აშუქებენ თუ არა ჟურნალისტები ამ საკითხებს?

სავარაუდო პასუხები (ორივე კითხვაზე): ჯანმრთელობა, პოლიტიკა, განათლება, კრიტიკული აზროვნება, ბავშვები, 
სპორტი, ხელოვნება, გართობა, ტრანსპორტი, ქალაქის დაგეგმარება/განვითარება, თანასწორობა, დისკრიმინაცია, 
პოლიცია, დანაშაული, უსაფრთხოება, დასაქმება, ეკონომიკა, გადასახადები,  დაზღვევა, პენსია, გარემო, წყლის 
ხარისხი, ჰაერის ხარისხი, პარკები.

იმ საკითხების უმეტესობას, რაც თქვენ გაღელვებთ, ჟურნალისტები აშუქებენ. ზოგი თემა უფრო გასართობი 
ხასიათისაა: მაგალითად, ჟურნალისტიკის მეშვეობით შეგიძლიათ თვალი ადევნოთ თქვენი ფავორიტი სპორტული 
გუნდის წარმატებებს, ან წაიკითხოთ იმ ფილმის შესახებ, რომლის ნახვასაც გეგმავთ.

ტრენერის შენიშვნები

ჟურნალისტიკა ჩვენ ცხოვრებაზე სერიოზულ გავლენას ახდენს. ამ პროფესიას ადამიანები, ჩვეულებრივ, იმიტომ 
ირჩევენ, რომ სურთ დადებითი ცვლილებების გამოწვევა, საკუთარი ქალაქის, ერის ან მსოფლიოს გაუმჯობესება. 
ისინი ააშკარავებენ დარღვევებს, აჩვენებენ იმ ადამიანების გასაჭირს, ვისაც ცხოვრებაში ნაკლებად გაუმართლა და 
გვაწვდიან ინფორმაციას, რომელიც ცხოვრებისეული გადაწყვეტილებების მიღებაში გვეხმარება, მაგალითად, სად 
არის საუკეთესო უნივერსიტეტი, ან როგორ შევინარჩუნოთ ფორმა. ამას ისინი უდიდესი დაძაბულობის პირობებში 
აკეთებენ: შეზღუდულ დროში მოვლენებში გარკვევა და სტატიების დაწერა უნდა მოასწრონ, ზოგჯერ კი, უნდა 
გაუმკლავდნენ იმ პოლიტიკოსების ან რეკლამის დამკვეთების ზეწოლას, რომლებსაც არ სურთ, რომ ეს სტატიები 
გამოქვეყნდეს.  

დღევანდელ დღესა და ეპოქაში ინფორმაციას ყველა სახის წყაროდან ვიღებთ, არა მხოლოდ ჟურნალისტებისგან. 
ვისმენთ ასევე ჟურნალისტების და მედიის საჯარო კრიტიკას. თუმცა, ჟურნალისტები ასრულებენ და კვლავ 
შეასრულებენ ძალიან მნიშვნელოვან როლს ადამიანების ცხოვრების გაუმჯობესებაში. ინფორმაციის შემქმნელების 
იმ ფართო სპექტრიდან, რომელსაც განვიხილავთ, ჟურნალისტებს გვერდს ვერ ავუვლით. ამ გაკვეთილზე ვისაუბრებთ 
რამდენიმე ჟურნალისტზე, რომლებმაც საქართველოში სერიოზულ ცვლილებებს მიაღწიეს.

აქტივობა 1    30 წუთი 

გთხოვთ, იხილეთ თავი 1, ნაწილი A, გაკვეთილი 5, „ჟურნალისტის ბარათები“.

თავდაპირველი დისკუსიის შემდეგ, ამოატრიალეთ ის ფურცლები, რომლებზეც თემები დააწერეთ. უნდა გქონდეთ 
თითო ფურცელი  თითოეულ ქვემოთ ჩამოთვლილ თემაზე:

▶	 განათლება
▶	 ქალთა უფლებები
▶	 კარგი მმართველობა და კორუფცია
▶	 კრიტიკული აზროვნება (მედიაწიგნიერება)
▶	 ჯანმრთელობა
▶	 ადამიანის უფლებები

დასარიგებელი მასალები:

გთხოვთ, იხილეთ თავი 1, ნაწილი A, გაკვეთილი 5, აქტივობა 1, „თემები“.

დაურიგეთ მონაწილეებს „ჟურნალისტის ბარათები“.

„ჟურნალისტის ბარათები“ მოიცავს: ჟურნალისტის სახელს, ფოტოს, საგაზეთო სტატიის ფრაგმენტს, რომელშიც 
გამოვლენილია პრობლემა, ინფორმაციას, როგორ შეცვალა ჟურნალისტიკამ არსებული რეალობა (შეცვლილი კანონი, 
გადარჩენილი ადამიანები, სხვა).

სთხოვეთ მათ, დააწყვილონ ბარათი იმ თემასთან, რომელზეც ჟურნალისტი მუშაობდა და დადგნენ იმ ფურცელთან, 

რომლის თემაც მათ ჟურნალისტს შეესაბამება. 

პასუხები: თემები და ამ თემებზე მომუშავე შესაბამისი ჟურნალისტები: 

▶	 განათლება (ანასტასია თუმანიშვილი-წერეთელი)

▶	 ქალთა უფლებები (ბარბარე ერისთავი-ჯორჯაძე, კატო მიქელაძე, ტაბულა)

▶	 კარგი მმართველობა და კორუფცია (სტუდია მონიტორი, აიფაქტი)

▶	 კრიტიკული აზროვნება (ილია ჭავჭავაძე)

▶	 ჯანმრთელობა (ლიბერალი)

▶	 ადამიანის უფლებები (რადიო თავისუფლება, რეგინფო)

 დასარიგებელი მასალა:

გთხოვთ, იხილეთ თავი 1, ნაწილი A, გაკვეთილი 5, აქტივობა 1, „პასუხები თემებისთვის“.

კითხვები დასრულებულ სამუშაოზე:  გაინტერესებდათ ეს თემა? რატომ?

შემდეგ, ამოარჩიეთ 3-4 მონაწილე როლური თამაშისთვის. ისინი წარსდგებიან ჯგუფის წინაშე იმ ჟურნალისტებად, 
ვისი სახელიც არის მითითებული ბარათზე: მაგალითად, “ გამარჯობა, მე ვარ კატო მიქელაძე. მე ვიყავი გაზეთის 
“ხმა ქართველი ქალისა” გამომცემელი და რედაქტორი.

სთხოვეთ თითოეულ მოთამაშეს, შერჩეული ჟურნალისტის როლში პასუხი შემდეგ კითხვებს გასცენ:

რა თემები გაღელვებთ დღეს? 

რა ართულებს თქვენ სამუშაოს დღეს?

რჩევები ტრენერისთვის 

სავარაუდო პასუხები კითხვაზე „რა თემები გაღელვებთ დღეს?“ 

▶	 განათლება: განათლების პოლიტიკა, სწავლის ხარისხი, მოსწავლეზე ორიენტირებული გარემო, მოსწავლის 
უსაფრთხოება.

▶	 ქალთა უფლებები: ფემიციდი, ადრეული ქორწინება, ოჯახური ძალადობა, შუშის ჭერი, არათანაბარი ანაზღაურება, 
გენდერული ნიშნით დისკრიმინაცია.

▶	 კარგი მმართველობა და კორუფცია: საბიუჯეტო თანხების არამიზნობრივი ხარჯვა,  ნეპოტიზმი, გამჭვირვალობა.   

▶	 კრიტიკული აზროვნება: მედიაწიგნიერების უნარები, ინფორმაციის კრიტიკულად გაანალიზება, გაფილტვრა, 
მოწყვლადობა დეზინფორმაციისა და პროპაგანდის მიმართ.                                                                                                                                                                    

▶	 ჯანმრთელობა: სადაზღვევო პირობები, სამედიცინო მომსახურების მაღალი ფასები, პერსონალის კვალიფიკაცია, 
ჯანდაცვის პოლიტიკა.

▶	 ადამიანის უფლებები: მძიმე სამუშაო პირობები და არასათანადო ანაზღაურება, ქალთა და ბავშვთა მიმართ 
ძალადობა,  ბავშვების (არასრულწლოვანთა)  უფლებები.

დასამუშავებელი კითხვები:

შეგიძლიათ დაასახელოთ 3 მოქმედი ჟურნალისტი, ვისაც ენდობით? რატომ ენდობით მათ?

თუ სამ ასეთ ჟურნალისტს ვერ ასახელებთ: თქვენი აზრით, რა არის ამის მიზეზი?

სადისკუსიო თემები 

ხშირად ჟურნალისტების სახელებს ვერ ვამჩნევთ, რადგან გამოცემის დასახლებასა ან ამბის შინაარსზე ვართ 
ფოკუსირებული. ონლაინ გამოცემის ან რადიოს რეპორტიორებზე უკეთ შესაძლოა ტელეკორესპონდენტების სახელები 
გვახსოვდეს, რადგან მათი სახელები გვესმის და მათ სახეებსაც მცირე ხნით ვხედავთ. კორესპონდენტებზე უკეთ 
გვამახსოვრდება წამყვანები, რადგან მათ უფრო ხანგრძლივად ვხედავთ. თუმცა, ზოგი ის ადამიანი, ვისაც ყველაზე 
ხანგრძლივად ვხედავთ, არ გვაწვდის ახალ ამბებს - ისინი გვაწვდიან მოსაზრებებს, ან მასპინძლობენ ადამიანებს, 
რომლებიც თავიანთ მოსაზრებებს გამოხატავენ. ეს ნორმალურია, თუ  ვარჩევთ, რას ვისმენთ - ახალ ამბებს თუ 
მოსაზრებებს.

 დასკვნა   5 წუთი 

დღეს განვიხილეთ ჟურნალისტების მიერ საზოგადოების გაუმჯობესებაში შეტანილი წვლილის რამდენიმე 
გამორჩეული მაგალითი. ყველა იმ პრობლემის გათვალისწინებით, რომელიც ჩვენს ქვეყანაში არსებობს და რასაც 
გავლენა აქვს ჩვენი ცხოვრების ხარისხზე, განათლებაზე, ჩვენი ბავშვების უსაფრთხოებაზე და ჩვენს ფუნდამენტურ 
უფლებებზე, პრინციპულად მნიშვნელოვანი და აუცილებელია, რომ ჟურნალისტებს შეეძლოთ ჩვენი სახელით, 
ჟურნალისტურ გამოძიებაზე მუშაობა და რეპორტაჟის მომზადება. ისინი გვაწვდიან ინფორმაციას იმისათვის, რომ 
ჩვენ ყოველდღიური გადაწყვეტილებები მივიღოთ და საარჩევნო ყუთთანაც ინფორმირებული არჩევანი გავაკეთოთ. 

გაკვეთილის აღწერა    ნაწილი A		           გაკვეთილი 6

სწავლების ამოცანები საჭირო რესურსები ხანგრძლივობა

ამ გაკვეთილზე მონაწილეები:

▶	 გაეცნობიან მედიის მთავარ 
პრინციპებს, მათ შორის რეპორტაჟის 
და მოსაზრების გამიჯვნის პრინციპს, 
ასევე, იმ მარკერებს, რომლებიც მედია 
გარემოში მათი იდენტიფიცირების 
შესაძლებლობას იძლევა. 

▶	 მიხვდებიან, როგორ და რატომ 
გვაწვდის მედია ახალ ამბებსა და 
მოსაზრებას ისე, როგორც ამას 
აკეთებს; ასევე, რა როლს თამაშობს 
ინფორმაცია და მოსაზრება 
გამართულად ფუნქციონირებად 
დემოკრატიაში.

▶	 მოსაზრების და საინფორმაციო 
მასალების ასლები

▶	 დასარიგებელი მასალა: 
„ფაქტის მოსაზრებისგან 
გამიჯვნა“, „პასუხები - ფაქტის 
მოსაზრებისგან გამიჯვნა“, 
ახალი ამბის მაგალითი და 
მოსაზრების მაგალითი, „ახალი 
ამბების და მოსაზრების 
მახასიათებლები“

▶	 ყვითელი, ნარინჯისფერი, 
ცისფერი და მწვანე 
მარკერების კომპლექტი 
ყოველი მონაწილისთვის 
ტექსტის გასახაზად

1 საათი და 10 წუთი

პროცედურა

შესავალი   5 წუთი 

ჰკითხეთ მონაწილეებს: რა არის ჟურნალისტიკა?

ამერიკის პრესის ინსტიტუტის განმარტებით, „ჟურნალისტიკა არის ახალი ამბებისა და ინფორმაციის შეგროვების, 
შეფასების, შექმნის და წარდგენის საქმიანობა. ჟურნალისტიკა ასევე ამ აქტივობების პროდუქტია“.

ეს არ ნიშნავს, რომ ჟურნალისტები საკუთარ მოსაზრებას არ გამოხატავენ. გაიხსენეთ გაზეთის სარედაქციო სტატიები. 
უბრალოდ, მოსაზრება მკაფიოდ უნდა იყოს გამიჯნული ახალი ამბისგან.

დღეს ვისაუბრებთ, როგორ განვასხვაოთ ახალი ამბავი მოსაზრებისგან. საუბარს დავიწყებთ მოსაზრებისა და 
ფაქტის გადმოცემას შორის განსხვავებით. შემდეგ ვისაუბრებთ, როგორ იყენებენ ჟურნალისტები ამ ორი ძალიან 
განსხვავებული ტიპის შინაარსს და რა აქცევს მათ ახალ ამბად ან მოსაზრებად. საუბარს გავაგრძელებთ იმ როლზე, 

რასაც თითოეული ამ ორი ტიპის შინაარსი ასრულებს, რატომ არის ორივე მნიშვნელოვანი და რატომ არის საჭირო 
მათი ერთმანეთისაგან მკაფიოდ გამიჯვნა და გააზრება.

დისკუსია  5 წუთი 

სანამ სხვადასხვა ტიპის ჟურნალისტიკის განხილვაზე გადავიდოდეთ, ვისაუბროთ ზემოაღნიშნული ორი ტიპის 
შინაარსზე. რას ნიშნავს მოსაზრება და რას ნიშნავს ფაქტის კონსტატაცია?

სადისკუსიო თემები   5 წუთი 

სცადეთ მონაწილეების ყურადღების კონცენტრირება ამ ფუნდამენტურ განსხვავებებზე:

მოსაზრება არის რწმენა ან შეხედულება. ის შესაძლოა ემყარებოდეს ფაქტებს, მაგრამ ვერ დაამტკიცებ, თავად 
მოსაზრება სწორია თუ არასწორი. მაგალითად, ჩემი მოსაზრებაა, რომ საქართველო ტურისტებისათვის მიმზიდველი 
ქვეყანაა.  

ფაქტის კონსტატაცია არის სიმართლის ან სიცრუის დადასტურება. შეგიძლია ფაქტის უტყუარობა ან სიმცდარე 
მტკიცებულებებზე დაყრდნობით გადაამოწმო.  ფაქტის კონსტატაციაა,  რომ საქართველოში არის მთაც და ზღვაც 
მათთვის, ვისაც ზამთარში თხილამური და ზაფხულში მთაზე ცოცვა ან ზღვაზე დასვენება უნდა; გემრიელი და 
მრავალფეროვანი კერძები, რომელთა ფასები ტურისტისთვის ხელმისაწვდომია. საქართველოს შესახებ მოსაზრება 
შემიძლია,  ფაქტობრივი მონაცემებით გავამყარო. 

გაითვალისწინეთ, რომ ფაქტი შეიძლება იყოს მცდარი. მაგალითად,  “საქართველოს მოსახლეობა მილიონია” არის 
მცდარი ფაქტი, რადგან ამბობს იმას, რისი გადამოწმება და სიმცდარის დადგენა შეგვიძლია. ის წარმოდგენილია 
როგორც ფაქტი და არა მოსაზრება. 

უმჯობესია, ფაქტის კონსტატაციისას ჟურნალისტმა ყოველთვის აცნობოს აუდიტორიას ამ ფაქტის წყარო. თუმცა, 
ვნახავთ, რომ პრაქტიკაში ყოველთვის ასე არ ხდება.

აქტივობა 1    15 წუთი 

დაურიგეთ მონაწილეებს მასალა: „ფაქტის მოსაზრებისგან გამიჯვნა“.

გთხოვთ, იხილეთ თავი 1, ნაწილი A, გაკვეთილი 6, აქტივობა 1, „ფაქტის მოსაზრებისგან გამიჯვნა“.

სთხოვეთ მონაწილეებს, წაიკითხონ სტატიები და ფერადი მარკერებით ტექსტში გახაზონ:

▶	 მოსაზრება - ყვითელი

▶	 ფაქტი წყაროს მითითების გარეშე - ნარინჯისფერი ტექსტის მარკერით.

▶	 ფაქტი წყაროს მითითებით - მწვანე ტექსტის მარკერით.

შემდეგ დაურიგეთ მათ მასალა: „პასუხები - ფაქტის განსხვავება მოსაზრებისგან“.

დასამუშავებელი კითხვები    5 წუთი 

როგორ დაადგინეთ, რა იყო ფაქტი? როგორ დაადგინეთ, რა იყო მოსაზრება? რა სირთულეს წააწყდით ამ სავარჯიშოს 
შესრულებისას?

რაზე მეტყველებს ის, რომ ზოგჯერ ერთ სტატიაში ფაქტიც არის და მოსაზრებაც? 

სადისკუსიო თემები 2   5 წუთი  

ფაქტების უტყუარობის ან სიმცდარის დადასტურება მონაცემების გამოყენებით შეიძლება. ფაქტობრივი მონაცემები 
ამყარებს მოსაზრებას, მაგრამ ვერასდროს დაამტკიცებ, რომ მოსაზრება სწორია ან მცდარია.

საინფორმაციო სტატიები მხოლოდ ფაქტებს უნდა მოიცავდეს. მათი მთავარი მიზანი თქვენი ინფორმირებაა. 
გასათვალისწინებელია ის, რომ საინფორმაციო სტატია შეიძლება სხვა ადამიანების მოსაზრებებს გადმოსცემდეს (და 
არა ავტორის). მაგალითად, რეპორტიორმა შესაძლოა დაწეროს: „ეს საშინელი სტრატეგიაა,“ თქვა ელენე შეროზიამ. 
ელენე შეროზია გამოხატავს მოსაზრებას, მაგრამ ის, რომ მან ეს განცხადება გააკეთა არის ფაქტი. ამრიგად, როდესაც 
საინფორმაციო სტატია მოიცავს შეროზიას განცხადებას, ის, უბრალოდ, ფაქტს გადმოსცემს. 

თვალსაზრისი უშუალოდ ავტორის მოსაზრებებს წარმოგვიდგენს, მაგრამ ხშირად ფაქტებსაც მოიცავს. ეს ფაქტები 
არა უბრალოდ თქვენი ინფორმირებისთვის, არამედ კონკრეტული მოსაზრების გასამყარებლად არის მოყვანილი. 
მოსაზრების მთავარი მიზანი თქვენი დარწმუნებაა.

აქტივობა 2    15 წუთი 

ახლა ვნახოთ, შეგვიძლია  თუ არა ახალი ამბავი მოსაზრებისგან გავმიჯნოთ.

მიეცით მონაწილეებს ორი მასალა - მოსაზრება და ახალი ამბავი - ერთი და იმავე გამოცემიდან. არ უთხრათ, 
რომელი რა არის (მიუხედავად იმისა, რომ რუბრიკის კატეგორიზაციის გამო ეს მალევე ცხადი გახდება). სთხოვეთ 
მათ, წაკითხვის დროს იფიქრონ შემდეგზე: არის ეს ახალი ამბავი თუ მოსაზრება?

დასარიგებელი მასალა:

გთხოვთ, იხილეთ თავი 1, ნაწილი A, გაკვეთილი 6, აქტივობა 2: 
▶	 პუბლიკა - ელჩად კელი დეგნანი დანიშნეს
▶	 პუბლიკა - ხომ იცოდა?
▶	 რადიო თავისუფლება -  საქართველოს საჩოგბურთო ნაკრებმა ისტორიული გამარჯვება მოიპოვა
▶	 რადიო თავისუფლება - ტყუილი
▶	 რადიო მარნეული - რას გულისხმობს სექსუალური შევიწროების შესახებ კანონი

▶	 რადიო მარნეული - “გოგოს რაში სჭირდება განათლება?”

დასამუშავებელი კითხვები    5 წუთი 

როგორ განასხვავეთ ახალი ამბავი მოსაზრებისგან? არის “მოსაზრება/კომენტარი” რუბრიკის ნიშნით მასალის 
კატეგორიზაცია სწორი მიდგომა? რატომ არის ან არ არის? “თვალსაზრისის” რუბრიკის გარდა სხვა რა ნიშნით 
განასხვავებთ ამ ტიპის მასალას? როგორი ენაა გამოყენებული?

პასუხების შემდეგ მონაწილეებს დამატებითი მასალა „ახალი ამბების და მოსაზრების მახასიათებლები“ დაურიგეთ 
და გააგრძელეთ დისკუსია მანამ, სანამ ამ განსხვავებას ყველა არ გაიაზრებს. 

სადისკუსიო თემები 3   5 წუთი 

(დასარიგებელ მასალაზე დაყრდნობით). მართალია, შევიმუშავეთ მოსაზრების ახალი ამბისგან განსხვავების უნარი, 
მაგრამ ეს განსხვავება ყოველთვის ცალსახად ცხადი არ არის. მკაფიო კატეგორიზაციის ნიშნის მითითებით ადამიანი 
თავიდანვე ხვდება, რა ტიპის მასალასთან აქვს საქმე. 

 დასკვნა 3   5 წუთი 

დღეს ჩვენ ვისაუბრეთ, თუ რა განასხვავებს ფაქტის კონსტატაციას, რომლის სისწორეც შეიძლება გადამოწმდეს, 
მოსაზრებისგან, რომლის სისწორესაც ვერ გადაამოწმებ. ახალი ამბავი არ უნდა შეიცავდეს ავტორის მოსაზრებას. 
ახალი ამბის მიზანი ინფორმირებაა. მეორე მხრივ, მოსაზრება ავტორის მცდელობაა, დაგარწმუნოთ. მოსაზრებები 
შესაძლოა ფაქტებსაც მოიცავდეს, მაგრამ ეს ფაქტები არგუმენტის გასამყარებლად არის მოყვანილი.  

დასარიგებელი მასალა:

გთხოვთ, იხილეთ თავი 1, ნაწილი A, გაკვეთილი 6, აქტივობა 2, „ახალი ამბების და მოსაზრების მახასიათებლები“.

ახალი ამბების და მოსაზრების მახასიათებლები

მასალის ტიპი რეპორტაჟი/ახალი ამბავი მოსაზრება

ერთ-ერთი ფორმა: ინფორმაცია დარწმუნება

მასში ფაქტია გამოყენებული 
თუ მოსაზრება? 

ძირითადად უნდა იყოს ფაქტები.
მოსაზრებები არა ავტორს, არამედ სხვა 

სპიკერებს ეკუთვნით.

ავტორი გამოხატავს საკუთარ 
მოსაზრებას. უფრო ხარისხიანი 

მოსაზრებები გამყარებულია 
ფაქტებით.

რა მიზნით? ინფორმირებისთვის ზეგავლენის მოსახდენად (რის უნდა 
გჯეროდეს)

რა ემოციებს, შთაბეჭდილებებს 
ან შედეგებს იწვევს? ცნობისმოყვარეობა, ინტერესი, სწავლა შიში, ბრაზი, შეშფოთება

როგორ მოქმედებს (რა 
მექანიზმებით)? აღწერა, ჩვენება, შედარება არგუმენტი, აღწერა, შედარება, 

ემოციების გაღვივება

როგორი დამოკიდებულება 
აქვს მისი სუბიექტის მიმართ? ნეიტრალური პოზიტიური ან ნეგატიური

რა ტიპის ინფორმაციას 
წარმოადგენს ის? ზუსტი, სრულყოფილი, გამჭვირვალე შერჩევითი, არასრული. ზუსტი, თუ 

ხარისხიანი

რა პოტენციურ ზეგავლენას 
ახდენს მედიის 
მომხმარებელზე?

ინფორმირება
შეხედულებების შეცვლა, შესაძლოა 

უბიძგოს ქმედებისკენ, შესაძლოა 
იყოს ინფორმირება

თავი 1  > ნაწილი A  >  გაკვეთილი 7: ახალი ამბავი, მოსაზრება და ანალიზი

გაკვეთილის აღწერა    ნაწილი A		           გაკვეთილი 7

სწავლების ამოცანები საჭირო რესურსები ხანგრძლივობა

ამ გაკვეთილზე მონაწილეები:

▶	 გაიღრმავებენ ცოდნას რეპორტაჟის 
და მოსაზრების განმასხვავებელი 
მახასიათებლების შესახებ.

▶	 შეძლებენ კრიტიკულ რეფლექსიას 
მედიის ქმედებაზე, რომელიც ზოგჯერ 
ინფორმაციას ანალიზისგან არ 
მიჯნავს.

▶	 გაიაზრებენ ამ განსხვავებების 
ამოცნობის მნიშვნელობას.

▶	 დასარიგებელი მასალა წინა 
გაკვეთილიდან: „ახალი 
ამბებისა და მოსაზრების 
მახასიათებლები“

55 წუთი

პროცედურა

შესავალი  5 წუთი 

ჟურნალისტის უმთავრესი ფუნქცია ახალი ამბების, ანუ ფაქტების მოწოდებაა. თუმცა, არიან ჟურნალისტები, 
რომლებიც წერენ ან გვაწვდიან მოსაზრებებსაც, რომელთა მიზანიც დარწმუნებაა. „ანალიზი“ ამ ორს შორისაა 
და მისი მიზანი რეპორტაჟში გადმოცემული ძირითადი ფაქტების ახსნა და კონტექსტის აღწერაა. ყველა ტიპის 
ჟურნალისტიკა მნიშვნელოვანია, რადგან გვაწვდის ინფორმაციას მიმდინარე მოვლენებზე, ამ მოვლენებს ფართო 
კონტექსტში გვთავაზობს და გვეხმარება, გავიგოთ საპირისპირო არგუმენტები.

თუმცა, ზოგჯერ ინფორმაციის და თვალსაზრისის ერთმანეთისგან გარჩევა ძნელია.  მედია საშუალებები ზოგჯერ მათ 
ისე მკაფიოდ არ მიჯნავენ, როგორც საჭიროა. ამ ნაწილში ჩვენ ვისწავლით, როგორ გავმიჯნოთ ჟურნალისტიკის ეს 
სხვადასხვა ტიპი ერთმანეთისგან, ასევე შევიტყობთ, რატომ არის ეს ასპექტი მნიშვნელოვანი კვალიფიციურ მედია 
მომხმარებლად ჩამოყალიბებისთვის.

აქტივობა 1    15 წუთი 

აჩვენეთ ვიდეოს პირველი სეგმენტი და ჰკითხეთ, ახალი ამბავია ეს თუ მოსაზრება. როგორ მიხვდით?

ვიდეო:

გთხოვთ, იხილეთ თავი 1, ნაწილი A, გაკვეთილი 7, აქტივობა 1, 1A7. ტვ პირველი, თამარ ჩიხლაძის დღის ამბები 16

უყურეთ 0:00 წუთიდან 1:54 წუთამდე.

აჩვენეთ შემდეგი სიუჟეტი “უცხო ქვეყნის მოქალაქეების მაღალი მაჩვენებელი საქართველოში”: ტვ ობიექტივი, 
ახალი ამბები17

ჰკითხეთ, ახალი ამბავია ეს, მოსაზრება თუ ანალიზი. როგორ მიხვდით?

დასამუშავებელი კითხვები    5 წუთი 

ვინ ლაპარაკობს თითოეულ სეგმენტში? რა არის მათი როლი? რა ტიპის ენას იყენებენ? უბრალოდ გადმოგვცემენ „რა 
მოხდა,“ თუ გაცილებით მეტს გვეუბნებიან? ეფუძნება თუ არა მეორე სიუჟეტში რესპონდენტების მიერ მოყვანილი 
მოსაზრებები ფაქტობრივ მონაცემებს/სტატისტიკას და რის განზოგადებას ახდენს ჟურნალისტი - მოსაზრებების 
თუ სტატისტიკური მონაცემების?

რჩევები ტრენერისთვის

პასუხებისთვის/განმარტებისთვის მიუბრუნდით წინა გაკვეთილის მასალას: „ახალი ამბების და მოსაზრების 
მახასიათებლები“; გთხოვთ, იხილეთ თავი 1, ნაწილი A, გაკვეთილი 7, აქტივობა 1, „ახალი ამბების და მოსაზრების 
მახასიათებლები“.

აქტივობა 2    10 წუთი 

ვიდეო:

გთხოვთ, იხილეთ თავი 1, ნაწილი A, გაკვეთილი 7, აქტივობა 2, 1A7 ფორმულა ტვ, პოლიტიკის ფორმულა.18 უყურეთ 5:32-მდე, 
სათანადო დროის არსებობის შემთხვევაში შეგიძლია ნახოთ 15 წუთამდე მონაკვეთი.

16  თამარ ჩიხლაძის დღის ამბები https://www.myvideo.ge/v/3884995

17  ობიექტივი, ახალი ამბები https://www.myvideo.ge/v/3622689

18  სოფო ზურაბიანის პოლიტიკის ფორმულა https://www.youtube.com/watch?v=AAT-Pd35DKU 

დასამუშავებელი კითხვები    5 წუთი 

ეს იყო ახალი ამბავი, მოსაზრება თუ სხვა რამ? ვის რა როლი აქვს (წამყვანს, რესპონდენტებს) თითოეულ სეგმენტში? 
წარმოდგენილია თუ არა გადაცემაში ყველა მოსაზრება?

სადისკუსიო თემები    5 წუთი 

ჟურნალისტიკა მოიცავს ახალ ამბებს, მოსაზრებასა და ანალიზს. ყველა მათგანი მნიშვნელოვანია ჩვენი 
დემოკრატიისთვის; არც ერთი არ არის თავისთავად ცუდი. პრობლემა ჩნდება მაშინ, როდესაც მოსაზრება და ანალიზი 
სათანადოდ ნიშანდებული არ არის; გადაცემის წამყვანი მიმოიხილავს მიმდინარე მოვლენებს, ხოლო ექსპერტები 
და მოწვეული პოლიტიკოსი ამ მოვლენების ანალიზს გვთავაზობენ. ერთმანეთს ენაცვლება ექსპერტული ანალიზი 
და მოსაზრება, მიუხედავად იმისა, რომ  მათ შორის ზღვარი შეიძლება ძალიან მკაფიო არ იყოს. გადაცემაში არ არის 
წარმოდგენილი რესპონდენტი, რომელიც ხელისუფლების პოზიციას წარმოადგენს და არც გადაცემის წამყვანი 
აღნიშნავს მიზეზს, თუმცა ხელისუფლების პოზიცია ვაქცინაციასთან დაკავშირებით წამყვანის შესავალ სიტყვაშია 
გადმოცემული.

აქტივობა 3    5 წუთი 

ამ ნაწილში მონაწილეები პატარა ქვიზს აკეთებენ. ქვიზის ნახვა შესაძლებელია მე-7 თავის აქტივობა 3-ის მასალებში.

დასკვნა   5 წუთი 

ზოგი მედია საშუალება ფაქტსა და მოსაზრებას ერთმანეთისგან არ მიჯნავს და მედიის მომხმარებელმა თავად უნდა 
ამოიცნოს, რას კითხულობს, რომ სათანადოდ შეაფასოს მასალა. თუმცა, არც მოსაზრება და არც ანალიზი თავისთავად 
„ცუდი“ არ არის; ისინი გვეხმარება, გავიაზროთ ჩვენი შეხედულებები და დავფიქრდეთ განსხვავებულ ხედვებზე. 
მნიშვნელოვანია, ვისწავლოთ, როგორ განვასხვაოთ მოსაზრება ახალი ამბისგან.

გაკვეთილის აღწერა    ნაწილი A		           გაკვეთილი 8

სწავლების ამოცანები საჭირო რესურსები ხანგრძლივობა

ამ გაკვეთილზე მონაწილეები:

▶	 გაეცნობიან ჟურნალისტიკის იმ ძირითად 
სტანდარტებს, რომლებსაც ქართული 
პროფესიული მედია საშუალებების 
უმრავლესობა იცავს.

▶	 გაიაზრებენ, როგორ ეხმარება ეს სტანდარტები 
ჟურნალისტიკას იყოს ა) ზუსტი, ბ) სანდო, 
გ) ანგარიშვალდებული და დ) გახადოს 
ძალაუფლების მქონენი ანგარიშვალდებული.

▶	 კალმები და ფურცლები

▶	 დასარიგებელი მასალა

55 წუთი

პროცედურა 

 შესავალი   5 წუთი 

დღეს ვისაუბრებთ პროფესიულ სტანდარტებზე, რომლებსაც ჟურნალისტთა უმეტესობა იცავს. ეს სტანდარტები 
აუმჯობესებს ჟურნალისტიკის ხარისხს და ხარისხიან ჟურნალისტურ მასალებს იმ კონტენტისგან განასხვავებს, 
რომლებსაც, შესაძლოა, გადააწყდეთ.

აქტივობა 1    5 წუთი 

სთხოვეთ მონაწილეებს, დაფიქრდნენ, რას წარმოადგენს ხარისხიანი ჟურნალისტიკა და ჩამოწერონ ხარისხიანი 
ჟურნალისტიკის კრიტერიუმები. სთხოვეთ რამდენიმე მონაწილეს, გაგიზიარონ პასუხები. 
აუხსენით, რომ ჟურნალისტებს, სხვა პროფესიის წარმომადგენლების მსგავსად (იურისტების, ექიმების), საკუთარი 
სტანდარტები აქვთ. 

აცნობეთ, რომ საქართველოში ჟურნალისტთა პროფესიული თვითრეგულირების რამდენიმე ფორმაა დამკვიდრებული: 

1. კანონმდებლობით სავალდებულო მაუწყებლებისთვის - მაუწყებელთა ქცევის კოდექსი19 და შიდა სარედაქციო 

19  https://matsne.gov.ge/ka/document/view/82792?publication=0

გასაჩივრების მექანიზმი20. 

2. ნებაყოფლობითი - საქართველოს ჟურნალისტური ეთიკის ქარტია მედია პროფესიონალების ნებაყოფლობითი 
გაერთიანებაა, რომელიც აღიარებს ქარტიის 11 პრინციპს21  და განიხილავს მოქალაქეთა განცხადებებს22 ქარტიის 
პრინციპების დარღვევის შემთხვევებზე.

3. შიდასარედაქციო - ცალკეული მედია საშუალებები აუდიტორიასთან ანგარიშვალდებულების მიზნით საკუთარ 
შიდასარედაქციო ქცევის კოდექსებს შეიმუშავებენ, სადაც რედაქციის მიერ აღიარებული პროფესიული 
სტანდარტები და ეთიკური წესებია დეკლარირებული. ასეთი კოდექსები შემუშავებული აქვს, მაგალითად,  
საქართველოს საზოგადოებრივ მაუწყებელს,23 ონლაინ გამოცემა on.ge-ს24. 

გაუზიარეთ მონაწილეებს და მათთან ერთად განიხილეთ მაუწყებელთა ქცევის კოდექსის რამდენიმე ძირითადი, 
ასევე საქართველოს ჟურნალისტური ეთიკის ქარტიის პრინციპები. 

დასარიგებელი მასალა:

გთხოვთ, იხილეთ თავი 1, ნაწილი A, გაკვეთილი 8, აქტივობა 1, „საქართველოს ჟურნალისტური ეთიკის ქარტიის 
პრინციპები“, მაუწყებელთა ქცევის კოდექსის ძირითადი მუხლები, ასევე შიდასარედაქციო კოდექსის ნიმუში.

დასამუშავებელი კითხვები    10 წუთი 

რას ფიქრობთ ამ ჩამონათვალზე? უზრუნველყოფს ჩამოთვლილი პრინციპები ამბების სათანადოდ გაშუქებას? რამეს 
ხომ არ დაამატებდით ამ ჩამონათვალს?

აქტივობა 2    20 წუთი  

დაყავით მონაწილეები მცირე ჯგუფებად და მიეცით ამ ჯგუფებს ახალი ამბების გაშუქების სხვადასხვა მაგალითი. 
დაურიგეთ შემდეგი მასალები:

ახალი ამბები:

გთხოვთ, იხილეთ თავი 1, ნაწილი A, გაკვეთილი 8, აქტივობა 2, სტატია A
და
გთხოვთ, იხილეთ თავი 1, ნაწილი A, გაკვეთილი 8, აქტივობა 2, სტატია B.

20  MDF, 2014. მედია-ეთიკა და პროფესიული სტანდარტი, თვითრეგულირების გზამკვლევი. გვ. 9.
     http://www.mdfgeorgia.ge/uploads/library/11/file/MDF-BOOK-Final_WEB.pdf

21  https://www.qartia.ge/ka/mthavari-gverdis-aikonebi/article/30513-preambula 

22  https://www.qartia.ge/ka/ganckhadebis-shetana

23  https://1tv.ge/document/sazogadoebrivi-mautsyeblis-qtsevis-kodeqsi/

24  სარედაქციო კოდექსი https://on.ge/code

უთხარით ჯგუფებს, რომ გამოიყენონ ჟურნალისტური სტანდარტების ცხრილი, რომელიც დაეხმარება მათ, შეაფასონ 
მაგალითები და განსაზღვრონ, აკმაყოფილებენ თუ არა ისინი ხარისხიანი ჟურნალისტიკის სტანდარტებს.

მიეცით ჯგუფებს ცხრილები  პასუხების ჩასაწერად.

უთხარით მონაწილეებს, ჩაიწერონ და საკუთარი მოსაზრებები შემდეგ სხვებს გაუზიარონ.

ცხრილები:

დაურიგეთ ყველა მონაწილეს 2 შეუვსებელი ცხრილი: თავი 1, ნაწილი A, გაკვეთილი 8, აქტივობა 2, „ჟურნალისტური 
სტანდარტების ცხრილი“.

დასამუშავებელი კითხვები    10 წუთი 

ზოგადი: რომელი სტანდარტები უნდა ყოფილიყო დაცული? რომელი არ იყო დაცული?

რით განსხვავდება ერთმანეთისგან სტატია A და სტატია B?

რა შეგიძლიათ თქვათ სტატია A და სტატია B-ს ხარისხის შესახებ?

სადისკუსიო თემები 

იმსჯელეთ პასუხებზე შევსებული ცხრილებიდან: 

თავი 1, ნაწილი A, გაკვეთილი 8, აქტივობა 2, „ჟურნალისტური სტანდარტების ცხრილი“.

(შევსებული ცხრილების დარიგება სავალდებულო არ არის). 

დასკვნა   5 წუთი 

სხვა პროფესიების მსგავსად, ჟურნალისტებსაც აქვთ სახელმძღვანელო პროფესიული სტანდარტები, რათა 
უზრუნველყონ ხარისხიანი ნამუშევარი სიზუსტის, სანდოობის, ანგარიშვალდებულებების და გამჭვირვალობის 
თვალსაზრისით. ჟურნალისტური სტანდარტების ცოდნა დაგვეხმარება, უკეთ შევაფასოთ იმ ინფორმაციის ხარისხი და 
პროფესიულ სტანდარტებთან შესაბამისობა, რომელსაც მოვიხმართ. დღეს ჩვენ გავიღრმავეთ ცოდნა პროფესიული 
ჟურნალისტური სტანდარტების შესახებ და განვიხილეთ როგორც ხარისხიანი, ასევე უხარისხო ჟურნალისტიკის 
მაგალითები. მომდევნო გაკვეთილებზე უფრო დეტალურად განვიხილავთ, როგორ და რატომ იღებენ ჟურნალისტები 
და მედია ორგანიზაციები ამა თუ იმ გადაწყვეტილებას სამუშაო პროცესში და როგორ აისახება ეს გადაწყვეტილებები 
პროდუქციის ხარისხზე. 

თავი 1  > ნაწილი B : ცვალებადი მედია  > გაკვეთილი 1: მედიის ახალი ფორმები და 
ცვლილებები ტრადიციულ მედიაში

გაკვეთილის აღწერა    ნაწილი B		           გაკვეთილი 1

სწავლების ამოცანები საჭირო რესურსები ხანგრძლივობა

ამ გაკვეთილზე მონაწილეები:

▶	 ისწავლიან კრიტიკულად ფიქრს იმ ცვლილებებზე, 
რომლებიც ბოლო 20 წელია საინფორმაციო 
ეკოსისტემაში ხდება.

▶	 კრიტიკულად გაიაზრებენ, როგორ მოქმედებს 
ეს რთული ახალი ეკოსისტემა მათი, როგორც 
აუდიტორიის წევრების, შეფასებებზე. 

▶	 გაიგებენ, რომ იმ პირობებში, როდესაც კითხვაზე 
„ვინ არის ჟურნალისტი“ პასუხის გაცემა სულ უფრო 
რთულია, ნამდვილი ჟურნალისტიკა პროფესიულ 
პრინციპებს იცავს.

▶	 შეიტყობენ ეკონომიკური პირობების შესახებ, 
რომლებიც ბოლო 20 წელია ჟურნალისტიკას 
აზიანებს; ასევე, ამ პირობების ზეგავლენას იმ 
ინფორმაციაზე, რომელიც მონაწილეებისთვის 
ხელმისაწვდომია.

▶	 წებოვანი ჩასანიშნი 
ფურცლები

▶	 მარკერები

1 საათი 5 წუთი

მზადება:

ექვს ფურცელზე ამობეჭდილი „ისტორიული თარიღები“ კედელზე გვერდიგვერდ გააკარით. ფურცლები კედელზე 
ქრონოლოგიური რიგითობით განათავსეთ.

გთხოვთ, იხილეთ თავი 1, ნაწილი B, გაკვეთილი 1, „მზადება“, „ისტორიული თარიღები“25

წებოვან ჩასანიშნ ფურცლებზე ქვემოთ ჩამოთვლილი სიტყვები ჩამოწერეთ. აურიეთ ჩასანიშნი ფურცლების 
თანმიმდევრობა და დააწყვეთ მაგიდაზე ან მიაკარით კედელზე ისე, რომ მონაწილეებისთვის ადვილად მისაწვდომი 
იყოს:

25   (წყაროები: Wikipedia, https://www.metmuseum.org/toah/hd/chem/hd_chem.htm)

თიხის ფირფიტებზე წერა
პაპირუსი
ხელნაწერი წიგნები
ქართული ხელნაწერი წიგნები
ბეჭდვა
პირველი ქართული ნაბეჭდი წიგნი
საფოსტო მომსახურება
გაზეთები
ქართული გაზეთები 

ტელეგრაფი
ტელეფონი
ფილმი
ქართული ფილმი
რადიო
სამოყვარულო რადიო 
ტელევიზია
კაბელი
ინტერნეტი
ელექტრონული ფოსტა

Google 
Facebook 
YouTube 
Twitter
სმარტფონები
Whatsapp
ელექტრონული ტაბლეტები
Instagram 
Snapchat
ვირტუალური რეალობის 
ჟურნალისტიკა 

პროცედურა
 
 შესავალი  10 წუთი 

დღეს ვისაუბრებთ, თუ როგორ იცვლება დროთა განმავლობაში მედია. ეს სერიოზულ გავლენას ახდენს ჩვენ 
შესაძლებლობაზე, სიმართლე ტყუილისგან განვასხვაოთ, რადგან უამრავი რამ შეიცვალა არა მარტო ინფორმაციის მო-
ცულობისა და მოწოდების მხრივ, არამედ ჟურნალისტსა და აუდიტორიას შორის ზღვარის წაშლის თვალსაზრისითაც.

რჩევები ტრენერისთვის

გაკვეთილის მიმდინარეობისას დრო ზოგადი კომენტარებისთვისაც გამოყავით, მაგალითად, პასუხებისთვის 
კითხვაზე: „რას ფიქრობთ ახალი ამბების/მედიის ყველა ამ ფორმაზე?“ ეს დაგეხმარებათ, განსაზღვროთ, რა 
სადისკუსიო თემებზე გაამახვილოთ ყურადღება მომდევნო სესიებზე.

მოთელვა  5 წუთი 

დაურიგეთ მონაწილეებს წებოვანი ჩასანიშნი ფურცლები, რომლებზეც სხვადასხვა ტექნოლოგიის დასახელებაა 
დაწერილი (თიხის ფირფიტებზე წერა, პაპირუსი, სხვა).

მონაწილეებმა ინოვაციები დროის სკალაზე ქრონოლოგიურად უნდა დააწყონ. ეს დაგვანახებს საკომუნიკაციო 
ტექნოლოგიების განვითარების სწრაფ ტემპს. მონაწილეებს შეუძლიათ სხვა შესაბამისი ინოვაციებიც დაამატონ.

პასუხები:26

26  წყაროები: Wikipedia; https://www.travelchannel.com/videos/the-invention-of-cable-tv-0243886

თიხის 
ფირფიტებზე წერა 

პაპირუსი  

ხელნაწერი 
წიგნები

ქართული 
ხელნაწერი 
წიგნები

ბეჭდვა 

პირველი 
ქართული ნაბეჭდი 
წიგნი 

საფოსტო 
მომსახურება

3000 წელი ძველი 
წელთაღრიცხვით 

2400 წელი ძველი 
წელთაღრიცხვით

1-ლი საუკუნე 
ახალი წელთაღრი-
ცხვით 

მეხუთე საუკუნე 
ახალი წელთაღრი-
ცხვით

1430-იანი წლები

1700-იანი წლები

მე-6 საუკუნე ძველი 
წელთაღრიცხვით

გაზეთები

ქართული 
გაზეთები 

ტელეგრაფი 

ტელეფონი 

ფილმი 

ქართული ფილმი 

რადიო

სამოყვარულო 
რადიო

ტელევიზია 

კაბელი 

ინტერნეტი

1600-იანი წლები

1810-იანი წლები

1830-იანი წლები

1870-იანი წლები

1880-იანი წლები

1910-იანი წლები

1900-იანი წლები

მე-20 საუკუნის და-
საწყისი 

1920-იანი წლები

1940-იანი წლები

1960-იანი წლები

ელექტრონული 
ფოსტა

Google

Facebook

YouTube

Twitter 

სმარტფონები 

Whatsapp

ელექტრონული 
ტაბლეტები

Instagram

Snapchat

ვირტუალური 
რეალობის 
ჟურნალისტიკა

1970-იანი 
წლები

1998  წელი

2004  წელი

2005  წელი

2006 წელი

2007 წელი

2009 წელი

2010 წელი

2010  წელი

დაახლოებით 
2011 წელი

დაახლოებით 
2015 წელი

დასამუშავებელი კითხვები   5 წუთი 

ხომ არ გაგაკვირვათ რამემ საკომუნიკაციო ტექნოლოგიების განვითარების ისტორიასთან დაკავშირებით? სად არის 
კონცენტრირებული ტექნოლოგიები? თქვენი აზრით, რა არის ამ სწრაფი ინოვაციის შედეგი?

სადისკუსიო თემები   5 წუთი 

ტექნოლოგიური ინოვაცია განსაკუთრებით ბოლო რამდენიმე ათწლეულში დაჩქარდა და ამ რევოლუციურ 
ცვლილებებში ცენტრალური ადგილი საკომუნიკაციო ტექნოლოგიებს უკავია. დღეს ჟურნალისტურ მასალებს 
მრავალფეროვანი წყაროებიდან ვიღებთ, არა მხოლოდ ბეჭდური საშუალებებით (ბეჭდურ მედიას ახლა ბევრად 
ნაკლები მკითხველი ჰყავს).

წინა გაკვეთილზე ვისაუბრეთ სტანდარტებზე, რომლებსაც ხარისხიანი ჟურნალისტიკა იცავს. თუმცა, არის კი ყველა 
ის ინფორმაცია, რასაც დღეს ვიღებთ, „ჟურნალისტიკა“? ვინ იცავს ჟურნალისტურ სტანდარტებს? და საერთოდ, ვინ 
არის  ჟურნალისტი? მოდით, ვისაუბროთ ამაზე.

 აქტივობა 1   20 წუთი 

აჩვენეთ სხვადასხვა ინფორმაცია, რომელიც შეიძლება ჩაითვალოს და არ ჩაითვალოს ჟურნალისტიკად. 

გთხოვთ, იხილეთ თავი 1, “მაგალითები”.

გთხოვთ, იხილეთ სკრინშოტები სლაიდშოუში:  თავი 1, ნაწილი B, გაკვეთილი 1.

დასამუშავებელი კითხვები (ყველა მაგალითის ნახვის შემდეგ)

რომელია ამ მაგალითებიდან ჟურნალისტიკა? რა აქცევს მას ჟურნალისტიკად - კომუნიკაციის საშუალება, შინაარსი, 
ტრენინგი, ენა, ტონი, წყაროს მითითება თუ სხვა რამ?

სადისკუსიო თემები 2

დღეს ინფორმაციის გამოქვეყნება ყველას შეუძლია. გარკვეულწილად, ყველა შეიძლება ვიყოთ ჟურნალისტები. 
შეგიძლიათ ჩაიწეროთ ის, რაც თქვენს მეზობლად ხდება და გამოაქვეყნოთ, სხვებმაც რომ ნახონ; ეს ჩანაწერი 
შეიძლება მთელ ქვეყანაში ან მსოფლიოშიც კი ვირუსულადაც გავრცელდეს. მაგრამ ინტერნეტში გამოქვეყნებული 
ინფორმაციის ხარისხი ძალიან განსხვავებულია. ბევრ ჩვენგანს არ აქვს დრო, ინფორმაციის და რეპორტაჟის სიზუსტე 
ისე გადაამოწმოს, როგორც ამას ჟურნალისტები აკეთებენ. მეტიც, ადამიანთა უმეტესობას, ვინც ინფორმაციას 
ინტერნეტში აქვეყნებს, არ აუღია ვალდებულება, დაეცვა ის ჟურნალისტური სტანდარტები, რომლებზეც ზემოთ 
ვისაუბრეთ.

აქტივობა 2    15 წუთი 

ეს აქტივობა არის დისკუსია, რომელიც მონაწილეებს უკეთ აჩვენებს, თუ როგორია ურთიერთკავშირი ტრადიციული 
მედიის შემოსავლების კლებასა და ახალი ამბების (განსაკუთრებით ადგილობრივის) გაშუქებას შორის.  

აჩვენეთ დიაგრამა N1, რომელიც ბეჭდური მედიის კლების ტენდენციას ასახავს; ასევე, დიაგრამა N2, რომელიც 
ფეისბუკის და სხვა სოციალური ქსელების პოპულარობას გვიჩვენებს. 

დიაგრამა N 1: ბეჭდური მედია

წყარო: საქართველოს სტატისტიკის ეროვნული სამსახური

დიაგრამა N2: საქართველოში სოციალური მედიის მოხმარება 2019 წლის მონაცემებით27 

წყარო:  StatCounter 

გთხოვთ, იხილეთ სლაიდშოუ: თავი 1, ნაწილი B, გაკვეთილი 1.

27	 Statcounter, დეკემბერი 2019 https://gs.statcounter.com/social-media-stats/all/georgia

1B1 61თავი 1  > ნაწილი B : ცვალებადი მედია  > გაკვეთილი 1: მედიის ახალი ფორმები და ცვლილებები ტრადიციულ მედიაში



დასამუშავებელი კითხვები 

როგორ ფიქრობთ, რამ გამოიწვია ბეჭდური მედიის შემცირება? თქვენი აზრით, იმოქმედა თუ არა ამან ახალი ამბების 
ინდუსტრიაზე და კონკრეტულად შეცვალა თუ არა ინფორმაციის ხარისხი, მიწოდების ფორმები? როგორ ფიქრობთ, 
რატომ ვიღებთ დღეს ინფორმაციას ამდენი წყაროდან?

სადისკუსიო თემები 3

ბოლო ათწლეულებია, საინფორმაციო ინდუსტრია შემოსავლების მხრივ გლობალურად მნიშვნელოვან დაღმავლობას 
განიცდის. ეს ტენდენცია ქართულ მედიაზეც აისახება, რომელიც არასდროს ყოფილა თვითკმარი:  საქსტატის 
მონაცემებით, ბეჭდური გამოცემების რაოდენობა 2017-2018 წლებში მკვეთრად შემცირდა, ისევე როგორც მათი 
შემოსავლები.28  საერთაშორისო გამჭვირვალობა - საქართველოს თანახმად, შემოსავლების კლების ტენდენცია 
იკვეთება სატელევიზიო მედიაშიც, კერძოდ, კომერციულ ტელეარხებზე (2018 წელს 16,8%-ით კლება 2017 წელთან 
შედარებით).29 ონლაინ მედიის სარეკლამო შემოსავლები მის მდგრადობას ვერ უზრუნველყოფს, განსაკუთრებით იმ 
პირობებში, როცა მათ რეკლამისთვის სოციალურ მედიასთან უწევთ კონკურენცია. ონლაინ კონტენტზე მომხმარებლის 
წვდომის გასაზრდელად ისინი ბევრ გზას მიმართავენ. ფართოდ გამოიყენება ე.წ. ქლიქბეითები30 (clickbait), რომლებიც 
მანიპულაციური სათაურებით და ვიზუალური ეფექტებით (ფოტო, ანიმაცია) მომხმარებლის ყურადღებას იქცევენ. რაც 
უფრო მეტია ქლიქი, მით უფრო მატულობს ამა თუ იმ გვერდის აუდიტორია და შესაბამისად, გვერდის მიერ თანხის 
გამომუშავების ალბათობა31. ჟურნალისტებისთვის პროფესიული საქმიანობის შესრულება და სოციალურ მედიასთან 
კონკურენციის პირობებში მოვლენების გაშუქება სულ უფრო რთული ხდება.

დასამუშავებელი კითხვები

რა შეამჩნიეთ? თქვენი აზრით, რა გავლენას ახდენს თქვენს ქალაქში არსებული გაზეთების რაოდენობა იმაზე, თუ რა 
ტიპის ჟურნალისტიკა იქმნება და ხელმისაწვდომია მკითხველებისთვის?

დასკვნა   5 წუთი 

ბოლო ათწლეულების განმავლობაში ჩვენი კომუნიკაციის გზები და მასთან ერთად ახალი ამბებიც მკვეთრად 
შეიცვალა. ჟურნალისტებს უზარმაზარი წნეხის პირობებში უწევთ მუშაობა, რომ სწრაფად გააშუქონ და დაწერონ 
ამბები და რაც შეიძლება ბევრმა „დააწკაპუნოს“ მათ სტატიებზე. ეს არის ერთ-ერთი მიზეზი იმისა, თუ რატომ აქვს 
ჟურნალისტურ მასალას, სანდო წყაროებიდანაც კი, ისეთი სათაურები, რომლებიც ძლიერ ემოციებს აღძრავს. ამავე 
დროს სულ უფრო ძნელია გაერკვე, ვინ არის ჟურნალისტი და ვინ არა - ინტერნეტში გამოქვეყნება ყველას შეუძლია, 
მაგრამ ჟურნალისტურ პრინციპებს, რომელთა სწავლას და გამოყენებას დრო სჭირდება, ყველა არ იცავს.

28 GeoStats

29  საერთაშორისო გამჭვირვლობა საქართველო, 2018 წლის სარეკლამო ბაზრის ანალიზი და გამოწვევები.https://transparency.ge/ge/post/2018-
clis-sareklamo-bazris-analizi-da-gamocvevebi

30  http://millab.ge/ka/mil-resources/any/21/any/

31  http://millab.ge/ka/mil-resources/any/21/any/

გაკვეთილის აღწერა    ნაწილი B		           გაკვეთილი 2

სწავლების ამოცანები საჭირო რესურსები ხანგრძლივობა

ამ გაკვეთილზე მონაწილეები:

▶	 გაიგებენ, რატომ ენდობიან/არ 
ენდობიან ზოგადად მედიას და 
კონკრეტულ მედია საშუალებებს.

▶	 გაიგებენ, რატომ ენდობა ან არ 
ენდობა ხალხი მედიას, ასევე, 
როგორ მოქმედებს ნდობა/
უნდობლობა მცდარ ინფორმაციაზე 
და პირიქით, როგორ მოქმედებს 
მცდარი ინფორმაცია ნდობა/
უნდობლობაზე ჩვენს მედია 
გარემოში.

▶	 უკეთ გაეცნობიან საქართველოს 
მოქალაქეების შეხედულებებს და 
მოსაზრებებს მედიის შესახებ, ასევე, 
შეიტყობენ, როგორ ქმნის ეს ნოყიერ 
ნიადაგს მცდარი ინფორმაციისთვის.

▶	 ფურცლები და მარკერები

▶	 კომპიუტერი და ეკრანი ვიდეობისა და 
პრეზენტაციისთვის

▶	 დასარიგებელი მასალა:

	 მთავარი არხის სათაურები იმედი ტვ-ს 
ბანერის ქვეშ (დაურიგეთ მასალები 
ისე, რომ მონაწილეებმა წინასწარ არ 
იცოდნენ, რომ მედიის დასახელება და 
შინაარსი შეუსაბამოა)

	 იმედი ტვ-ს სათაურები მთავარი არხის 
ბანერის ქვეშ (დაურიგეთ მასალები 
ისე, რომ მონაწილეებმა წინასწარ არ 
იცოდნენ, რომ მედიის დასახელება და 
შინაარსი შეუსაბამოა)

	 მთავარი არხი:  ნამდვილი სათაურები

	 იმედი ტვ: ნამდვილი სათაურები

1 საათი და 5 წუთი

ტრენერის მზადება
ფურცლებზე მარკერებით დაწერეთ 4 შეფასება: სრულიად ვეთანხმები; უფრო ვეთანხმები, ვიდრე არ ვეთანხმები; 
სრულიად არ ვეთანხმები; უფრო არ ვეთანხმები, ვიდრე ვეთანხმები.
მოამზადეთ კომპიუტერი და ეკრანი ვიდეოს საჩვენებლად გაკვეთილის ბოლოს.

პროცედურა  

შესავალი  5 წუთი 

სენატორმა დენიელ პატრიკ მოინიჰენმა ერთხელ თქვა: „ყველას აქვს უფლება, ჰქონდეს საკუთარი მოსაზრება, მაგრამ 

არა საკუთარი ფაქტები“. ეთანხმებით ამ გამონათქვამს? რატომ არის მნიშვნელოვანი, რომ ყველა ვთანხმდებოდეთ 
ფაქტებზე?

სადისკუსიო თემები 1

რეალობის ურთიერთშეთანხმებული აღქმა სოციალური ერთობისა და საზოგადოებრივი მშვიდობისთვის 
მნიშვნელოვანია. უნდა გვესმოდეს, რა პრობლემებია საზოგადოებაში და რა კეთდება ან არ კეთდება მათ 
მოსაგვარებლად, სანამ გადასადგმელ ნაბიჯებზე დავიწყებთ მსჯელობას. ზოგჯერ რთულია გაიგო, რა არის 
სიმართლე, მაგრამ ჟურნალისტებმა უნდა სცადონ მისი დადგენა და საზოგადოებისთვის მიწოდება. სამწუხაროდ, 
ჩვენს შეხედულებას, თუ რა არის სიმართლე, მრავალი ტიპის მიკერძოება განაპირობებს.

აქტივობა 1    15 წუთი 

ოთხი კუთხის სავარჯიშო. ოთახის თითოეულ კუთხეს დაარქვით თითო კატეგორიის სახელი: სრულიად ვეთანხმები; 
უფრო ვეთანხმები, ვიდრე არ ვეთანხმები; სრულიად არ ვეთანხმები; უფრო არ ვეთანხმები, ვიდრე ვეთანხმები. 
ქვემოთ მოცემული განცხადებებიდან, რომლებიც მედიისადმი განწყობებს ასახავს, მონაწილეებს 4 ან 5 განცხადება 
წაუკითხეთ; სთხოვეთ მათ, ოთახის იმ კუთხეში დადგნენ, რომელიც თითოეულ განცხადებაზე მათ მოსაზრებას 
გამოხატავს: სრულიად ვეთანხმები; უფრო ვეთანხმები, ვიდრე არ ვეთანხმები; სრულიად არ ვეთანხმები, უფრო არ 
ვეთანხმები, ვიდრე ვეთანხმები. ვისაც მოსაზრება არა აქვს, ოთახის ცენტრში დარჩება, თუმცა უბიძგეთ მონაწილეებს, 
რომელიმე მოსაზრება შეარჩიონ. 

გთხოვთ, იხილეთ სლაიდშოუ: თავი 1, ნაწილი B, გაკვეთილი 2.

ამ სავარჯიშოს ბოლო განცხადებად წაიკითხეთ შემდეგი წინადადება: „მედია, რომელსაც ყველაზე მეტად ვეყრდნობი 
....“ (რომელსაც აქვს *** ნიშანი).

მას შემდეგ, რაც მონაწილეები თითოეული განცხადებისთვის შესაბამის კუთხეს აირჩევენ, სთხოვეთ მათ განმარტონ 
თავიანთი არჩევანი. შემდეგ მათ გამოკითხვის შედეგები გააცანით (იხილეთ ქვემოთ).

ასარჩევი განცხადებები:

▶	 მე ვენდობი იმ მედიას, რომელიც ინფორმაციას გადმოსცემს სრულად, ზუსტად და სამართლიანად.

▶	 კონკრეტული პარტიის მიმართ სიმპათიების ქონა უარყოფითად აისახება მედია საშუალების მიერ ახალი ამბების 
გაშუქების ხარისხზე. 

▶	 იმ პოლიტიკურ ამბებს, რომელთაც ფეისბუკზე ვხვდები, ვენდობი.

▶	 სოციალური მედია უფრო მაბნევს მიმდინარე მოვლენებთან დაკავშირებით.

▶	 საინფორმაციო მედია ჩვენი დემოკრატიისთვის მნიშვნელოვანია.

▶	 მედია მნიშვნელოვანია, რათა ხალხი იყოს ინფორმირებული. 

▶	 მედია პოლიტიკურ ლიდერებს საქმის კეთებაში ხელს უშლის.

▶	 თუ საინფორმაციო მასალა პოლიტიკოსს ნეგატიური მხრიდან აშუქებს, ის ყალბი ახალი ამბავია. 

▶	 მთავრობას უნდა შეეძლოს, შეაჩეროს მედია საშუალება იმ მასალის გამოქვეყნებისგან, რომელსაც ხელისუფლება 
მიკერძოებულად ან არაზუსტად მიიჩნევს.

▶	 ***მედია, რომელსაც ყველაზე მეტად ვეყრდნობი, იმაზე უკეთესია, რასაც უმეტესობა მოიხმარს.*** (ეს იყოს 
სავარჯიშოს ბოლო განცხადება).

 რჩევები ტრენერისთვის

გამოიყენეთ ქვემოთ ჩამოთვლილი კვლევები, რომ „ოთხი კუთხის“ სავარჯიშოსთვის მეტი კითხვა ამოკრიფოთ. 
ტრენერებს შეუძლიათ სხვა კვლევები და განცხადებები მოიძიონ, რომლებიც მათ საჭიროებებს მეტად შეესაბამება.

გამოსაყენებელი კვლევები:

https://www.ndi.org/sites/default/files/NDI%20Georgia_December%202019_Public%20Presentation_GEO_VF.pdf

https://caucasusbarometer.org/ge/nn2019ge/TVINTPIR/

https://caucasusbarometer.org/ge/nn2019ge/FAPPAFRE/

https://poyntercdn.blob.core.windows.net/files/PoynterMediaTrustSurvey2017.pdf

https://news.gallup.com/poll/219824/democrats-confidence-mass-media-rises-sharply-2016.aspx 

http://assets.pewresearch.org/wp-content/uploads/sites/13/2017/05/09144304/PJ_2017.05.10_Media-Attitudes_FINAL.pdf 

 დასამუშავებელი კითხვები (თითოეული განცხადებისთვის)

რატომ შეარჩიეთ ეს კონკრეტული კუთხე?

ფიქრობდით რომელიმე კონკრეტულ მედია საშუალებაზე, რომელსაც იყენებთ/არ იყენებთ?

თქვენი აზრით, რას ფიქრობს ამ საკითხზე საქართველოს მოქალაქეების უმეტესობა?

დასამუშავებელი კითხვები (აქტივობის დასრულების შემდეგ)

ხომ არ შეგინიშნავთ რაიმე საერთო ნიშანი ჯგუფის პასუხებში?

ხომ არ გაგაკვირვათ რამემ მონაწილეთა პასუხებში?

თქვენი პასუხების გაზიარებამ ხომ არ გიბიძგათ ამ კითხვებზე სხვაგვარად გეპასუხათ?

სადისკუსიო თემები  2

როგორც ჩვენ რამდენიმე უახლესი კვლევიდან ვნახეთ, მიუხედავად იმისა, რომ საქართველოში ჯარისა და ეკლესიის 
შემდეგ მოქალაქეების 72% დადებითად აფასებს მედიის მუშაობას,32 ნდობა მედიის მიმართ არც ისე მაღალია 
(ნაწილობრივ ენდობა - 66%, სრულად ენდობა -6%, ნეიტრალურია - 49%).33 ინფორმაციულ ქაოსში, რომელიც ტრადიციულ 
და ახალ მედიას შორის ზღვარის წაშლის გამო იქმნება, რთულია ხარისხიანი ჟურნალისტიკის მანიპულაციურისგან 
გარჩევა. იმისთვის, რომ მოქალაქეებმა გააკეთონ ინფორმირებული არჩევანი, მათ ხარისხიანი მედია პროდუქტი 
და მედიის მიმართ რწმენის დაბრუნება ჭირდებათ. მედიაწიგნიერება ეხმარება ადამიანებს გაცნობიერებული 
გადაწყვეტილებები მიიღონ და თავად გაფილტრონ უხარისხო ინფორმაცია.  

კვლევითმა ორგანიზაციებმა სხვადასხვა გამოკითხვებში მედიის სანდოობასთან დაკავშირებული შეკითხვები 
დასვეს. ვნახოთ, რა მიგნებები გამოვლინდა საზოგადოებრივი აზრის შესწავლის დროს:

აჩვენეთ სლაიდები კვლევის შედეგებით:

გთხოვთ, იხილეთ სლაიდშოუ: თავი 1, ნაწილი B, გაკვეთილი 2.

▶	 მე ვენდობი იმ მედიას, რომელიც ინფორმაციას გადმოსცემს სრულად, ზუსტად და სამართლიანად - 41% 
(ამერიკა)34.

▶	 ზოგადად რამდენად ენდობით ან არ ენდობით საინფორმაციო საშუალებებს საქართველოში? - 6% სრულად, 66% 
- ნაწილობრივ (საქართველო)35.

▶	 კონკერტული პარტიის მიმართ სიმპატიების ქონა უარყოფითად აისახება მედია საშუალების მიერ ახალი 
ამბების გაშუქების ხარისხზე - 51%-დიახ; 23% - არა (საქართველო)36 .

▶	 იმ პოლიტიკურ ამბებს, რომელთაც ფეისბუკზე ვხვდები, ვენდობი - 67%- ხანდახან; 20% არასდროს 
(საქართველო)37.

▶	 სოციალური მედია უფრო მაბნევს მიმდინარე მოვლენებთან დაკავშირებით - 14% (საქართველო)38.

▶	 საინფორმაციო მედია ჩვენი დემოკრატიისთვის მნიშვნელოვანია - 84% ეთანხმება (ამერიკა)39.

32   IRI, September-October 2019.  Public Opinion Survey https://www.iri.org/sites/default/files/wysiwyg/georgia_poll_11.18.2019_final.pdf 

33   NDI, დეკემბერი 2019.  https://www.ndi.org/sites/default/files/NDI%20Georgia_December%202019_Public%20Presentation_GEO_VF.pdf https://
caucasusbarometer.org/ge/eu2019ge/TRUMEDI/ 

34   https://news.gallup.com/poll/219824/democrats-confidence-mass-media-rises-sharply-2016.aspx 

35   https://www.ndi.org/sites/default/files/NDI%20Georgia_December%202019_Public%20Presentation_GEO_VF.pdf

36   იქვე

37   იქვე

38   იქვე

39   https://knightfoundation.org/reports/american-views-trust-media-and-democracy 

▶	 მედია მნიშვნელოვანია, რათა ხალხი იყოს ინფორმირებული - 95% ეთანხმება(ამერიკა)40.

▶	 მედია პოლიტიკურ ლიდერებს საქმის კეთებაში ხელს უშლის - 31% ეთანხმება (ამერიკა)41.

▶	 თუ საინფორმაციო მასალა პოლიტიკოსს ნეგატიური მხრიდან აშუქებს, ის ყალბი ახალი ამბავია - 28% ეთანხმება 
(ამერიკა)42.

▶	 მთავრობას უნდა შეეძლოს, შეაჩეროს მედია საშუალება იმ მასალის გამოქვეყნებისგან, რომელსაც ხელისუფლება 
მიკერძოებულად ან არაზუსტად მიიჩნევს - 25% ეთანხმება (ამერიკა)43.

▶	 მედია, რომელსაც ყველაზე მეტად ვეყრდნობი, იმაზე უკეთესია, რასაც უმეტესობა მოიხმარს - 48% თვლის, რომ ეს 
მედია სამართლიანია, 30% თვლის, რომ ზოგადად სხვა მედიებთან შედარებით (ამერიკა)44.

დასამუშავებელი კითხვები

ხომ არ გაგაკვირვათ რამემ ამ მონაცემებში? არის თუ არა სწორი საკითხი, რომელსაც ბევრი ადამიანი ეთანხმება? 
თქვენი აზრით, რატომ აქვთ თქვენს თანაჯგუფელებს ის შეხედულებები, რაც აქვთ?  

აქტივობა 2   20 წუთი 

დაუსვით ეს კითხვები მონაწილეებს. 5 წუთი მათი მოსაზრებების მოსმენას და დაფაზე/ფურცელზე მათ დაწერას 
დაუთმეთ.

დასამუშავებელი კითხვები: 

ენდობა ხალხი მედიას? რატომ/როდის ენდობა ხალხი მედიას? რატომ/როდის არ ენდობა ხალხი მედიას?
შემდეგ ინდივიდუალურად შეასრულებინეთ შემდეგი სავარჯიშო.

დაურიგეთ მონაწილეებს ეს ორი მასალა:

1. თავი 1, ნაწილი B, გაკვეთილი 2, „მთავარი არხი“
2. თავი 1, ნაწილი B, გაკვეთილი 2, „იმედი“

(ამ მაგალითების ჩვენება შესაძლებელია სლაიდშოუში: თავი 1, ნაწილი B, გაკვეთილი 2; თუმცა რთული იქნება 
მათი შორიდან წაკითხვა.)

40   იქვე

41   https://poyntercdn.blob.core.windows.net/files/PoynterMediaTrustSurvey2017.pdf

42   https://knightfoundation.org/reports/american-views-trust-media-and-democracy/

43   https://poyntercdn.blob.core.windows.net/files/PoynterMediaTrustSurvey2017.pdf

44   https://poyntercdn.blob.core.windows.net/files/PoynterMediaTrustSurvey2017.pdf

შენიშვნა: ჯერ ნუ გაუმხელთ, რომ ეს მასალები გაყალბებულია!

▶	 ჰკითხეთ: რას ფიქრობთ პირველი მასალის სათაურებზე?

▶	 სთხოვეთ მონაწილეებს, რანდენიმე სიტყვით დაწერონ, რას განიცდიან ან ფიქრობენ.

▶	 ჰკითხეთ: რას ფიქრობთ მეორე მასალის სათაურებზე?

▶	 სთხოვეთ მონაწილეებს, რანდენიმე სიტყვით დაწერონ, რას განიცდიან ან ფიქრობენ.

▶	 შემდეგ ჰკითხეთ: რას იფიქრებდით, რომ მეთქვა, რომ გამოცემების სახელები ამ დარიგებულ მასალებში 
შეცვლილია? რომ „მთავარი არხის“ სათაურები სინამდვილეში „იმედი ტვ-ს“ სათაურია და პირიქით?

▶	 დაურიგეთ სწორი მასალები.

დაურიგეთ სწორი მასალები.

1. თავი 1, ნაწილი B, გაკვეთილი 2, „მთავარი არხი 2“
2. თავი 1, ნაწილი B, გაკვეთილი 2, „იმედი ტვ 2“

იხილეთ სლაიდშოუ: თავი 1, ნაწილი B, გაკვეთილი 2.

სადისკუსიო თემები 3    5 წუთი 

ჩვენ შინაარსს ხშირად იმის მიხედვით ვაფასებთ, თუ ვინ გვაწვდის ინფორმაციას, მომწოდებელს კი ვაფასებთ ჩვენი 
პოლიტიკური სიმპათიების და სხვა ფაქტორების მიხედვით, როგორიცაა, მაგალითად, წყაროები, რომლებსაც ჩვენი 
მეგობრები და ოჯახის წევრები ანიჭებენ უპირატესობას. ხშირად სასარგებლოა, ვიკითხოთ, რა მედია ორგანიზაციაა 
- ზოგი ორგანიზაცია უფრო ხარისხიან ინფორმაციას გვთავაზობს, ზოგი კი უფრო თანმიმდევრულია ჟურნალისტური 
სტანდარტების დაცვაში. თუმცა, ზოგჯერ საინფორმაციო საშუალების მიმართ წინასწარგანწყობები გვაბრმავებს. 
მედიისადმი ნდობა და მედიის მოხმარება ამ ქვეყანაში პოლიტიკური სიმპათიების მიხედვით არის  დაყოფილი და 
ჩვენ ყველა ამ ტენდენციას ვექვემდებარებით. ამ საკითხს შემდეგ აქტივობაში ჩავუღრმავდებით.

აქტივობა 3    15 წუთი 

შესავალი:

ხალხის უნდობლობას მედიის მიმართ გარკვეული მიზეზები აქვს. ამ მიზეზთაგან ბევრი ადამიანურ ფსიქოლოგიას 
უკავშირდება. ერთ-ერთ ასეთ მიზეზს „მოტივირებული აზროვნება“ ეწოდება. ეს ნიშნავს ჩვენს მიდრეკილებას, 
მოგვეწონოს და ვენდოთ იმ წყაროს, რომელიც, ჩვენი აზრით, ჩვენს მხარესაა. შესაბამისად, ჩვენ არ ვენდობით ბევრ 
მედია საშუალებას, რომელიც, ჩვენი აზრით, ჩვენს მხარეს არ არის. და ასე მხოლოდ ჩვენი პოლიტიკური ოპონენტები 

არ იქცევიან.  ყველა ასე ვიქცევით!

დაასრულეთ ვიდეოთი, რომელიც ხსნის როგორ მუშაობს მოტივირებული აზროვნება/ან მიკერძოებული  დადასტურება. 
ვიდეოსთვის იხ. თავი 1. ნაწილი B, გაკვეთილი 2.

დასამუშავებელი კითხვები:

რატომ იქცევიან ადამიანები ასე? ეს გაცნობიერებულად ხდება?
რა შედეგები მოჰყვება იმას, თუ თანამოაზრეთა ჯგუფს არ ეთანხმებით?
რა შედეგები მოჰყვება პირადად თქვენთვის, თუ პოლიტიკის საკითხების შესახებ ცდებით?
თუ თქვენი მსჯელობა იდეოლოგიური შეფერილობისაა, როგორ ხვდებით ვის ენდოთ?

სადისკუსიო თემები 

მოტივირებული აზროვნება უმეტეს შემთხვევაში გაუცნობიერებელია. ჩვენი ტვინი გაუცნობიერებლად გვიბიძგებს 
იმ ინფორმაციის ძიების ან დაჯერებისკენ, რომელიც არ დაგვირღვევს თანხმობას პოლიტიკური, რელიგიური თუ 
სპორტული ნიშნით გაერთიანებულ თანამოაზრეთა ჯგუფთან. (დადასტურებულია, რომ თქვენი შეფასება, რომელმა 
მხარემ გამოიყენა უფრო ბინძური წესები, დიდწილად დამოკიდებულია იმაზე, თუ ვის მხარეს ხართ!)45 ინფორმაციის 
სანდოობას სტანდარტებისადმი ერთგულებისა და გადამოწმების ინსტრუმენტების მეშვეობით ვადგენთ.  

დასკვნა   5 წუთი 

დღეს იმ არაცნობიერ ფაქტორებზე ვისაუბრეთ, რომლებიც მედია საშუალებისადმი ჩვენს ნდობას განაპირობებს. 
ნდობა ყოველთვის რაციონალური არ არის, მაგრამ უნდა ვცადოთ რაციონალურად დაფიქრება ჩვენს მიერ 
ინფორმაციის მოხმარებასა და შეფასებაზე. პირველი ნაბიჯი ამ არაცნობიერი ფაქტორების აღიარებაა, ხოლო შემდეგ 
მათი განეიტრალება სტანდარტებსა და გადამოწმებაზე დაფიქრების გზით. ჟურნალისტური სტანდარტების თემას 
შემდეგ გაკვეთილზეც დავუბრუნდებით, მოგვიანებით კი ვისაუბრებთ პრაქტიკულ ინსტრუმენტებზე, რომლებიც 
დაგეხმარებათ, განსაზღვროთ, რას ენდოთ.

45   Hastorf, A. H., & Cantril, H. (1954). They saw a game; a case study. Journal of Abnormal and Social Psychology, 49(1), 129–134. http://doi.org/10.1037/h0057880

თავი 1  > ნაწილი C: დღის წესრიგის განსაზღვრა/ფილტრაცია   > გაკვეთილი 1: 
ინფორმაციის შერჩევა 

გაკვეთილის აღწერა    ნაწილი C		           გაკვეთილი 1

სწავლების ამოცანები საჭირო რესურსები ხანგრძლივობა

ამ გაკვეთილზე მონაწილეები:

▶	 გაეცნობიან საბაზისო პროცესს, თუ როგორ 
იღებენ რედაქტორები გადაწყვეტილებებს, რა 
გააშუქონ და რა წნეხი მოქმედებს ამ პროცესზე 
დროის ფაქტორის, სამუშაოს შესრულებისა და 
აუდიტორიის ინტერესების გათვალისწინებით.

▶	 შეისწავლიან და გაიაზრებენ, თუ როგორ 
განაპირობებს ეს პროცესი, პლატფორმის 
ალგორითმებსა და მედია მომხმარებლის 
არჩევანთან ერთად, იმას, თუ რა ინფორმაციას 
ვხედავთ ჩვენს საინფორმაციო ველში.

▶	 გაეცნობიან „დამცავ კედლებს“ საკუთრებას/
რეკლამასა და სარედაქციო სტატიას შორის.

▶	 კალმები და ფურცლები, 
ფლიპჩარტის ფურცელი ან 
თეთრი დაფა

▶	 ცხრილი „რა შუქდება“

▶	 დასარიგებელი მასალა 
„პოტენციური ამბების 
ჩამონათვალი“

1 საათი 10 წუთი

პროცედურა

შესავალი   10 წუთი 

დღეს იმ ფაქტორებზე ვისაუბრებთ, რაც გავლენას ახდენს როგორც გასაშუქებელი ამბის შერჩევაზე, ასევე იმაზე, თუ რა 
ინფორმაციას ვხედავთ, რაც ერთი და იგივე სულაც არ არის. ჩვენ ვისაუბრებთ რეპორტიორებისა და რედაქტორების  
სარედაქციო გადაწყვეტილებებზე, ასევე სოციალური მედიის გავლენაზე და იმ არჩევანის მნიშვნელობაზე, რომელსაც 
თქვენ აკეთებთ.

აქტივობა 1    10 წუთი 

იხილეთ თავი 1, ნაწილი C, გაკვეთილი 1 ცხრილისთვის “რა შუქდება”.

დაურიგეთ მონაწილეებს ცხრილი „რა შუქდება“ და სთხოვეთ, პირველ სვეტში ბოლო დროს მოსმენილი ამბები 

ტრენერის შენიშვნები



ჩაწერონ. ჯერჯერობით ცხრილის მეორე სვეტი ცარიელი დატოვეთ.  სთხოვეთ, ჩამოწერონ რაც შეიძლება ბევრი 
მაგალითი.

ჰკითხეთ მონაწილეებს, რა ტენდენციებს ამჩნევენ - ეხება თუ არა ეს ახალი ამბები უმეტესად ერთ თემას? „კარგი“ 
ამბებია ისინი თუ „ცუდი“?

სადისკუსიო თემები    5 წუთი 

უამრავი კომპლექსური ფაქტორი განაპირობებს იმას, თუ რა ტიპის ინფორმაციას ვნახულობთ და გვამახსოვრდება. 
სურვილის შემთხვევაში, შეგიძლიათ ფლიპჩარტის ფურცელზე ან დაფაზე დახატოთ ქვემოთ მოცემული ძაბრის 
ფორმის დიაგრამა.

ახალი ამბების ძაბრი: როგორ აღწევს ამბები ჩვენამდე 

1. სარედაქციო გადაწყვეტილებები - რედაქტორების გადაწყვეტილებას, 
რომელი მოვლენა გაშუქდეს, მრავალი ფაქტორი განაპირობებს, მაგალითად, რა 
სურთ მკითხველებს; რის გაშუქებას მიიჩნევენ მედია ორგანიზაციები საკუთარ 
პასუხისმგებლობად; რა გაუშუქებიათ წარსულში; რას აშუქებენ სხვა მედია 
ორგანიზაციები.

2. რა საშუალებებით ვიღებთ ახალ ამბებს - ინტერნეტი და სოციალური მედია 
იყენებენ ალგორითმებს, რათა ის ინფორმაცია მოგვაწოდონ, რომელიც შესაძლოა 
მოგვეწონოს, რაც კონკრეტულ ტენდენციებს აძლიერებს და ქმნის „საინფორმაციო 
ბუშტს“, ანუ ვითარებას, სადაც მხოლოდ იმ მასალებს ვხედავთ, რომლებიც ჩვენ 
მსოფლმხედველობას შეესაბამება. (სამაუწყებლო ან ბეჭდური მედიის ორიგინალურ 
ფორმატში გამოყენებისას, ალგორითმები, რა თქმა უნდა, ჩვენს არჩევანს ვერ 
განსაზღვრავენ).

3. რას მოვიხმართ - ბევრი პლატფორმა სხვადასხვა არჩევანს გვთავაზობს. ჩვენს 
არჩევანს ბევრი ფაქტორი განაპირობებს.

4. რა გვამახსოვრდება - რატომ გვამახსოვრდება ის, რაც გვამახსოვრდება? როგორი 
გავლენა შეიძლება მოახდინოს ამან ინფორმაციის მოხმარების ჩვევებზე?

დღეს ყურადღებას გავამახვილებთ სარედაქციო გადაწყვეტილებების მიღების პროცესზე.

.

სარედაქციო 
გადაწყვეტილებები

პლატფორმის 
ალგორითმი 

მომხმარებლის 
არჩევანი

დამახსო-
ვრება



სადისკუსიო თემები    5 წუთი  

იფიქრეთ ჟურნალისტებზე, რომლებიც ტელევიზიასა და ფილმებში ჩანან. პოპკულტურა ზოგჯერ დამახინჯებულად 
ასახავს, როგორ მუშაობს საინფორმაციო სამსახური, რას აკეთებენ რეალურად ჟურნალისტები და ვინ არის 
ჟურნალისტი.

როგორ არის საინფორმაციო სამსახური სტრუქტურირებული. საინფორმაციო სამსახურებსა და მედია ორგანიზაციებში 
სხვადასხვა განყოფილებაა და ზოგ ამ განყოფილებას შორის „დამცავი კედლებია“ აღმართული. მაგალითად, მედია 
ორგანიზაციის მფლობელები და სარედაქციო საბჭო ისეა ერთმანეთისგან გამიჯნული, რომ სარედაქციო საბჭოს 
საკუთარი მოსაზრებების გამოხატვა თავისუფლად შეუძლია.

მედია ორგანიზაციის ზოგ განყოფილებაში არიან რეპორტიორები, რომლებიც სხვადასხვა სფეროს ან თემას აშუქებენ, 
როგორიცაა დანაშაული, სპორტი, ეროვნული პოლიტიკა, ამინდი; არიან ჟურნალისტები, რომლებიც სარედაქციო 
სტატიებს წერენ და გამოცემის ტონსა და შინაარსს განსაზღვრავენ; არის სოციალური მედიის განყოფილება; 
რეკლამის განყოფილება; და არიან მედია საშუალების მფლობელები. რედაქტორები პასუხისმგებლები არიან 
გასაშუქებელი მოვლენების შერჩევაზე.

აქტივობა 2    15 წუთი 

რა ფაქტორები მოქმედებს რედაქტორის არჩევანზე, რა ამბები გაშუქდეს?

მონაწილეთა პასუხები ფლიპჩარტის ფურცელზე ან თეთრ დაფაზე დაწერეთ. თუ გაუჭირდათ,  უთხარით, 
დახმარებისთვის ცხრა ფაქტორის ჩამონათვალს ჩახედონ („როგორ ფიქრობთ, მნიშვნელოვანი ფაქტორია, სად 
მოხდა ეს მოვლენა?“ „არის გაზეთი ვალდებული, გააშუქოს ზოგი ისეთი მოვლენა, რომელიც არაპოპულარულია?“) 

სადისკუსიო თემები

ქვემოთ ჩამოთვლილია მთავარი ფაქტორები, რომლებიც სარედაქციო გადაწყვეტილების პროცესზე მოქმედებს. 

ცხრა ფაქტორი, რომელიც სარედაქციო გადაწყვეტილებების მიღებაზე მოქმედებს:

1. 	 მკითხველის პრეფერენცია და მოლოდინი: მედია ორგანიზაციებს სურთ, რომ მათი მასალები რაც შეიძლება 
ბევრმა ადამიანმა მოიხმაროს. თუ მასალა ინტერნეტშია, მედია საშუალებები დაინტერესებული არიან, 
მომხმარებელმა შესაბამისი ბმული გახსნას და გააზიაროს. თითოეული გამოცემა კონკრეტულ აუდიტორიაზეა 
ორიენტირებული, ხოლო ეს აუდიტორია ამ გამოცემისგან კონკრეტული ხასიათის მასალას ელის; ამრიგად, 
ყველა გამოცემა საკუთარი ნიშის დაკავებას ცდილობს. ჟურნალმა „ფიფლ“ შეიძლება მთელი ნომერი პარიზის 
მოდის კვირეულს მიუძღვნას, „უოლ სტრიტ ჯორნალმა“ კი ეს მოვლენა არც ახსენოს. ისევე, როგორც მაგალითად, 
რაც ჟურნალისთვის “გზა” საინტერესოა, “ფორბსის” და “ავტო bild”-ის რედაქციისთვის  შესაძლოა სულაც არ 
აღმოჩნდეს პრიორიტეტული და პირიქით.

2.	 სამოქალაქო ვალდებულება: ჟურნალისტები, რომლებიც აშუქებენ მნიშვნელოვან ადგილობრივ, ეროვნულ და 
მსოფლიო მოვლენებს, ხშირად ფიქრობენ, რომ მათი სამოქალაქო ვალდებულება მკითხველთა ინფორმირებაა. 

ამიტომ, წამყვანი გაზეთები ბუნებრივ კატასტროფებს, ომებს, შიმშილსა და სხვა ისეთ მოვლენებს აშუქებენ, 
რომლებიც „ცუდ ინფორმაციად“ მიიჩნევა, მიუხედავად იმისა, რომ ასეთ ამბებს შესაძლოა ნაკლები მკითხველი 
ჰყავდეს, ვიდრე შედარებით მსუბუქ ინფორმაციას.  

3.	 გეოგრაფია: ადგილობრივი გაზეთები თავიანთ ქალაქსა თუ რაიონში მიმდინარე მოვლენებზე ამახვილებენ 
ყურადღებას. ისინი, შესაძლოა, მხოლოდ მცირე სივრცეს უთმობდნენ ან საერთოდ არ უთმობდნენ ეროვნულ თუ 
გლობალურ მოვლენებს იმ გათვლით, რომ ამ ამბებს ხალხი სხვა წყაროებიდან შეიტყობს. მაგალითად, აშშ-ის 
გაზეთები, როგორებიცაა USA Today, Wall Street Journal და New York Times მსოფლიოში მიმდინარე მოვლენებს 
აშუქებენ, თუმცა ამ გაშუქებაში ყველაზე დიდ წილს აშშ-ში მიმდინარე მოვლენებს უთმობენ. ისევე როგორც 
ონლაინ გამოცემები ნეტგაზეთი, ტაბულა, on.ge აშუქებენ როგორც საერთაშორისო, ასევე რეგიონის ამბებს, 
თუმცა საქართველოში მიმდინარე მოვლენები ამ პლატფორმებზე ძირითად ადგილს იკავებს, მათ შორის თავისი 
წილი აქვს საქართველოს სხვადასხვა რეგიონში განვითარებულ მოვლენებს.

4.	 იშვიათობა: უჩვეულო მოვლენები უფრო შუქდება, ვიდრე ჩვეულებრივი მოვლენები. როგორც ცნობილია, 
„ადამიანმა უკბინა ძაღლს“ უფრო გაშუქდება, ვიდრე „ძაღლმა უკბინა ადამიანს“.

5.	 გავლენა/სიმწვავე: მიწისძვრა, რომლის შედეგადაც 10,000 ადამიანი დაიღუპა, უფრო გაშუქდება, ვიდრე 
მიწისძვრა, რომელმაც 100 ადამიანის სიცოცხლე იმსხვერპლა.

6.	 ცნობილი/გავლენიანი ადამიანი: ცნობილი პოლიტიკოსის ან გამოჩენილი მსახიობის ქმედება უფრო გაშუქდება, 
ვიდრე თქვენი მეზობლის იდენტური ქმედება.

7. 	 კონკურენცია: ხშირად, როდესაც ერთი მედია საშუალება აშუქებს მკითხველისთვის საინტერესო რაიმე 
მოვლენას, მას სხვა მედია ორგანიზაციებიც ჰბაძავენ. ზოგჯერ ისინი ცდილობენ მოვლენა ორიგინალური 
„კუთხით“ ან მიდგომით გააშუქონ, თუმცა ზოგჯერ უბრალოდ უნდათ გააშუქონ ის, რაზეც ყველა საუბრობს და 
მასალის გაზიარების საკუთარი წილი მოიპოვონ. 

8.	 ექსკლუზიურობა: მეორე მხრივ, როდესაც მედია საშუალებამ ისეთი რამ იცის, რაც სხვებისთვის უცნობია, მას 
დიდი სტიმული აქვს, გააშუქოს ის.

9.	 დროულობა: ახლახან მომხდარ მოვლენებს რამდენიმე დღისა თუ კვირის წინ მომხდარ მოვლენებთან შედარებით 
უპირატესობა ენიჭება. ახალი ამბების 24-საათიანი ციკლი სწრაფად გადის და ეს გავლენას ახდენს იმაზე, თუ რას 
აშუქებენ ჟურნალისტები და რამდენ დროს უთმობენ რომელიმე კონკრეტულ ამბავს.46

სთხოვეთ მონაწილეებს, მიუბრუნდნენ ცხრილს „რა შუქდება“ და ზემოთ განხილული ფაქტორების გათვალისწინებით, 
შეავსონ მისი მეორე სვეტი.

აქტივობა 3    15 წუთი 

იხილეთ თავი 1, ნაწილი C, გაკვეთილი 1, აქტივობა 3 დასარიგებელი მასალისთვის „პოტენციური ამბების ჩამონათვალი“.

დაყავით მონაწილეები 3 ან 4 ჯგუფად და თითოეულ ჯგუფს დაურიგეთ მასალა „პოტენციური ამბების ჩამონათვალი“. 
უთხარით, რომ ისინი მსხვილი ეროვნული გაზეთის რედაქტორები არიან. სთხოვეთ თითოეულ ჯგუფს, ვებ-საიტის 

46	  ზოგი ეს პუნქტი აღებულია ნაშრომიდან: McQuail, D. (2010). McQuail’s Mass Communication Theory, 6th ed. Sage Publications, გვ. 308-318.

მთავარ გვერდზე გამოსაქვეყნებლად 5 ამბავი შეარჩიოს. შერჩევაზე მსჯელობისა და კამათისას მონაწილეების 
არგუმენტები ზემოთ მოცემულ „ცხრა ფაქტორს“ უნდა ემყარებოდეს. 10 წუთის შემდეგ თითოეულმა ჯგუფმა მის მიერ 
შერჩეული ამბები უნდა დაასახელოს; შემდეგ, ჯგუფები ისევ გააერთიანეთ და არჩევანის განმაპირობებელ სხვადასხვა 
ფაქტორზე ერთად იმსჯელეთ. 

სადისკუსიო თემები   5 წუთი 

ამ დავალებას სწორი და მცდარი პასუხები არა აქვს. ყველა რედაქტორი, სავარაუდოდ, სხვადასხვა გადაწყვეტილებას 
მიიღებს. მთავარია გავიაზროთ, რომ პოტენციურად გასაშუქებელი მოვლენები ყოველთვის აღემატება რესურსებს, 
რომლებიც მედია ორგანიზაციებს მათ გასაშუქებლად აქვთ ან დროს, რომელიც აუდიტორიას მათ გასაცნობად აქვს.

დასკვნა    5 წუთი 

ჟურნალისტებისა და მედია ორგანიზაციების გადაწყვეტილებებზე, რა და როგორ გააშუქონ, უამრავი კომპლექსური და 
ურთიერთგადამკვეთი ფაქტორი მოქმედებს. ეს ფაქტორები ასევე განაპირობებს, რას და როგორ ვხედავთ. თუ გავიაზრებთ, 
როგორ ზემოქმედებს ეს ფაქტორები ახალი ამბების გაშუქებაზე, უკეთ მივხვდებით, რას ვხედავთ და რატომ.

დასარიგებელი მასალა:

ცხრილი „რა შუქდება“

ახლახან გაგონილი ამბავი რატომ აირჩია რედაქტორმა ამ ამბის გაშუქება?

პოტენციური ამბების ჩამონათვალი

▶	 ჩინეთში მიწისძვრას 352 ადამიანი ემსხვერპლა.

▶	 29 გარდაცვლილი და 100-ზე მეტი დაშავებული - ავღანეთში აფეთქებისას მეჩეთის ჭერი ჩამოინგრა.

▶	 ჯანდაცვის მინისტრს პარლამენტში იბარებენ.

▶	 უმუშევრობა საქართველოში 0,5 %-ით იზრდება.

▶	 საქართველოს 16-წლამდელ ფეხბურთელთა ნაკრები უკრაინასთან 0:3 დამარცხდა.

▶	 კანადის პრემიერი, არჩევნების წინ, სკანდალში გაეხვა.

▶	 “ეს არის ერთი ნახვით შეყვარება” - ქეთა თოფურია ახალ სიყვარულსა და გუფისთან დაშორებაზე ალაპარაკდა.

▶	 გლდანში, ერთ-ერთ კაზინოში გაზით 5 ადამიანი მოიწამლა.

▶	 პროტესტანტებმა პარლამენტის პიკეტირება დაიწყეს.

▶	 გაეროს მოხსენება დოკუმენტურად ადასტურებს სირიაში მიმდინარე დანაშაულებს.

▶	 უშგულში გაერო-ს კვირეული აღინიშნა.

თავი 1  > ნაწილი C > გაკვეთილი 2: ობიექტურობა და ბალანსი

გაკვეთილის აღწერა    ნაწილი C		           გაკვეთილი 2

სწავლების ამოცანები საჭირო 
რესურსები

ხანგრძლივობა

ამ გაკვეთილზე მონაწილეები:

▶	 გაეცნობიან ობიექტურობის, მიკერძოებისა და ბალანსის 
ცნებებს და მათ შორის მსგავსებასა და განსხვავებას.

▶	 გაიგებენ, როგორ მოქმედებს ეს ცნებები საინფორმაციო 
სამსახურში ახალი ამბების შერჩევის პროცესზე.

▶	 ფლიპჩარტის 
ფურცლები

▶	 მარკერები

1 საათი და 5 წუთი

პროცედურა

შესავალი  5 წუთი 

დღეს ვისაუბრებთ ობიექტურობის, მიკერძოებისა და ბალანსის ცნებებზე. ზოგჯერ ამ ცნებებს სინონიმებად იყენებენ, 
მაგრამ ისინი ერთი და იგივე არ არის.

აქტივობა 1  15 წუთი 

ჰკითხეთ მონაწილეებს: როგორ განმარტავთ ობიექტურობას? როგორია ობიექტური ინფორმაცია? რამდენად მოელიან 
ობიექტურობას საინფორმაციო მედიისგან? რატომ კი ან არა?

დაწერეთ პასუხები ფლიპჩარტის ფურცელზე. გაყავით ფურცელი სამ ნაწილად: „განმარტება“, „ობიექტური ამბის 
დამახასიათებელი ნიშნები“ და „გვსურს თუ არა ობიექტურობა?“

სადისკუსიო თემები

ობიექტურობაში ადამიანები შეიძლება სხვადასხვა რამეს გულისხმობდნენ.
თავდაპირველად,  „ობიექტურობა“ ჟურნალისტიკაში ნიშნავდა ინფორმაციის შეფასების თანმიმდევრული მეთოდის 
შემუშავებას, რათა ჟურნალისტების მუშაობას მათი პერსონალური მიკერძოება არ შეპარვოდა.47

ეს მიკერძოებაზე დაფიქრების სწორი გზაა. ზოგჯერ ამბობენ, რომ ჟურნალისტები მიკერძოებისგან დაცლილები უნდა 
იყვნენ, მაგრამ როგორც გაკვეთილში „ნდობა მედიის მიმართ“ ვნახეთ, ყველა ადამიანს ახასიათებს მიკერძოება. 
საქმე ის არის, როგორ ვმართოთ ეს მიკერძოება. 

47   https://www.americanpressinstitute.org/journalism-essentials/bias-objectivity/lost-meaning-objectivity/ 

ობიექტურობა მნიშვნელოვანია, რათა ჟურნალისტების მიკერძოებამ მათ მიერ მოვლენების გაშუქებაზე არ 
მოახდინოს გავლენა. ის ეხმარება რედაქტორებს, გასაშუქებლად საუკეთესო ამბები შეარჩიონ, ხოლო ჟურნალისტებს, 
გადაწყვიტონ, ვისგან აიღონ ინტერვიუ, რა კითხვა დაუსვან და როგორ დაწერონ სტატიები. 

აქტივობა 2   25 წუთი 

შემდეგი სტატიებისთვის, გთხოვთ, იხილეთ თავი 1 „IREX L2D  თავი 1 მაგალითები”, „თავი 1, ნაწილი C, გაკვეთილი 2: 
„ობიექტურობა და მიკერძოება“, „აქტივობა 1“.

სთხოვეთ მონაწილეებს, ნახონ პირველი და მეორე სიუჟეტი.

დასამუშავებელი კითხვები:

რამდენად დაბალანსებულია სიუჟეტები? რატომ არის ან არ არის დაცული ბალანსი? როგორ შეიძლებოდა ამ თემაზე 
გაშუქების დაბალანსება?

დისკუსიის შემდეგ სთხოვეთ მონაწილეებს წაიკითხონ ამავე თემაზე ონლაინ გამოცემის მიერ მომზადებული მასალა.

დასამუშავებელი კითხვები:

რა განსხვავებაა პირველ ორ სიუჟეტსა და მესამე სტატიას შორის? რომელ მასალაში არის დაცული ბალანსი? რა 
ფაქტორები მოქმედებს დაუბალანსებელ გაშუქებაზე?  რომელ მასალას მიანიჭებდით უპირატესობას როგორც მედიის 
მომხმარებელი? 

სადისკუსიო თემები  

პირველი სიუჟეტი პროექტს მხოლოდ პოზიტიური კუთხით აშუქებს და მასში მხოლოდ პროექტის მომხრეთა 
კომენტარებია წარმოდგენილი. ნეგატიურად სიუჟეტის წარდგინებაში წამყვანი პროექტის ოპონენტებს წარმოაჩენს, 
თუმცა სიუჟეტში მათი არგუმენტები და კომენტარები წარმოდგენილი საერთოდ არ არის. ამასთანავე პროექტის 
ოპონენტებად მხოლოდ ერთი პოლიტიკური პარტიაა წარმოჩენილი მაშინ, როცა მეორე სიუჟეტიდან და მესამე 
სტატიიდან ირკვევა, რომ ინიციატივას ურბანისტები, არასამთავრობო ორგანიზაციები და მოქალაქეთა ერთი 
ნაწილი ეწინააღმდეგებიან. პირველისგან განსხვავებით, მეორე სიუჟეტი პროექტის მხოლოდ ნეგატიურ ასპექტებზე 
ამახვილებს ყურადღებას. მასში როგორც პროექტის ავტორების, ასევე ოპონენტების პოზიციებიც არის წარმოდგენილი, 
თუმცა, ბალანსი ოპონენტების სასარგებლოდ იხრება. მესამე ონლაინ სტატია მოვლენებს ნეიტრალურად აღწერს, 
მასში პროექტის შესახებ ძირითადი ფაქტებია გადმოცემული  და აღწერილია, ვინ რის გამო ეწინააღმდეგება 
პროექტის მშენებლობას.  

ამასთანავე გაითვალისწინეთ, რომ ბევრია ისეთი ახალი ამბავი, სადაც „ბალანსის“ დაცვას ან „მოსაზრებათა 
მრავალფეროვნებას“ აზრი არა აქვს და მთავარი მხოლოდ ფაქტების გადმოცემაა. ამის მაგალითებია ინფორმაცია 
დანაშაულზე, გზების დაკეტვაზე, ადამიანური ისტორიები, გასართობი ამბები და ბევრი სხვა.

1C2 77თავი 1  > ნაწილი C > გაკვეთილი 2: ობიექტურობა და ბალანსი



აქტივობა 3    15 წუთი 

ჰკითხეთ მონაწილეებს: ნიშნავს ობიექტურობა „ბალანსს“, ანუ საკითხის შესახებ ყველა მხარის მოსაზრების 
მოწოდებას? რატომ ნიშნავს ან არ ნიშნავს?

დაწერეთ პასუხები პლაკატის ქაღალდზე. ვერტიკალურად გახაზეთ ქაღალდი ორ სვეტად: „დიახ“ და „არა“.

სადისკუსიო თემები

ადამიანები ბევრ საკითხზე ვერ თანხმდებიან და ჩვენ გვინდა, ვაჩვენოთ მოსაზრებათა ეს მრავალფეროვნება და 
თითოეულ მოსაზრებას თანაბარი მნიშვნელობა მივანიჭოთ. თუმცა, ზოგ შემთხვევაში ასე მოქცევა „ყალბი ბალანსის“ 
მაჩვენებელია და სინამდვილეში, საკითხის შესახებ სიმართლეს ამახინჯებს.

მაგალითად, ბრტყელი დედამიწის თეორიის მიმდევრებზე რომ წერდეთ, ალბათ, ასეთ რამეს არ დაწერდით: „ზოგ 
ადამიანს სჯერა, რომ დედამიწა ბრტყელია; სხვები ამბობენ, რომ ის მრგვალია“. ამის ნაცვლად ხაზს გაუსვამდით 
ზღვა სამეცნიერო მასალას, რომლითაც დასტურდება, რომ დედამიწა მრგვალია.

ზემოთქმულის მიუხედავად, ბალანსი მნიშვნელოვანი ცნებაა და მისი დაცვა ეხმარება რეპორტიორებს, მართონ და 
დაძლიონ სხვადასხვა მიკერძოება, მათ შორის, შემდეგი საკითხების მიმართ:

ოფიციალური პირების მოსაზრებები: ხელისუფლების წარმომადგენლების მოსაზრებებს ამბების გაშუქების 
დიდი ნაწილი ეთმობა, რადგან ისინი კანონმდებლობასა და რეგულირებაზე გავლენას ახდენენ. თუმცა, 
პოლიტიკურ ოპონენტებსა და საზოგადოებას თავიანთი მოსაზრებების გამოხატვის საშუალება უნდა ჰქონდეთ. 

წყაროები: ჟურნალისტებმა ყური უნდა დაუგდონ, რას ამბობენ წყაროები და რას თვლიან ისინი მნიშვნელოვნად, 
მაგრამ არ უნდა დაივიწყონ, რომ უმთავრესი ვალდებულება მათ საზოგადოების წინაშე აქვთ.

უჩვეულო ამბები: გასაშუქებელი თემის არჩევა ყოველთვის მიდგომით - „ადამიანმა ძაღლს უკბინა“ - რეალურ 
სურათს ამახინჯებს.

თემა: ჟურნალისტები, ან ზოგადად მედია, ზოგ თემას ან რუტინულად აშუქებს ან საერთოდ უგულებელყოფს. 
რედაქტორებმა უნდა იფიქრონ, რა არის მართლაც მნიშვნელოვანი და გასაშუქებელი მოვლენები შესაბამისად 
შეარჩიონ.48 

დასკვნა   5 წუთი 

ობიექტურობა და ბალანსი რთული ცნებებია და ხშირად, არასწორად გაგებული. ობიექტურობა რეპორტიორებს 
და რედაქტორებს ეხმარება, დაძლიონ საკუთარი მიკერძოება, რათა გასაშუქებელი ამბები სწორად შეარჩიონ და 
სამართლიანი  სტატიები დაწერონ. ზუსტი და ობიექტური მასალის მომზადება ყველა მოსაზრებას შორის ყოველთვის 
უზადო ბალანსის დაცვას არ ნიშნავს. ჟურნალისტები ადამიანები არიან და თითოეული ჩვენგანივით სჭირდებათ, 
გაიაზრონ და დაძლიონ საკუთარი მიკერძოება, რომ სათანადოდ გადმოსცენ ინფორმაცია. 

48   https://www.americanpressinstitute.org/journalism-essentials/bias-objectivity/understanding-bias/ 

თავი 1  > ნაწილი C >  გაკვეთილი 3: ვინ ფლობს მედიას?

გაკვეთილის აღწერა    ნაწილი C		           გაკვეთილი 3

სწავლების ამოცანები საჭირო რესურსები ხანგრძლივობა

ამ გაკვეთილზე მონაწილეები:

▶	 ისწავლიან, დაფიქრდნენ, ვინ არიან 
დღევანდელი მედიის მფლობელები, 
დიდი ჰოლდინგებით დაწყებული, 
რომლებიც სხვადასხვა ტიპის 
რამდენიმე მედია საშუალებას 
ფლობენ, მცირე ონლაინ გამოცემებით 
დამთავრებული.

▶	 დაფიქრდებიან, როგორ შეიძლება 
მფლობელებმა გავლენა მოახდინონ 
(ან არ მოახდინონ) მასალის 
შინაარსზე.

▶	 გაიგებენ, რა როლს თამაშობენ 
ტექნოლოგიური გიგანტები იმის 
განსაზღვრაში, თუ რა იყოს ჩვენთვის 
ხელმისაწვდომი.

▶	 გაიაზრებენ ალგორითმების როლს 
სოციალურ მედიაში.

▶	 პლაკატის ქაღალდი 

▶	 მარკერები

▶	 პლაკატები (წინასწარ მოამზადეთ 
ფლიპჩარტის ქაღალდი): 

	 ყველაზე რეიტინგული საინფორმაციო: 
ეროვნული მაუწყებლობა

	 რეგიონული ტელეარხები

	 რადიოსადგურები

	 ეროვნული გაზეთები

	 ინტერნეტ გამოცემები

▶	 წებოვანი ჩასანიშნი ფურცლები

▶	 კომპიუტერები ან მონაწილეთა 
სმარტფონები, პროექტორი

1 საათი 30 წუთი

პროცედურა

შესავალი   5 წუთი 

წინა გაკვეთილზე ვისაუბრეთ, თუ როგორ აღწევს თქვენამდე ინფორმაცია მრავალფეროვანი პლატფორმებიდან, 
ტექნოლოგიების მეშვეობით და ბრენდებისგან. ინფორმაციის ზოგი პროვაიდერი ძალიან პატარაა, მაგალითად, 
ბლოგერები. თუმცა, ვინ აკონტროლებს რეალურად, თუ რა ინფორმაცია აღწევს თქვენამდე და როგორ? რატომ არის 
ეს მნიშვნელოვანი?

აქტივობა 1   20 წუთი 

1C3 79თავი 1  > ნაწილი C >  გაკვეთილი 3: ვინ ფლობს მედიას?



ქვემოთ ჩამოთვლილი პლაკატებისთვის, გთხოვთ, იხილეთ თავი 1, ნაწილი C, გაკვეთილი 3, აქტივობა 1.

მფლობელების შესახებ ინფორმაციის წყაროებისთვის გთხოვთ, იხილეთ თავი 1, „L2D IREX თავი 1 მაგალითები”, „თავი 
1, ნაწილი C, გაკვეთილი 3“, „აქტივობა 1“.

ჰკითხეთ მონაწილეებს: ვინ ფლობს მედიას? ვინ არიან ის ადამიანები და კომპანიები, რომლებიც ფლობენ ქვემოთ 
ჩამოთვლილ მედიასაშუალებებს:

▶	 ეროვნული სატელევიზიო ქსელები (მაუწყებლობა)
▶	 რეგიონული ტელეარხები
▶	 რადიოსადგურები
▶	 ეროვნული გაზეთები
▶	 ინტერნეტ-გამოცემები
▶	 ინტერნეტის პროვადაირები
▶	 ფიჭური კავშირგაბმულობის კომპანიები
▶	 Facebook
▶	 Instagram
▶	 Snapchat
▶	 Google
▶	 YouTube

დაწერეთ მათი პასუხები ფლიპჩარტის ფურცელზე ან თეთრ დაფაზე.

რჩევები ტრენერისთვის

არსებობს ალბათობა იმისა, რომ პოლიტიკურად აფილირებული გაშუქების გამო, ამა თუ იმ მედიის მფლობელად 
სხვადასხვა პოლიტიკური ჯგუფები დასახელდნენ. აუხსნით მონაწილეებს, რომ კანომდებლობით საქართველოში 
პოლიტიკურ პარტიას ტელევიზიის ან რადიო მაუწყებლობის ფლობის უფლება არ აქვს, თუმცა ირიბად (მაგალითად, 
მფლობელად გვევლინება ოჯახის წევრი, პარტიასთან დაკავშირებული ბიზნესი და სხვა) ასეთი კავშირები შეიძლება 
იკვეთებოდეს. იმსჯელეთ, რამ უბიძგა მონაწილეებს ასეთი დასკვნის გაკეთებისკენ, მედიის შინაარსმა თუ გარკვეულმა 
ინფორმაციამ, რომელიც მედიის პოლიტიკურ კავშირებსა და აფილაციებზე მიუთითებს.

შემდეგ დაკიდეთ ქვემოთ ჩამოთვლილი პლაკატები (მფლობელების მითითების გარეშე):

▶	 ეროვნული მაუწყებლობი

▶	 რეგიონული ტელეარხები 

▶	 რადიო

▶	 ეროვნული გაზეთები

▶	 ინტერნეტ-გამოცემები

გაკვეთილი 3: ვინ ფლობს მედიას?1C3 80

ტრენერის შენიშვნები



▶	 ინტერნეტის ადგილობრივი პროვაიდერები და ფიჭური კავშირგაბმულობის კომპანიები

▶	 სოციალური მედიაკომპანიები

სადისკუსიო თემები

მფლობელების შესახებ ინფორმაციის გასაჯაროვების ვალდებულება ქართული კანონმდებლობით მხოლოდ 
მაუწყებლებს აქვთ და ამ ინფორმაციის მოპოვება, ისევე როგორც მათი ფინანსური შემოსავლების, ელექტრონულადაც 
არის შესაძლებელი. გაცილებით რთულია ინფორმაციის მოპოვება ონლაინ მედიისა და გარკვეულ შემთხვევაში 
გაზეთების შესახებ, რადგან მათ არც ანგარიშგების საკანონმდებლო ვალდებულება აქვთ და არც გამჭვირვალობის 
ტრადიცია. უფრო მეტიც, ხშირად გაზეთები მათ ტირაჟებს საერთოდ არ უთითებენ, ხოლო ზოგიერთი ონლაინ გამოცემა 
არათუ მფლობელების და დაფინანსების შესახებ, არამედ რედაქციის შესახებაც არ გვაწვდის ინფორმაციას და 
მხოლოდ ანონიმურ მასალებს აქვეყნებს.  შემდეგ აქტივობაში ჩვენ შევეცდებით კონკრეტული მედია საშუალებების 
მაგალითზე მედიის მფლობელებისა და მათი ფინანსური წყაროების შესახებ ინფორმაცია სხვადასხვა დამხმარე 
რესურსების მეშვეობით მოვოპოვოთ. შემდეგ გაკვეთილებში კი გაცილებით მეტი გავიგოთ არაგამჭვირვალე ონლაინ 
გამოცემების შესახებ, რომელთაც შესაძლოა ფარული დღის წესრიგი ამოძრავებდეთ.

აქტივობა 2  20 წუთი 

გააცანით მონაწილეებს ყველა ის ელექტრონული რესურსი, რომელიც მათ მედიის მფლობელებისა და ფინანსური 
შემოსავლების შესახებ ინფორმაციის მოპოვებაში დაეხმარებათ (სლაიდშოუ. ვინ ფლობს მედიას). 

დაყავით მონაწილეები 3 ჯგუფად, დაურიგეთ მათ მედია საშუალებების ჩამონათვალი და მიეცით დავალება ამ 
ჩამონათვალიდან მოიძიონ ინფორმაცია 1 ან 2 მედია საშუალების მფლობელისა და მასთან დაკავშირებული ფიზიკური 
ან იურიდიული პირების შესახებ. ერთი ჯგუფი ეძებს ინფორმაციას ტელევიზიის, მეორე - ონლაინ გამოცემის, მესამე 
- ბეჭდური მედიის მფლობელების შესახებ. დროის არსებობის შემთხვევაში, დაავალეთ, მოიძიონ ინფორმაცია 
ფინანსური შემოსავლების შესახებაც.

მონაწილეებმა პასუხები წებოვან ჩასანიშნ ფურცლებზე უნდა დაწერონ და პლაკატზე მიაკრან.

შემდეგ, ჩამოკიდეთ „პასუხები“ (პლაკატები მფლობელების მითითებით) და დაიწყეთ დისკუსია.

დასამუშავებელი კითხვები:

რა მოიძიეთ? ვინ არიან მსხვილი ეროვნული მაუწყებლების მფლობელები? სხვა რა ქონებას ფლობენ ტელევიზიების 
მესაკუთრეები? რამემ ხომ არ გაგაკვირვათ? რატომ აქვს მნიშვნელობა, ვინ ფლობს ამ კომპანიებს? რამდენად რთული 
იყო ინფორმაციის მოძიება ონლაინ მედიის და გაზეთების შემთხვევაში? რა ინფორმაცია მოიძიეთ ან ვერ მოიძიეთ 
მედია საშუალებების ფინანსური შემოსავლების შესახებ? რატომ არის მნიშვნელოვანი, ვიცოდეთ ვინ ფლობს და 
რამდენად ფინანსურად მდგრადია მედია?

1C3 81თავი 1  > ნაწილი C >  გაკვეთილი 3: ვინ ფლობს მედიას?



სადისკუსიო თემები

საქართველოში ერთ-ერთი ყველაზე დიდი მედია-ჰოლდინგი პალიტრა-მედიაა,  რომელიც ფლობს სააგენტოს IPN-ს, 
გაზეთებს “კვირის პალიტრა”, “სიტყვა და საქმე”, ჟურნალს “გზა”,  რადიო პალიტრას, ონლაინ ტელევიზიას პალიტრა 
ტვ  და ა.შ. ასევე მედია-ჰოლდინგია “ფორტუნა49”, რომელიც ერთი მფლობელის ხელში განსხვავებული პროფილის 
რადიოებს (“ფორტუნა”, “არ დაიდარდო”, “ავტორადიო” და ა.შ) აერთიანებს. მედია-ჰოლდინგი “იმედი”50 (შპს “ჯორჯიან 
მედია პროდაქშენ გრუპი”) კი ტელევიზიებს იმედი, მაესტრო და GDS-ს აერთიანებს. სოციალური მედია უფრო 
კონსოლიდირებულია, მაგალითად,  Facebook ფლობს Instagram-ს და Whatsapp-ს, ხოლო Google - YouTube-ს. 

რატომ არის ეს მნიშვნელოვანი? მფლობელების მრავალფეროვნების ნაკლებობა საკითხებისა და მოსაზრებების 
მრავალფეროვნების ნაკლებობასაც ნიშნავს. ადგილობრივი მედია საშუალებების მასალები, ჩვეულებრივ, 
ადგილობრივ აუდიტორიაზეა მორგებული, მაგრამ არსებობს მონაცემები, რომ ისინი ზემოდან მითითებებსაც 
ექვემდებარებიან. მომდევნო გაკვეთილზე მეტს ვისაუბრებთ მფლობელების როლზე ასეთი მასალების შერჩევაში.

აქტივობა 3    10 წუთი 

გთხოვთ, იხილეთ პრეზენტაცია: თავი 1, ნაწილი C, გაკვეთილი 3, აქტივობა 2.

ჰკითხეთ მონაწილეებს: რატომ დავსვით კითხვა სოციალური მედიის შესახებ წინა აქტივობის დროს? როგორ 
მოქმედებს სოციალური მედია იმაზე, თუ რა ინფორმაციას ვკითხულობთ?

სადისკუსიო თემები

ჰკითხეთ მონაწილეებს, მათი აზრით, ინტერნეტით მიღებული ინფორმაციის რა წილი მოდის სოციალურ მედიაზე? 
რომელი ასაკობრივი ჯგუფები უფრო მეტად არიან დამოკიდებული ინფორმაციის მიღების მხრივ სოციალურ მედიაზე?

ფლიპჩარტზე დახატეთ დიდი წრე და თხოვეთ მოხალისეს წრე google-ისა და facebook-ის მომხმარებლების მიხედვით 
ორ სხვადასხვა ფერად დაყოს.  ცალკე წრეში კი საქართველოში ახალგაზრდების (18-34)  ინფორმაციის მოხმარების 
მიზნით მედია ჩვევების თანაფარდობა სამ ნაწილად სხვადასხვა ფერად დაყოს (ტელევიზია - ყვითელი, ინტერნეტი/
ფეისბუკი - წითელი, გაზეთები - შავი). შემდეგ აჩვენეთ მონაწილეებს რეალური სტატისტიკური მონაცემები, რომელიც 
საქართველოში არსებულ ტენდენციებს ასახავს (სლაიდერი. ვინ ფლობს მედიას).

გაუზიარეთ მონაწილეებს შემდეგი ინფორმაცია: საქართველოში ინფორმაციის მთავარი წყარო კვლავ ტელევიზიაა 
(69% - პირველი წყარო, 16% - მეორე წყარო), თუმცა ამავე დროს ინტერნეტისა და ფეისბუკის ინფორმაციის წყაროდ 
მოხმარების ტენდენცია მზარდია (24% - პირველი წყარო, 25% - მეორე წყარო)51.  2017 წელთან შედარებით 18-34 წლის 

49    http://mediameter.ge/ge/media-profiles/radio-portuna

50   საერთაშორისო გამჭვირვალობა, 2019. ვის ეკუთვნის ქართული მედია. გვ11 https://www.transparency.ge/ge/post/vis-ekutvnis-kartuli-media

51   NDI, დეკემბერი, 2019. საზოგადოებრივი განწყობები საქართველოში. https://www.ndi.org/sites/default/files/NDI%20Georgia_December%202019_
Public%20Presentation_GEO_VF.pdf

ტრენერის შენიშვნები

http://mediameter.ge/ge/media-profiles/radio-portuna
https://www.transparency.ge/ge/post/vis-ekutvnis-kartuli-media
https://www.ndi.org/sites/default/files/NDI Georgia_December 2019_Public Presentation_GEO_VF.pdf
https://www.ndi.org/sites/default/files/NDI Georgia_December 2019_Public Presentation_GEO_VF.pdf


ასაკობრივ ჯგუფში ინფორმაციის ინტერნეტით/ფეისბუქით მიღების მაჩვენებელი მნიშვნელოვნად გაზრდილია (18-
34: 2019 - პირველი წყარო: 47%52; 2016: 40%53).

დასამუშავებელი კითხვები:

გაგაკვირვათ ამ შედეგებმა? თქვენც ასე იღებთ ინფორმაციას? რატომ არის მნიშვნელოვანი, რომ ხალხი ასე იღებს 
ინფორმაციას? და რაც მთავარია, როგორ განსაზღვრავს სოციალური მედია იმას, თუ რა ინფორმაციას ხედავთ თქვენ?

აქტივობა 4    15 წუთი 

ვებგვერდზე გადასასვლელი ბმულისთვის და ქვემოთ აღნიშნული არასავალდებულო ვიდეოებისთვის, გთხოვთ, 
იხილეთ თავი 1, „L2D IREX თავი 1 მაგალითები”, „თავი 1, ნაწილი C, გაკვეთილი 3“, „აქტივობა 3“.

დაყავით მონაწილეები 5-კაციან ან უფრო მცირე ჯგუფებად. თითოეულ ჯგუფს უნდა ჰქონდეს კომპიუტერი ან 
სმარტფონი.

სთხოვეთ ჯგუფებს, გადავიდნენ ვებ-გვერდზე და შეისწავლო ის 5 წუთის განმავლობაში.

დასამუშავებელი კითხვები:

თქვენი აზრით, რატომ განსხვავდება სხვადასხვა ადამიანის სიახლეების ზოლი (newsfeed) ერთმანეთისგან ? როგორ 
აღწევს სოციალური მედია ასეთ პოლარიზებას?

სადისკუსიო თემები 

ბევრი სხვა ადამიანის მსგავსად, სოციალურ მედიაში თქვენც იმდენად ბევრი მეგობარი გეყოლებათ, რომ ყველას 
პოსტის წაკითხვას ვერ შეძლებთ. სოციალური მედია იყენებს ალგორითმებს  (კომპიუტერული კოდის ფრაგმენტები), 
რომ გააანალიზოს, რა მოგწონთ და რის წაკითხვა მოგინდებათ ან დაგაინტერესებთ მომავალში. შემდეგ, ისინი 
იმას გიჩვენებენ, რაც, მათი აზრით, ყველაზე მეტად დაგაინტერესებთ. ის მონაცემები, რასაც ალგორითმი იყენებს, 
მოიცავს ინფორმაციას, რამდენად ძველია ამბავი, ვინ აზიარებს მას და როგორი ინტერაქცია გქონდათ წარსულში. 
საძიებო საიტები, მაგალითად, Google ანალოგიურად შედეგებს, თქვენი წარსული აქტივობის მიხედვით, თქვენი 
ძიების პასუხად გირჩევთ; შესაბამისად, Google-ზე თქვენი ძიების შედეგები თქვენი მეგობრების ან ნათესავების 
ძიების შედეგებისგან ძალიან განსხვავებული იქნება.

მორგების ამ ფენომენს „საინფორმაციო ბუშტი“ ეწოდება54,  რადგან ასეთი მორგების შედეგად ჩვენ პატარა ბუშტში 

52   https://caucasusbarometer.org/ge/nn2019ge/INFSOUF1-by-AGEGROUP/

53   https://caucasusbarometer.org/ge/nd2017ge/INFSOUF1-by-AGEGROUP/

54   https://www.amazon.com/Filter-Bubble-Personalized-Changing-Think/dp/0143121235

ვცხოვრობთ, სადაც ჩვენთვის მისაღებ მოსაზრებებს ვხედავთ.

ან იქნებ არაა ასე?  რამდენიმე მკვლევარმა ახლახანს გამოთქვა ვარაუდი, რომ საინფორმაციო ბუშტი რეალურ 
ცხოვრებაში შესაძლოა უარესი იყოს, რადგან სოციალურ მედიაში ჩვენ უფრო ფართო სამეგობრო წრე გვყავს, ვიდრე 
რეალურ ცხოვრებაში!

აქტივობა 4    15 წუთი 

სთხოვეთ მონაწილეებს, წარმოიდგინონ ასეთი სიტუაცია: რესტორანში მეგობარს ელოდებით, რომელიც იგვიანებს. 
მეგობარმა მოგწერათ, რომ საცობის გამო აგვიანდება და გთხოვათ, მისთვის რაიმე კერძი შეუკვეთოთ. დაიწყეთ 
დისკუსია ჯგუფში და ჰკითხეთ მონაწილეებს, იფიქრონ გადაწყვეტილების მიღების პროცესზე: როგორ გადაწყვეტდით, 
რა კერძი შეგეკვეთათ თქვენი მეგობრისთვის? რა ინფორმაციას გამოიყენებდით ამისთვის?

პასუხის მაგალითი:

1. გავიხსენებდი, რა კერძი აირჩია წარსულში - ის ხშირად უკვეთავდა პიცას.

2. გავიხსენებდი, რა მოსწონს და რა არა; თავს შევიკავებდი ისეთი კერძოს შეკვეთისგან, რაც არ მოსწონს და 
შევარჩევდი ისეთ რამეს, რაც ვიცი, რომ მოსწონს.

3. ავირჩევდი ისეთ რამეს, რაც ნაცნობია; არ შევუკვეთავ ისეთ რამეს, რასაც უცხო სახელი ჰქვია და ექსპერიმენტივით 
ჟღერს. 

ალგორითმები, თუკი ვინმე განგებ არ ურევს მათ, გადაწყვეტილების მიღების მსგავს პროცესს იყენებენ. ისინი 
წარსული ქცევის და უპირატესობების შესახებ ინფორმაციაზე დაყრდნობით წყვეტენ, რა გაჩვენონ. ასეთი შედარება 
სრულყოფილი არ არის, მაგრამ აჩვენებს ალგორითმის მოქმედების ზოგად არსს - მოგაწოდონ ის, რაც იცით და 
მოგწონთ და დაგიცვან იმ ინფორმაციისგან, რაც, მათი გათვლით, არ მოგწონთ.  

დასკვნა   5 წუთი  

საკუთრების კონცენტრაცია შეიძლება შედარებით მაღალი ან დაბალი იყოს, იმისდა მიხედვით, თუ სად და რა მედია 
საშუალებებზე ატარებთ ტრენინგს. მაგრამ, ეს კონცენტრაცია დამაფიქრებელია, ვინაიდან ის განსაზღვრავს, რა 
ინფორმაციას  ვხედავთ. ყველაზე დიდი გავლენა იმ ონლაინ ტრაფიკის (დროის ერთეულში გადაცემული ინფორმაციის 
მთლიანი მოცულობა) პროცენტულ წილს აქვს, რომელიც მედია გიგანტებიდან - Google-დან და Facebook-იდან მოდის, 
რადგან მათი ალგორითმები გვისაზღვრავენ, რა სიახლეები მოგვაწოდონ ისე, რომ არც კი ვიცით, რას ფილტრავენ. 
მფლობელებსა და საინფორმაციო მასალის შინაარსზე მომდევნო გაკვეთილზეც ვისაუბრებთ.

გაკვეთილი 3: ვინ ფლობს მედიას?1C3 84

გაკვეთილის აღწერა    ნაწილი C		           გაკვეთილი 4

სწავლების ამოცანები საჭირო რესურსები ხანგრძლივობა

ამ გაკვეთილზე მონაწილეები:

▶	 გაეცნობიან „დამცავი კედლის“  ცნებას, რომელიც 
ხშირ შემთხვევაში სარედაქციო გადაწყვეტილებებს 
გამოცემის  ბიზნესინტერესებისგან. 

▶	 გაიაზრებენ, როგორ ვერ მუშაობს დამცავი კედელი 
და როგორ მოქმედებს მფლობელი მოვლენების 
შერჩევასა და გაშუქების ხასიათზე. 

▶	 გაეცნობიან რბილი ცენზურის ფორმებს და გავლენას 
სარედაქციო გადაწყვეტილებებზე.

▶	 კრიტიკულად გაიაზრებენ, არის თუ არა ზემოდან 
ზეგავლენის ეს შესაძლებლობა  უნდობლობის 
მიზეზი მეინსტრიმული მედიის მიმართ, იმ მედია 
საშუალებებთან შედარებისას, რომლებიც არ იცავენ 
პროფესიულ სტანდარტებს.

▶	 დასარიგებელი მასალა

▶	 კომპიუტერი და 
პროექტორი/ეკრანი 
არასავალდებულო 
მასალების 
საჩვენებლად

1 საათი და 5 წუთი

პროცედურა

 შესავალი   5 წუთი 

ამ გაკვეთილის თემაა, როგორ ზემოქმედებენ საინფორმაციო საშუალებების მფლობელები, თუ რა შუქდება. ასევე 
შევისწავლით რეკლამის გავლენას გასაშუქებელი მოვლენების შერჩევაზე. ორივე ეს ურთიერთობა ბევრად უფრო 
რთულია, ვიდრე წარმოგიდგენიათ. კერძო კომპანიების გარდა, გავლენას მედიის შინაარსზე არაპირდაპირი გზით 
სახელმწიფოც შეიძლება ახდენდეს, რასაც რბილ ცენზურას უწოდებენ.

მსოფლიოს გაზეთებისა და ახალი ამბების გამომცემელთა ასოციაცია (WAN-IFRA) რბილ ცენზურას შემდეგნაირად 
განმარტავს: რბილი ცენზურა ანუ არაპირდაპირი სახელმწიფო ცენზურა სახელმწიფოს მხრიდან მედიით 
მანიპულირებას და მის კონტროლს არა პირდაპირი და ძალადობრივი მეთოდებით, არამედ ირიბი ზეწოლის 
მექანიზმებით გულისხმობს. რბილი ცენზურა გამოიყენება ხელისუფლების და მისი საქმიანობის პოზიტიურად 
გაშუქების წასახალისებლად და იმ მედიების წინააღმდეგ, რომელთაც კრიტიკული სარედაქციო პოლიტიკა აქვთ. 
რბილი ცენზურის ერთ-ერთი ფორმაა დაფინანსებული “ინფორმაცია”, რომელიც ვრცელდება, როგორც ახალი ამბავი, 

რა დროსაც მედია საშუალებასთან გარკვეული საკითხების მიკერძოებული გაშუქება ფინანსურად ფორმალიზებულია.55. 

მოთელვა   5 წუთი 

ჰკითხეთ მონაწილეებს: რამდენად განაპირობებს მედია ორგანიზაციის მფლობელი, რას და როგორ აშუქებს 
ორგანიზაცია? ახდენს გაზეთის ან მაუწყებლის რეკლამის დამკვეთი გავლენას მოვლენების გაშუქებაზე? შეგიძლიათ, 
გაიხსენოთ მაგალითები, როდის ახდენს და არ ახდენს? შესაძლოა თუ არა სახელმწიფომ არაპირდაპირ ცენზურა 
მედია კონტენტის დაფინანსების გზით მოახდინოს?

სადისკუსიო თემები

პრობლემა არ არის, თუ მონაწილეები ვერ იხსენებენ ასეთ მაგალითებს. მაგალითებს შემდეგ სავარჯიშოებში 
განვიხილავთ.

აქტივობა 1     20 წუთი 

ამ აქტივობის მაგალითების ჩამონათვალისთვის, გთხოვთ, იხილეთ, „თავი 1, ნაწილი C, გაკვეთილი 4: მფლობელები და 
დღის წესრიგის განსაზღვრა“, „აქტივობა 1“.
წაუკითხეთ ქვემოთ ჩამოთვლილი მაგალითები მონაწილეებს. ჰკითხეთ, რედაქტორები რომ ყოფილიყვნენ, როგორ 
მოიქცეოდნენ თითოეული მაგალითის შემთხვევაში.
1. თქვენ ველოსიპედების შესახებ ჟურნალის რედაქტორი ხართ და მოიპოვეთ ინფორმაცია ახალი ველოსიპედის 
შესახებ. ეს ინფორმაცია გასაიდუმლოებულია, მაგრამ ველოსიპედს მალე გამოიტანენ ბაზარზე. მწარმოებელი თქვენს 
ჟურნალში რეკლამის ერთ-ერთი მსხვილი დამკვეთია. ის გეუბნებათ, რომ ამ ახალი ველოსიპედის შესახებ სტატიის 
გამოქვეყნების შემთხვევაში, ის თქვენთან სარეკლამო ხელშეკრულებას შეწყვეტს. როგორ მოიქცევით?56

2. თქვენ ერთ-ერთი დიდი ნაციონალური ტელევიზიის საინფორმაციო სამსახურის ხელმძღვანელი ხართ. თქვენი 
ტელევიზიის ყველაზე მსხვილი სპონსორის კომპანიაში ინციდენტის დროს მუშა დაშავდა. ტელეკომპანიის 
გენერალური დირექტორი გირეკავთ და სპონსორის სახელით გთხოვთ, არ გააშუქოთ მომხდარი ინციდენტი და ასევე 
გიხსნით, რომ ეს გაშუქება შესაძლოა ტელევიზიის შემოსავლებზე ცუდად აისახოს და მომავალი თვის ხელფასი ისევ 
დაგიგვიანდეთ. როგორ მოიქცევით?  
3. რეგიონული ტელევიზიის სარეკლამო სამსახურში მუშაობთ და ადგილობრივი მერია გთხოვთ კონტრაქტის 
გაფორმებას ქალაქის სამშენებლო და სხვა სახის სამუშაოების გაშუქების შესახებ. როგორ მოიქცევით?57 
4. ონლაინ სააგენტოს რედაქტორი ხართ. ერთ-ერთი სამინისტრო მხოლოდ იმ პირობით აპირებს თქვენს სააგენტოსთან 
გრძელვადიანი კონტრაქტის გაფორმებას, თუ მათ მიერ მოწოდებულ სტატიას რეკლამის აღმნიშვნელი ნიშნის გარეშე 
განათავსებთ. როგორ მოიქცევით?

55   http://millab.ge/ka/mil-resources/any/25/any/

56   https://www.cjr.org/business_of_news/for_enthusiast_media_ethics_can_be_costly.php 

57   http://mediameter.ge/sites/default/files/mdf_ti_1.pdf

სადისკუსიო თემები    5 წუთი 

ჩვენ ვისაუბრეთ, რომ მედია ორგანიზაციებს ძალიან უჭირთ თავის შენახვა. ამიტომ, ისინი შემოსავლების შოვნას 
არატრადიციული გზებით ცდილობენ: „დასპონსორებული“ სტატიებით, რომლებსაც ნაწილობრივ ან სრულად 
რეკლამის დამკვეთები წერენ ანდა ისეთი მოვლენების გაშუქებით, რომლებშიც რეკლამის დამკვეთები არიან 
წარმოდგენილი. მნიშვნელოვანია, რომ ურთიერთობის ეს მექანიზმები ცნობილი იყოს აუდიტორიისთვის. არსებობს 
სხვა უფრო დელიკატური საკითხებიც, როდესაც მრავალფეროვან მოსაზრებებს შორის, კონკრეტულ მოსაზრებებზე 
კეთდება აქცენტი.   
შეახსენეთ მონაწილეებს მოქმედი ეთიკური სტანდარტები: 

▶	 საქართველოს ჟურნალისტთა ეთიკის ქარტია: “სარედაქციო მასალები მკვეთრად უნდა გაიმიჯნოს მარკეტინგული, 
სარეკლამო და სპონსორის მიერ დაფინანსებული მასალებისაგან (პრინციპი 9).”

▶	 მაუწყებელთა ქცევის კოდექსი: “აუდიტორიის შეცდომაში შეყვანის თავიდან აცილების მიზნით მაუწყებელმა 
უნდა შეინარჩუნოს პროგრამის შინაარსზე სარედაქციო კონტროლის დამოუკიდებლობა და არ დაუშვას 
პროგრამების დამახინჯება მიღებული სარგებლის სანაცვლოდ. რეკლამა მკაფიოდ უნდა გაიმიჯნოს პროგრამის 
ელემენტებისგან (რეკლამის ეთერში განთავსების პრინციპი. თავი XV. რეკლამა მუხლი 57)”.

პრაქტიკაში ამის განხორციელებას ბევრი მედია ორგანიზაცია სარედაქციო დამოუკიდებლობასა და კომერციულ 
ინტერესებს შორის „დამცავი კედლის“ ან „ეკლესია-სახელმწიფოს“ იდენტური გამიჯვნის პრინციპის გამოყენებით 
ცდილობს.

„მოსაზრება, რომ სარედაქციო გადაწყვეტილებები რეკლამის დამკვეთების სურვილებისგან დამოუკიდებლად 
უნდა მიიღებოდეს, დიდი ხანია ჟურნალისტიკის ერთ-ერთ ფუნდამენტურ პრინციპად არის აღიარებული“.58

- ირა ბაზენი, ჟურნალისტი და პროფესორი
და რას ფიქრობთ მფლობელის როლზე? როგორ განაპირობებს ეს იმას, თუ რა შუქდება და როგორ? ამას შემდეგ 
აქტივობებში განვიხილავთ.

აქტივობა 2   10 წუთი 

ამ აქტივობის სტატიებისთვის, გთხოვთ, იხილეთ თავი 1, ნაწილი C, გაკვეთილი 4, აქტივობა 2. 
აჩვენეთ მონაწილეებს 3 სტატია ერთსა და იმავე მოვლენაზე. სთხოვეთ, გამოიცნონ, რომელი მედია საშუალებების 
დაწერილია ისინი. (წინასწარ დაფარეთ გამოცემის დასახელებები, ასევე განცხადებები მფლობელების შესახებ.)
ამ აქტივობის მასალებისთვის გთხოვთ იხილეთ თავი 1, ნაწილი C, გაკვეთილი 4, აქტივობა 2; 
მონაწილეებს აჩვენეთ სამი  ტექსტი და შესთავაზეთ გამოიცნონ ის მედია-საშუალებები.  

დასამუშავებელი კითხვები: 

რამდენად მოახდინა მფლობელობამ გავლენა ამ მოვლენის გაშუქებაზე? რა მიზანს ემსახურება ეს გადაწყვეტილება?

58   https://ethics.journalism.wisc.edu/2012/12/19/breaking-down-the-wall/ 

სადისკუსიო თემები

ამ შემთხვევაში მფლობელობამ განსაზღვრა ის კონტექსტი, რომლითაც სახელმწიფო დეპარტამენტის პრეს-სპიკერის 
ერთი და იგივე განცხადება - საქართველოში დემოკრატიის მდგომარეობასთან და სასამართლო რეფორმასთან 
დაკავშირებით - სხვადასხვა მედიაში გაშუქდა. ერთ შემთხვევაში სათაური პოზიტიური იყო და ხაზი სასამართლო 
რეფორმის პროგრესს ესმებოდა, მეორე და მესამე შემთხვევაში სათაურებში გამოტანილი იყო განცხადების ის 
ნაწილი, რომელიც პოლიტიკურად მიუკერძოებელი სასამართლოსა და პროკურატურის არსებობის აუცილებლობაზე 
საუბრობდა და შესაბამისად, ნეგატიური კონოტაცია ჰქონდა. 

აქტივობა 3   15 წუთი 

ამ აქტივობისათვის, გთხოვთ, იხილეთ თავი 1, „IREX L2D თავი 1 მაგალითები”, „თავი 1, ნაწილი C, გაკვეთილი 4: მფლობელები 
და დღის წესრიგის განსაზღვრა“, „აქტივობა 3.

დაყავით მონაწილეები 2 ან 3 ჯგუფად, დაურიგეთ მათ ცხრილი, რომელშიც წამყვანი სატელევიზიო არხების დღის 
მთავარი საინფორმაციო გამოშვებების მიერ გაშუქებული თემებია მითითებული. თხოვეთ მონაწილეებს, მონიშნონ 
მათი აზრით, რომელმა ტელევიზიამ რა თემა გააშუქა ან არ გააშუქა პრაიმ თაიმის გამოშვებებში. თხოვეთ, დაასაბუთონ 
თავიანთი ვარაუდები გამოტოვებული თემების შესახებ.

ცხრილის შევსებისა და ჯგუფების დასაბუთების მოსმენის შემდეგ აჩვენეთ მათ სლაიდშოუ, რომელზეც სხვადასხვა 
სარედაქციო პოლიტიკის მედიების მიერ ამ თემების გაშუქების რეალური მონაცემებია ასახული.

დასამუშავებელი კითხვები:

როგორ ფიქრობთ, რამდენად მოახდინა მფლობელმა გავლენა რედაქციის გადაწყვეტილებაზე გაეშუქებინათ ან არ 
გაეშუქებინათ კონკრეტული თემა დღის მთავარ საინფორმაციო გამოშვებაში? საზოგადოებრივი ინტერესის მქონე 
თემების უგულებელყოფა და არგაშუქება რამდენად მოქმედებს მედია საშუალების სანდოობაზე? 

დასკვნა   5 წუთი 

მფლობელები და რეკლამა გავლენას ახდენენ მედია საშუალებების გადაწყვეტილებაზე, რა გააშუქონ. გამჭვირვალობა 
ხელს უწყობს მედია საშუალებების ანგარიშვალდებულებას. სამწუხაროდ, გამჭვირვალობა გარანტირებული არ არის; 
ყოველთვის არ იცით, რა კომერციული ზეგავლენებია ახალ ამბებზე. ამავე დროს, ინტერნეტში ყველას შეუძლია 
ნებისმიერი რამის გამოქვეყნება; უნდა გახსოვდეთ, რომ თქვენ ხართ ინფორმაციის მთავარი მაკონტროლებლები. 
თქვენი გადაწყვეტილებები, რომელ ვებ-გვერდზე შეხვიდეთ, რა წაიკითხოთ, რა გააზიაროთ, მოიწონოთ თუ რას 
გაუკეთოთ კომენტარი - მძლავრი ინსტრუმენტებია, რომლებიც განსაზღვრავს საინფორმაციო გარემოს თქვენი 
მეგობრების, ოჯახის წევრების, თემისა და ერისთვის. 

თავი 1  > ნაწილი C > გაკვეთილი 5: ფარული ვებ-გვერდები და მათი დღის წესრიგი 

გაკვეთილის აღწერა    ნაწილი C		           გაკვეთილი 5

სწავლების ამოცანები საჭირო რესურსები ხანგრძლივობა

ამ გაკვეთილზე მონაწილეები:

▶	 გაეცნობიან დეფლექციური წყაროს მოდელის 
ცნებას, რომელიც გზავნილის ლეგიტიმაციის 
მიზნით რეალურ წყაროს მალავს.

▶	 გაანალიზებენ ფარული ვებ-გვერდების 
მოქმედების ტაქტიკას, რაც სანდო რეპუტაციის 
დასავლური ან ადგილობრივი მედია 
საშუალებების სახელების კლონირებას ახდენს.

▶	 გაეცნობიან ვებ-გვერდების სანდოობის 
შემოწმების მარკერებს და შეეცდებიან გაარკვიონ, 
რა ინტერესები შეიძლება ამოძრავებდეთ ვებ-
გვერდების მფლობელებს, რომლებიც ფარული და 
არაგამჭვირვალე წესებით მოქმედებენ.

▶	 დასარიგებელი მასალა

▶	 კალმები

▶	 ფურცელი

▶	 ფლიპჩარტის ქაღალდი

▶	 კომპიუტერები და 
პროექტორი/ეკრანი 

1 საათი და 35 წუთი

პროცედურა

 შესავალი   5 წუთი 

ამ გაკვეთილის თემაა კრიტიკულად შევაფასოთ ვებ-გვერდების სანდოობა. არაგამჭვირვალე პლატფორმების 
შემთხვევაში, შევეცადოთ გავარკვიოთ, ვინ დგას მათ უკან და რა ინტერესები შეიძლება ამოძრავებდეთ მათ - 
კომერციული (ქლიქბეით საიტები) თუ პოლიტიკური.  

მოთელვა   5 წუთი 

ჰკითხეთ მონაწილეებს: რა ფაქტორები მოქმედებს მათზე, როცა სოციალურ მედიაში კონკრეტული ინფორმაციის 
გაზიარების ან არგაზიარების შესახებ გადაწყვეტილებას იღებენ? რა არის გადამწყვეტი - ვინ აზიარებს მასალას 
(თანამოაზრე, მეგობარი) თუ რამდენად სანდოა ინფორმაციის წყარო? როგორ ამოწმებენ მედიის სანდოობას? 
შეგიძლიათ, გაიხსენოთ მაგალითები, როცა ინფორმაციის წყაროს სანდოობამ დაგაეჭვათ?

სადისკუსიო თემები   5 წუთი 

წინა გაკვეთილებზე ჩვენ განვიხილეთ, რატომ არის მნიშვნელოვანი ვიცოდეთ, ვინ ფლობს მედიას და როგორ 
შეიძლება მოახდინოს მფლობელმა გავლენა მედიის შინაარსზე. დღეს ვიმსჯელებთ ისეთ  შემთხვევებზე, როცა 
ონლაინ მედიის მფლობელის ცალსახად იდენტიფიცირება შეუძლებელია, თუმცა გავრცელებული შინაარსის 
ანალიზის საფუძველზე, ჩვენ  შეგვიძლია მოვახდინოთ მათი მოქმედების ტაქტიკის იდენტიფიცირება და სხვადასხვა 
ღია წყაროებზე და მონაცემებზე დაყრდნობით სანდოობის შეფასება.

თავდაპირველად განუმარტეთ მონაწილეებს რამდენიმე საკვანძო ცნება:

▶	 დეფლექციური წყაროს მოდელი გულისხმობს, გზავნილის ან ყალბი ინფორმაციის ლეგიტიმაციის მიზნით, 
დეფლექციური ანუ წყაროს არიდების მოდელის შექმნას, როდესაც ინფორმაციის მიმღები გზავნილს 
პროპაგანდისტთან ანუ რეალურ წყაროსთან არ აკავშირებს და მას იმ მედიუმის (დეფლექციური წყაროს) 
ინფორმაციად აღიქვამს, რომელშიც ის გამოქვეყნდა59.

▶	 ფარული (cloaked) ვებ-გვერდები - ჯ. დენიელსის განმარტებით, არის საიტები, რომელთაც ქმნიან ინდივიდები ან 
ჯგუფები, რომლებიც არ ამჟღავნებენ საკუთარ ვინაობას, რათა თავს მოგვახვიონ საკუთარი პოლიტიკური დღის 
წესრიგი60.

▶	 ქლიქბეით (Clickbait) არის ინტერნეტ ბმული, რომლის მთავარი ფუნქციაა მომხმარებლის ყურადღება მყვირალა 
სათაურით და ვიზუალური ეფექტით (ფოტო, ანიმაცია) მიიქციოს და მომხმარებელს ბმულზე დაკლიკებისკენ 
უბიძგოს. თითოეული “ქლიქი” ასეთ ბმულებზე ვებ-გვერდის სტატისტიკაში აღირიცხება. რაც მეტია “კლიკი”, მეტია 
კონკრეტული ვებ-გვერდების აუდიტორია და შესაბამისად თანხის გამომუშავების ალბათობა61.

აქტივობა 1     15 წუთი 
დაყავით მონაწილეები 2 ან 3 ჯგუფად. დაურიგეთ მათ დამხმარე მასალა თავი 1. ნაწილი C, გაკვეთილი 5. 

მონაწილეებმა წარმოდგენილ სქრინებზე დაყრდნობით, ინტერნეტის გამოყენების გარეშე, უნდა მოახდინონ 
იდენტიფიცირება, შემოთავაზებული მასალებიდან რომელია ავთენტური და რომელი კლონი ვებ-გვერდის მიერ 
გამოქვეყნებული. დაწყვილებულია 4-4 მაგალითი, რომელთა სახელწოდებებში ამერიკული USA Radio, CNN, ბრიტანული 
The Guardian და ქართული მედია საშუალება “ბათუმელების” იდენტური სახელწოდება ფიგურირებს.

59   http://millab.ge/ka/mil-resources/any/16/any/

60   http://millab.ge/ka/mil-resources/any/21/any/

61   http://fakenewsandwebcapitalization.tilda.ws/1

დასამუშავებელი კითხვები: 

სთხოვეთ მონაწილეებს ახსნან, რა ნიშნით მოახდინეს კლონირებული ვებ-გვერდის იდენტიფიცირება? სათაურით, 
დომენის სახელწოდებაზე დაკვირვებით, დიზაინით და ვიზუალით, გასაშუქებელი თემატიკით თუ უბრალოდ მათთვის 
მედია საშუალება კარგად ნაცნობი აღმოჩნდა? 

აჩვენეთ მონაწილეებს სლაიდშოუ (ფარული ვებ-გვერდები), სადაც ჩანს რა შინაარსის ყალბი ინფორმაცია 
გაავრცელეს კლონირებულმა ვებ-გვერდებმა კონკრეტულად ამ შემთხვევებში. 

ყალბი ინფორმაციის მაგალითების დემონსტრირების შემდეგ ჰკითხეთ მონაწილეებს: 

როგორ ფიქრობთ, რა მიზნები ამოძრავებდათ კლონირებულ ვებ-გვერდებს, როდესაც ამ შინაარსის ყალბ 
ინფორმაციას ავრცელებდნენ? 

სადისკუსიო თემები

ზოგ შემთხვევაში, ვებ-გვერდები სენსაციურ, მყვირალა სათაურებსა და ვიზუალურ მანიპულაციებს ეკონომიკური 
მიზნით იყებენენ (clickbait საიტები), თუმცა ზოგჯერ ასეთი შინაარსის მიღმა ფარული პოლიტიკური დღის წესრიგი 
შეიძლება იკვეთებოდეს. სანდო რეპუტაციის მქონე მედია საშუალებების სახელების კლონირების გარდა, არის 
შემთხვევები, როდესაც დეზინფორმაცია ან მანიპულაციური შინაარსი პირველწყაროდ დროებითი მიზნით შექმნილ 
ვებ-გვერდებს ან საეჭვო რეპუტაციის მედიას იყენებს.  

მზადება

გააცანით მონაწილეებს ვებ-გვერდების სანდოობის გადამოწმების მეთოდები და დომეინის და რეგისტრაციის 
გადამოწმების რესურსები: http://millab.ge/ka/mil-resources/any/21/any/

აქტივობა 2   20 წუთი 

ქვემოთ მოცემული ორივე მასალის სათაურმა, შესაძლოა, მკითხველში ემოციური რეაქცია გამოიწვიოს, რადგან 
ერთი რელიგიურ იდენტობას ეხება, მეორე კი მუსლიმი იდენტობის საქართველოს მოქალაქეების მხრიდან შესაძლო 
სეპარატიზმის საფრთხეს. გამოიყენეთ მიდგომა, “დაარქვი სახელი, რომ მოთოკო”, არ მისცეთ გასაქანი ემოციებს და 
პირველ რიგში თავად მედიის და მისი პირველწყაროს სანდოობა შეამოწმეთ.

დაყავით მონაწილეები 2 ჯგუფად და დაურიგეთ მათ ცხრილი “ონლაინ მედიის და პირველწყაროს სანდოობის 
შეფასება”. თითოეულ ჯგუფს მიეცით დავალება, გადაამოწმონ ვებ-გვერდების და მათი პირველწყაროს სანდოობა 
ცხრილში მოცემული კრიტერიუმების მიხედვით.

დასამუშავებელი კითხვები: 5 წუთი

რამ დაგაეჭვათ ვებ-გვერდის და მისი პირველწყაროს შესახებ ინფორმაციის გადამოწმებისას? რა უნდა ვიცოდეთ 
მედია საშუალების შესახებ, სანდოდ რომ მივიჩნიოთ? 

აქტივობა არასავალდებულო 3    25 წუთი 

მიუბრუნდით აქტივობა 2-ში განხილულ მაგალითებს და Google-ის საძიებო სისტემით მოიძიეთ, კიდევ სად 
გავრცელდა მსგავსი ინფორმაცია, რათა შეაფასოთ, რამდენად აშუქებენ სანდო რეპუტაციის მქონე მედიები იდენტურ 
ცნობებს. გამოიყენეთ რუსული და ინგლისური საძიებო სიტყვები. ჩამოწერეთ ამ მედიების სახელები ფლიპჩარტზე 
ქრონოლოგიურად, იმის მიხედვით, სად გავრცელდა ეს ცნობები პირველად. რამდენად სანდოა ეს მედიები თქვენთვის? 
ასევე მიაქციეთ ყურადღება, ხომ არ იყო გამოყენებული სოციალური მედია ამ ინფორმაციის კოორდინირებულად 
გავრცელებისთვის? 

ამ ინფორმაციის საფუძველზე შეეცადეთ დახატოთ სქემა და დაინახოთ კავშირები სხვადასხვა წყაროების მიერ 
გავრცლებულ იდენტურ ყალბ ინფორმაციას შორის. დაიწყეთ იმ მედიით, სადაც პირველად გავრცელდა მსგავსი 
ცნობა.

დასამუშავებელი კითხვები:

როგორ ფიქრობთ, რა მიზნით გავრცელდა ეს ცნობები? იკვეთება თუ არა ინფორმაციის კოორდინირებული 
გავრცელების ნიშნები თუ თემის სენსიტიურობა უბიძგებს მედიას, აუდიტორია ამ მეთოდით მოიზიდოს? დაუთმობთ 
თუ არა დროს მომავალში მედიის სანდოობის გადამოწმებას?

შემაჯამებელი აქტივობა 4    10 წუთი 

დაყავით ფლიპჩარტი 3 ნაწილად და ჩამოწერეთ ყველა ის მარკერი, რომელიც ვებ-გვერდის კრიტიკულ შეფასებაში 
გვეხმარება:

გამჭვირვალობა ანგარიშვალდებულება სანდოობა

ფარული ვებ-გვერდები და მათი დღის წესრიგი 1C5 94

შეადარეთ ფლიპჩარტზე ჩამოწერილი კრიტერიუმები პასუხებს, რისთვისაც იხილიეთ ნაწილი C, გაკვეთილი 5. ვებ-
გვერდების შეფასების მარკერები. 

დასკვნა   5 წუთი 

ტექნოლოგიური ცვლილებების წყალობით დღეს ძალზედ იოლია, როგორც წყაროებზე პირდაპირი წვდომა, ასევე 
ონლაინმედია პლატფორმების შექმნა. თუმცა, ჩვენ ყოველთვის არ ვფლობთ სათანადო ინფორმაციას, თუ ვინ დგას 
კონკრეტული მედია საშუალების უკან და ეს პრობლემა განსაკუთრებით მწვავედ ინტერნეტ სივრცეში იჩენს თავს. 
დღეს ჩვენ ვნახეთ, თუ რა დღის წესრიგი შეიძლება იდგეს ფარული ვებ-გვერდების უკან და როგორ მანიპულირებდნენ 
ისინი, როგორც სანდო მედიების სახელებით, ასევე დროებითი მიზნით შექმნილი პირველწყაროებით. ამასთანავე 
გავეცანით ონლაინ პლატფორმების სანდოობის შეფასების მარკერებს, რომლებიც შემდგომში ინფორმაციის 
ვერიფიკაციის პროცესშიც დაგვეხმარება.  

1C5 95თავი 1  > ნაწილი C > გაკვეთილი 5: ფარული ვებ-გვერდები და მათი დღის წესრიგი 



თავი 2



თავი 2: > მცდარი ინფორმაცია და მანიპულაცია > ნაწილი A: რა არის მცდარი 
ინფორმაცია? > გაკვეთილი 1: მცდარი ინფორმაციის სხვადასხვა ტიპი

გაკვეთილის აღწერა ნაწილი A		           გაკვეთილი 1

სწავლების ამოცანები საჭირო რესურსები ხანგრძლივობა

ამ გაკვეთილზე მონაწილეები:

▶	 გაეცნობიან მანიპულაციურ მედია პროდუქტებს 
და მცდარი ინფორმაციის სხვადასხვა ტიპს.

▶	 გაიაზრებენ, რატომ აკისრიათ მათ ერთ-
ერთი მთავარი როლი მცდარი ინფორმაციის 
გავრცელების შეჩერებაში და რატომ არის 
მნიშვნელოვანი „დაფიქრდი, სანამ გააზიარებ“ 
პრინციპი.

▶	 ისწავლიან სტრატეგიებს, რაც მათ ამ ტიპის 
მასალის ამოცნობაში დაეხმარება. 

 

▶	 კალმები და ფურცლები

▶	 პლაკატები ან სლაიდები

▶	 „ლოტოს 1-3 ბარათები“ 
(საკმარისი რაოდენობის 
ასლები, რომ ამ სამი 
ბარათიდან ერთი თითო 
მონაწილეს შეხვდეს)

1 საათი და 15 წუთი

პროცედურა
 

შესავალი   5 წუთი 

ამ გაკვეთილზე ვისაუბრებთ სხვადასხვა ტიპის მცდარ ინფორმაციაზე, რომელსაც მედია სივრცეში ვხვდებით. 
ადამიანები სიმართლეს ბევრნაირად ამახინჯებენ ან საერთოდაც სრულ სიცრუეს ავრცელებენ. იმის ცოდნა, თუ 
რა ტიპის მანიპულაციები არსებობს, დაგეხმარებათ, მცდარი ინფორმაციის იდენტიფიცირება მოახდინოთ და მისი 
გაზიარებისგან თავი შეიკავოთ.

მანიპულაციური შინაარსის სხვადასხვა ფორმა გვხვდება: დეზინფორმაცია, რომლის განზრახვა მოტყუებაა და მცდარი 
ინფორმაცია (ე.წ. მისინფორმაცია), რომლის მიზანიც არ არის მოტყუება და უმეტესწილად რედაქციის შეცდომების ან 
უხარისხო ჟურნალისტიკის შედეგია.

2A1 97თავი 2: მცდარი ინფორმაცია და მანიპულაცია > ნაწილი A: რა არის მცდარი ინფორმაცია? > 
გაკვეთილი 1: მცდარი ინფორმაციის სხვადასხვა ტიპი



დასამუშავებელი კითხვები:   5 წუთი 

ჰკითხეთ მონაწილეებს: აკისრიათ თუ არა მათ მნიშვნელოვანი როლი დეზინფორმაციისა და მცდარი ინფორმაციის 
გავრცელების შეჩერებაში? რატომ აკისრიათ ან არ აკისრიათ?

სადისკუსიო თემები 

მნიშვნელოვანია, დავფიქრდეთ, როგორ ვაზიარებთ ინფორმაციას. ავტომატური ანგარიშები, რომლებიც ბოტების 
სახელით არის ცნობილი, ცხადია, თავის როლს თამაშობს, თუმცა ადამიანის როლის უგულებელყოფაც არ შეიძლება, 
რადგან ბევრი ჭორის წყარო, მცდარი ან დეზინფორმაციული შინაარსის დაუფიქრებლად გაზიარებაა. 

დეზინფორმაცია და მცდარი ინფორმაცია ვრცელდება, თუ მას ადამიანები ერთმანეთს გადასცემენ. ეს იმიტომ არის 
მნიშვნელოვანი, რომ არასწორ ინფორმაციას რეალურ ცხოვრებაში უსიამოვნო (ან სახიფათო) შედეგები მოჰყვება, 
რასაც მომდევნო აქტივობაში ვნახავთ.

აქტივობა 1    15 წუთი

მონაწილეები 4 ჯგუფად დაყავით. სთხოვეთ თითოეულ ჯგუფს, წაიკითხოს ან თვალი გადაავლოს ოთხი ისტორიიდან 
ერთ-ერთს და განიხილოს ჯგუფის წევრების რეაქციები. შემდეგ, თითოეული ჯგუფის ერთმა მონაწილემ მთელი 
აუდიტორიის წინაშე შესაბამისი ისტორია მოკლედ შეაჯამოს.

ამ ოთხი ისტორიისთვის, გთხოვთ, იხილეთ თავი 2, ნაწილი A, გაკვეთილი 1, აქტივობა 1, „ისტორიების მაგალითები“.

აჩვენეთ სლაიდები: თავი 2, ნაწილი A, გაკვეთილი 1. აჩვენეთ მე-4 სლაიდი: „დაფიქრდი, სანამ გააზიარებ“. მონაწილეებიდან 
რამდენიმე მოხალისემ განმარტოს, რატომ არის, მათი აზრით, თითოეული ნაბიჯის გადადგმა საჭირო. თუ მონაწილეებს 
უჭირთ მოსაზრების გამოხატვა, მიუბრუნდით ამ აქტივობის 2 მთავარ საკითხს: 

1. დეზინფორმაციასა და არასწორ ინფორმაციას ჩვენნაირი ადამიანები ავრცელებენ; 

2.დეზინფორმაცია და არასწორი ინფორმაცია ზიანს აყენებს ადამიანებს და ანგრევს მათ ცხოვრებას.

აქტივობა 2    10 წუთი

სლაიდებისთვის იხილეთ „თავი 2, ნაწილი A, გაკვეთილი 1“. იმ სტატიების ბმულებისთვის, რომლებშიც გადამოწმებული 
დეზინფორმაცია და მცდარი ფაქტებია, იხილეთ თავი 2, ნაწილი A, გაკვეთილი 1, აქტივობა 1“ „მე-2 თავის მაგალითები“.

აჩვენეთ მცდარი  ინფორმაციის სხვადასხვა მაგალითი. 

გაკვეთილი 1: მცდარი ინფორმაციის სხვადასხვა ტიპი2A1 98

დასამუშავებელი კითხვები:   5 წუთი 

განიხილეთ ზემოთ ნახსენები მაგალითები. თქვენი აზრით, რატომ ქმნიან ადამიანები დეზინფორმაციას, მცდარ 
ინფორმაციასა და ამახინჯებენ სიმართლეს? რა სარგებლის მიღებას ცდილობენ?

სადისკუსიო თემები 

ზოგჯერ ადამიანები დეზინფორმაციას თავიანთი პოლიტიკური კანდიდატის ან იდეის მხარდაჭერის მოსაპოვებლად 
ქმნიან; ზოგჯერ ადგილი აქვს უცხო ქვეყნის საინფორმაციო ოპერაციებს, საგარეო პოლიტიკის საკითხებზე 
საზოგადოების პოლარიზების ან ეთნიკურ-რელიგიურ ნიადაგზე სხვადასხვა ჯგუფების დაპირისპირების მიზნით. 
ზოგჯერ ადამიანებს უბრალოდ სიმართლე ჰგონიათ ის, რასაც წერენ. დეზინფორმაციის მიზანი, უმრავლეს 
შემთხვევაში, ფულია. დეზინფორმატორები ფულს ყოველ ჯერზე „თითო დაწკაპუნებაზე გადახდის“ რეკლამის (pay per 
click, PPP) გზით შოულობენ, როდესაც Facebook-ზე ბმულს აწკაპუნებთ, რომელსაც ცრუ ინფორმაციის გამავრცელებელ 
საიტებზე გადაჰყავხართ. შეცდომაში შემყვანი სათაურების ავტორებიც ანალოგიურად ცდილობენ შეგიტყუონ, რომ 
დაწკაპუნებიდან შემოსავალი მიიღონ. უნდა გახსოვდეთ, რომ თითოეული თქვენი დაწკაპუნება სტიმულს აძლევს 
დეზინფორმაციის გამავრცელებელს, ცრუ ინფორმაციის თხზვა გააგრძელოს. ამრიგად, თუ სტატია იმთავითვე საეჭვო 
ჩანს, ჯობს, საერთოდ არ დააწკაპუნოთ! დეზინფორმაციის და არასწორი ინფორმაციის გავრცელების შეჩერებაში 
თქვენ მთავარი როლი გაკისრიათ.

აქტივობა 3    30 წუთი

ლოტოს ბარათებისთვის იხილეთ თავი 2, ნაწილი A, გაკვეთილი 1, აქტივობა 2 „ლოტო“.

მაგალითებისთვის იხილეთ თავი 2, ნაწილი A, გაკვეთილი 1, აქტივობა 2, „მე-2 აქტივობის მაგალითები“, ხოლო ამ 
მაგალითების პასუხებისთვის იხილეთ თავი 2, ნაწილი A, გაკვეთილი 1, აქტივობა 2, „მე-2 აქტივობის პასუხები“.

განიხილეთ ინფორმაციის უზუსტობის შვიდი ტიპი „First Draft-ის ახალი ამბებიდან“ (გთხოვთ, სტატიის ბმულისთვის 
იხილეთ თქვენს USB-ფლეშ-მეხსიერებაზე თავი 2, „მე-2 აქტივობის მაგალითები“, „თავი 2, ნაწილი A, გაკვეთილი 1, არასწორი 
ინფორმაციის სხვადასხვა ტიპი“, „აქტივობა 2“. „მაგალითი 1“). უთხარით მონაწილეებს, რომ ამ კატეგორიებს შემდეგ 
აქტივობაში გამოვიყენებთ.

თითოეულ მონაწილეს მიეცით თითო ლოტოს ბარათი. შეეცადეთ, თანაბრად გაანაწილოთ ლოტოს ბარათი 1, ლოტოს 
ბარათი 2 და ლოტოს ბარათი 3.

სათითაოდ გაიარეთ შემდეგი მაგალითები (ამ დოკუმენტში მოცემული პასუხები განკუთვნილია მხოლოდ თქვენთვის).

სთხოვეთ მონაწილეებს, იმსჯელონ და ერთობლივად განსაზღვრონ თითოეული მაგალითის კატეგორია. 
შეუთანხმებლობის ან არასწორი დასკვნის შემთხვევაში, შეეცადეთ, სწორი პასუხისკენ მინიშნებებით უბიძგოთ. 
სწორი პასუხის განსაზღვრისთანავე, მონაწილეებმა უნდა გადახაზონ ლოტოს ბარათის შესაბამისი უჯრა. 

შეგახსენებთ ამ კატეგორიებს:

2A1 99თავი 2: მცდარი ინფორმაცია და მანიპულაცია > ნაწილი A: რა არის მცდარი ინფორმაცია? > 
გაკვეთილი 1: მცდარი ინფორმაციის სხვადასხვა ტიპი



▶	 შეცდომაში შემყვანი კონტენტი: ინფორმაციის გამოყენება ისე, რომ საკითხის ან ინდივიდის შესახებ მცდარი  
შთაბეჭდილება შეიქმნას .

▶	 თვითმარქვია მედია პროდუქტი: როდესაც რეალური წყარო იდენტიფიცირებული არ არის.
▶	 ფაბრიკაცია: 100%-ით ცრუ ინფორმაცია, რომლის მიზანი მოტყუება ან ზიანის მიყენებაა.
▶	 ცრუ კავშირი: როდესაც სათაურები, ვიზუალური მასალა ან ვიზუალური მასალის წარწერები შინაარსს არ 

შეესაბამება. 
▶	 მცდარი კონტექსტი: როდესაც ნამდვილი ამბავი გადმოცემულია არასწორ კონტექსტში. 
▶	 მანიპულაციური კონტენტი: როდესაც ნამდვილი ინფორმაციის ან გამოსახულების შეცდომაში შეყვანის მიზნით 

მანიპულირება ხდება.
▶	 სატირა ან პაროდია: როდესაც ზიანის მიყენება არ არის განზრახვა, მაგრამ შესაძლებელია, რომ ადამიანები 

მოტყუვდნენ.
▶	 სატირის ან პაროდიის რეალურ ინფორმაციად წარმოჩენა: როდესაც სატირული ან პაროდიული გამოცემების 

გამოგონილ ამბებს როგორც რეალურ ფაქტს ისე აქვეყნებენ და მკაფიოდ არ უთითებენ, რომ პირველწყარო 
მხოლოდ გამოგონილ ამბებს აშუქებს1.

დასკვნა   5 წუთი 

არასანდო ახალი ამბები და ინფორმაცია მრავალი ფორმით, მათ შორის დეზინფორმაციის ან მცდარი ინფორმაციის 
სახით ვრცელდება. ამ ტიპის ინფორმაციის შემქმნელს ხშირად სხვადასხვა განზრახვა ამოძრავებს - მოტყუება, 
მანიპულირება ან ზიანის სხვაგვარად მიყენება. შეგეძლოს ამოიცნო ცრუ და მანიპულაციური ინფორმაცია 
მედიაწიგნიერების ის ერთ-ერთი აუცილებელი უნარია, რომელიც დაგეხმარებათ, არ წამოეგოთ ასეთ სქემას ან 
ვინმეს ცუდ საქციელსა თუ განზრახვას. გახსოვდეთ პრინციპი „დაფიქრდი, სანამ გააზიარებ“, რადგან თქვენ მცდარი 
ინფორმაციისგან თავდაცვის წინა ხაზზე დგახართ !

რჩევები ტრენერისთვის 

ხელმისაწვდომი მოწყობილობებისა და თქვენი საჭიროებების გათვალისწინებით, მედიამანიპულაციის მაგალითები 
შეგიძლიათ აჩვენოთ სლაიდებზე PowerPoint-ში ან Google Slides-ში ანდა ამობეჭდილი პოსტერების სახით. შეგიძლიათ 
მონაწილეებისთვის დამატებითი მაგალითები მოიძიოთ.

1    http://millab.ge/ka/mil-resources/any/21/any/

თავი 2 > ნაწილი B. თქვენი ემოციების გაკონტროლება  >  გაკვეთილი 1: თქვენი 
ემოციების გაკონტროლება

გაკვეთილის აღწერა ნაწილი B		           გაკვეთილი 1

სწავლების ამოცანები საჭირო რესურსები ხანგრძლივობა

ამ გაკვეთილზე მონაწილეები:

▶	 უკეთ გაერკვევიან საკუთარ რეაქციებში 
მანიპულაციური მასალის მიმართ, რომლის 
მიზანიც მძაფრი ემოციური რეაგირების 
გამოწვევაა. 

▶	 გაეცნობიან სტრატეგიებს, რომლებიც 
დაეხმარებათ, ახალი ამბების და სხვა 
კონტენტის ნახვისას საკუთარი ემოციები 
მართონ.

1.	 კალმები და ფურცლები

2.	 პლაკატები ან სლაიდები

3.	 „ემოციური ფოტოები“

35 წუთი

ტრენერის მზადება      

ტრენერმა აუდიტორიისთვის შესაფერისი მაგალითების შერჩევისას სიფრთხილე უნდა გამოიჩინოს, რადგან ზოგი 
გამოსახულება, შესაძლოა, სტრესული იყოს.

პროცედურა
 

 შესავალი   5 წუთი 

განიხილეთ ემოციურად მანიპულაციური მედია პროდუქციის ტიპები წინა თავიდან.

განმარტეთ, რომ ფოტო ხშირად ადამიანთა მანიპულირების და ცრუ ინფორმაციის გასავრცელებლად გამოიყენება, 
რადგან ფოტო ხშირად უფრო დიდ შთაბეჭდილებას ახდენს და მეტად ამახსოვრდება ადამიანს, ვიდრე ტექსტი ან 
აუდიომასალა.

2B1 101თავი 2 > ნაწილი B. თქვენი ემოციების გაკონტროლება  >  გაკვეთილი 1: თქვენი ემოციების გაკონტროლება



ხშირად სოციალურ მედიაში ფოტოებს სწრაფად გადავავლებთ ხოლმე თვალს; ეს პროცესი ცოტა უნდა შევანელოთ, 
რომ დავრწმუნდეთ, რამდენად სარწმუნოა ის, რასაც ვხედავთ. 

თანამედროვე ტექნოლოგიებიც სარწმუნო ფოტოს არასარწმუნო ფოტოსგან გარჩევას ართულებს, რადგან სულ უფრო 
ადვილდება ფოტო თუ ვიდეო, ასევე, აუდიომასალის მანიპულაცია ან მონტაჟი.

აქტივობა 1    10 წუთი

მაგალითების ბმულებისთვის გთხოვთ, იხილეთ თავი 2, ნაწილი B, „მე-2 თავის მაგალითები“, „თავი 2, ნაწილი B, გაკვეთილი 
1: თქვენი ემოციების გაკონტროლება“.

შეარჩიეთ ის მაგალითები, რომლებიც სხვა სავარჯიშოებში არ გამოგიყენებიათ. გთხოვთ, ქვემოთ მოცემული 
სავარჯიშოსთვის იხილეთ თავი 2, ნაწილი B, გაკვეთილი 1, აქტივობა 1, „1-ლი აქტივობის მაგალითების პასუხები“.

მონაწილეებს აჩვენეთ ფოტო და ვიდეომასალის სხვადასხვა მაგალითი, რომელიც ემოციურად მანიპულაციური და/
ან არასანდოა. არ გამოიყენოთ მაგალითების ნახევარზე მეტი, რათა დანარჩენი მე-2 აქტივობისთვის შემოინახოთ.

სთხოვეთ მონაწილეებს, რომ ყოველი ფოტოს/ვიდეოს შემდეგ შეასრულონ შემდეგი მოქმედებები:

„დაარქვი სახელი, რომ მოთოკოს“ ნაბიჯები:

1.	 შეჩერდი: მიაბრუნე თავი ეკრანიდან ან ფურცლიდან. 

2.	 ჰკითხე საკუთარ თავს: რას ვგრძნობ ახლა?

3.	 თქვი: ამ გრძნობის სახელი.

ამ გაკვეთილის მომზადების დროს აუცილებლად გადახედეთ ყველა ვიდეოსა და ფოტოს. ზოგი მათგანი ისეთი 
ვებ-გვერდებიდან არის აღებული, რომლებიც ყალბი ინფორმაციის გამოვლენაზე მუშაობენ. ფოტოების პირველად 
ჩვენების დროს არ უნდა ჩანდეს ტექსტი და გამოსახულება, რომლითაც მასალის სიყალბე მჟღავნდება. შესაძლოა, 
საჭირო გახდეს ფოტოს ნაწილის დაფარვა, რომ მონაწილეების რეაქცია ვნახოთ, სანამ ისინი მიხვდებიან, რომ 
მასალა ყალბია.

სადისკუსიო თემები 

თითოეული ფოტოს ასახსნელად გამოიყენეთ „1-ლი აქტივობის მაგალითების პასუხები“. იმსჯელეთ მონაწილეებთან 
ერთად, როგორ მოხდა ფოტოების შერჩევა ან მანიპულირება რეაქციის გამოწვევის მიზნით. ჰკითხეთ მათ: ვის 
შეიძლება აძლევდეს ხელს ამ ფოტოზე თქვენი ემოციური რეაგირება?

აღნიშნეთ, რომ ერთ-ერთ მომავალ გაკვეთილზე ამ ტიპის ფოტოების Google Reverse Image-ის საძიებო ინსტრუმენტის 
გამოყენებით გადამოწმებას ისწავლიან.

გაკვეთილი 1: თქვენი ემოციების გაკონტროლება2B1 102

ტრენერის შენიშვნები



აქტივობა 2    15 წუთი

„ემოციური ფოტოებისთვის“ გთხოვთ, იხილეთ თავი 3, ნაწილი B, გაკვეთილი 1, აქტივობა 2, ხოლო ქვემოთ მითითებული 
მაგალითებისთვის იხილეთ თავი 2, ნაწილი B, „მე-2 თავის მაგალითები“, „თავი 2, ნაწილი B, გაკვეთილი 1: თქვენი ემოციების 
გაკონტროლება“, „აქტივობა 1“.

ახლა ცოტას ყველა გავერთობით. ყოველი ფოტოს შემდეგ სთხოვეთ მონაწილეებს, ერთი წუთით დაფიქრდნენ, რას 
გრძნობენ. შემდეგ სთხოვეთ, ხმამაღლა წარმოთქვან ამ გრძნობების სახელები. დასახმარებლად ასწიეთ მაღლა 
ერთ-ერთი „ემოციური ფოტო“.

შემდეგ სთხოვეთ მონაწილეებს, ყოველი მორიგი ემოციური ფოტოს ჩვენებისას მოძრაობით ან ჟესტიკულაციით 
გამოხატონ განცდილი ემოცია. მაგალითად „შიში“ შეიძლება გამოხატონ მოკუნტვით. ნუ უკარნახებთ მათ, უბიძგეთ, 
გამოიჩინონ შემოქმედებითობა! თუ ემოცია მეორდება, ყველამ უნდა შეასრულოს ის მოძრაობა ან ჟესტიკულაცია, 
რომლითაც ეს კონკრეტული ემოცია პირველად შესაბამისმა მონაწილემ გამოხატა.

დასკვნა   5 წუთი 

ფოტოები და ვიდეო შთამბეჭდავია და ხშირად ადამიანების ემოციური მანიპულირებისთვის ან არასარწმუნო 
ინფორმაციის გავრცელებისთვის გამოიყენება. მედიაში არსებული ტენდენციების და ფოტომანიპულაციის შესახებ 
ცოდნა, ასევე ფოტოების და ვიდეოს ნახვისას სიფრთხილის გამოჩენა დაგეხმარებათ, იყოთ მედიის კვალიფიციური 
მომხმარებელი და არ წამოეგოთ ტყუილზე ან სხვაგვარ ცრუ ან მანიპულაციურ ინფორმაციაზე. . 

რჩევები ტრენერისთვის 

სიტუაციიდან გამომდინარე, შეგიძლიათ ეს აქტივობა როგორც სლაიდებით, ასევე ამობეჭდილი პლაკატებით 
ჩაატაროთ.

გაკვეთილის აღწერა ნაწილი B		           გაკვეთილი 2

სწავლების ამოცანები საჭირო რესურსები ხანგრძლივობა

ამ გაკვეთილზე მონაწილეები:

▶	 უკეთ გაიაზრებენ, როგორ ხდება სათაურების 
გამოყენება მანიპულაციის ან შეცდომაში 
შეყვანის მიზნით.

▶	 კალმები და ფურცლები

▶	 პლაკატები ან სლაიდები 
მაგალითებით

30 წუთი

პროცედურა
 

შესავალი   5 წუთი 

ამ გაკვეთილზე შევისწავლით სათაურების სხვადასხვა ტიპს, მათ შორის არასარწმუნო და მანიპულაციურ სათაურებს. 
ეს სათაურები აღებულია სხვადასხვა მედიიდან, მათ შორის ახალი  მედიიდან. 

ჰკითხეთ მონაწილეებს, თუ სმენიათ ე.წ. ქლიქბეითის (მანიპულაციური სათაურები, რომლებიც მკითხველის 
ყურადღების მიპყრობას “სატყუარა” ბმულებზე “დაწკაპუნებით” ცდილობენ) შესახებ; სთხოვეთ მათ, გაგიზიარონ 
რამდენიმე მაგალითი. ასეთ მაგალითებს შორის შესაძლოა იყოს „სატყუარა“ სათაურები ინტერნეტში ანდა 
ტაბლოიდურ გამოცემებში, მაღაზიის სალაროსთან განთავსებულ სტენდებზე და  სხვა.

ჰკითხეთ მონაწილეებს, რამდენად ხშირად კითხულობენ სტატიების მხოლოდ სათაურებს.

აღნიშნეთ, რომ ბევრი ჩვენგანი მხოლოდ სათაურებს კითხულობს, მაგალითად, სოციალურ მედიაში ყოფნისას.

მედიის კვალიფიციური მომხმარებლები რომ გავხდეთ, უნდა ვიცოდეთ, როგორ გადაიქცევა სათაურები შეცდომაში 
შემყვან ან მანიპულირებულ სათაურებად და როგორ არ წამოვეგოთ რაიმე ოინს, ტყუილს, ემოციურად შეფერილ 
ან უბრალოდ არასანდო ინფორმაციას. ზოგჯერ „სატყუარა“ სათაურებს თქვენი ყურადღების მიზიდვის და მათი 
პროდუქციის მონეტიზაციის მიზნით სანდო მედია ორგანიზაციებიც იყენებენ. 

აქტივობა 1    15 წუთი

აჩვენეთ მონაწილეებს სხვადასხვა ტიპის სათაურების მაგალითები (ყველა ტიპის მედიიდან) და სთხოვეთ მათ 

გაკვეთილი 2: სათაურების გააზრება2B2 104

ტრენერის შენიშვნები



გითხრან, რამდენად სარწმუნოა ეს სათაურები. მაგალითების ბმულებისთვის, გთხოვთ, იხილეთ თავი 2, ნაწილი B, „მე-2 
თავის მაგალითები“, „თავი 2, ნაწილი B, გაკვეთილი2: სათაურების გააზრება“, „აქტივობა 1“.

სთხოვეთ მონაწილეებს, აღნიშნონ ნებისმიერი ტენდენცია, რასაც სათაურებში ხედავენ; ასევე, განსხვავდება თუ არა 
მეთოდები მედია პლატფორმებს შორის. 

მაგალითებიდან რამდენიმე ტენდენცია გამოყავით. ამ ტენდენციებს შორისაა:

1.	 ქლიქბეითი (სატყუარა): ლექსიკა, რომელიც გიბიძგებთ, წაიკითხოთ ან გააზიაროთ ისეთი რამ ინტერნეტში, რაც, 
ხშირად, ბევრ კითხვას გიჩენთ.  

2.	 ცრუ კავშირი, 1: ბეჭდურ და ონლაინ სტატიებს, შესაძლოა, ჰქონდეთ ისეთი სათაურები, რომლებიც სტატიის 
შინაარსს საერთოდ არ შეესაბამება.

3.	 ცრუ კავშირი, 2: სატელევიზიო სათაურები, შესაძლოა, შეცდომაში შემყვანი იყოს ან კომპლექსური საკითხის 
მხოლოდ ერთ ასპექტს გამოყოფდეს. 

4.	 ფაბრიკაცია: სათაურიც და სტატიაც გამოგონილი და ყალბია.

იმსჯელეთ: თქვენი აზრით, რატომ იპყრობს ეს სათაურები თქვენს ყურადღებას? როგორ უნდა მოვიქცეთ, რომ ამ 
ტიპის ანკესზე არ წამოვეგოთ? 

სადისკუსიო თემები    5 min. 

შემოთავაზებული ვარიანტი:

„დაარქვი სახელი, რომ მოთოკო“. 

1.	 შეჩერდი: მიაბრუნე თავი ეკრანიდან ან ფურცლიდან. 

2.	 ჰკითხე საკუთარ თავს: რას ვგრძნობ ახლა?

3.	 თქვი: ამ გრძნობის სახელი.

„დაფიქრდი, სანამ გააზიარებ“:

1.	 „დაარქვი სახელი, რომ მოთოკო!“

2.	 აიღე პასუხისმგებლობა. იცოდე, რომ შენ ხარ ინფორმაციის 
მაკონტროლებელი. არ გაავრცელო არასწორი ინფორმაცია!

3.	 აღიარე ის, რომ რაღაცა არ იცი.

4.	 თუ დრო გაქვს, გადაამოწმე! - გააკეთე ყველაფერი, რაც შეგიძლია, რომ 
ინფორმაცია დააზუსტო.

5.	 თუ ისევ არ ხარ დარწმუნებული ინფორმაციის სიმართლეში, არ გააზიარო ის.

დასკვნა   5 წუთი 

სამყაროში, სადაც ადამიანთა უმრავლესობა ინფორმაციის ნაწილს სოციალური მედიიდან იღებს, სათაურების 
მნიშვნელობა სულ უფრო იზრდება. თუმცა, სათაურები ხშირად შეცდომაში შემყვანი, მანიპულაციური ან უბრალოდ, 
არაზუსტია. სხვადასხვა ტიპის სათაურების შესახებ ინფორმირებულობა,  სათაურების მეტი სიფრთხილით წაკითხვა, 
სათაურით გამოწვეული ემოციისთვის სახელის დარქმევა ან უბრალოდ, მცირე ხნით შეჩერება მედიის უფრო 
კვალიფიციურ მომხმარებლად გაქცევთ.

 რჩევები ტრენერისთვის 

ამ გაკვეთილისთვის შეგიძლიათ მოიძიოთ დამატებით მაგალითები, რომლებიც თქვენს საჭიროებებს შეესაბამება ან 
გაიხსენოთ ბოლოდროინდელი მაგალითები, რომლებიც ამ თემას მონაწილეებისთვის უფრო გასაგებს გახდის.

თუ მონაწილეებს კომპიუტერები და ინტერნეტთან წვდომა აქვთ, ეს აქტივობა შეგიძლიათ ონლაინ ჩაატაროთ და 
მონაწილეებს  სლაიდები ან დასარიგებელი მასალა ელექტრონული სახით მისცეთ.

თავი 2 > ნაწილი B > გაკვეთილი 3: შეამოწმეთ თქვენი ტელეფონი

გაკვეთილის აღწერა ნაწილი B		           გაკვეთილი 3

სწავლების ამოცანები საჭირო რესურსები ხანგრძლივობა

ამ გაკვეთილზე მონაწილეები:

▶	 დაფიქრდებიან, ხშირად ხვდებათ თუ არა 
მანიპულაციური და არასწორი ინფორმაცია.

▶	 ისწავლიან, როგორ გამოიყენონ წინა 
გაკვეთილებზე მიღებული ცოდნა,  მედიის 
ყოველდღიური მოხმარების დროს, 
მანიპულაციური მასალისა და არასწორი 
ინფორმაციის ამოსაცნობად.

კალმები და ფურცლები 25 წუთი

პროცედურა
 

შესავალი   5 წუთი 

ამ გაკვეთილზე გამოვიყენებთ აქამდე შეძენილ ცოდნას, რომ ვნახოთ, თუ რა ტიპის მცდარი ინფორმაცია და 
მანიპულაციური სიახლე გვხვდება მედიის მოხმარებისას. შესაძლოა, გაოცდეთ იმით, რასაც აღმოაჩენთ!

აქტივობა 1    15 წუთი

სთხოვეთ მონაწილეებს, ჩართონ ტელეფონები და/ან კომპიუტერები.

უთხარით, რომ შევიდნენ იმ სოციალური მედიის ან საინფორმაციო სააგენტოს თუ სხვა მედიის საიტებზე, რომლებსაც 
ხშირად სტუმრობენ.

სთხოვეთ, დაწერონ რამდენიმე სათაური ამ საიტებიდან.

ამჩნევენ წინა გაკვეთილებზე განხილულ ისეთ ელემენტებს, როგორებიცაა ქლიქბეითი, მანიპულაციური რეკლამები, 
სხვ.?

მონაწილეებიდან რამდენიმე მოხალისემ ისაუბროს აღმოჩენილ ტენდენციებზე ან საკითხებზე, რომლებსაც 
მხოლოდ ახლა მიხვდნენ, წინა გაკვეთილებზე მანიპულაციური მედიის და მცდარი  ინფორმაციის ფორმების შესახებ 
მიღებული ცოდნის შედეგად.

დასკვნა   5 წუთი 

ინფორმირებულობა სხვადასხვა ტიპის მედია პროდუქტის შესახებ, რომლებსაც ყოველდღიურად ვხვდებით, უფრო 
კვალიფიციურ და კრიტიკულ მედია მომხმარებლად გვაქცევს. კითხვის დროს მუდამ უნდა გვახსოვდეს არასწორი 
ინფორმაციის სახეები, რომ უფრო ადვილად ამოვიცნოთ, როდის მანიპულირებენ ჩვენით.

გაკვეთილის აღწერა ნაწილი C		           გაკვეთილი 1

სწავლების ამოცანები საჭირო რესურსები ხანგრძლივობა

ამ გაკვეთილზე მონაწილეები:

▶	 გაეცნობიან, რა არის სტერეოტიპი.

▶	 გაიგებენ, როგორ აყენებს სტერეოტიპები 
ადამიანებს ზიანს და ამახინჯებს სიმართლეს.

კომპიუტერი და პროექტორი 
სლაიდების საჩვენებლად

40 წუთი

პროცედურა

შესავალი   5 წუთი 

სტერეოტიპული წარმოდგენები ადამიანთა სხვადასხვა ჯგუფის შესახებ ყველას გვაქვს. ზოგი მათგანი სრულიად 
უწყინარია. პრობლემა მაშინ ჩნდება, როდესაც სტერეოტიპებით ადამიანთა დეჰუმანიზაცია ხდება და ერთი ადამიანის 
ნაცვლად, უბრალოდ ერთ ტიპურ მაგალითს ვხედავთ. ეს ხელს გვიშლის დავინახოთ, როგორია სინამდვილეში ეს 
კონკრეტული ადამიანი. ხშირი სტერეოტიპიზაცია დისკრიმინაციას და ძალადობასაც კი იწვევს.

ფარული მიკერძოებები ყველას აქვს - ასეა, გარკვეულწილად, ადამიანის ტვინი მოწყობილი. სტერეოტიპებს 
ვაყალიბებთ იმიტომ, რომ ხშირად ეს მოსახერხებელია. ვხედავთ ვაშლს და ვიცით, რომ ის არ მოგვწამლავს, რადგან 
წარსული გამოცდილება გვაჩვენებს, რომ ვაშლი, ჩვეულებრივ, მომწამვლელი არ არის. ანუ, როგორც ფსიქოლოგი 
პოლ ბლუმი ამბობს, ახალფეხადგმულ ბავშვს არასდროს სთხოვ, მიმართულება მიგასწავლოს2.  მთავარი არის ის, 
რომ მავნე სტერეოტიპების ამოცნობა და შემდეგ მათი დაძლევა შეძლოთ.

აქტივობა 1    15 წუთი

ქვემოთ აღნიშნული ვიდეოების ბმულებისთვის, გთხოვთ, იხილეთ თავი 2, „მე-2 თავის მაგალითები“, „თავი 2, ნაწილი C, 
გაკვეთილი 1: „სტერეოტიპები“, „აქტივობა 1“. 

2  https://www.npr.org/templates/transcript/transcript.php?storyId=362373052

ორი ვარიანტი:

ვარიანტი A:

აქტივობა „გოგოსავით“ და ვიდეო „გოგოსავით“.

მონაწილეებისგან შეარჩიეთ 3-5 მოხალისე და სთხოვეთ მათ, გავიდნენ ოთახიდან ფასილიტატორთან (ან სხვა 
მოხალისე მონაწილესთან) ერთად; ფასილიტატორი მოხალისეებს რიგრიგობით შემოუშვებს ოთახში და სთხოვს 
მათ, ოთახში შესვლისას ტრენერის ინსტრუქციები შეასრულონ. (დანარჩენი მონაწილეები უყურებენ.) 

ოთახში შემოსვლისას, უთხარით მოხალისეს: 

ა. გოგოსავით გაიქეცი

ბ. გოგოსავით დაარტყი

გ. გოგოსავით გადააგდე

გააკეთებინეთ ეს ყველა მოხალისე მონაწილეს. შემდეგ დაიწყეთ მსჯელობა.

კითხვები: რა შეამჩნიეთ? როგორ ესმის ხალხს „გოგოსავით“?

შემდეგ აჩვენეთ ვიდეო „ყოველთვის #გოგოსავით“. 

დასამუშავებელი კითხვები:

რატომ ვაკეთებთ ამ აქტივობას? როდის ხდება „...ვით“ თანდებულიანი სიტყვა შეურაცხმყოფელი? გხვდებათ მედიაში 
ასეთი სახის აღწერა?

სადისკუსიო თემები 

სთხოვეთ მონაწილეებს, ხელი აწიონ, თუ ოდესმე უგრძვნიათ, თავი სტერეოტიპის მსხვერპლად.

სტერეოტიპებს ყველაზე ხშირად ჩვენგან ყველაზე განსხვავებულზე ვქმნით; თუმცა, ჩვენ სტერეოტიპებს საკუთარ 
ჯგუფზეც ვითავისებთ და ვიჯერებთ.

▶  ადამიანის იდენტიფიცირებისთვის ხშირად სოციალურ სტერეოტიპებს ვიყენებთ;

▶ ინდივიდს ვაფასებთ იდენტობის ნიშნების და არა მისი ქცევის მიხედვით.

აჩვენეთ მონაწილეებს ვიდეო “სტერეოტიპები მედიაში”.

დასამუშავებელი კითხვები:

რამდენად უწყობს ხელს მედია სტერეოტიპების გაღრმავებას? როგორ შეიძლება აისახოს  ეს სტრეოტიპები იმ 
ადამიანებზე, ვინც ამ სტერეოტიპების სამიზნეა? თუ საზოგადოებაში სტერეოტიპები არსებობს, უნდა ასახოს თუ 
არა მედიამ ისინი და როგორ? 

ვარიანტი B:

სთხოვეთ მონაწილეებს, ვიდეოს ყურების დროს დაუსვან საკუთარ თავს კითხვა: რის შესახებ არის ეს ვიდეო? 

აჩვენეთ ვიდეო „უცხოები“.

აჩვენეთ ვიდეო „უცხოები“.

გააჩერეთ ვიდეო 1 წუთსა და 30 წამზე.

ჰკითხეთ: 	 რის შესახებაა ეს ამბავი?

		  ვინ არიან პერსონაჟები?

		  რა ურთიერთობა აქვთ ერთმანეთთან?

		  როგორ განვითარდება ეს ამბავი?

გააგრძელეთ ვიდეოს ჩვენება და შეაჩერეთ ის  4 წუთსა და 4 წამზე. 

ჰკითხეთ: 	 გამოჩნდა ახალი პერსონაჟი?

		  როგორ იმოქმედა ამან ამბავზე?

		  შეიცვალა ურთიერთობა პირველ 2 პერსონაჟს შორის?

		  თუ შეიცვალა, როგორ?

		  თქვენი აზრით, როგორ განვითარდება ეს ამბავი?

აჩვენეთ ვიდეო ბოლომდე..

ჰკითხეთ: 	 რას ფიქრობთ ვიდეოზე? რისი თქმა სურდათ ამ ვიდეოთი?

სადისკუსიო თემები 

ამ მაგალითში არაბები და ებრაელები კონფლიქტის მხარეებს წარმოადგენენ. ეს ორი ჯგუფი ხშირად უპირისპირდება 
ერთმანეთს; ამიტომ, ამ ორი ჯგუფის ნებისმიერი 2 წარმომადგენელი, სავარაუდოდ, ერთმანეთისადმი მტრულად 
განწყობილ ადამიანად იქნება მიჩნეული. თუმცა, ვიდეოს პერსონაჟები სხვანაირად იქცეოდნენ.

სტერეოტიპებს ყველაზე ხშირად ჩვენგან ყველაზე განსხვავებულზე ვქმნით:

▶  ადამიანის იდენტიფიცირებისთვის ხშირად სოციალურ სტერეოტიპებს ვიყენებთ;

▶  ინდივიდს იდენტობის ნიშნების და არა მისი ქცევის მიხედვით ვაფასებთ.

აქტივობა 2    15 წუთი

მონაწილეები 2 ან 3 ჯგუფად დაყავით. სთხოვეთ, იმსჯელონ და წებოვან ჩასანიშნ ფურცლებზე დაწერონ: რა არის 
სტერეოტიპიზაციის ნიშნები? როგორ ხვდებით, როდესაც რაიმეს სტერეოტიპიზაცია ხდება? თუ პასუხების გაცემა 
გაუჭირდებათ, მიეცით რამდენიმე მაგალითი სადისკუსიო საკითხებიდან.

5 წუთის შემდეგ სთხოვეთ მონაწილეებს კედელზე წებოვანი ფურცლები მიაკრან და ისინი თემატურად დააჯგუფონ. 
(თუ რამდენიმე წებოვან ფურცელზე ერთი და იგივე ან თითქმის ერთი და იგივე რამე წერია, *არ* გადააგდოთ ისინი. 
ასეთი გამეორება აჩვენებს, რომ ეს კონკრეტული მოსაზრება განსაკუთრებით გავრცელებულია.)

სადისკუსიო თემები 

შესაძლო პასუხები:

▶ განზოგადება („ყველა ჩინელი არის...“, „ყველა ქალი არის...“, “ყველა მუსლიმი არის”... სხვა). იშვიათად 
გამოყენებული განზოგადება: მუნჯი, ჭკვიანი, ზარმაცი, მშრომელი, იაფი, ხარბი, კრიმინალი, ნარკომანი ან ლოთი, 
ჰიპერსექსუალური, მორიდებული....

▶ დაკნინება (ზრდასრული ადამიანისთვის „პატარას“ ან „ბიჭის“ დაძახება)

▶ დაცინვა, მასხრად აგდება

▶ გაზვიადება, კარიკატურად ქცევა (ებრაელების დახატვა დიდი ცხვირით)

▶ ეგზოტიზაცია (აზიელ ქალზე თქმა, რომ „ეგზოტიკურად“ გამოიყურება, მკვიდრი ამერიკელების დამახასიათებელ 
თვისებად სპირიტუალური რიტუალების ჩატარების დასახელება)

▶ გამორიცხვის ენა (დაშვება, რომ ადამიანები არ არიან თქვენი ჯგუფის წევრები, მაგალითად, როდესაც 
თეთრკანიანებს მიაჩნიათ, რომ ფერადკანიანები ამერიკელები არ არიან, ან ეთნიკური ქართველები თვლიან, 
რომ ყველა ქართველი მხოლოდ მართლმადიდებელია და განსხვავებული ეთნოსის და რელიგიის ადამიანები 
“სტუმრები” არიან ).

▶ ისტორიული ტრავმის გაღვივება3  - წარსულის მოვლენების და პრობლემების თანამედროვე კონტექსტში 
გადმოტანა (თუ ადრე თურქები და ირანელები იარაღით გვიპყრობდნენ, ახლა ტურიზმით და ეკონომიკით 
დაიპყრეს ქართული მიწა).

საზოგადოებისა და მედიის მიერ გავრცელებული სტერეოტიპების გარდა სტერეოტიპებს თავად ადამიანები 
ქმნიან. სტერეოტიპები „აზროვნებას ზოგავენ“, რადგან შესაძლებელს ხდიან, ადამიანი 2 ან 3 სიტყვით აღწერო. 
თუმცა, სტერეოტიპული აზროვნება ვერ ფარავს ყველანაირ ცხოვრებისეულ სიტუაციას. სტერეოტიპები ხშირად 
წინასწარგანწყობების ჩამოყალიბებას უწყობს ხელს და ძალთა თანაფარდობის დისბალანსს აღრმავებს. 

დასკვნა   5 წუთი 

ჩვენი ცხოვრება იმდენად არის  გაჟღენთილი სტერეოტიპებით, რომ ხშირად მათ ვერ ვამჩნევთ. თუმცა, როცა 
იცით, რას მიაქციოთ ყურადღება, თქვენ შეძლებთ სტერეოტიპების გავლენის შემჩნევას როგორც თქვენს, ასევე 
სხვების აზროვნებაზე. უნდა გახსოვდეთ, რომ სხვების სტეროტიპიზაციას უარყოფითი შედეგები მოაქვს. მომდევნო 
გაკვეთილზე ვნახავთ, როგორ აძლიერებს სტერეოტიპებს და მიკერძოებას მედია.

3   http://millab.ge/ka/mil-resources/any/26/any/

გაკვეთილის აღწერა ნაწილი C		           გაკვეთილი 2

სწავლების ამოცანები საჭირო რესურსები ხანგრძლივობა

ამ გაკვეთილზე მონაწილეები:

▶ შეძლებენ ამოიცნონ და კრიტიკულად 
შეაფასონ სტერეოტიპიზაციის 
მაგალითები მედიაში

▶	 იდენტობის სქემები (ამობეჭდილი)

▶	 კალმები

▶	 რამდენიმე მაკრატელი

▶	 რამდენიმე სკოჩი

▶	 წითელი კალმები

30 წუთი

ტრენერის მზადება  

ამ ტრენინგის ბმულისთვის, გთხოვთ, იხილეთ თავი 2, „მე-2 თავის მაგალითები“, „თავი 2, ნაწილი C, გაკვეთილი 1: 
სტერეოტიპები“, „ტრენერის მზადება“. 

პროცედურა

შესავალი   5 წუთი 

ამ გაკვეთილზე ვისაუბრებთ, როგორ აძლიერებს სტერეოტიპებს და მიკერძოებას მედია. სტერეოტიპების ზეგავლენა 
ხშირად შეუმჩნეველია და მათი აღმოჩენა მხოლოდ დროის განმავლობაში საერთო ნიშნებზე დაკვირვებით შეიძლება. 
პირველ რიგში ვნახოთ, როგორ აღვწერთ საკუთარ თავს და ჩვენს იდენტობას.

მოთელვა   5 წუთი 

ამ სავარჯიშოს ნახატისა და სქემისთვის გთხოვთ, იხილეთ თავი 2, გაკვეთილი 2. 

სავარჯიშო „იდენტობის ბორბალი“:

დაურიგეთ თითოეულ მონაწილეს შეუვსებელი სქემა და სთხოვეთ მათ წრის ცენტრში სიტყვა „ადამიანი“ ჩაწერონ. 
გარეთა წრეზე მონაწილეებმა უნდა ჩაწერონ ჯგუფები, ვისთანაც თავს აიგივებენ. ეს ჯგუფები შეიძლება შეირჩეს 
ნებისმიერი ნიშნით, მაგალითად, როგორიცაა სქესი, სექსუალური ორიენტაცია, რასა, ეთნიკური წარმომავლობა, 
მკვიდრი მოსახლეობა, რელიგია, მიგრაციის სტატუსი, ეროვნება, ასაკი, შეზღუდული შესაძლებლობა, ასევე, 
სპორტსმენი, მასწავლებელი,  სტუდენტი, მუსიკოსი, აქტივისტი, ანუ ნებისმიერი ჯგუფი, ვისთანაც თავს აიგივებენ. 
თავიდან უნდა აიცილონ ისეთი თვისებითი ზედსართავების გამოყენება, როგორიცაა „მშრომელი“. სთხოვეთ მათ, რაც 
შეიძლება ბევრი ჯგუფი დაასახელონ, თუმცა არც ისაა პრობლემა, თუ ბორბლის ყველა უჯრედს არ შეავსებენ.

   

ადამიანი

წინასწარ შევსებული 

ქალი

ფერადკანიანი

ჰეტეროსექსუ-
ალი

ქართველიხანდაზმული

იეჰოვას 
მოწმე

მიგრანტი

მობილობა 
შეზღუდული 

და სენსორული 
დარღვევები

დასამუშავებელი კითხვები

რომელი იდენტობა გინდათ გამოყოთ და რომელი მიჩქმალოთ და რატომ? რომელი მათგანი გაგრძნობინებთ თავს 
დაუცველად ან გარიყულად? რომელი მათგანი გმატებთ უპირატესობას და ძალას?

სადისკუსიო თემები    5 წუთი 

ყველა ჩვენგანს მრავალი იდენტობა აქვს, რომელსაც საკუთარი თავის დასახასიათებლად ვიყენებთ. ძალიან ხშირად 
ჩვენ ვჩქარობთ სხვების კლასიფიცირებას ისე, რომ უგულებელვყოფთ  იმ მრავალ ნიშანს, რომლებითაც ისინი 
თავიანთ იდენტობას აღწერენ. მნიშვნელოვანია ასევე გვახსოვდეს, რომ ზოგი იდენტობა საზოგადოებაში ძალას 
გვმატებს, ხოლო ზოგი მისგან გვრიყავს.

ჩვენ უამრავი სტერეოტიპი გვაქვს ისე, რომ ამას ვერც ვაცნობიერებთ. სტერეოტიპების ხშირი გამეორება მათ 
გათავისებას იწვევს. გარკვეულწილად, ამას ჩვენი ტვინი აკეთებს. როდესაც ჩვენმა წინაპრებმა დათვის, როგორც 
საშიში ცხოველის სტერეოტიპი შექმნეს, ისინი მართლები იყვნენ! თუმცა იმავე ლოგიკის ადამიანების მიმართ 
გამოყენება ხშირად რეალობას არ ემყარება.  

ერთად განვიხილოთ მაგალითები, როგორ იყენებს მედია ისეთ სიტყვებსა და გამოსახულებებს, რომლებიც ქმნიან და 
აძლიერებენ სტერეოტიპებს და უარყოფით მიდგომებს სხვადასხვა ჯგუფების მიმართ და ამწვავებენ კონფლიქტურ 
საკითხებს ჯგუფებში და ჯგუფებს შორის. ნებისმიერი ჩვენგანი სხვა ჯგუფის წევრისთვის შეიძლება „უცხო“ იყოს.

ამრიგად:

▶	 მედია აუდიტორიასთან კომუნიკაციისთვის სტერეოტიპებს ხშირად იყენებს.

▶	 წინასწარგანწყობა ნეგატიური დამოკიდებულებაა, რომელიც სტერეოტიპების საფუძველზე ყალიბდება.

▶	 წინასწარგანწყობა ჯგუფის ან ინდივიდის დისკრიმინაციის საფუძველს ქმნის.

▶	 მედია იყენებს სიძულვილის ენას, რაც მოიაზრებს გამოხატვის ყველა ფორმას, რომელიც ავრცელებს, აქეზებს, 
ხელს უწყობს ან ამართლებს რასობრივ შუღლს, ქსენოფობიას, ანტისემიტიზმს ან შეუწყნარებლობაზე 
დაფუძნებული შუღლის სხვა ფორმებს, ნაციონალიზმის, ეთნოცენტრიზმის, დისკრიმინაციისა და უმცირესობათა 
ან მიგრანტთა მიმართ გამოხატული მტრობის ჩათვლით4 .

აქტივობა 1    10 წუთი

ქვემოთ მითითებული სტატიებისთვის, გთხოვთ, იხილეთ თავი 2, ნაწილი C, გაკვეთილი 2, აქტივობა 1.

ქვემოთ აღნიშნული ვიდეოს ბმულისთვის, გთხოვთ, იხილეთ თავი 2, „მე-2 თავის მაგალითები“, „თავი 2, ნაწილი C, 
გაკვეთილი 1: სტერეოტიპები და მიკერძოება მედიაში“, „ტრენერის აქტივობა 1“.

მიეცით მონაწილეებს ქვემოთ მოცემული მასალებიდან ერთ-ერთი. სთხოვეთ მათ იფიქრონ, რა სიტყვებით, 
ვიზუალით ან მათი კომბინაციით არის შეუმჩნევლად გადმოცემული გზავნილები რასაზე, რელიგიურ კუთვნილებაზე. 
რომ შეეძლოთ, რას შეცვლიდნენ ამ სტატიაში/სიუჟეტში? მიეცით მაკრატელი, სკოჩი, წითელი კალმები და სთხოვეთ 
მათ, შეიტანონ ის ცვლილებები, რომლებიც, მათი აზრით, აუცილებელია.

სტატია 1, “ტაში ბიჭო, ვართანუშა!” 

სიუჟეტი 2, “ქართული ჰიჯაბი”

დასამუშავებელი კითხვები:

რატომ შეცვალეთ, რაც შეცვალეთ? რა ქვეტექსტი იყო ავთენტურ მასალაში?  თქვენი აზრით, რას უნდა განიცდიდნენ 
იმ იდენტობის ადამიანები, რომლებიც  სტატიის/სიუჟეტის სამიზნეები არიან?

4   ევროპის საბჭო

შემდეგ აჩვენეთ ვიდეო “ადამიანები გასროლილი სიტყვების პირისპირ” სიუჟეტის პერსონაჟის 
მონაწილეობით. ვიდეო კომენტარის შემდეგ გააცანით საზოგადოებრივი მაუწყებლის თვითრეგულირების 

ორგანოს გადაწყვეტილება.  სტატიის შემთხვევაში ჟურნალისტური ეთიკის ქარტიის გადაწყვეტილება პუბლიკაციაზე 
“ტაში, ბიჭო, ვართანუშა!”

სადისკუსიო თემები 

ინფორმაციის სათაური, ამბავი,  ვიზუალი და თვით დიზაინიც კი შესაძლოა ჩვენს მიკერძოებას და საზოგადოებაში 
არსებულ წინასწარგანწყობებს ასახავდეს. მაგალითად, ფაქტების სრულფასოვნად გადამოწმების  გარეშე სიუჟეტის 
მომზადება თემაზე, რომ ეთნიკური სომხები ქართულ ცეკვას ითვისებენ, როგორც საზოგადოებაში არსებულ 
სტერეოტიპებს აღრმავებს, ასევე ცალკეულ ჯგუფებს შორის სიძულვილის გაღვივებას უწყობს ხელს; ისევე როგორც 
რელიგიური ატრიბუტიკის ასოცირება ტერორიზმთან.   

რჩევები ტრენერისთვის

ითამაშეთ ონლაინ თამაში “გძულს თუ ტოლერანტი ხარ?” რომელიც ინფორმაციის გაშუქების უნარებსაც ავითარებს 
და მგრძნობელობას განსხვავებული იდენტობის ადამიანების თემატიკის გაშუქებისადმი. თავი 2, “მაგალითები” 
აქტივობა 2. ონლაინ თამაში.

დასკვნა   5 წუთი 

სხვა ადამიანებზე წარმოდგენებს ხშირად წინასწარი მიკერძოების საფუძველზე ვიქმნით. საიდან მოდის ეს 
მიკერძოება? ბევრი მათგანი ჩვენ ირგვლივ მყოფთაგან მოდის, ზოგს კი მედია ქმნის და აძლიერებს. იმ მედიაზე 
დაკვირვებით, რომელსაც მოვიხმართ, შევძლებთ დავძლიოთ ჩვენი მიკერძოება და სტერეოტიპები.

2C2 117თავი 2  > ნაწილი C  > გაკვეთილი 2: სტერეოტიპული და მიკერძოებული გაშუქება მედიაში



თავი 3



თავი 3: მცდარ ინფორმაციასთან ბრძოლა  > ნაწილი A: წერილობითი მასალის შეფასება: 
წყაროების, ციტირებისა და მტკიცებულებების გადამოწმება > გაკვეთილი 1: მიმოხილვა: 
თქვენი ნდობის საზომი 

გაკვეთილის აღწერა ნაწილი A		           გაკვეთილი 1

სწავლების ამოცანები საჭირო რესურსები ხანგრძლივობა

ამ გაკვეთილზე მონაწილეები:

▶	 უკეთ შეძლებენ სხვადასხვა ტიპის მედიის 
სანდოობის შეფასებას.

▶	 გაეცნობიან სტრატეგიებს, რომლებსაც 
წერილობითი მასალის სანდოობის 
შესაფასებლად გამოიყენებენ.

▶	 ბრეინსტორმინგი (იდეების 
გენერირება), თეთრი დაფა ან 
პლაკატის ქაღალდი

▶	 პროექტორი ფოტოებისთვის, 
რომელთა სანდოობაც უნდა 
შეფასდეს

10 წუთი

პროცედურა
 

შესავალი   5 წუთი 

როგორ ფიქრობთ, სანდოა წერილობითი მასალა თუ არა? ნდობა არ უნდა იყოს შუქის ჩამრთველი ღილაკივით, 
რომელსაც ჩართავ ან გამორთავ. ნდობა უფრო საზომის სახით წარმოიდგინეთ ან სპიდომეტრის, რომლის ისარიც 
100-ქულიან სკალაზე გადაადგილდება. უამრავი მინიშნებით ვხვდებით, რამდენად სანდოა ინფორმაცია და 
ასეთი მინიშნებების კვალდაკვალ ამ ისარს აღმავალი თუ დაღმავალი მიმართულებით ვამოძრავებთ. რამდენად 
დარწმუნებული ვართ ინფორმაციის სისწორეში? 80%-ით? 50%-ით? 30%-ით? არასდროს არა გვაქვს სრული ინფორმაცია 
რაიმე საკითხზე და სავარაუდოდ, ვერასდროს ვიქნებით ვერც 0%-ით და ვერც 100%-ით დარწმუნებული.

დღეს ჩვენ ვისაუბრებთ ინფორმაციის არსებით დეტალებზე, რაც თქვენ თქვენი თავდაჯერებულობის ხარისხის 
განსაზღვრაში დაგეხმარებათ.

3A1 119თავი 3: მცდარ ინფორმაციასთან ბრძოლა  > ნაწილი A: წერილობითი მასალის შეფასება: წყაროების, ციტირებისა და 
მტკიცებულებების გადამოწმება > გაკვეთილი 1: მიმოხილვა: თქვენი ნდობის საზომი 



თქვენი ნდობის საზომი არის არა ასეთი... 			   არამედ ასეთი! 1

სადისკუსიო თემები

ქვემოთ მოცემულია იმ ძირითადი ნაბიჯების ჩამონათვალი, რომლებსაც წერილობითი მასალის სანდოობის 
შესაფასებლად გადავდგამთ.

დაწერეთ ეს ნაბიჯები დაფაზე ან პლაკატის ქაღალდზე (ეს ჩამონათვალი შეგიძლიათ დატოვოთ კედელზე გაკრული 
მთელი ტრენინგის განმავლობაში): 

1.	 შეამოწმეთ თარიღი

2.	 მოიძიეთ წყარო

3.	 შეაფასეთ ჟურნალისტური სტანდარტები

4.	 გადაამოწმეთ წყაროები და ციტირება

5.	 გადაამოწმეთ მტკიცებულებები 

6.	 შეამოწმეთ ფაქტების გადამოწმების საიტებზე

დასკვნა   5 წუთი 

ბევრი ნიშნით შეგვიძლია განვსაზღვროთ, რამდენად ვენდოთ წერილობით მასალას. პირველი ნაბიჯი უნდა იყოს 
„დაარქვი სახელი, რომ მოთოკო“ პრინციპის გამოყენება. ბევრი სხვა ნაბიჯიც არსებობს, რომლებსაც მომდევნო 
გაკვეთილებზე შევეხებით. შინაგანი რწმენის საზომი ყოველთვის სკალის სახით წარმოიდგინეთ, რათა თქვენი 
ნდობის ხარისხის რეგულირება შეძლოთ და გადაჭრით არ მოგიწიოთ რამეზე  თქმა, სანდოა ის თუ არა.

1   ფოტოების წყაროები:https://commons.wikimedia.org/wiki/File:Double_Light_Switch.jpg 
https://www.maxpixel.net/Design-Dashboard-Gauge-Display-Dial-Measure-1853619

გაკვეთილი 1: მიმოხილვა: თქვენი ნდობის საზომი 3A1 120

ტრენერის შენიშვნები

https://commons.wikimedia.org/wiki/File:Double_Light_Switch.jpg
https://www.maxpixel.net/Design-Dashboard-Gauge-Display-Dial-Measure-1853619


თავი 3 > ნაწილი A  > გაკვეთილი 2: წყაროს მოძიება 

გაკვეთილის აღწერა ნაწილი A		           გაკვეთილი 2

სწავლების ამოცანები საჭირო რესურსები ხანგრძლივობა

ამ გაკვეთილზე მონაწილეები:

▶	 შეძლებენ განმარტონ, რამდენად მნიშვნელოვანია 
„წყაროს მოძიება“ ან მოცემულ თემაზე ორიგინალი 
სტატიის წაკითხვა.

▶	 გაითავისებენ, რომ წყაროს მოძიება წერილობითი 
მასალის შეფასებისას პირველი ნაბიჯია.

▶	 კომპიუტერი და 
პროექტორი სტატიების 
საჩვენებლად, ან 
ამობეჭდილი სტატიების 
ასლები დასარიგებლად

30 წუთი

პროცედურა
 

შესავალი   5 წუთი 

დღეს ვისაუბრებთ, რამდენად მნიშვნელოვანია ინტერნეტში მასალის კითხვის დროს „წყაროს მოძიება“ და გაშუქებულ 
საკითხზე ყველაზე ადრინდელი რეპორტაჟის ნახვა. ეს უნდა იყოს პირველი ნაბიჯი მოცემული მასალისადმი თქვენი 
ნდობის შეფასებისას. უკეთ რომ გაერკვეთ, რას ვგულისხმობთ, განვიხილოთ მაგალითები.

აქტივობა 1    20 წუთი 

აჩვენეთ მონაწილეებს შემდეგი სტატია  

(იხილეთ თავი 3, ნაწილი A, გაკვეთილი 2, სტატია 1).

3A2 121თავი 3 > ნაწილი A  > გაკვეთილი 2: წყაროს მოძიება 



დასამუშავებელი კითხვები:

არის თუ არა mid.ge ამ ინფორმაციის საუკეთესო წყარო? რომელი იქნებოდა უკეთესი წყარო, რომლის გადამოწმებაც 
ჩვენთვის მარტივი იქნებოდა?

სადისკუსიო თემები

როდესაც ერთი გამოცემა მეორეს ციტირებს, როგორც წესი, ორიგინალი წყაროს ბმულს უთითებს. ეს იმას ნიშნავს, 
რომ ეს გამოცემა სწორედ იმ წყაროს ეყრდნობა და ინფორმაცია დამოუკიდებლად არ გადაუმოწმებია. ყოველთვის 
კარგია, რომ ყველაზე თავდაპირველი გაშუქება წავიკითხოთ, რადგანაც ორიგინალში წაკითხვა დაგვანახებს, თუ რა 
ნაბიჯები გაიარა ჟურნალისტმა ინფორმაციის დასადასტურებლად.

ამ შემთხვევაში, mid.ge წყაროდ Newpost.ge-ს უთითებს, რომელიც თავის მხრივ CNN-ს ეყრდნობა. 

ახლა განვიხილოთ მეორე მაგალითი. (გთხოვთ, იხილეთ თავი 3, ნაწილი A, გაკვეთილი 2, აქტივობა 1, სტატია 2).

გაკვეთილი 2: წყაროს მოძიება 3A2 122

ტრენერის შენიშვნები



დასამუშავებელი კითხვები:

რას იზამდით ამ შემთხვევაში? რატომ არის ეს მნიშვნელოვანი?

სადისკუსიო თემები

აქ რეპორტიორი ორიგინალ მასალას არ უთითებს, თუმცა მიანიშნებს, რომ ტექსტის ფრაგმენტი აღებულია როიტერის 
რეპორტაჟიდან. მოდით Google-ში მოვძებნოთ ტექსტის ერთ-ერთი ფრაგმენტი (“Francis took off his shoes as he entered 
the huge mosque” „უზარმაზარ მეჩეთში შესვლისას ფრანცისკმა ფეხსაცმელი გაიხადა“) და ვიპოვოთ ორიგინალი 
რეპორტაჟი (თარგმანის საჭიროების შემთხვევაში, დაიხმარეთ google translate). (გთხოვთ, იხილეთ თავი 3, ნაწილი A, 
გაკვეთილი 2, აქტივობა 1, მე-2 სტატიის ორიგინალი რეპორტაჟი).

დასამუშავებელი კითხვები:

რა განსხვავებას ხედავთ YourNewsWire-ის რეპორტაჟსა და ორიგინალ რეპორტაჟს შორის?

სადისკუსიო თემები

YourNewsWire-ის სტატიაში სიმართლე გარკვეულწილად არის დამახინჯებული. მართალია, პაპმა ფრანცისკმა 
ილოცა მეჩეთში, მაგრამ არაფრით დასტურდება, რომ მან „ალაჰისთვის ილოცა“; და რაც მთავარია, მას არასდროს 
მოუწოდებია ქრისტიანებისთვის, ალაჰისთვის ელოცათ.

YourNewsWire-ის სტატიის დიდი ნაწილი ფაბრიკაციაა. პირველი წინადადება არის ტყუილი და დაუდასტურებელი. 
შემდეგ, სტატიას ლეგიტიმურობის იერი რომ მიეცეს, როიტერის სწორი ინფორმაციაა ციტირებული. ამას ისევ ცრუ 
ინფორმაცია მოსდევს.

დასკვნა   5 წუთი

წყაროს მოძიება მნიშვნელოვანია, რადგან მომდევნო რეპორტაჟებში, ზოგჯერ, თავდაპირველი ინფორმაცია 
მახინჯდება. მაშინაც კი, როდესაც მანიპულაცია არ ხდება, წყაროს მოძიება სასარგებლოა, რომ ნახოთ, როგორ 
მოაგროვა რეპორტიორმა ინფორმაცია. წყაროს მოძიება სწრაფად და ადვილად ხდება; ამიტომ ეს უნდა იყოს თქვენი 
ერთ-ერთი პირველი ნაბიჯი იმ ინფორმაციის გადასამოწმებლად, რომელიც ინტერნეტში გხვდებათ. 

3A2 123თავი 3 > ნაწილი A  > გაკვეთილი 2: წყაროს მოძიება 



თავი 3 > ნაწილი A  > გაკვეთილი 3: წყაროებისა და ციტირების გადამოწმება 

გაკვეთილის აღწერა ნაწილი A		           გაკვეთილი 3

სწავლების ამოცანები საჭირო რესურსები ხანგრძლივობა

ამ გაკვეთილზე მონაწილეები:

▶	 გამოიმუშავებენ უნარებს, რომლებიც 
დაეხმარება მათ შეაფასონ წყაროების 
და ციტატების სანდოობა და, აქედან 
გამომდინარე, თავად მედიის სანდოობა. 
პრინციპი.

▶	 კალმები და ფურცლები

▶	 „წყაროების გადამოწმების 
ცხრილი“

50 წუთი

პროცედურა
 

შესავალი   5 წუთი 

ამ გაკვეთილზე ვისაუბრებთ ჟურნალისტების მიერ ციტირებულ წყაროებსა და მასალებზე. ჟურნალისტები ყველგან და 
ყოველთვის ვერ იქნებიან და ისინი ვერც ყველაფრის ექსპერტები იქნებიან. ამიტომ ჟურნალისტები ადამიანების და 
დოკუმენტების იმედად არიან იმისთვის, რომ გაიგონ, რა მოხდა და რატომ არის ესა თუ ის მოვლენა მნიშვნელოვანი. 
აქ მთავარია ისეთი წყაროების და დოკუმენტების შერჩევა, რომლებიც მოცემულ საკითხზე სანდო ინფორმაციას 
გვაწვდიან. ამ გაკვეთილზე ვისაუბრებთ, როგორ შეიძლება წყაროების და ციტირებული დოკუმენტების შეფასება და 
აქედან გამომდინარე, იმ ინფორმაციის ხარისხის შეფასება, რომელსაც კითხულობთ.

აქტივობა 1    10 წუთი 

ახლა ვისაუბრებთ იმ ძირითად გზებზე, რომელთა საშუალებითაც შეგვიძლია სტატია მისი წყაროების (ანუ 
ადამიანების, რომლებსაც ჟურნალისტი ამ სტატიისთვის ესაუბრა) და ციტირებული დოკუმენტების (როგორებიცაა 
ანგარიშები, კანონები, წერილები, ვიდეო და აუდიო მასალები) მიხედვით შევაფასოთ. ამ ცხრილზე მუშაობის დროს 
იფიქრეთ, როდის არის საჭირო სტატიაში წყაროების მითითება და როდის - დოკუმენტების ციტირება.

მიეცით ყველას „წყაროების გადამოწმების ცხრილის“ თითო ასლი (გთხოვთ, იხილეთ თავი 3, ნაწილი A, გაკვეთილი 3, 
აქტივობა 1, „წყაროების გადამოწმების ცხრილი“).

იხილეთ სტატია.  (გთხოვთ, იხილეთ თავი 3, ნაწილი A, გაკვეთილი 3, აქტივობა 1, სტატია 1).

იმუშავეთ ერთად მცირე ჯგუფებში და შეაფასეთ სტატიაში წარმოდგენილი წყაროებისა და ციტატების ხარისხი. 
სთხოვეთ მოხალისე მსურველებს წარმოადგინონ საკუთარი მიგნებები.

წყაროებისა და ციტირებული დოკუმენტების გადამოწმების ცხრილი
 

კითხვები შენიშვნები

უთითებს თუ არა სტატია ადამიანებს, ვისაც წყაროდ 
იყენებს? საჭიროა ამის მითითება ამ სტატიაში?

სტატიაში ბევრი წყარო და დოკუმენტია გამოყენებული 
თუ მხოლოდ ერთი?

რამდენად ზუსტად არის აღწერილი სტატიაში წყაროები  
და გადმოცემული ციტატები? 

შეიძლება თუ არა სანდოდ და დამოუკიდებლად  
მივიჩნიოთ გამოყენებული წყაროები, რომლებიც  
საკუთარი ინტერესიდან გამომდინარე არ ამახინჯებენ 
სიმართლეს?

გამოყენებული წყაროები იდენტიფიცირებულია თუ 
ანონიმურია? თუ ანონიმურია, არსებობს ანონიმურობის 
საფუძვლიანი მიზეზი?

მოჰყავს თუ არა ციტირებულ ადამიანს სათანადო 
მტკიცებულება იმის დასადასტურებლად, რასაც 
ამბობს? რამდენად არსებობს ალბათობა, რომ  ეს 
ადამიანი გაშუქებული თემის სპეციალისტი იყოს?

სადისკუსიო თემები    5 წუთი

სტატია არაერთ წყაროსა და ციტირებას ეყრდნობა. წყაროებად მითითებულია ზუგდიდის მცხოვრები, პოლიტიკური 
ოპოზიცია, სამოქალაქო მოძრაობა, სამშენებლო კომპანია m2 და ადგილობრივი ხელისუფლება. წყაროების პოზიციები 
ციტირებების სახით არის წარმოდგენილი, ინფორმაციას კი შესაბამისი ბმულები ახლავს. სტატიაში წყაროები და 
მათი აზრი მკაფიოდ არის წარმოჩენილი.

მომავალში გასათვალისწინებლად: თუ სტატიაში დოკუმენტები ციტირებული არ არის, ეს სულაც არ ნიშნავს, რომ 
სტატია ცუდია. ზოგჯერ ჟურნალისტები მთელ ინფორმაციას ადამიანისგან იღებენ და არა დოკუმენტებიდან. თუმცა, 
თუ სტატია წერილობითი ჩაწერილი სახის დოკუმენტურ მასალას ეყრდნობა, მათი ციტირება სტატიის სანდოობას 
აძლიერებს. 

აქტივობა 2    10 წუთი  

არასავალდებულო: გაიმეორეთ სავარჯიშო ამ სტატიით.  (გთხოვთ, იხილეთ თავი 3, ნაწილი A, გაკვეთილი 3, აქტივობა 2, 
სტატია 1).

სადისკუსიო თემები   5 წუთი

ამ სტატიაში წყაროები და ციტირებები სუსტად არის გამოყენებული. სტატია ეყრდნობა ისეთ ზოგად წყაროებს, 
როგორებიცაა “ბოლო კვლევები”, “ამერიკელი მკვლევრების ჯგუფი”, “კვლევები”. ამ წყაროებზე არ არის მითითებული 
ბმულები, რათა მკითხველმა ინფორმაციის გადამოწმება თავად შეძლოს. სტატიის ბოლოს მოცემულია უცხოენოვანი 
წყაროების ჩამონათვალი, თუმცა არ არის მითითებული, სტატიაში მოცემულ რომელ ინფორმაციას რომელი წყარო 
ადასტურებს, რაც ინფორმაციის გადამოწმებას კიდევ უფრო ართულებს. წყაროების ჩამონათვალში ასევე ვხვდებით 
საიტის მისამართს, სახელწოდებით scandal.ge, რომელიც ამჟამად აღარ ფუნქციობირებს. საიტის სახელწოდება 
მიგვანიშნებს, რომ ის ვაქცინების შესახებ სანდო, აკადემიურ წყაროდ არ გამოდგება. შეჯამებისათვის, მოცემული 
წყაროების ნაწილი საკმაოდ ზოგადია, ნაწილი არ ფუნქციონირებს, ნაწილი კი სანდო წყაროს ილუზიას ქმნის, თუმცა 
ამ წყაროების პირდაპირი კავშირი სტატიასთან არ ჩანს. სწორედ ამიტომ, სტატია მთლიანად ავტორის მოსაზრება და 
მეტიც, კონსპირაციაა, რომელსაც ის ავითარებს - ეს კი საკმარისი მიზეზია იმისათვის, რომ ავტორის მოტივებსა და 
შესაბამისად, მთლიანად სტატიის სანდოობაში ეჭვი შევიტანოთ. 

აქტივობა 3    5 წუთი  

ციტირებული დოკუმენტის ან ვებ-გვერდის შეფასების ერთ-ერთი შესაძლებლობაა “who is” („ვინ არის”) ძიება. ეს 
გაჩვენებთ ვის სახელზე და როდის არის ვებ-გვერდი  რეგისტრირებული.

სთხოვეთ სტუდენტებს, რამდენიმე წუთი ვებ-გვერდის შესწავლას დაუთმონ. შეუძლიათ თქვან, არის თუ არა ეს 
„ამერიკის სამედიცინო ასოციაციის“ ლეგიტიმური ვებ-გვერდი?  (გთხოვთ, იხილეთ თავი 3, ნაწილი A, გაკვეთილი 2, 
აქტივობა 2, ბმული 1). 
ახლა მონაწილეებმა ეს ვებ-გვერდი “who is” საიტზე მოძებნონ (გთხოვთ, იხილეთ თავი 3, ნაწილი A, გაკვეთილი 2, 
აქტივობა 2, ბმული 2).

„ამერიკის სამედიცინო ასოციაციის“ ეს ვებმისამართი ჩაწერეთ https, www და //-ის გარეშე და დააწკაპუნეთ “Lookup.”

სადისკუსიო თემები   5 წუთი

დიახ, ეს საიტი ნამდვილად არის რეგისტრირებული „ამერიკის სამედიცინო ასოციაციის“ სახელზე. მიაქციეთ 
ყურადღება „შექმნის“ თარიღსაც, რადგან ამ თარიღმა შეიძლება აღმოგაჩენინოთ, რომ სავარაუდო საინფორმაციო 
სააგენტოს ან კომპანიის საიტი ახლად ამოქმედებული ყალბი ანგარიშია. 

შენიშვნა: “who is” საძიებო საიტის სწორი ვებმისამართია: https://whois.icann.org/en. ამ საიტს მართავს საერთაშორისო 
არაკომერციული ორგანიზაცია ICANN, რომელიც ინტერნეტის დომენური სახელების სისტემას განსაზღვრავს. არ 
გამოიყენოთ იმიტატორი საიტები, როგორიცაა, მაგალითად, whois.net.

დასკვნა   5 წუთი

წყაროების და ციტირებული მასალების სიზუსტის გადამოწმება და მათი ბრმად დაჯერების თავიდან არიდება,  
მედიაწიგნიერების ძირითადი კომპონენტია და სტატიის ან სხვა ტიპის მედიაპროდუქტის სანდოობის დადგენის 
მნიშვნელოვანი ხერხია.

შეგიძლიათ დაამატოთ შემდეგი: 

გვესმის, რომ ყველა სტატიის წაკითხვისას შეფასების ცხრილი გვერდით არ გედებათ, მაგრამ იმედი გვაქვს, რომ 
ახლა მეტი იცით და მეტ სიფხიზლეს გამოიჩენთ წყაროების მხრიდან მანიპულაციების მიმართ, „დაფიქრდებით, 
სანამ გააზიარებთ“ და გადაამოწმებთ ინფორმაციას, რომლის გაზიარებასაც აპირებთ. 

რჩევები ტრენერისთვის

სრული თავისუფლება გაქვთ, ამ აქტივობისთვის ადრე გამოყენებული ნებისმიერი სტატია შეარჩიოთ. ანდა, 
შეგიძლიათ მონაწილეებს სტატიები სოციალური მედიაში მათი სიახლეების ზოლიდან (ე.წ. ნიუსფიდი) შეარჩევინოთ.

თავი 3 > ნაწილი A  > გაკვეთილი 4: მტკიცებულების გადამოწმება 

გაკვეთილის აღწერა ნაწილი A		           გაკვეთილი 4

სწავლების ამოცანები საჭირო რესურსები ხანგრძლივობა

ამ გაკვეთილზე მონაწილეები:

▶	 გამოიმუშავებენ უნარებს, რომლებიც მათ 
მედიაში მოყვანილი ისეთი მტკიცებულებების 
გადამოწმებაში დაეხმარება, როგორიცაა 
სტატისტიკური მონაცემები.

▶	 დააფასებენ ფაქტების გადამოწმების 
ორგანიზაციების მნიშვნელობას 
და მიხვდებიან, როგორ უზოგავს ამ 
ორგანიზაციების საქმიანობა მონაწილეებს  
დროსა და ენერგიას. 

▶	 კალმები და ფურცლები 
ბრეინსტორმინგისთვის 
(იდეების გენერირება)

▶	 კომპიუტერები

▶	 ინტერნეტთან წვდომა

▶	 დასარიგებელი მასალები: 

▶	 „მტკიცებულების 
გადამოწმება“

▶	 წყაროების ჩამონათვალი

▶	 „ფაქტების გადამოწმების 
მარტივი ინსტრუმენტები“

45 წუთი

პროცედურა

შესავალი   5 წუთი

წაკითხული ინფორმაციის შეფასების კიდევ ერთ გზა სტატიაში მოყვანილი ზოგიერთი ან ყველა მტკიცებულების 
გადამოწმებაა. ამისთვის საჭიროა ინფორმაციის სანდო რესურსების გამოყენებით მოძიება.

სტატისტიკური მონაცემები ერთ-ერთი ის მტკიცებულებაა, რომელიც ყველაზე ხშირად გამოიყენება ბოროტად, 
მაგრამ ყველაზე ადვილად მოწმდება. ჰკითხეთ მონაწილეებს, ხომ არ მოიყვანდნენ საეჭვო სტატისტიკის მაგალითს, 
რომელიც ხშირად სმენიათ.

სადისკუსიო თემები

არასწორი და საეჭვო სტატისტიკის მაგალითებს შორისაა ინფორმაცია ვირების მიზეზით გამოწვეული ადამიანთა 
სიკვდილიანობის შესახებ; გავრცელებული ცრუ შეხედულება, თითქოს ჩვენ ტვინის შესაძლებლობების მხოლოდ 

10%-ს ვიყენებთ; ასევე, კრიმინალთან დაკავშირებული სტატისტიკა (გთხოვთ, იხილეთ თავი 3, ნაწილი A, გაკვეთილი 
4, „სადისკუსიო თემები“).

აქტივობა    15 წუთი 

განიხილეთ ქვემოთ ჩამოთვლილი ტაქტიკური ხერხები, რომლებიც ინფორმაციის გადასამოწმებლად შეგიძლიათ 
გამოიყენოთ ( ერთი ან მეტი ხერხი):

1.	 დაფიქრდით წარმოდგენილ ციფრებზე. რამდენად ლოგიკურია ისინი?
2.	 თუ სტატიაში მითითებულია დოკუმენტის ან ორგანიზაციის ბმული ან სახელი, რომელიც წყაროდ არის 

გამოყენებული, დააწკაპუნეთ ამ ბმულზე ან ის Google-ში მოძებნეთ.
3.	 დაფიქრდით, ამ დოკუმენტში ნამდვილად ის წერია, რასაც სტატია ამტკიცებს?
4.	 დაფიქრდით, სტატიაში მითითებული დოკუმენტი ან ორგანიზაცია რამდენად ავტორიტეტულია ამ კონკრეტულ 

საკითხში?
5.	 თუ რამე გაეჭვებთ, შეეცადეთ მოიძიოთ ავტორიტეტული წყარო ამ ინფორმაციის გადასამოწმებლად.
6.	 თქვენთვის საჭირო ინფორმაცია Google-ში ან ორგანიზაციის ვებ-გვერდზე მოძებნეთ.

დასარიგებელი მასალისთვის იხილეთ თავი 3, ნაწილი A, გაკვეთილი 4, აქტივობა 1, „მტკიცებულების გადამოწმების 
ნაბიჯები“.

ქვემოთ ჩამოთვლილია სხვადასხვა ტიპის ინფორმაციის სანდო წყაროები:

ცენტრალური სადაზვერვო სააგენტოს ცნობარი 2: მონაცემები ქვეყნების შესახებ, მათ შორის მოსახლეობის, 
ისტორიის, გეოგრაფიის და ეკონომიკის შესახებ, ასევე რუკები და დროშები. 

მსოფლიო ბანკის მონაცემები3 : უფასო წვდომა მონაცემებზე გლობალური განვითარების შესახებ.

სტატისტიკის ეროვნული სამსახური4 : სტატისტიკური ინფორმაცია საქართველოს დემოგრაფიის, ვაჭრობის, 
დასაქმების, ინვესტიციებისა და სხვა სფეროების შესახებ.

ეროვნული ბანკი5 : სტატისტიკური მონაცემები მშპ-ის, საგარეო სექტორის, მონეტარული და ფინანსური 
სტატისტიკისა და ფასების შესახებ. 

შინაგან საქმეთა სამინისტრო6 : სტატისტიკური მონაცემები საზღვრის კვეთის, დანაშაულის, საგზაო-
სატრანსპორტო შემთხვევების, ოჯახში ძალადობის, მიგრაციისა და სხვათა შესახებ. 

2   https://www.cia.gov/library/publications/the-world-factbook/

3   https://data.worldbank.org/

4   https://data.worldbank.org/

5   https://www.nbg.gov.ge/index.php?m=304

6   https://police.ge/ge/useful-information/statistics

(ბმულებისთვის იხილეთ თავი 3, ნაწილი A, გაკვეთილი 4, აქტივობა 1)

დაყავით მონაწილეები მცირე ჯგუფებად; სთხოვეთ მათ, წაიკითხონ შემდეგი მაგალითები. თითოეულმა ჯგუფმა 
განსაზღვროს, რომელ ნაბიჯს გადადგამს (თუ საერთოდ თვლის, რომ უნდა გადადგას) „მტკიცებულების გადამოწმებაში“ 
ჩამოთვლილი ნაბიჯებიდან; შემდეგ, მტკიცებულების გადამოწმების ზემოჩამოთვლილი 6 ტაქტიკური ხერხიდან 
აირჩიონ ერთ-ერთი. 

1.	 2019 წლის ეკონომიკის თავისუფლების ინდექსით, საქართველო მე-16 ადგილზეა.

2.	 საქართველო გადაშენების პირას მყოფი ქვეყნების სიაში შეიყვანეს.

3.	 ოფიციალური მონაცემებით, ევროკავშირი საქართველოს სოფლის მეურნეობას მხოლოდ მცირედით დაეხმარა.

გთხოვთ, იხილეთ თავი 3, ნაწილი A, გაკვეთილი 4, აქტივობა 1, „მაგალითები“.

სადისკუსიო თემები   5 წუთი 

აი, რა უნდა დაედგინათ მონაწილეებს ზემოთ მოცემული მაგალითების შემთხვევაში:

1.	 სიმართლე: გამოიყენეთ Heritage-ის ეკონომიკური თავისუფლების ინდექსის შეფასებები. ინდექსიდან ჩანს, რომ 
საქართველო მართლაც მე-16 ადგილზეა.

2.	 ტყუილი: მოიძიეთ გადაშენების პირას მყოფი ქვეყნების სტატისტიკა საძიებო სისტემებში და აღმოჩნდება, რომ 
ასეთი სია საერთოდ არ არსებობს. 

3.	 ტყუილი: მოიძიეთ ინფორმაცია საქართველოში ევროკავშირის წარმომადგენლობის ოფიციალურ საიტზე. 
ევროკავშირის საქართველოს სოფლის მეურნეობის მხარდაჭერასა და განვითარებაზე რამდენიმე ათეული 
მილიონი ევრო აქვს დახარჯული.

ბმულებისთვის იხილეთ თავი 3, ნაწილი A, გაკვეთილი 4, აქტივობა 1, „სადისკუსიო თემები“.

აქტივობა 2    20 წუთი 

როგორც ხედავთ, მტკიცებულების გადამოწმება სასარგებლოა, მაგრამ ზოგჯერ დიდ დროს მოითხოვს. აი, რატომ არის 
ფაქტების გადამოწმების ორგანიზაციების შრომა ასეთი ღირებული: ისინი იძიებენ მტკიცებულებებს, რათა თქვენ 
შემდეგ პასუხები სწრაფად მიიღოთ.

ბევრი ადამიანისთვის ფაქტების გადამოწმების ორგანიზაციები პოლიტიკასთან ასოცირდება, მაგრამ ისინი 
პოლიტიკურის გარდა ბევრ სხვა ინფორმაციასაც ამოწმებენ და სიცრუეს ააშკარავებენ, მაგალითად, სამეცნიერო 
სახის ინფორმაციას (SciCheck), ყველა სახის ტყუილსა და გამაოგნებელ მტკიცებებს (Snopes). 

სთხოვეთ მონაწილეთა მცირე ჯგუფებს, ნახონ ფაქტების გადამოწმების წამყვანი ორგანიზაციების ქვემოთ 
ჩამოთვლილი ვებ-გვერდები. შეარჩიონ მათთვის საინტერესო გადასამოწმებელი ფაქტი და იმსჯელონ, როგორ 
გადაამოწმებდნენ ამ მტკიცებას. შემდეგ ნახონ ფაქტების გადამმოწმებლის მიერ გამოყენებული მეთოდები და 
შეადარონ, რით განსხვავდება ისინი მათ მიერ გამოყენებული მეთოდებისგან.

ორგანიზაციები: 
▶	 მითების დეტექტორი
▶	 ფაქტმეტრი
▶	 მედიაჩეკერი
▶	 FactCheck.org 
▶	 SciCheck 
▶	 Snopes 
▶	 PolitiFact 
▶	 Washington Post Fact Checker
▶	 BBC Reality Check
▶	 Stopfake

ბმულებისთვის, გთხოვთ, იხილეთ თავი 3, ნაწილი A, გაკვეთილი 4, აქტივობა 2.

დასკვნა   5 წუთი 

წინა გაკვეთილებთან შედარებით ერთი ნაბიჯით წინ წავიწიეთ და ახლა არა მხოლოდ მასალის შინაარსის 
გადამოწმება შეგვიძლია, არამედ მასში წარმოდგენილი მტკიცებულებების შედარების გზით შემოწმება. ეს პროცესი 
რამდენიმე ნაბიჯს მოიცავს: კრიტიკულად დავფიქრდეთ იმაზე, რასაც ვხედავთ, მაგალითად, მასალაში მოყვანილ 
ციფრებსა და გაანგარიშებაზე; ვნახოთ, წყაროდ მითითებულ მასალაში ის წერია, რასაც სტატიაში ამტკიცებენ თუ არა; 
მოვიკითხოთ, რამდენად ავტორიტეტულია წყაროდ მითითებული მასალა; და ბოლოს, ჩვენით მოვიძიოთ ინფორმაცია 
სანდო საიტზე.

ასეთი გადამოწმება სასარგებლოა, მაგრამ სრულყოფილად გადამოწმებას საკმაო დრო მიაქვს. ფაქტების 
გადამოწმების ორგანიზაციები ძალიან ღირებულ რესურსს წარმოადგენენ, რადგან დიდია ალბათობა, რომ მათ უკვე 
მოკვლეული ჰქონდეთ ის, რასაც კითხულობთ და თან ბევრი ზემოხსენებული ხერხის გამოყენებით. შეგიძლიათ 
გამოიყენოთ ასევე „ფაქტების გადამოწმების მარტივ ინსტრუმენტებში“ ჩამოთვლილი წყაროები.

თავი 3 > ნაწილი A  > გაკვეთილი 5: გამოქვეყნების თარიღები და ცვლილებების მოძიება 

გაკვეთილის აღწერა ნაწილი A		           გაკვეთილი 5

სწავლების ამოცანები საჭირო რესურსები ხანგრძლივობა

ამ გაკვეთილზე მონაწილეები:

▶	 მოიძიებენ სოციალური მედიით გაზიარებული 
ინფორმაციის თავდაპირველი გამოქვეყნების 
თარიღს.

▶	 გამოიმუშავებენ უნარებს, რომლებიც მათ 
დაარქივების ინსტრუმენტების გამოყენებით, 
როგორიცაა, მაგალითად, Wayback Machine და 
Archive.is მასალის გამოქვეყნების თარიღი 
დადგენაში დაეხმარება.

▶	 ისწავლიან დაარქივების ინსტრუმენტების 
გამოყენებას, რაც მათ იმის 
იდენტიფიცირებაში დაეხმარება, შეიცვალა 
თუ არა სტატია დროთა განმავლობაში.

▶	 კალმები და ფურცლები

▶	 პროექტორი

▶	 კომპიუტერები

▶	 ინტერნეტთან წვდომა

30 წუთი

პროცედურა

სადისკუსიო თემები 

სოციალურ მედიაში გაზიარებული მასალა თუ ინფორმაცია, ხშირად, „ახალი“ გვგონია. თუ აღწერილი მოვლენა წლების 
წინანდელია, მისი კონტექსტი სრულიად სხვაგვარია და ამ მოვლენის მიმართ ჩვენი განცდაც იცვლება. სოციალური 
მედიით ხშირად ძველი ამბები ვრცელდება და ამიტომ თქვენი პირველი ნაბიჯი ამ ამბის გამოქვეყნების თარიღის 
ნახვა უნდა იყოს7. 

შესავალი   10 წუთი 

ამ გაკვეთილზე გავივარჯიშებთ „დაარქვი სახელი, რომ მოთოკო“ პრინციპის გამოყენებაში, რათა ინფორმაციაზე 
რეაგირების მოხდენამდე, ცოტა ხნით შევჩერდეთ. შევამოწმებთ თავდაპირველი გამოქვეყნების თარიღებს და 

7   დამატებითი ინფორმაციისთვის, თუ როგორ ვრცელდება ძველი ამბები ვირუსულად სოციალურ მედიაზე, იხილეთ https://archives.cjr.org/news_
literacy/old_stories_going_viral.php

ვისწავლით ონლაინ არქივის გამოყენებას ამბის ძველი ვერსიის მოსაძებნად. ეს შესაძლებლობას მოგვცემს ვნახოთ, 
ხომ არ შეიცვალა ეს ამბავი დროთა განმავლობაში. 

აქტივობა 1    10 წუთი 

სთხოვეთ მონაწილეებს, გაეცნონ ქვემოთ მოცემულ მაგალითებს და განიხილონ თითოეული მათგანი. სთხოვეთ, 
ყოველ მაგალითზე გამოიყენონ „დაარქვი სახელი, რომ მოთოკო“ პრინციპი.

„დაარქვი სახელი, რომ მოთოკოს“ ნაბიჯები:

1.	 შეჩერდი: მიაბრუნე თავი ეკრანიდან ან ფურცლიდან. 

2.	 ჰკითხე საკუთარ თავს: რას ვგრძნობ ახლა?

3.	 თქვი: ამ გრძნობის სახელი.

შემდეგ აჩვენეთ მონაწილეებს თითოეულის გამოქვეყნების თარიღი და ჰკითხეთ: როგორ შეცვალა თქვენი განწყობა 
იმის გაგებამ, რომ ეს ყალბი ინფორმაციაა? როგორ შეცვალა ამ ფაქტმა ამ ამბის მნიშვნელობა?

1

პასუხი n 1-სთვის:

მომღერალ ბუბა კიკაბიძის გარდაცვალების შესახებ ინფორმაცია რამდენჯერმე 2012 და 2019 წელს გავრცელდა. 

(გთხოვთ, იხილეთ თავი 3, ნაწილი A, გაკვეთილი 5, აქტივობა 1, სტატია 1).

2

პასუხი n 2-სთვის:

თუ შენი მეგობარი ამბავს სოციალურ ქსელში აზიარებს, ერთი შეხედვით ახალი ინფორმაციის შთაბეჭდილებას 
ტოვებს. შენ უნდა შეამოწმო ინფორმაცია და რეალური თარიღი/წარმომავლობა დაადგინო. 

(გთხოვთ, იხილეთ თავი 3, ნაწილი A, გაკვეთილი 5, აქტივობა 1, სტატია 2).

აქტივობა 2    10 წუთი 

უთხარით  მონაწილეებს, რომ გამოვიყენებთ ონლაინ დაარქივების ინსტრუმენტებს, რომლებიც მედია კონტენტის 
მოძიებაში დაგვეხმარება. განუმარტეთ, რომ ისეთი რესურსებით, როგორიცაა Internet Archive ვებ-გვერდის შენარჩუ-
ნება და დაარქივება ხდება, რაც შესაძლებელს ხდის, მოვიძიოთ შეცვლილი ან წაშლილი მასალები და ვნახოთ მათი 
გამოქვეყნების თარიღი (ჩვენ ამ ინსტრუმენტს ამ სასწავლო კურსის მაგალითების დაარქივებისთვის ვიყენებთ).

აუხსენით მონაწილეებს, რომ Wayback Machine-ით ძველი მედია მასალების მოძიება, ვებ-ვერდებისა და სტატიების 
დაარქივება ყველას შეუძლია. ძველი მასალის მოძიების და მიმდინარე მასალის შენახვის შესაძლებლობას ასევე 
ვებ-საიტები, როგორიცაა, მაგალითად, archive.is იძლევა.

ბმულებისთვის გთხოვთ, იხილეთ თავი 3, ნაწილი A, გაკვეთილი 5, აქტივობა 2. 

აჩვენეთ, როგორ ხდება ვებ-გვერდის მისამართით ძიება Wayback Machine-ზე და archive.is-ზე.

უთხარით, ყველამ დამოუკიდებლად გამოიყენოს Wayback Machine და archive.is და ბმულებით მათთვის საინტერესო 
სტატიები ან თემები მოძებნოს.

დასკვნა   5 წუთი 

პირველ რიგში ნახეთ გამოქვეყნების თარიღი. თუ სტატია ახალ მოვლენას არ ეხება, როგორ ცვლის ეს მის აღქმას? 
საარქივო ინსტრუმენტების გამოყენება, როგორებიცაა Wayback Machine ან archive.is, დაგეხმარებათ, მოიძიოთ 
არა მარტო ინტერნეტში გამოქვეყნების ისტორია, არამედ კონკრეტული სტატიის ისტორია - როდის გამოქვეყნდა 
ან როდის შესწორდა შეცდომის გამოსწორების მიზნით ან საერთოდ შესწორდა თუ არა. ფაქტების გადამოწმების 
ორგანიზაციებიც ასეთ ინფორმაციას ამოწმებენ; შესაბამისად, დროის დაზოგვის მიზნით შეგიძლიათ ასეთი 
ორგანიზაციების ვებ-გვერდებს ეწვიოთ.

რჩევები ტრენერისთვის

სრული თავისუფლება გაქვთ, გამოიყენოთ სხვა მაგალითები ან წინასწარ განსაზღვროთ ამ ინსტრუმენტებით 
მოსაძიებელი თემა. 

თავი 3 > ნაწილი B: ფოტო, ვიდეო, გეოლოკაცია, სოციალური მედია და 
ინტერნეტუსაფრთხოება  > გაკვეთილი 1: ხელმეორედ გამოყენებული ფოტო და ვიდეო

გაკვეთილის აღწერა ნაწილი B		           გაკვეთილი 1

სწავლების ამოცანები საჭირო რესურსები ხანგრძლივობა

ამ გაკვეთილზე მონაწილეები:

▶	 ისწავლიან, როგორ ამოიცნონ ფოტო 
და ვიდეომასალა, რომლებსაც მიზანი 
შეუცვალეს.

▶	 გავარჯიშდებიან გამოსახულების 
უკუმიმართულებით ძიების ანუ უკუძიების 
ინსტრუმენტის გამოყენებაში, რომლითაც 
შეამოწმებენ, ხომ არ არის ფოტო 
გადაკეთებული.

▶	 კომპიუტერები 45 წუთი

ტრენერის მზადება
ვისაც iPhone-ი აქვს სთხოვეთ, ჩამოტვირთოს Chrome (ანდროიდში Chrome ისედაც ჩატვირთულია).

პროცედურა

შესავალი   5 წუთი 

მცდარი ინფორმაცია ინტერნეტში ზოგჯერ ფოტოს და ვიდეოს სახით ვრცელდება; ეს მცდარი ინფორმაციის 
გავრცელების ერთ-ერთი ყველაზე მზაკვრული ფორმაა. დღეს დავიწყებთ საუბარს ფოტოს და ვიდეოს გადაკეთების 
ხერხების და ასეთი მანიპულაციის ამოცნობის გზების შესახებ. კერძოდ, დავიწყებთ ისეთი ფოტოების შესწავლით, 
რომლებზეც სულ სხვა რამ ჩანს, ვიდრე თავდაპირველად იყო განზრახული. გამოსახულების უკუძიების ინსტრუმენტები 
ასეთი მცდარი ინფორმაციის სწრაფად აღმოჩენის და გაზიარების პრევენციის ერთ-ერთ ყველაზე მძლავრ, თუმცა 
არა ასპროცენტიანად ზუსტ საშუალებას წარმოადგენს. 

დასამუშავებელი კითხვები   5 წუთი 

თქვენი აზრით, რატომ არის ფოტო და ვიდეო მცდარი ინფორმაციის განსაკუთრებით საშიში წყაროები?

სადისკუსიო თემები   10 წუთი 

კვლევებით დასტურდება, რომ გამოსახულება ინფორმაციის დამახსოვრების უნარს აძლიერებს8  და ეს როგორც 
ნამდვილი ფაქტების, ასევე დეზინფორმაციისა და მცდარი ინფორმაციის დამახსოვრებას თანაბრად ეხება. 
უნდა გვახსოვდეს, რომ დეზინფორმაცია ჩვენზე განსაკუთრებულად მოქმედებს, როდესაც მას ფოტოს ან ვიდეოს 
საშუალებით ვიღებთ. 

ფოტოს და ვიდეოს მანიპულირების მრავალი ხერხი არსებობს, რითაც სიმართლის დამახინჯება შეიძლება. მათ 
შორის ყველაზე გავრცელებულია:

1.	 რეალური ადამიანის, ადგილის ან სიტუაციის ფოტოს გადაკეთება სხვა ადამიანის, ადგილის ან სიტუაციის 
წარმოსაჩენად.

2.	 გაყალბება, ანუ კომპიუტერული პროგრამით (მაგალითად, როგორიცაა ფოტოშოპი) ფოტოს რედაქტირება ზოგი 
კომპონენტის დამატების ან წაშლის გზით.

3.	 ფოტოს შერჩევითად გამოყენება, რომ რეალური სურათი დამახინჯდეს. ეს შეიძლება იყოს ფოტო, რომელშიც 
მთავარი ელემენტებია ამოჭრილი, რაც ცვლის ან სრულიად საპირისპირო მნიშვნელობას ანიჭებს გამოსახულებას; 
ფოტო, რომელიც თავისთავად ნამდვილია, მაგრამ რეალობის მხოლოდ მცირე ნაწილს აჩვენებს და შესაბამისად, 
რეალობას ამახინჯებს.

მცდარი ინფორმაციის ზემოაღნიშნულ სახეებს მომდევნო გაკვეთილებზე გავეცნობით და თითოეული მათგანის 
ამოცნობას ვისწავლით.

ამ გაკვეთილს კი დავუთმობთ მცდარი ინფორმაციის პირველ ტიპს: ფოტოები, რომელთა თავდაპირველი მიზანი 
შეცვლილია.

ასეთი ფოტომანიპულაცია განსაკუთრებით ხშირია საგანგებო სიტუაციების დროს. ასევე ხშირია ფოტომანიპულაციები 
იდენტობებთან დაკავშირებულ საკითხებზე.

ფოტომ, რომელსაც პოლიტიკოსმა მიზანი შეუცვალა, ადამიანები ქუჩაში გამოიყვანა (გთხოვთ, იხილეთ თავი 3, ნაწილი 
B, გაკვეთილი 1, შესავალი, სტატია 1).

შუღლის გაღვივების მიზნით გამოყენებული ფოტოები, რომლებსაც მიზანი შეუცვალეს (გთხოვთ, იხილეთ თავი 3, 
ნაწილი B, გაკვეთილი 1, შესავალი, სტატია 2.)

მუსლიმების წინააღმდეგ გამოქვეყნებული ფოტო (იხილეთ თავი 3, ნაწილი B, გაკვეთილი 1, შესავალი, სტატია 4)

8   Schnotz, W. (2002). Towards an integrated view of learning from text and visual displays. Educational Psychology Review, 14(1), 101-120. Retrieved from http://
www.csuchico.edu/~nschwartz/schnotz2002.pdf

http://www.csuchico.edu/~nschwartz/schnotz2002.pdf


დასამუშავებელი კითხვები

რატომ არის ეს განსაკუთრებით პრობლემური? რამდენად ძლიერია სტერეოტიპიზაციის როლი ზოგიერთ ამ 
მაგალითში? რა არის განსაკუთრებით დამაზიანებელი ამ მაგალითში აღწერილ სიცრუეში?

აქტივობა 1    15 წუთი 

როცა საქმე ონლაინ ინფორმაციასთან გვაქვს, მუდამ უნდა გვახსოვდეს ორი მთავარი პრინციპი: 

„დაარქვი სახელი, რომ მოთოკო“: „დაარქვი სახელი, რომ მოთოკოს“ 
ნაბიჯები:

1. შეჩერდი: მიაბრუნე თავი ეკრანიდან ან ფურცლიდან. 
2. ჰკითხე საკუთარ თავს: რას ვგრძნობ ახლა?
3. თქვი: ამ გრძნობის სახელი.

 „დაფიქრდი, სანამ გააზიარებ“:

1. „დაარქვი სახელი, რომ მოთოკო!“

2. აიღე პასუხისმგებლობა. იცოდე, რომ შენ ინფორმაციის მაკონტროლებელი ხარ. არ გაავრცელო არასწორი 
ინფორმაცია!

2. აღიარე ის, რომ რაღაცა არ იცი.

4. თუ დრო გაქვს, გადაამოწმე! - გააკეთე ყველაფერი, რაც შეგიძლია, რომ ინფორმაცია დააზუსტო.

5. თუ ისევ არ ხარ დარწმუნებული ინფორმაციის სიმართლეში, არ გააზიარო ის.

როგორ გავარკვიოთ, არის თუ არა ფოტოს მიზანი შეცვლილი? ამისთვის ვიყენებთ ინსტრუმენტს, რომელსაც 
„გამოსახულების უკუძიება“(reverse image search) ეწოდება.

სთხოვეთ მონაწილეებს, ერთ-ერთი ქვემოთ აღწერილი მეთოდის გამოყენებით ფოტოს შეძლებისდაგვარად ყველაზე 
ადრინდელი ვერსია (ქვემოთ მოცემული ერთ-ერთი მაგალითის გამოყენებით) მოძებნონ და ნახონ, რა არის მასზე 
ასახული.

თუ შესაძლებელია, სთხოვეთ მათ, გამოიყენონ ის მეთოდი, რომელიც მათთვის ყოველთვის ხელმისაწვდომი იქნება. 
მაგალითად, თუ კომპიუტერის ნაცვლად სმარტფონი აქვთ, გააკეთონ სავარჯიშო ტელეფონით (მზადების ნაწილში 
სწორედ ამისთვის ვთხოვეთ მათ iPhone-ში Chrome-ის ჩამოტვირთვა). ანდა თუ აუდიტორიაში არის პროექტორი, 
შეიძლება სავარჯიშოები ყველამ ერთად გააკეთოს. 

რჩევები ტრენერისთვის

ტრენინგისთვის მზადების დროს აუცილებლად სცადეთ ყველა იმ ფოტოს მოძებნა, რომლებსაც გაკვეთილზე 
გამოიყენებთ, რათა დარწმუნდეთ, რომ ამ ფოტოების სხვა ვერსიებიც იძებნება და კარგად გესმით ეს პროცესი.

ამ პროცესის დემონსტრირებას ართულებს ის, რომ ყველა ზემოთ ნაჩვენები ფოტოს სიყალბე უკვე გამომჟღავნებულია 
და შესაბამისად, უკუძიების დროს ეს გამოჩნდება. უთხარით მონაწილეებს, ამას ყურადღება არ მიაქციონ და ფოტოს 
ყველაზე ადრინდელი ვერსიის ძიება გააგრძელონ.

სურათის უკუძიების ნაბიჯები

მეთოდი A – Google Chrome

სურათის მოძიება ყველაზე ადვილია, თუ ვებ-ბრაუზერად Google Chrome-ს იყენებთ. ამიტომ, იფიქრეთ თქვენს 
კომპიუტერსა თუ ტელეფონში Chrome-ის ინსტალაციაზე. თუმცა, ეს მეთოდი ძიების შედეგებს ქრონოლოგიურად, 
გამოქვეყნების თარიღების მიხედვით არ ალაგებს და ზოგჯერ TinEye-ს გამოყენება უფრო ხელსაყრელია (იხილეთ 
ქვემოთ).

ნაბიჯები:

1.	 ე.წ. მაუსის (თაგუნას) მარჯვენა ღილაკით დააწკაპუნეთ ფოტოზე (მობილურზე ფოტოს თითი დაარტყით, რომ მთელ 
ეკრანზე გამოჩნდეს).

2.	 დააწკაპუნეთ “Search Google for image“ („მოძებნეთ ფოტო Google“-ში). (მობილურის ეკრანს თითი დააჭირეთ და 
გააჩერეთ, ჩამოშლილი მენიუდან აირჩიეთ „Search Google for image.”)

3.	 ჩამოდით იმ ადგილამდე, სადაც წერია “Pages that include matching images” („გვერდები, რომლებიც შესატყვისს 
ფოტოებს მოიცავენ“).

4.	 მოძებნეთ ყველაზე ადრინდელი თარიღი (შედეგები ქრონოლოგიურად დალაგებული არ იქნება) და ასევე სანდო 
მედია ორგანიზაციები.

მეთოდი B – TinEye

ეს მეთოდი ნებისმიერ ვებ-ბრაუზერში შეგიძლიათ გამოიყენოთ. ის ასევე გაჩვენებთ ფოტოს ყველაზე ადრეული 
გამოყენების შემთხვევებს.

1.	 შეინახეთ ფოტო, რომლის გადამოწმებაც გსურთ. (ტელეფონის შემთხვევაში, დააჭირეთ თითი ეკრანზე გამოსახულ 
სურათს და გააჩერეთ, სანამ „შენახვის“ ღილაკი არ გამოჩნდება)

2.	 თქვენი ბრაუზერით tineye.com-ზე შედით.

3.	 დააწკაპუნეთ “upload image” („ატვირთე ფოტო“) და აირჩიეთ ფოტო, რომლის გადამოწმებაც გსურთ. დააწკაპუნეთ 
ამ ძიების შედეგად მოცემულ ფოტოზე და შეადარეთ ის თქვენს მიერ წარდგენილ ფოტოს. 

4.	 ჩამოსაშლელი მენიუდან აირჩიეთ “Oldest” (ყველაზე ადრინდელი).

მაგალითები:

ეს ფოტო ასახავს ამბავს, თითქოს ვიღაცას კოიოტი 
ძაღლში შეეშალა.

(გთხოვთ, იხილეთ თავი 3, ნაწილი B, გაკვეთილი 1).

უკუძიება კი გამოავლენს, რომ სინამდვილეში ეს 
ფოტო „დეილი მეილის“ 2014 წლის სტატიიდანაა, 
რომელშიც მოთხრობილია, როგორ შეიფარა ერთმა 
ოჯახმა კოიოტის ლეკვი და შინაურ ცხოველად 
გაზარდა (შეგნებულად).

ამ ფოტოზე თითქოს ბავშვის და ჩიტის ახლო კონტაქტია ასახული. 
ფოტოზე წერია: „ფოტოს ავტორი უცნობია“.

დასამუშავებელი კითხვები:   5 წუთი

რა გასწავლათ ამ პროცესმა? რა დასკვნას გამოიტანდით, ეს ფოტო რომ მანამდე 
გქონოდათ ნანახი? რა დასკვნას გამოიტანდით, ეს ფოტო რომ ადრე  არ გქონოდათ 
ნანახი?

სადისკუსიო თემები

გახსოვდეთ: ფოტოს უკუძიება ყოველთვის ცალსახად ზუსტ პასუხს არ მოგცემთ. 
თუ იპოვეთ ფოტოს გამოყენების ადრეული შემთხვევა, გეცოდინებათ, რომ მცდარ 
ინფორმაციასთან გაქვთ საქმე. თუ ძიებით გამოსახულების ადრე გამოყენების 
შემთხვევას ვერ აღმოაჩენთ, ფოტო, სავარაუდოდ, ორიგინალია. ალბათ იმასაც 
ამჩნევთ, რომ სოციალურ მედიაში ცხოველებისა და „გასაოცარი“ ბუნებრივი სამყაროს 
ამსახველი ბევრი „უწყინარი“ ყალბი ფოტო ვრცელდება. ბუნებრივი სამყარო მართლაც 
გასაოცარია, მაგრამ ყველაფერს აქვს საზღვარი!

დასკვნა   5 წუთი 

ინტერნეტი სავსეა გადაკეთებული ფოტოებით, რომლებიც, არაკეთილსინდისიერი ადამიანების მტკიცებით, 
ასახავენ ერთ რაღაცას, მაშინ როდესაც სინამდვილეში სულ სხვა რამის ილუსტრაციაა. მათ შეუძლიათ თქვან, რომ 
ფოტო რაღაც კონკრეტულ ადგილს, დროს ან მოვლენას გამოხატავს. ფოტოს უკუძიება არ არის გარანტირებულად 
ზუსტი ინსტრუმენტი, მაგრამ ხშირად გვაძლევს შესაძლებლობას ვნახოთ, რომ ფოტო ადრეც იყო გამოყენებული ან 
გადაკეთებულია. ასეთ გადაკეთებაზე შემდეგ გაკვეთილზე ვისაუბრებთ.

თავი 3  > ნაწილი B  > გაკვეთილი 2: დამუშავებული ფოტო

გაკვეთილის აღწერა ნაწილი B		           გაკვეთილი 2

სწავლების ამოცანები ხანგრძლივობა

ამ გაკვეთილზე მონაწილეები:

▶	 ისწავლიან, როგორ ამოიცნონ დამუშავებული ფოტო.

▶	 ისწავლიან მიმების ტექსტური ელემენტების მოძიებას, რომ მათი 
ნამდვილობა დაადგინონ.

55 წუთი - 1 საათი და 5 
წუთი

პროცედურა
 

შესავალი   5 წუთი 

ინტერნეტში გავრცელებული კიდევ ერთი ფენომენია ფოტოები, რომლებიც სიმართლის დასამახინჯებლად არის 
გადაკეთებული. ეს შეიძლება იყოს ფოტო ან მიმი, რომელიც ყალბ ტექსტურ ინფორმაციას შეიცავს. განვიხილოთ, 
როგორ შეიძლება დადგენა, არის თუ არა ფოტო გადაკეთებული ან მიმი გამოგონილი.  

აქტივობა 1    15 წუთი 

განსახილველად აირჩიეთ ერთ-ერთი ან ორივე ქვემოთ მოყვანილი მაგალითი.

1.	 აჩვენეთ ეს ფოტო მონაწილეებს და განიხილეთ ის:

დასამუშავებელი კითხვები

გაქვთ რაიმე მიზეზი ამ ფოტოს ავთენტურობაში ეჭვის შესატანად? რატომ გაქვთ ან არ გაქვთ?

ამ ფოტომ 2016 წლის „ნიკონის“ კონკურსზე სინგაპურში პრიზი მოიგო.

სადისკუსიო თემები

ფოტოზე დაკვირვება (უბრალოდ, კიდევ ერთხელ შეხედვა) ტექნოლოგიების გარეშეც ნათელს ხდის, რომ ის 
ფაბრიკაციაა. თუმცა, თავიდან „ნიკონმა“ ამ ფოტოს პრიზი მიანიჭა. ჯერ კიდევ „ნიკონის“ მიერ შეცდომის 
აღმოჩენამდე9,  Facebook-ზე „ნიკონის“ მიმდევრებმა აღნიშნეს, რომ ფოტო ფაბრიკაცია იყო. 

9   https://www.digitaltrends.com/photography/nikon-photo-contest-fail/?utm_source=dlvr.it&utm_medium=twitter

1.	 ფოტომანიპულაციის კიდევ ერთი პოპულარული თემაა მიმდინარე მოვლენები და პოლიტიკური 
დაპირისპირებები.

დასამუშავებელი კითხვები

გაქვთ რაიმე მიზეზი ამ ფოტოს ავთენტურობაში ეჭვის შესატანად? რატომ გაქვთ ან არ გაქვთ?

სადისკუსიო თემები

მონაწილეებმა უნდა გაიხსენონ „დაარქვი სახელი, რომ მოთოკო“ პრინციპი - იმას, რაც ასეთი შოკის მომგვრელია, 
სკეპტიკურად უნდა მოვეკიდოთ. „დაარქვი სახელი, რომ მოთოკოს“ ნაბიჯები:

1.	 შეჩერდი: მიაბრუნე თავი ეკრანიდან ან ფურცლიდან. 

2.	 ჰკითხე საკუთარ თავს: რას ვგრძნობ ახლა?

3.	 თქვი: ამ გრძნობის სახელი.

მონაწილეებს ისიც შეგიძლიათ უთხრათ, რომ ბევრი ფაბრიკაცია მიმდინარე 
მოვლენებისა და საგანგებო ახალი ამბების საფუძველზე იქმნება.

აქტივობა 2    15 წუთი 

არასავალდებულო: სთხოვეთ მონაწილეებს, ფოტოს უკუძიების ინსტრუმენტის გამოყენებით ფოტოს ორიგინალი 
მოძებნონ. ამ შემთხვევაში TinEye გამოადგებათ.

(ბმულებისთვის გთხოვთ, იხილეთ თავი 3, ნაწილი B, გაკვეთილი 2).

ახლა მონაწილეები 3-4 ჯგუფად დაყავით. მიეცით მათ ფოტოს როგორც გაყალბებული, ასევე ორიგინალი ვერსიები:

როგორ ხვდებით, რომ ფოტო შეცვლილია?

1.	 დაიწყეთ საკუთარი თავის გამოცდით - „დაარქვი სახელი, რომ მოთოკო!“ გაგაბრაზათ ამ ფოტომ? ფოტო 
დამაჯერებელი ჩანს? „დაარქვი სახელი, რომ მოთოკოს“ ნაბიჯები:

ა) შეჩერდი: მიაბრუნე თავი ეკრანიდან ან ფურცლიდან. 

ბ) ჰკითხე საკუთარ თავს: რას ვგრძნობ ახლა?

გ) თქვი: ამ გრძნობის სახელი.

2.	 მოძებნეთ ელემენტები, რომლებიც უადგილო ჩანს. ყველა ჩრდილი ერთ მხარეს არის? თუ ფოტოზე რაიმე ტექსტია, 
რა ენაზეა ის?

3.	 მოძებნეთ ფოტოს უკუძიების ინსტრუმენტით! ხშირ შემთხვევაში იპოვით ფოტოს ორიგინალ, გადაუკეთებელ 
ვერსიას.

აქტივობა 3    15 წუთი 

ფოტოს მანიპულირების ერთ-ერთი ტიპი, რომლის მიმართაც განსაკუთრებით ყურადღებით უნდა ვიყოთ, არის 
ტექსტური მიმი. ყველას შეუძლია რაიმე ფოტოს დაადოს მისი მოგონილი ტექსტი ან ისეთი ფრაზა, რომელიც ფოტოზე 
გამოსახულ ადამიანს არასდროს უთქვამს.

დამატებითი მაგალითებისთვის გთხოვთ, იხილეთ თავი 3, ნაწილი B, გაკვეთილი 2, აქტივობა 3.

როგორ გამოიკვლევთ ამ მაგალითებს?

მეთოდი A: ისტორიული ციტატებისთვის

მოსინჯეთ Quote Investigator (ციტატების მკვლევარი), დამოუკიდებელი კვლევის ვებ-გვერდი, რომელმაც ციტატების  
მოძიებას უამრავი დრო დაუთმო. ნახეთ საძიებო რჩევები. (Quote Investigator-ის ბმულისთვის გთხოვთ, იხილეთ თავი 
3, ნაწილი B, გაკვეთილი 2, აქტივობა 3).

მეთოდი B: მიმდინარე მოვლენებისთვის

საჯარო პირის ნებისმიერ ყურადსაღებ ან არაორდინარულ ციტატას ყველა ის საინფორმაციო სააგენტო გააშუქებდა, 
რომლებიც ჟურნალისტურ პრინციპებს იცავენ.

სთხოვეთ მონაწილეებს, გამოიყენონ თავიანთი ტელეფონები ან კომპიუტერები. აჩვენეთ სლაიდზე ან ფლიპჩარტზე 
რამდენიმე ციტატა და სთხოვეთ, სწრაფად მოიკვლიონ და დაადგინონ, ნამდვილია ისინი თუ არა. 

1.	 სცადეთ Google-ში მოძებნოთ ციტატა და ვინ გააშუქა ის. გამოიყენეთ ჟურნალისტური სტანდარტები (ნაწილი A, 
გაკვეთილი 8), რომ შეაფასოთ საინფორმაციო წყაროს სანდოობა. 

2.	 ანდა Google-ში ჩაწერეთ ციტატა და ციტატის მერე “site:[domain]» („ვებგვერდი:[დომენი]“), ოღონდ [დომენი] 
სანდო საინფორმაციო სააგენტოს ვებ-მისამართი უნდა იყოს. მაგალითად: „ნუ დაიჯერებთ ყველაფერს, რასაც 
ინტერნეტში კითხულობთ“ site:wsj.com. თუ ამ მედია ორგანიზაციას გამოუყენებია ეს ციტატა, ძიება შედეგს 
გაჩვენებთ.

აქტივობა 4    10 წუთი 

(არასავალდებულო)

შეგვიძლია კიდევ ერთი ნაბიჯით წინ წავიწიოთ და გადაკეთებული ვიდეოები ვნახოთ.

სადისკუსიო თემები

ვიდეო მანიპულაციის 5 ტიპი შეიძლება გამოიყოს10. ესენია:

1.	 ყალბი ვიდეო: ხელოვნური ინტელექტის ვიდეოინსტრუმენტების მეშვეობით, ერთი ადამიანის სახის სხვა 
ადამიანის ტანთან კომბინაცია შესაძლებელი გახდა. ისეთი ტექნიკების გამოყენებით, როგორიცაა Deepfake 
და Deep Video Portraits შესაძლებელია, კონკრეტულ ინდივიდზე სხვა ადამიანის თავის მოძრაობის, სახის 
გამომეტყველების, მზერისა და თვალის დახამხამების გადატანაც კი. აქედან გამომდინარე, ნებისმიერი პირის 
გამოსვლის, სიტყვების, სახის გამომეტყველების გაყალბებაა შესაძლებელი.

2.	 ავთენტური ვიდეოს შეუსაბამობა აღწერილობასთან: ასეთ შემთხვევებში უშუალოდ ვიდეო რეალურია და ის 
ტექნიკურად დამუშავებული არ არის, თუმცა თანდართული აღწერა მანიპულაციურია. ვლინდება შემთხვევები, 
როდესაც აღწერილობაში მითითებული ადგილი, დრო და პიროვნება კადრებში აღბეჭდილ ვერსიასთან 
შეუსაბამოა.

3.	 მხატვრული ფილმის კადრის რეალურ მოვლენად წარმოჩენა: ყალბი ამბის ლეგიტიმაციის მიზნით, გარკვეულ 
შემთხვევაში ვიზუალად მხატვრული ფილმის კადრებს იყენებენ და აუდიტორიას  როგორც მიმდინარე, რეალური 
ამბის ვიდეო მტკიცებულებას აწვდიან.

4.	 ყალბი რესპონდენტები: ყალბი ფაბულის ლეგიტიმაციისთვის სიუჟეტებში ხშირად ამა თუ იმ რესპონდენტს 
“მოწმის” ან კონკრეტული სფეროს “ექსპერტის” სტატუსით ვხვდებით. სინამდვილეში კი საქმე ან დაქირავებულ 
მსახიობთან ან სრულიად სხვა იდენტობისა და სტატუსის მქონე პირთან გვაქვს.

5.	 ყალბი კონტექსტი: აუდიტორიაში ეჭვების დათესვისა და დეზინფორმაციის გავრცელების მიზნით, ავთენტური 
ვიდეოების კონტექსტს რედაქტირების, ფრაგმენტების შერჩევითად ამოჭრის გზით ისე ცვლიან, რომ გასაშუქებელი 

10   http://millab.ge/ka/mil-resources/any/39/any/any/

მოვლენის არსი იცვლება.

აქ არის ვიდეო, რომელშიც ჩანს, თითქოს არწივმა ბავშვი გაიტაცა. რა განცდის გამოწვევას ცდილობს ეს ვიდეო? 

გთხოვთ, იხილეთ თავი 3, ნაწილი B, გაკვეთილი 2, აქტივობა 4, „ვიდეო“.

ამ ვიდეოს გამოსაკვლევად უნდა ჩააშენოთ პლაგინი (მოდული პროგრამის შესაძლებლობების გასაფართოებლად) 
InVid.

გთხოვთ, იხილეთ თავი 3, ნაწილი B, გაკვეთილი 2, აქტივობა 4, „პლაგინი“.

ახლა ვიდეო თქვენს ბრაუზერში YouTube-ით გახსენით, ჯერ პლაგინის სიმბოლოზე, შემდეგ კი “Open InVid”-ზე  („გახსენი  
InVid“) დააწკაპუნეთ.

ამ გზით მივიღებთ ყველანაირ ინფორმაციას ვიდეოს შესახებ, მათ შორის როდის აიტვირთა, ასევე რამდენიმე 
მნიშვნელოვან კომენტარს მის შესახებ. პლაგინი ვიდეოს კადრებადაც ყოფს. ეს  ორი მიზეზით არის მოსახერხებელი: 
1) შეგიძლიათ მოცემული ღილაკები უკუძიებისთვის გამოიყენოთ, რომ ნახოთ ეს კადრები სადმე სხვაგან ხომ არ 
არის გამოყენებული; 2) შეგიძლიათ სათითაოდ დააკვირდეთ კადრებს, რომ ნახოთ, ვიდეოს სიყალბეზე რაიმე ხომ არ 
მიანიშნებს.

ასე მოქცევისას ვამჩნევთ ხარვეზს - არწივის ფრთის ნაწილი ქრება. ეს მიუთითებს პრობლემაზე კომპიუტერით 
შექმნილი არწივის გამოსახულების ვიზუალიზაციაში (ანუ რენდერირებაში). ასევე რამდენიმე კადრში შეუსაბამო 
ადგილას საიდანღაც ჩრდილი ჩნდება.

დასკვნა   5 წუთი 

ფოტოსა და ვიდეოს ისე გადაკეთება, რომ სრულად შეიცვალოს მისი შინაარსი, ძალიან ადვილია. როგორც 
ყოველთვის, თავდაცვის პირველი პრინციპი აქაც „დაარქვი სახელი, რომ მოთოკო“ იქნება. გამოსახულების უკუძიების 
ინსტრუმენტით შეძლებთ დაადგინოთ, შეცვლილია თუ არა ფოტო. და არ დაგავიწყდეთ „დაფიქრდი, სანამ გააზიარებ“ 
პრინციპი - თქვენ ხართ საბოლოო მაკონტროლებლები, რომლებმაც მცდარი ინფორმაციის გავრცელებას ხელი უნდა 
შეუშალონ!

თავი 3  > ნაწილი B  > გაკვეთილი 3: ფოტოს შერჩევის ეფექტი

გაკვეთილის აღწერა ნაწილი B		           გაკვეთილი 3

სწავლების ამოცანები საჭირო რესურსები ხანგრძლივობა

ამ გაკვეთილზე მონაწილეები:

▶	 ისწავლიან დაეჭვებას, ხომ არ არის ფოტოდან 
ან ვიდეოდან რამე ფრაგმენტი ამოჭრილი; 
ასევე გაიაზრებენ, როგორ შეიძლება 
ფრაგმენტის ამოჭრამ ფოტოს ან ვიდეოს 
მნიშვნელობის ინტერპრეტაცია შეცვალოს.

▶	 კრიტიკულად გაიაზრებენ, როგორ შეიძლება 
ფოტოს შერჩევით ერთი და იმავე სიტუაციის 
უარყოფითი ან დადებითი მხრიდან 
წარმოჩენა.

▶	 ამობეჭდილი ფოტოები 
მონაწილეებისთვის 
დასარიგებლად, ან ფოტოები 
ეკრანზე

25 წუთი

პროცედურა

შესავალი   5 წუთი 

დღეს ვისაუბრებთ ფოტო და ვიდეომანიპულაციის სხვადასხვა ტიპზე: მოჭრა და შერჩევა. მცდარი შთაბეჭდილების 
შესაქმნელად ფოტოებს შერჩევითად ჭრიან, ხოლო ვიდეოებს შერჩევითად ამონტაჟებენ. ვითარების არასწორად 
წარმოჩენა ასევე ფოტოების შერჩევით შეიძლება, როდესაც მხოლოდ კონკრეტული ფოტოების გამოყენება და სხვა 
ფოტოების უგულებელყოფა ხდება.

მოთელვა  5 წუთი 

სთხოვეთ მონაწილეებს: შეხედეთ პრეზიდენტ დონალდ ტრამპისა და კანადის პრემიერ-მინისტრის ჯასტინ ტრიუდოს 
ამ ფოტოს. თქვენი აზრით, რა ხდება ამ ფოტოზე? ამ ფოტოს ინტერპრეტაციის რა ალტერნატიული ვარიანტები გაქვთ?

სადისკუსიო თემები

როდესაც ეს ფოტო პირველად გამოქვეყნდა, ბევრმა, ვინც ტრამპის გაწვდილი ხელი და ტრიუდოს სახის 
გამომეტყველება ნახა, ჩათვალა, რომ ტრიუდოს ტრამპისთვის ხელის ჩამორთმევა არ სურდა. თუმცა, მოქმედების 
დროს ადამიანის ფოტოგრაფირების პრობლემა ის არის, რომ ფოტო მხოლოდ წამის მეასედს ასახავს, რომელიც 
შესაძლოა სულაც არ იყოს რეპრეზენტაციული. მსგავსი ფენომენი, ალბათ, ფილმის დაპაუზების დროს შეგინიშნავთ: 
შუა საუბარში მყოფი ადამიანების გამომეტყველება უცებ სასაცილო ხდება, რასაც ვერასდროს შეამჩნევდით, ფილმი 
რომ არ შეგეჩერებინათ. ამ კონკრეტულ შემთხვევაში ვითარება სრულიად განსხვავებულად გამოჩნდება, თუ მთლიან 
ვიდეოს ნახავთ. (გთხოვთ, იხილეთ თავი 3, ნაწილი B, გაკვეთილი 3, „სადისკუსიო თემები“).

აქტივობა 1    10 წუთი 

იზოლირებულად აღებულმა ფოტოებმა, სათაურებმა თუ ფოტოს ქვეშ წარწერებმა შეიძლება არა მარტო მცდარი 
დასკვნები გამოგვატანინოს, არამედ სრულიად საპირისპირო ინტერპრეტაციისკენ გვიბიძგოს. 

დასამუშავებელი კითხვები

სთხოვეთ მონაწილეებს შეხედონ ამ ფოტოზე გამოსახულ ქალს. რა დასკვნა შეიძლება გამოვიტანოთ ფოტოდან და 
სათაურიდან?

სადისკუსიო თემები

ეს ფოტო აღნიშნული კომენტარით ბევრმა ადამიანმა ნახა და სოციალურ ქსელებში ვირუსულად გავრცელდა. 
ადამიანებმა იფიქრეს, რომ მუსლიმმა ქალმა ტერორისტული აქტის მსხვერპლს გულგრილად ჩაუარა და თან 
ტელეფონში იყურებოდა. 

ახლა მონაწილეებს აჩვენეთ ინციდენტის ამსახველი სხვა ფოტოები

(გთხოვთ, იხილეთ თავი 3, ნაწილი B, გაკვეთილი 3,აქტივობა 1).

დასამუშავებელი კითხვები

რა მოხდა სინამდვილეში? რა იყო ამ ქალის რეაქცია? დაამახინჯა თუ არა რეალობა ფოტოს შერჩევითად გამოყენებამ?

დასკვნა   5 წუთი 

ადვილად შეიძლება ვიდეოს ან ფოტოს რაღაც ფრაგმენტი არასწორად განმარტო, როდესაც ეს ვიდეო ან ფოტო 
კონტექსტიდან არის ამოგლეჯილი. გახსოვდეთ, რომ ფოტოზე ასახული ქმედება ან გამომეტყველება ყოველთვის 
იმის ამსახველი არ არის, რაც ერთი შეხედვით ჩანს; ასევე გახსოვდეთ, რომ ყოველი ჩვენგანი საკუთარი 
წინასწარგანწყობისა და შეხედულებების მიხედვით განმარტავს ფოტოებს.

თავი 3  > ნაწილი B  > გაკვეთილი 4: ფოტოების მოკვლევა

გაკვეთილის აღწერა ნაწილი B		           გაკვეთილი 4

სწავლების ამოცანები საჭირო რესურსები ხანგრძლივობა

ამ გაკვეთილზე მონაწილეები:

▶	 გაიღრმავებენ ცოდნას მიზანშეცვლილი, 
მანიპულირებული და შერჩევითი ფოტოების 
შესახებ.

▶	 გაიმყარებენ ფოტოების მოძიების უნარებს.

▶	 კომპიუტერები (შეიძლება 
ჯგუფურად გამოყენება) 
წინასწარ ჩატვირთული 
გასაანალიზებელი ფოტოებით

30-40 წუთი

პროცედურა

შესავალი   5 წუთი 

ბოლო რამდენიმე გაკვეთილზე თქვენ გაეცანით ფოტომანიპულაციის სხვადასხვა ტიპს. ახლა პრაქტიკაში 
გამოვცადოთ, რაც ისწავლეთ.

სადისკუსიო თემები   20-30 წუთი

დაყავით მონაწილეები 2 ან 3 ჯგუფად. დაურიგეთ ჯგუფებს ერთი და იგივე ფოტო და სთხოვეთ, გამოავლინონ მისი 
სიყალბე ან დაადასტურონ მისი ავთენტურობა; დაინიშნეთ დრო, რომ ნახოთ, ვინ შეასრულებს ამ ამოცანას ყველაზე 
სწრაფად. ფოტოებისთვის იხილეთ თავი 3, ნაწილი B, გაკვეთილი 4, სლაიდშოუ.

ეს სავარჯიშო მომდევნო მაგალითებით გაიმეორეთ.

დააჯამეთ თითოეული ჯგუფის მიერ სავარჯიშოების შესრულების დრო (1-ლი, მე-2, მე-3, ა.შ.). გამარჯვებული იქნება 
ჯგუფი, რომლის ჯამური დრო ყველაზე მცირეა.

სადისკუსიო თემები 

თუ საჭიროა, შეახსენეთ მონაწილეებს ფოტოს უკუძიების ნაბიჯები:

მეთოდი A – Google Chrome

სურათის მოძიება ყველაზე ადვილია, თუ ვებ-ბრაუზერად Google Chrome-ს იყენებთ. ამიტომ, იფიქრეთ Chrome-

ის ინსტალაციაზე თქვენს კომპიუტერსა თუ ტელეფონში. თუმცა, ეს მეთოდი ძიების შედეგებს ქრონოლოგიურად, 
გამოქვეყნების თარიღების მიხედვით არ ალაგებს და ამიტომ, ზოგჯერ TinEye-ს გამოყენება უფრო ხელსაყრელია 
(იხილეთ ქვემოთ).

ნაბიჯები:

1.	 ე.წ. მაუსის (თაგუნას) მარჯვენა ღილაკით დააწკაპუნეთ ფოტოზე (მობილურზე ფოტოს თითი დაარტყით, რომ მთელ 
ეკრანზე გამოჩნდეს).

2.	 დააწკაპუნეთ “Search Google for image“ („მოძებნეთ ფოტო Google“-ში). (მობილურის ეკრანს თითი დააჭირეთ და 
გააჩერეთ, ჩამოშლილი მენიუდან აირჩიეთ „Search Google for image.”)

3.	 ჩამოდით იმ ადგილამდე, სადაც წერია “Pages that include matching images” („გვერდები, რომლებიც შესატყვისს 
ფოტოებს მოიცავს“).

4.	 მოძებნეთ ყველაზე ადრინდელი თარიღი (შედეგები ქრონოლოგიურად არ იქნება დალაგებული) და მოძებნეთ 
ასევე სანდო მედიაორგანიზაციები.

მეთოდი B – TinEye

ეს მეთოდი შეგიძლიათ ნებისმიერ ვებ-ბრაუზერში გამოიყენოთ. ის ასევე გაჩვენებთ ფოტოს ყველაზე ადრეული 
გამოყენების შემთხვევებს.

1.	 შეინახეთ ფოტო, რომლის გადამოწმებაც გსურთ. (ტელეფონის შემთხვევაში, დააჭირეთ თითი ეკრანზე გამოსახულ 
სურათს და გააჩერეთ, სანამ არ გამოჩნდება „შენახვის“ ღილაკი.)

2.	 თქვენი ბრაუზერით შედით tineye.com-ზე.

3.	 დააწკაპუნეთ “upload image” („ატვირთე ფოტო“) და აირჩიეთ ფოტო, რომლის გადამოწმებაც გსურთ. დააწკაპუნეთ 
ამ ძიების შედეგად მოცემულ ფოტოზე და შეადარეთ ის თქვენს მიერ წარდგენილ ფოტოს. 

4.	 ჩამოსაშლელი მენიუდან აირჩიეთ “Oldest” (ყველაზე ადრინდელი).

დასკვნა   5 წუთი 

სოციალურ მედიით გავრცელებული ბევრი ფოტო ხელახლაა გამოყენებული და ზოგჯერ ისე, რომ ფოტოს მნიშვნელობა 
იცვლება. ფოტოების გადაკეთება შეგნებულად ხდება, რომ მცდარი ინფორმაცია გავრცელდეს. ფოტოს უკუძიების 
შესაძლებლობის გამოყენებით შეგიძლიათ დაადგინოთ, მოხდა თუ არა ასეთი რამ ან ვიზუალის გადაკეთება. 
მაშინაც კი, როდესაც ამის დრო არა გაქვთ, ანდა თქვენს უკუძიებას მკაფიო შედეგები არ მოაქვს, გეცოდინებათ, რომ 
სიფრთხილე უნდა გამოიჩინოთ და არ დაიჯეროთ ყველაფერი, რასაც ხედავთ! 

მაგალითები:

1.	 არის თუ არა ეს ფოტო თბილისში, საბურთალოზე გადაღებული?

პასუხი: 

ფოტო ნამდვილია, თუმცა ალექსანდრიაშია გადაღებული. (გთხოვთ, იხილეთ თავი 3, ნაწილი B, გაკვეთილი 4, აქტივობა 1).

2.	 არის თუ არა ეს ირანში ჩამოგდებული ბოინგის პერსონალის კატასტროფამდე 1 დღით ადრე გადაღებული ბოლო 
ფოტო?

პასუხი: ფოტო, რომელიც ინტერნეტში ვირუსულად გავრცელდა, “უკრაინის საერთაშორისო ავიახაზების” ეკიპაჟს 2020 
წლის 8 იანვარს თეირანში ავიაკატასტროფამდე არ გადაუღია. რეალურად, ფოტო 2017 წელს ვილნიუსშია გადაღებული.

გაბათილება ნახეთ აქ - გთხოვთ, იხილეთ თავი 3, ნაწილი B, გაკვეთილი 4, აქტივობა 1). 

3.	 არის თუ არა ჰილარი კლინტონისა და ოსამა ბინ ლადენის ფოტო რეალური?

პასუხი: ფოტო დამუშავებულია და სულ სხვა მიზნით არის გავრცელებული, ვიდრე ფოტოს თავდაპირველი მიზანი 
იყო. Snope-ის ინფორმაციით, ფოტო საიტზე FreakingNews.com კონკურსის ფარგლებში შეიქმნა და შემდეგ ვირუსულად 
სხვადასხვა პლატფორმებზე ვრცელდებოდა. 

ორიგინალი ფოტო იხილეთ აქ - გთხოვთ, იხილეთ თავი 3, ნაწილი B, გაკვეთილი 4, აქტივობა 1

4.	 არის თუ არა ეს ხაშურში დაგებული ასფალტის ფოტო?

პასუხი: სინამდვილეში, ფოტო 2017 წლის ოქტომბერში, უკრაინის ქალაქ ნიკოპოლში, ბაქოს ქუჩაზეა გადაღებული. 
ორიგინალი ფოტოსთვის გთხოვთ, იხილეთ თავი 3, ნაწილი B, გაკვეთილი 4, აქტივობა 1.

გაკვეთილის აღწერა ნაწილი B		           გაკვეთილი 5

სწავლების ამოცანები საჭირო რესურსები ხანგრძლივობა

ამ გაკვეთილზე მონაწილეები:

▶	 გაიაზრებენ, რა მნიშვნელობა აქვს ფაქტების 
გადამოწმების პროცესში ადგილმდებარეობის  
განსაზღვრას.

▶	 ისწავლიან გეოლოკაციის გამოყენების 
პრაქტიკულ უნარებს.

▶	 შეისწავლიან სატელიტური რუკების, როგორიცაა 
Google Earth, Google Maps ძირითად ფუნქციებს.

▶	 შეძლებენ ფოტო/ვიდეო გამოსახულების 
ადგილის დადგენას.

▶	 პროექტორი

▶	 ამობეჭდილი ფოტოები 
ჯგუფური სავარჯიშოსათვის

▶	 კომპიუტერები (ჯგუფური 
სავარჯიშოსთვის)

65-70 წუთი

პროცედურა

შესავალი   5 წუთი 

ფოტოების მოძიებისა და გადამოწმების შესახებ ბევრი ვისაუბრეთ. მოდით, ახლა ფოტოების/კადრების გეოლოკაციაზე 
ანუ ადგილის დადგენაზე გავამახვილოთ ყურადღება. გეოლოკაცია ინფომაციის გადამოწმების ერთ-ერთი ყველაზე 
მნიშვნელოვანი კომპონენტია. გეოლოკაციის მეშვეობით შესაძლებელია, მოვიძიოთ ინფორმაცია  ლანდშაფტის 
ცვლილებების, საწვრთნელი ბანაკების მშენებლობის, კულტურული მემკვიდრეობის ძეგლების განადგურების და 
სხვა საკითხების შესახებ. 

აქტივობა 1    15 წუთი 

სთხოვეთ მონაწილეებს, რომ კომპიუტერებში Google Earth-ის პროპგრამა ჩამოტვირთონ და დააინსტალირონ. 
მიეცით მათ საშუალება, რომ საკუთარი საცხოვრებელი სახლი მოიძიონ და სატელიტიდან დააკვირდნენ. აჩვენეთ 
მონაწილეებს ეკრანზე Google Earth-ის 3 ძირითადი ფუნქცია და სთხოვეთ მათ, იგივე ნაბიჯები მათ მიერ მოძიებულ 
ობიექტებთან მიმართებით გაიმეორონ (გაითვალისწინეთ, რომ ქუჩის ხედი ყველგან არ მუშაობს. თუ მონაწილის 
სახლთან ეს ფუნქცია არ მუშაობს, სთხოვეთ მას მისთვის საინტერესო სხვა, სასურველია ტურისტული ადგილი 
შეარჩიოს და ფუნქციების იქ შეამოწმოს).

▶	 ობიექტის იდენტიფიცირება და ჩრდილები

▶	 Google street view - ქუჩის ხედი

▶	 ისტორიული გამოსახულებების მოძიება

(ფუნქციების დეტალური ახსნისა და პროგრამის ბმულისთვის იხილეთ თავი 3, ნაწილი B, გაკვეთილი 5, აქტივობა 1).

სადისკუსიო თემები   15 წუთი 

როგორ გამოვიყენოთ გეოლოკაცია ინფორმაციის გადამოწმების პროცესში? აჩვენეთ მონაწილეებს გამოსახულების 
გადამოწმების DFR Lab-ის და „მითების დეტექტორის” მაგალითები. აჩვენეთ ეკრანზე და დეტალურად აუხსენით 
გამოსახულების გადამოწმების თითოეული ნაბიჯი. 

(იხილეთ თავი 3, ნაწილი B, გაკვეთილი 5, სადისკუსიო თემები, გეოლოკაცია ვერიფიკაციაში)

აქტივობა 2    15 წუთი 

დაყავით მონაწილეები ჯგუფებად. თითოეულ ჯგუფს წინასწარ ამობეჭდილი ფოტო დაურიგეთ და სთხოვეთ მათ 
Google Eath-ის გამოყენებით ფოტოს გადაღების ადგილი დაადგინონ. (იხილეთ თავი 3, ნაწილი B, გაკვეთილი 5, აქტივობა 
2, სლაიდები) 

მონაწილეებმა ყურადღება უნდა მიაქციონ პოსტის ავტორის ვინაობას. მათ Google-ის მეშვეობით უნდა მოიძიონ 
ინფორმაცია იმ არეალების შესახებ, სადაც დავით ქაცარავა ხშირად იმყოფებოდა. მონაწილეები მოიძიებენ, რომ 
ქაცარავა ხშირად აქვეყნებდა ინფორმაციას ჩორჩანა-წნელისის ტერიტორიის შესახებ, შესაბამისად, ეს პოსტიც ამ 
მონაკვეთს უნდა ეხებოდეს. მიეცით მონაწილეებს დრო ამ ინფორმაციის მოპოვებისთვის. საჭიროების შემთხვევაში 
კი მიეცით მათ მინიშნება.

პასუხი: ეს ფოტო წნელისშია გადაღებული. კოორდინატები - 42°08’46.4»N 43°42’10.9»E. დეტალურად, გთხოვთ, იხილოთ 
თავი 3, ნაწილი B, გაკვეთილი 5, აქტივობა 2, სლაიდები. 

აქტივობა 3 (არასავალდებულო)    15 წუთი 

დაყავით მონაწილეები ჯგუფებად. დაურიგეთ თითოელ ჯგუფს წინასწარ ამობეჭდილი ფოტოები და სატელიტური 
გამოსახულებები. სთხოვეთ მათ, რომ თითოეული ფოტო სატელიტურ გამოსახულებას შეუსაბამოს. (გთხოვთ, იხილოთ, 
თავი 3, ნაწილი B, გაკვეთილი 5, აქტივობა 3).

დასკვნა   5 წუთი 

როგორც ვნახეთ, გეოლოკაცია გავრცელებული ინფორმაციის გადამოწმებაში გვეხმარება. გეოლოკაციას, როგორც 
ვერიფიკაციის ინსტრუმენტს  საერთაშორისო საგამოძიებო ორგანიზაციები, როგორებიცაა Bellingcat11  და DFR 
Lab12   ხშირად იყენებენ.  ყალბი ადგილის მითითება ან ადგილიმდებარეობის დამალვა მანიპულაციის ერთ-ერთი 
გავრცელებული სახეა. 

11   https://www.bellingcat.com/

12   https://medium.com/dfrlab

თავი 3  > ნაწილი B > გაკვეთილი 6: სოციალური მედიის ყალბი ანგარიშები

გაკვეთილის აღწერა ნაწილი B		           გაკვეთილი 6

სწავლების ამოცანები საჭირო რესურსები ხანგრძლივობა

ამ გაკვეთილზე მონაწილეები:

▶	 ისწავლიან მედიის ანგარიშების ავთენტურობის 
შემოწმებას.

▶	 გაეცნობიან ყალბი ანგარიშების 
დამახასიათებელ ნიშნებს.

▶	 ამობეჭდილი მაგალითები 
დასარიგებლად ან 
პროექტორი კომპიუტერით

45 წუთი - 1 საათი

პროცედურა

შესავალი   5 წუთი 

ინტერნეტში ბევრი მცდარი ინფორმაცია სოციალური მედიის ყალბი ანგარიშებით ვრცელდება. ზოგჯერ ასეთი 
ანგარიშის უკან რეალური ადამიანი დგას, ზოგჯერ კი ბოტი - კომპიუტერული პროგრამა, რომელიც ადამიანად არის 
შენიღბული.

დასამუშავებელი კითხვები

რატომ არის სოციალური მედია ნოყიერი ნიადაგი დეზინფორმაციისთვის? რატომ უნდა მოუნდეს ვინმეს სოციალური 
მედიის ყალბი ანგარიშის შექმნა?

სადისკუსიო თემები   5 წუთი 

სოციალური მედია დეზინფორმაციის გავრცელების ძალიან მოსახერხებელი ინსტრუმენტია; მისი წვდომა და 
გამოყენება მარტივია და ყველას შეუძლია ნებისმიერი რამ გამოაქვეყნოს. გარდა ამისა, ის შედარებით ანონიმურია 
და გზავნილების სწრაფად გავრცელების საშუალებას იძლევა. ჟურნალისტური ლოგიკა და სტანდარტები სოციალური 
მედიის ბევრ მომხმარებელზე არ ვრცელდება. დეზინფორმაცია უფრო შორს და სწრაფად ვრცელდება, ვიდრე მისი 
შესწორება. სწორედ ამიტომაა მნიშვნელოვანი დეზინფორმაციის გავრცელების რაც შეიძლება ადრეულ ეტაპზე 
შეჩერება; ამის გაკეთება ყველა ჩვენგანის მოვალეობაა.

ამრიგად, როგორ უნდა მიხვდეთ, რომ სოციალური მედიის ანგარიში ავთენტურია და რეალურ ადამიანს წარმოადგენს? 
ამის შესამოწმებლად რამდენიმე ხერხი არსებობს. აქ ჩამოთვლილია რამდენიმე ყველაზე ეფექტიანი ხერხი. ოღონდ 
გახსოვდეთ, რომ ზუსტი პასუხი შესაძლოა ვერ მიიღოთ. კარგად აწონ-დაწონეთ მტკიცებულებები.

აქტივობა 1    15 წუთი 

მაგალითი:

(გთხოვთ, იხილეთ თავი 3, ნაწილი B, გაკვეთილი 5, აქტივობა 1). 

დაყავით მონაწილეები მცირე ჯგუფებად. ჯგუფებში მათ თითოეული ნაბიჯი თანმიმდევრობით უნდა განიხილონ. 
შემდეგ კონსენსუსის მიღწევა უნდა სცადონ: ნამდვილია ეს ანგარიში თუ ყალბი?

ნაბიჯები:

1.	 „დაარქვი სახელი, რომ მოთოკო“. ეს კვლავ ყველაზე მნიშვნელოვანი პრინციპია. თუ მართლა გსურთ პოსტის 
ნამდვილობაში დარწმუნდეთ, ქვემოთ ჩამოთვლილი ნაბიჯების გადადგმის დროს მეტი სკეპსისი გამოიჩინეთ. 
„დაარქვი სახელი, რომ მოთოკოს“ ნაბიჯები:

ა) შეჩერდი: მიაბრუნე თავი ეკრანიდან ან ფურცლიდან. 

ბ) ჰკითხე საკუთარ თავს: რას ვგრძნობ ახლა?

გ) თქვი: ამ გრძნობის სახელი.

2.	 დააკვირდი პროფილს. როდის დარეგისტრირდა? შეესაბამება თუ არა ფოტო, ბმულის მისამართი და სახელი 
ერთმანეთს? მაგალითად, ხომ არ არის მოცემული ქალის ფოტო და კაცის სახელი? ასევე, ანონიმური 
მომხმარებლები შესაძლოა ბოტებიც იყვნენ. ბოტი ავტომატიზირებულია, ტროლს კი, რომელიც ასევე ყალბი 
ანგარიშია, რეალური ადამიანი მართავს. 

3.	 ყურადღებით დააკვირდი სახელს. ხომ არ არის ის არსებული მომხარებლის იმიტაცია? მოიძიე სახელი Google-ში 
და დააკვირდი ძიების შედეგებს. 

4.	 მოიძიე ფოტო უკუძიების მეთოდებით. ხშირად ყალბი ანგარიშები სხვა, რეალური ადამიანების ფოტოებს 
იპარავენ, რაც იმას ნიშნავს, რომ პოსტების გაზიარების დროს არა მხოლოდ დეზინფორმაციას ავრცელებენ, 
არამედ აზიანებენ იმ ადამიანის ვიზუალსაც, ვის ფოტოსაც იპარავენ. სკეპტიკურად განეწყვე პროფილის მიმართ, 
თუ ფოტოს ძიება რამდენიმე სახელს ერთიდაიმავე ფოტოთი მოგიძებნის. 

5.	 დააკვირდი ამ ანგარიშის გამომწერებს. მის პოსტებს ათასობით გაზიარება ხომ არ აქვს მაშინ, როდესაც ამდენი 
მეგობარი ან გამომწერი არ ჰყავს? ეს უკვე ყალბი ანგარიშის ნიშანია.  

6.	 და გახსოვდეს... დაფიქრდი, სანამ გააზიარებ. თუ არ ხართ დარწმუნებული, ნუ გააზიარებთ მას.

აჩვენეთ მონაწილეებს ტროლის ამოცნობის მაგალითი “მითების დეტექტორისგან” (გთხოვთ, იხილეთ, თავი 3, ნაწილი 
B, გაკვეთილი 6, აქტივობა 2, სლაიდი).

სადისკუსიო თემები   5 წუთი 

პირველ რიგში დავაკვირდეთ checkfact.ge-სა და factcheck.ge-ს გვერდებს. Factcheck.ge-ს სახელის გვერდით ოფიციალური 
ვერიფიკაციის ნიშანი აქვს, რაც არ აქვს checkfact.ge-ს. შევისწავლოთ ორივე გვერდის პოსტების შინაარსი, რითაც 
დავადგენთ, რომ checkfact.ge ფაქტების გადამოწმების პორტალის factchek.ge-ს კლონ გვერდს წარმოადგენს. Google-
ში ან factcheck.ge-ს ვებზე ძიების შემთხვევაში, მოვძებნით factcheck.ge-ს განცხადებას, რომელშიც აღნიშნულია, რომ 
კლონი გვერდი არაკანონიერად უთითებდა პროექტის ავტორის, საქართველოს რეფორმების ასოციაციის სახელსა 
და მისამართს, თავის პოსტებს factcheck.ge-ს სტილში აქვეყნებდა, რასაც მკითხველი განზრახ შეცდომაში შეჰყავდა.

აქტივობა 2    10 წუთი 

დაყავით მონაწილეები ჯგუფებად და დაურიგეთ იდენტური სახელისა და გვარის მქონე მომხმარებლის 6 პროფილი, 
ასევე ამ პროფილების მისამართები. სთხოვეთ მონაწილეებს, დააკვირდნენ მისამართებს და მონიშნონ,თუ  რომელი 
მისამართი გამოიყურება ყველაზე დამაჯერებლად. მონაწილეებმა საკუთარი არჩევანი უნდა დაასაბუთონ (გთხოვთ, 
იხილეთ თავი 3, ნაწილი B, გაკვეთილი 6, აქტივობა 2).

აქტივობა 3    10 წუთი 

დაყავით მონაწილეები ჯგუფებად. მიაწოდეთ თითოეულ ჯგუფს ყალბი და რეალური ფეისბუკ მომხმარებლების 
ამობეჭდილი ფოტოები. სთხოვეთ მათ, დააკვირდნენ ფოტოებზე მოცემულ დეტალებს და ამოიცნონ, თუ რომელი 
პროფილია ყალბი (გთხოვთ, იხილეთ თავი 3, ნაწილი B, გაკვეთილი 6, აქტივობა 3). 

სადისკუსიო თემები   5 წუთი 

ტროლის ამოსაცნობად შეისწავლეთ მის მიერ გამოქვეყნებული ფოტოები. ტროლის ფოტოგალერეაში იშვიათად 
გვხვდება პერსონალური ფოტოები. უმეტეს შემთხვევებში, პროფილზე განთავსებული ფოტოების რაოდენობა 
მწირია ან საერთოდ არაა. ხშირად იმ შემთხვევაში, თუ საქმე გამოცდილ ტროლთან გვაქვს, შესაძლოა, პროფილზე 
სხვისი პირადი ფოტოები იყოს განთავსებული. ამის გამოსავლენად ფოტოების უკუძიების პროგრამები გამოიყენეთ. 
ატვირთეთ ტროლის პროფილზე განთავსებული ფოტოები და მოიძიეთ, ხომ არ არის მასზე გამოსახული სხვა 
პიროვნება ან საჯარო პირი.

დასკვნა   5 წუთი 

ყალბი ანგარიშების ამოცნობა საკმაოდ მარტივი გზაა კონკრეტული ინფორმაციის მიმართ ნდობის შესამცირებლად. 
ძიების შედეგი ყოველთვის ასპროცენტიანად ზუსტი შესაძლოა არ იყოს. თუმცა, იმის ცოდნა, რომ არსებობს ყალბი 
ანგარიშები, რომლებიც ხშირად კონკრეტული დღის წესრიგის პოპულარიზებისთვის იქმნება, გიბიძგებთ, უფრო 
კრიტიკულად გაიაზროთ სოციალურ მედიაში გავრცელებული მასალა - ეს კი, ყოველთვის სწორი მიდგომაა.

3B6 163თავი 3  > ნაწილი B > გაკვეთილი 6: სოციალური მედიის ყალბი ანგარიშები



თავი 3  > ნაწილი B  > გაკვეთილი 7: ჩატის ყალბი მესიჯები 

გაკვეთილის აღწერა ნაწილი B		           გაკვეთილი 7

სწავლების ამოცანები ხანგრძლივობა

ამ გაკვეთილზე მონაწილეები:

▶	 გაიაზრებენ, რომ შეიძლება ჩატის ტექსტის სკრინშოთების გაყალბება.

▶	 ისწავლიან, როგორ მიუდგნენ საღი აზრის სკეპტიციზმით ტექსტის 
სკრინშოტებს.

20 წუთი

პროცედურა

შესავალი   2 წუთი  

მცდარი ინფორმაციის კიდევ ერთი ტიპია ჩატის გაყალბებული მესიჯები, რომლებიც სულ უფრო ხშირად ვრცელდება. 
შესაძლოა გინახავთ ჩატში გასაუბრების სკრინშოტები, რომელშიც თითქოსდა ცნობილი ადამიანი მონაწილეობს, 
მაგალითად პოლიტიკოსი. როგორ უნდა მიხვდეთ, ნამდვილია ეს საუბარი თუ არა?

აქტივობა 1    10 წუთი 

სთხოვეთ მონაწილეებს თავიანთ ტელეფონებში “fake iPhone chat” („აიფონის ყალბი ჩატი“) მოძებნონ. თუ ვინმეს 
სმარტფონი არა აქვს, სთხოვეთ მას სმარტფონიანთან დაწყვილება.

ძიებამ ქვემოთ მოცემულის მსგავსი შედეგი უნდა გამოიღოს:

ეს სია გრძელდება. ამრიგად ამის შექმნა ძალიან მარტივია. რა შეიძლება მონაწილეებმა გააკეთონ?

დასამუშავებელი კითხვები

როდის არის ეს ჩატები ნამდვილი და როდის ყალბი? განსხვავდება სოციალურ მედიაზე გაზიარებული ჩატი თქვენ 
ტელეფონში არსებული ჩატისგან? რა კითხვები შეგიძლიათ დასვათ თავის დასაცავად?

სადისკუსიო თემები

თავდაცვის საუკეთესო საშუალებაა, თუ გემახსოვრებათ:
1.	 პრინციპი „დაარქვი სახელი, რომ მოთოკო“. თუ ჩატი ძლიერ რეაქციას იწვევს, ესე იგი ეჭვის საფუძველი 

არსებობს.
„დაარქვი სახელი, რომ მოთოკოს“ ნაბიჯები:

ა) შეჩერდი: მიაბრუნე თავი ეკრანიდან ან ფურცლიდან. 
ბ) ჰკითხე საკუთარ თავს: რას ვგრძნობ ახლა?
გ) თქვი: ამ გრძნობის სახელი.

2.	 თქვენი ტელეფონის ჩატზე ძალიან ნუ იღელვებთ - ვისი ნომერიც გაქვთ, 
სავარაუდოდ, ის გწერთ. მეტი ეჭვით შეხედეთ ჩატის სკრინშოტებს ინტერნეტში, განსაკუთრებით, როდესაც 
ისინი თითქოს ცნობილ ადამიანებს ეკუთვნის. 

3.	 იკითხეთ: როგორ შეძლო ვიღაცამ ამ ჩატის მოპოვება?
4.	 იტყოდნენ ეს ადამიანები ასეთ რამეს სინამდვილეში? 

5.	 გახსოვდეთ, რამდენად ადვილად შეიძლება ჩატის გაყალბება. 

რჩევები ტრენერისთვის

მონაწილეებმა შეიძლება ასეთი კომენტარები გააკეთონ: „დავიჯერო რამე, რასაც ვკითხულობ?“ შეახსენეთ მათ, რომ 
ამ სასწავლო კურსზე ისინი ასეთი შეფასებების გაკეთების უნარებს ივითარებენ. iPhone-ის სკრინშოტის სიზუსტეში 
100 პროცენტით დარწმუნებული, სავარაუდოდ, ვერასდროს იქნებით, მაგრამ სხვა სანდო წყაროები არსებობს, 
მაგალითად, ხარისხიანი საინფორმაციო სააგენტოები, ხარისხის შეფასება კი, მონაწილეებმა ისწავლეს. ამავე 
დროს, მცირედით დაეჭვება ის ჩვევაა, რომელიც ყოველთვის სასარგებლოა, რომ 99%-ზე მეტით არასდროს არ იყოთ 
დარწმუნებული.

დასკვნა   5 წუთი 

წერილობითი გასაუბრების ყალბი სკრინშოტები ერთ-ერთი ახალი ხერხია, რომელსაც ადამიანების მოსატყუებლად 
იყენებენ. თუმცა, რამდენიმე მარტივი კითხვა რეალობასთან შესაბამისობის დასადგენად და მუდამ სასარგებლო 
„დაარქვი სახელი, რომ მოთოკოს“ ნაბიჯები დაგეხმარებათ, ასეთ ტყუილს არ წამოეგოთ.

გაკვეთილის აღწერა ნაწილი B		           გაკვეთილი 8

სწავლების ამოცანები ხანგრძლივობა

ამ გაკვეთილზე მონაწილეები:

▶	 შეიტყობენ, რომ პროდუქტზე გამოხმაურებები შეიძლება გაყალბებული იყოს.

▶	 ისწავლიან პროდუქტზე გამოხმაურების ნამდვილობის დადგენის გზებს.

20 წუთი

პროცედურა

შესავალი   2 წუთი 

ინტერნეტით რაიმე პროდუქტის ყიდვაზე გადაწყვეტილების მისაღებად პროდუქტზე გამოხმაურებებს ვკითხულობთ. 
თუმცა, საიტებზე განთავსებული გამოხმაურებები შეიძლება ფაბრიკაცია იყოს, შეთხზული იმ ადამიანების მიერ, ვისაც 
გამოხმაურებებში ფულს უხდიან ან ვინც მუშაობს კომპანიაში, რომელიც პროდუქტის რეკლამირებას ცდილობს. ჩვენ 
კვალიფიციური მომხმარებლები გავხდებით, თუ გავიაზრებთ, როგორ მოქმედებს ეს სიყალბე. 

დასარიგებელი მასალებისთვის13 , გთხოვთ, იხილეთ თავი 3, ნაწილი A, გაკვეთილი 8.

გთხოვთ, იხილეთ თავი 3, ნაწილი B, გაკვეთილი 8, „ყალბი გამოხმაურებები“.

   

13   მაგალითები აღებულია რეალური პროდუქტის შეფასებებიდან შემდეგ ვებ-გვერდებზე: http://archive.is/BJQ9M და http://archive.is/NEk9o

დასამუშავებელი კითხვები

რა მინიშნებებს ეძებენ მონაწილეები?

რჩევები ტრენერისთვის

მომდევნო ნაწილში მოცემულია პასუხები, რომლებშიც ხაზგასმულია, რას უნდა მიაქციოს ყურადღება მომხმარებელმა.

სადისკუსიო თემები   5 წუთი 

გამოხმაურების სიყალბეზე რამდენიმე ნიშანი მიუთითებს და ისინი უნდა ვიცოდეთ. ქვემოთ მოცემული რჩევები 
შევადგინეთ NPR-ის (ამერიკის ნაციონალური საზოგადოებრივი რადიო) Planet Money 14 პოდკასტის მასალებსა და იმ 
პროგრამისტთან ინტერვიუზე დაყრდნობით, რომელიც ყალბი გამოხმაურებების გამოვლენაზე მუშაობს (პროგრამისტი 
ანონიმურად გვესაუბრა, რადგან მის კომპანიას ამ საფრთხილო თემაზე საუბრისას, სახელის დაფიქსირება არ სურდა).

1.	 უპირველეს ყოვლისა გაითვალისწინეთ, რომ ყველა გამოხმაურება ფაბრიკაცია არ არის. ყველა დიდ ონლაინ 
მაღაზიას და გამოხმაურების ფორუმს ჰყავს გუნდი, რომელიც ყალბი გამოხმაურებების აღმოჩენაზე მუშაობს. 
თუმცა ისინი გამყალბებლებთან მუდმივ ბრძოლაში არიან ჩართული; შესაბამისად, ეს მუდმივი ბრძოლაა და 

14   https://www.npr.org/sections/money/2018/06/27/623990036/episode-850-the-fake-review-hunter?utm_term=nprnews&utm_content=bufferef794&utm_
medium=social&utm_source=twitter.com&utm_campaign=buffer

ყველა ყალბი შეფასების აღმოჩენა და წაშლა ვერ ხერხდება.

2.	 ჰკითხეთ საკუთარ თავს: გამოხმაურების ტექსტი არაბუნებრივად ხომ არ ჟღერს, თითქოს მარკეტინგული 
მასალებიდან იყოს გადმოწერილი?

3.	 ბევრ გამოხმაურებაში ბუნდოვანი ტერმინები ხომ არ არის გამოყენებული, თითქოს ისინი ერთი სცენარით 
დაწერილი იყოს?

4.	 ყველა გამოხმაურება დროის მოკლე პერიოდში ხომ არ არის დაწერილი, მაგალითად რამდენიმე დღის 
მონაკვეთში?

5.	 ბევრი გამოხმაურება ახალი ანგარიშებიდან ხომ არ არის დაწერილი?

6.	 გამოხმაურებების უმეტესობა 5-ვარსკვლავიან ან 1-ვარსკვლავიან შეფასებებს ხომ არ მოიცავს და მხოლოდ 
რამდენიმე ამ ორს შორის შეფასებას?

7.	 დააკვირდით რიცხვებს: უფრო იმ პროდუქტს ენდეთ, რომელზეც ბევრი გამოხმაურებაა 5 ვარსკვლავიდან 
4-ვარსკვლავიანი შეფასებით, ვიდრე იმ პროდუქტს, რომელზეც მხოლოდ რამდენიმე გამოხმაურებაა 
5-ვარსკვლავიანი შეფასებით. გახსოვდეთ, ადამიანები კრიტიკას უფრო დაუზარებლად გამოთქვამენ, ვიდრე 
ქებას - შესაბამისად, ნეგატიურ გამოხმაურებებს ძალიან სერიოზულადაც ნუ მიიღებთ.

8.	 და ბოლოს, უფრთხილდით გამოხმაურებებზე დაყრდნობით ისეთი გადაწყვეტილების მიღებას, რაც უკეთეს 
მტკიცებულებებს საჭიროებს. გსურთ, გარისკოთ კვებითი დანამატის მიღება, რომელსაც გვერდითი ეფექტები 
აქვს, მხოლოდ იმიტომ, რომ თქვენთვის უცნობმა 70-მა ადამიანმა თქვა, რომ მათ ის მოუხდა?

გარდა ამისა, მოსინჯეთ პროდუქტის ან სერვისის ვებ-მისამართის ჩაწერა რომელიმე საძიებო ინსტრუმენტში 
(გთხოვთ, იხილეთ თავი 3, ნაწილი B, გაკვეთილი 8, „მოთელვა“).

ისინი ასპროცენტიანად ზუსტი არ არის, მაგრამ დაგეხმარებათ, დაადგინოთ, სანდოა თუ არა გამოხმაურებები, 
რომლებსაც კითხულობთ.

აქტივობა 1    10 წუთი 

დაყავით მონაწილეები 2 ან 3 ჯგუფად. სთხოვეთ მათ, ნახონ გამოხმაურებების პირველი ნაკრები15  და შეავსონ 
„პროდუქტზე გამოხმაურებების ცხრილი“. დრო თუ გრჩებათ, გადადით შეფასებების მეორე ნაკრებზე . თითოეულ 
ნაკრებზე16 ცხრილების შევსების შემდეგ სთხოვეთ მონაწილეებს ჯგუფში მიგნებების შესახებ იმსჯელონ და 
შეთანხმდნენ, გამოხმაურებები ნამდვილი იყო თუ ყალბი.

15   მაგალითები აღებულია რეალური პროდუქტის შეფასებებიდან შემდეგ ვებ-გვერდზე: http://archive.is/rhtzK

16   მაგალითები აღებულია რეალური პროდუქტის შეფასებებიდან შემდეგ ვებ-გვერდზე: http://archive.is/rhtzK

1   შეფასებების რაოდენობა: 120

დადებითი: 

82%	  

ნეიტრალური: 

11%	  

უარყოფითი: 

7%	

2   შეფასებების რაოდენობა: 100

დადებითი: 

85%	  

ნეიტრალური: 

10%	  

უარყოფითი: 

5%	

სადისკუსიო თემები

დიდი ალბათობით გამოხმაურებების პირველი ნაწილი ყალბია. მონაწილეებს უნდა აღმოეჩინათ, რომ გამოხმაურებები 
რამდენიმე დღის შუალედში გაჩნდა და მათში მეორდებოდა სიტყვა “ჰემოსკანირება,” რაც სამედიცინო განათლების 
არმქონე ადამიანისათვის უცხო სამედიცინო ტერმინი უნდა იყოს. ორი სხვადასხვა სახელის მქონე მომხმარებელი, 
რომელმაც გამოხმაურებები დატოვა, ერთსა და იმავე ფოტოს იყენებდა, რაც მონაწილეებს საეჭვოდ უნდა მოეჩვენოთ. 

რამდენადაც შეგვიძლია ვიმსჯელოთ, გამოხმაურებების მეორე ნაკრები ნამდვილია. ენა მაინცდამაინც არაბუნებრივი 
არ არის და გამოხმაურებებს შორის დროის გარკვეული შუალედია. თუმცა, მონაწილეები უნდა დაფიქრდნენ, რამდენად 
ღირს მედიკამენტის ყიდვა მხოლოდ გამოხმაურებების საფუძველზე.

დასკვნა   5 წუთი 

ყალბი გამოხმაურებები მომხმარებლებს ცხოვრებას ურთულებს, მაგრამ მსხვილი საცალო მაღაზიები ხშირად 
პოულობენ და შლიან მათ. და მაინც, დიდია ალბათობა, რომ ყალბ გამოხმაურებებს გადააწყდეთ; ამიტომ, დააკვირდით 
რიცხვებს: გამოიყენეთ ჩვენს მიერ განხილული კრიტერიუმები, რომ განსაზღვროთ, მოიცავს თუ არა გამოხმაურებების  
ნაკრები დიდი რაოდენობით ფაბრიკაციას.

პროდუქტზე გამოხმაურებების ცხრილი

(გთხოვთ, იხილეთ თავი 3, ნაწილი B, გაკვეთილი 7)

კრიტერიუმი: მოიცავს შემდეგს? დიახ არ ვარ 
დარწმუნებული არა

ენა არაბუნებრივად ჟღერს (თითქოს მარკეტინგული 
მასალაა)?

ბევრ შეფასებაშია ბუნდოვანი ტერმინები გამოყენებული 
(ერთი სცენარით დაწერილს ჰგავს)?

დადებითი გამოხმაურება დროის მოკლე მონაკვეთშია 
დაწერილი?

ბევრი გამოხმაურებაა ახალი ანგარიშებიდან?

გამოხმაურებები ძირითადად 5-ვარსკვლავიან ან 
1-ვარსკვლავიან შეფასებებს მოიცავს?

მხოლოდ რამდენიმე გამოხმაურებაა სულ?

ამ ტიპის პროდუქტის (მაგალითად: ჯანმრთელობის 
პროდუქტის) საყიდლად გამოხმაურებებზე უკეთესი 
მტკიცებულებებია საჭირო? 

თავი 3  > ნაწილი B > გაკვეთილი 9. ინტერნეტუსაფრთხოება 

გაკვეთილის აღწერა ნაწილი B		           გაკვეთილი 9

სწავლების ამოცანები საჭირო რესურსები ხანგრძლივობა

მონაწილეები:

1.	 გააცნობიერებენ ინტერნეტში არსებულ 
საფრთხეებს.

2.	 გააცნობიერებენ ძლიერი პაროლის 
გამოყენების აუცილებლობას.

3.	 შეიძენენ ცოდნას ფიშინგის მეთოდების 
შესახებ.

4.	 შეიძენენ ინტერნეტ-ფიშინგისაგან თავდაცვის 
უნარებს.

▶	 ფერადი ფურცლები

▶	 კალმები

▶	 კომპიუტერი

▶	 პროექტორი

1 საათი 15 წუთი

პროცედურა
 

მოთელვა 10 წუთი

არ გაუმხილოთ მონაწილეებს გაკვეთილის დასახელება, ისე დაურიგეთ პატარა ფერადი ფურცლები და სთხოვეთ ზედ 
დაწერონ:

▶	 სახელი და გვარი,

▶	 მოფერებითი სახელი,

▶	 ზედმეტსახელი,

▶	 დაბადების წელი, თვე, რიცხვი,

▶	 შინაური ცხოველის სახელი (თუ ჰყავთ),

▶	 საყვარელი საფეხბურთო კლუბი (თუ ჰყავთ).

შეაგროვეთ ფურცლები და სთხოვეთ ხელი ასწიონ მათ, ვინც ინტერნეტ პაროლში ფურცელზე ჩამოწერილ ერთ-ერთ 
მონაცემს იყენებს. 

სადისკუსიო თემები   5 წუთი 

ადამიანები პაროლისთვის ხშირად ყველაზე მარტივ სიტყვებს ირჩევენ, იმას, რაც არასოდეს დაავიწყდებათ: 
საკუთარ სახელს ან მოფერებით სახელს, დაბადების თარიღს, მათი საყვარელი შინაური ცხოველის ან სპორტული 
გუნდის დასახელებას. არადა, პაროლი ის არის, რაც ჩვენს მონაცემებს ჰაკერებისგან და ინტერნეტ თაღლითებისაგან 
იცავს. ამიტომ უნდა შევარჩიოთ რთული პაროლი და არასოდეს გადავცეთ ის სხვას. 

აქტივობა 1    10 წუთი 

ამ სავარჯიშოს განმავლობაში მონაწილეები პაროლების უსაფრთხოებას შეამოწმებენ. სთხოვეთ მათ შევიდნენ 
ვებ-გვერდზე howsecureismypassword.net, შეიყვანონ შესაბამის ველში  საკუთარი ან მათ პაროლთან მიმსგავსებული 
კომბინაცია, თუ საკუთარი პაროლის გამოცდა არ სურთ და ნახონ, რა დრო დასჭირდება კომპიუტერს პაროლის 
გასატეხად,  შედეგები კი დაიმახსოვრონ. 

დასამუშავებელი კითხვები: რა ტენდენციას ხედავთ? როგორი პაროლი გატყდება ყველაზე სწრაფად? 

სადისკუსიო თემები   5 წუთი 

კარგ პაროლში სულ მცირე 8 სიმბოლო და ერთი ციფრი მაინც არის. არასოდეს გამოიყენოთ პაროლის სახით საკუთარი 
სახელი ან დაბადების თარიღი. თუ პაროლში ციფრებს იყენებთ, არ გაიმეოროთ ისინი, ხოლო თანმდიმდევრობა 
არიეთ. რაც მთავარია, პაროლი პერიოდულად უნდა გამოცვალოთ და სხვადასხვა ანგარიშისათვის ერთი და იგივე 
კომბინაცია არასოდეს გამოიყენოთ. 

აქტივობა 2    10 წუთი 

ამ სავარჯიშოს განმავლობაში მონაწილეები დააკვირდებიან, როგორ იცვლება პაროლების სიძლიერე ცვლილებების 
შედეგად. სთხოვეთ მონაწილეებს, წინა პაროლს ერთი ან მეტი ასო, სიმბოლო ან ციფრი დაუმატონ. კიდევ ერთხელ 
შეიყვანონ ახალი პაროლი ვებ-გვერდზე howsecureismypassword.net და შეადარონ ძველ შედეგს. 

დასამუშავებელი კითხვები  5 წუთი 

რატომ უნდა ვიფრთხილოთ უცნობი ადამიანებისაგან ელ. ფოტსაზე წერილების მიღებისას? რატომ უნდა დასჭირდეს 
ვინმეს ჩვენთვის უცხო ბმულების ან ისეთი ფაილების გამოგზავნა, რომლებიც ჩვენ არ გვითხოვია? რა საფრთხეს 
შეიძლება შეიცავდეს ინტერნეტში და სოციალურ ქსელებში ნანახი უცხო ბმული? 

სადისკუსიო თემები   5 წუთი 

ცხოვრებაში ერთხელ მაინც სოციალური ქსელით ან ელექტრონული ფოსტით ყველას მიუღია შემოთავაზება 
ინტერნეტით გათამაშებაში მონაწილეობაზე ან მილოცვა ისეთ გათამაშებაში მოგების შესახებ, რომელშიც არ 
ჩართულა. ამგვარი შეთავაზებები და შეტყობინებები ხშირად ფულადი პრიზების გამოა მიმზიდველი, თუმცა 
ყოველთვის სანდო არ არის. ინტერნეტ თევზაობა ანუ ფიშინგი ინტერნეტ-თაღლითობის ერთ-ერთი ყველაზე 
გავრცელებული სახეა. თაღლითი გატყუებთ, თითქოს რაიმე კომპანიას წარმოადგენს და გათამაშებაში ჩართვას 
გთავაზობთ ან სიხარულით გატყობინებთ ფულადი პრიზის მოგებას, სანაცვლოდ კი ძალიან მარტივ რამეს გთხოვთ: 
ბმულზე დაწკაპუნებას, ან თქვენს სახელს, პირად ნომერს, ან პაროლს და სხვა პირად მონაცემებს. ასეთი მეთოდით 
თაღლითი “თევზაობს” იმ იმედით, რომ  ანკესზე ვინმეს მაინც წამოაგებს. 

უცხო ბმულზე დაწკაპუნებით შესაძლოა თქვენი მობილური ან კომპიუტერი დავირუსდეს, ზოგიერთი ვირუსი კი თქვენს 
მონაცემებს იპარავს. თქვენი პირადი მონაცემების უცხო ადამიანისათვის გადაცემა საშუალებას მისცემს მას, თქვენი 
სოციალური მედიის ან ინტერნეტ ბანკის ანგარიში  გატეხოს, თქვენს მიმოწერას გაეცნოს, თქვენი სახელით თქვენს 
მეგობრებს მისწეროს და სხვა. 

აქტივობა 3    20 წუთი 

დაყავით მონაწილეები პატარა ჯგუფებად. დაურიგეთ მასალები (სქრინები) ან ისინი პროექტორით ეკრანზე აჩვენეთ. 
ჯგუფის თითოეულმა მონაწილემ ყველა ეტაპი უნდა გაიაროს და ბოლოს ჯგუფი უნდა შეჯერდეს, სანდოა თუ არა მათ 
წინაშე არსებული განცხადებები. 

პრინციპი „დაარქვი სახელი, რომ მოთოკო“. თუ ნანახი ძლიერ რეაქციას იწვევს, ესე იგი ეჭვის საფუძველი 
არსებობს.

„დაარქვი სახელი, რომ მოთოკოს“ ნაბიჯები:

ა) შეჩერდი: მიაბრუნე თავი ეკრანიდან ან ფურცლიდან. 

ბ) ჰკითხე საკუთარ თავს: რას ვგრძნობ ახლა?

გ) თქვი: ამ გრძნობის სახელი.

ეტაპები

▶	 “დაარქვი სახელი რომ მოთოკო”. იყავი განსაკუთრებულად სკეპტიკური. 

ა) შეჩერდი: მიაბრუნე თავი ამობეჭდილი მასალისაგან ან კომპიუტერის ეკრანისაგან.

ბ) ჰკითხე საკუთარ თავს: რას ვგრძნობ ახლა?

გ) თქვი: ამ გრძნობის სახელი

2.შეხედე ამობეჭდილ მასალებს. გეცნობა კომპანია? გსმენია მის შესახებ? სცადე ინტერნეტში კომპანიის 
შესახებ ინფორმაციის მოძიება. სოციალურ ქსელში კომპანიის ოფიციალურ გვერდს ვერიფიკაციის ნიშანი 
აუცილებლად ექნება.

3. რას გთავაზობს კომპანია? გთავაზობს თუ არა ფასიან პრიზს?

4. გთხოვს თუ არა კომპანია რაიმე ბმულზე გადასვლას? ემთხვევა თუ არა კომპანიის დასახელება ბმულში 
მითითებულ ინტერნეტ-მისამართს?

5. გთხოვს თუ არა კომპანია თქვენი მონაცემების შეყვანას?

6. გარისკავდი ბმულებზე დაწკაპუნებას?

სადისკუსიო თემები   5 წუთი 

სანდო კომპანიის შესახებ მონაცემები ინტერნეტში ყოველთვის მოიძებნება. ზღაპრული შემოთავაზება ტელეფონის 
ან ბინის მოგებაზე არ უნდა დაიჯეროთ, სანამ კარგად არ გადაამოწმებთ შეთავაზების ავტორს და კრიტიკული თვალით 
არ შეხედავთ შეთავაზების შინაარს. ეჭვის თვალით უნდა შეხედოთ ისეთ განცხადებებსაც, სადაც 1 ლარის მარტივად 
გამომუშავებას გპირდებიან. დააკვირდით, რას გთხოვენ სანაცვლოდ - სანდო კომპანია არც ერთ შემთხვევაში არ 
მოგთხოვთ თქვენს პაროლს, და არც საეჭვო ბმულებზე გადასვლას შემოგთავაზებთ.

თავი 3  > ნაწილი C: სამეცნიერო და სამედიცინო ამბები  > გაკვეთილი 1: მეცნიერების ბუნება

გაკვეთილის აღწერა ნაწილი C		           გაკვეთილი 1

სწავლების ამოცანები საჭირო რესურსები ხანგრძლივობა

მონაწილეები:

▶	 შეისწავლიან მეცნიერების ცვალებადობის 
უკეთ გააზრების ხერხებს.

▶	 არსებული მტკიცებულებების საფუძველზე, 
ისწავლიან სამეცნიერო მტკიცებების 
შეფასებას.

▶	 ფურცლები და ფანქრები/
კალმები

▶	 კომპიუტერი და პროექტორი

30 წუთი

პროცედურა
 

შესავალი  

ამ გაკვეთილზე ვისაუბრებთ, როგორ ქმნის მეცნიერება ცოდნას და როგორ შუქდება ან არ შუქდება ეს პროცესი 
მედიაში. შემდეგ მოვირგებთ მეცნიერის როლს, რომ თავად გამოვცადოთ, როგორ ხდება რაიმე საკითხზე ცოდნის 
ნაბიჯ-ნაბიჯ შექმნა.

სადისკუსიო თემები   5 წუთი 

ზოგჯერ გვექმნება განცდა, რომ საინფორმაციო სააგენტოები ყოველ დღე სრულიად განსხვავებულ სამედიცინო 
ცნობებს გვაწვდიან. ეს დაბნეულობას და გაღიზიანებას იწვევს. ამის მიზეზი ნაწილობრივ საკუთრივ მეცნიერების 
ბუნებაში უნდა ვეძებოთ. მეცნიერება მუდმივად ცვალებადი  და ბუნებით განუსაზღვრელი სფეროა. ამავე დროს, თუ 
რაიმე საკითხზე ბევრი მტკიცებულება არსებობს, ის, დიდი ალბათობით, სიმართლეა. საინფორმაციო სააგენტოები 
ყოველთვის ვერ ახერხებენ სათანადოდ ახსნან, როგორ იცვლება მეცნიერება ანდა რაზეა დღეს მეცნიერება 
შეთანხმებული; თუმცა, სანამ მედიაში გაშუქებული სამეცნიერო ამბების გაკრიტიკებას შევუდგებით, უმჯობესია ჯერ 
გავიაზროთ, როგორია მეცნიერების ბუნება.

აქტივობა 1    20 წუთი 

როდესაც მეცნიერებს სამყაროს შესახებ რაიმეს ახსნა უნდათ, ისინი „თეორიას“ წერენ. თუმცა, სიტყვა „თეორია“ 
თავისთავად არ ნიშნავს, რომ იდეა საეჭვოა. მიზიდულობის „თეორია“ წინასწარმეტყველებს, რომ ვაშლი თუ ხეს 
მოსწყდა, ის მიწაზე დაეცემა.

ახლა თქვენ მეცნიერის როლს მოირგებთ და იდეების გამოცდის გზით შეეცდებით, გაურკვევლობა შეამციროთ. თქვენ 
თქვენს სამეცნიერო სქემას ააგებთ.

დაყავით მონაწილეები მცირე ჯგუფებად. ახლა ჩვენ დავხაზავთ ეგრეთ წოდებული მისტიკური ცილინდრის სქემას. 
მისტიკური ცილინდრის 4 დანომრილი ნახვრეტიდან 4 ზონარი გამოდის. იმაზე დაყრდნობით, რასაც ვხედავთ (ჩვენ 
კი, მხოლოდ ცილინდრის გარეთა მხარეს ვხედავთ), უნდა გამოვხაზოთ, რა ხდება ცილინდრის შიგნით.

წარმოგიდგენთ ჩვენს პირველ მტკიცებულებას. (აჩვენეთ ფილმი 1.)

ამ დაკვირვების მიხედვით, როგორ არის, თქვენი აზრით, ზონრები ცილინდრის შიგნით შეერთებული?

დახაზეთ სქემა.

თქვენი აზრით, რა მოხდება ქვედა მარცხენა ზონარს თუ გამოვწევთ?

ახლა შეხედეთ, რა ხდება ქვედა მარცხენა ზონრის გამოწევისას. (აჩვენეთ ფილმი 2.)

სწორი იყო თქვენი პირველი სქემა? სწორად იყო ნაწინასწარმეტყველები, რა მოხდებოდა?

თუ არ იყო სწორი, გადააკეთეთ სქემა.

ახლა რა მოხდება, ქვედა მარჯვენა ზონრის გამოწევისას? (აჩვენეთ ფილმი 3.)

სწორი იყო თქვენი მეორე სქემა? 

თუ სწორი არ იყო, გადააკეთეთ სქემა.

და ბოლოს, ვნახოთ, რა მოხდება, რამდენიმე ზონრის ერთდროულად გამოწევის შედეგად.

(აჩვენეთ ფილმი 4.)

შესაძლოა სრულიად ახალი სქემის დახაზვა დაგვჭირდეს! ეს პროცესი რომ დაჩქარდეს, „მისტიკური ცილინდრის“ 
შიგნით შეგახედებთ.

დასამუშავებელი კითხვები

რას აჩვენებს ეს სავარჯიშო სამეცნიერო პროცესის შესახებ? ყოველთვის არიან მეცნიერები დარწმუნებული, რას 
აღმოაჩენენ?

დასკვნა   5 წუთი 

მეცნიერებს ძალიან ბევრჯერ უწევთ რაიმე ფენომენზე დაკვირვება, სანამ მას კარგად შეისწავლიან. ხშირად 
გვსმენია ასეთი პროცესის ბოლო ეტაპების შესახებ, განსაკუთრებით მეცნიერების ისეთ დარგებში, რომლებიც ისე 
განვითარებული არ არის (როგორც, მაგალითად, ფიზიკა). ამ პროცესში რაღაც წარუმატებლობები გარდაუვალია, 
მაგრამ ესეც სამეცნიერო ჭეშმარიტების ძიების პროცესის ნაწილია.

თავი 3  > ნაწილი C:  > გაკვეთილი 2: სამეცნიერო მასალის გადამოწმების ჩამონათვალი 

გაკვეთილის აღწერა ნაწილი C		           გაკვეთილი 2

სწავლების ამოცანები საჭირო რესურსები ხანგრძლივობა

მონაწილეები:

▶	 გაეცნობიან იმ ძირითად 
ინდიკატორებს, რომლებიც 
ინფორმაციულ სამეცნიერო 
რეპორტაჟს შეცდომაში შემყვანი 
სამეცნიერო რეპორტაჟისგან 
განასხვავებს.

▶	 კომპიუტერი და პროექტორი ვიდეოსთვის 

▶	 დასარიგებელი მასალები:

„რჩევების ჩამონათვალი სამედიცინო 
ამბებისთვის“

„ამბები ცალკეული ცხოვრებისეული 
შემთხვევების შესახებ“

„სამეცნიერო ამბების გადამოწმების 
ჩამონათვალი“

„სამედიცინო ამბების შეფასების ცხრილი“

 

55 წუთი

პროცედურა
 

შესავალი   5 წუთი 

უამრავი სამეცნიერო ხასიათის ამბავი ქვეყნდება და სამწუხაროდ, ზოგიერთი საუკეთესო მედია ორგანიზაციაც 
კი პანიკას თესავს ანდა ახალ კვლევებს სათანადო კონტექსტში ვერ აშუქებს. თუმცა, არის რამდენიმე ძირითადი 
ინდიკატორი, რომელიც მიგვანიშნებს, რომელია კარგი, ინფორმაციული სამეცნიერო რეპორტაჟი და რომელ 
სამეცნიერო მტკიცებებს უნდა მოვეკიდოთ სკეპტიკურად.

სადისკუსიო თემები   10 წუთი 

ქვემოთ მოცემულია 10 საკითხი, რომლებიც სამეცნიერო ან სამედიცინო სტატიის კითხვისას უნდა გაითვალისწინოთ. 
ამ საკითხების უმეტესობა სამედიცინო ჟურნალისტიკის მეთვალყურის (ე.წ. უოჩდოგის) Health News Review-სა და 
ფაქტების გადამოწმების ორგანიზაციის Africa Check-ის რჩევებს ეფუძნება. 

(გთხოვთ, იხილეთ თავი 3, ნაწილი C, გაკვეთილი 2, რჩევების ჩამონათვალის წყაროები).

დაურიგეთ მონაწილეებს „რჩევების ჩამონათვალი სამედიცინო ამბებისთვის“ და გამოიყენეთ შემდეგი ტექსტი 

დასამუშავებლად.

(გთხოვთ, იხილეთ თავი 3, ნაწილი C, გაკვეთილი 2, „პირველი 10 რჩევა“).

1.	 არის მასალაში გამოყენებული გაზვიადებული ლექსიკა? სამეცნიერო კვლევების შედეგები ძალიან იშვიათად 
არის ჭეშმარიტად „ინოვაციური“, „რევოლუციური“ ან „გარდამტეხი“, რომ არაფერი ვთქვათ „სასწაულებრივზე“! 
როგორც უკვე ვთქვით, მეცნიერება ცოდნას თანდათანობით, ნაბიჯ-ნაბიჯ აგროვებს.

2.	 კიდევ რა კვლევები ჩატარდა?

როგორც წინა გაკვეთილზე განვიხილეთ, მეცნიერება ვაკუუმში არ არსებობს. არც ერთი ცალკე აღებული კვლევა არ 
არის საკმარისი დასკვნის გამოსატანად. კარგი სამეცნიერო სტატია ახალ კვლევას წარსული კვლევების კონტექსტში 
შემოგვთავაზებს. კარგი სამეცნიერო რეპორტიორი ასევე შეეცდება გაგვაცნოს იმ მეცნიერთა მოსაზრებები ახალი 
კვლევის მიგნებებსა და მნიშვნელობაზე, ვინც მასში არ მონაწილეობდა. 

ეს განსაკუთრებით მნიშვნელოვანია ისეთი კვლევების შემთხვევაში, რომელთა შედეგებიც გაოცებას იწვევს. 
მაგალითად, თუ კვლევა აჩვენებს, რომ ბროკოლი ცუდია ჯანმრთელობისთვის ანდა მოწევა არ იწვევს კიბოს, ჰკითხეთ 
საკუთარ თავს, ღირს კი რეალურად ამ კვლევის დაჯერება იმის გათვალისწინებით, რასაც მეცნიერთა უმრავლესობა 
ფიქრობს.

3.	 რა იყო შერჩევის სიდიდე?

სამედიცინო კვლევის შემთხვევაში მოიძიეთ შერჩევის სიდიდე - რამდენი ადამიანი მონაწილეობდა ამ კვლევაში? 
ასობით ათასი ადამიანი უფრო დამაჯერებელია, ვიდრე 15 ადამიანი. მცირე მასშტაბის კვლევები უფრო საპილოტე 
კვლევებია, რომელთა რეალური მიზანია უფრო დიდი კვლევის ჩატარების საჭიროების დადასტურება.

და თუ ამბავი ცალკეული ადამიანების მონათხრობს ეყრდნობა, ამ შემთხვევაში შერჩევის ზომა კიდევ უფრო მცირეა, 
ვიდრე ნებისმიერ კვლევაში. ამ და სხვა მიზეზების გამო (რომლებზეც მოგვიანებით ვისაუბრებთ), ცალკეული 
ცხოვრებისეული შემთხვევების შედეგები სრულიად არასანდოა.

4.	 თაგვებსა თუ ადამიანებზე?

უამრავი სამედიცინო კვლევა ჯერ თაგვებზე ტარდება. ეს წინასწარი სამუშაოებია ადამიანებზე კვლევის 
ჩასატარებისთვის ნიადაგის მოსამზადებლად. თუმცა, თაგვებში რაღაც შედეგის მიღება არ ნიშნავს, რომ  ადამიანებშიც 
იმავე შედეგის მიღებაა მოსალოდნელი. 

5.	 ჩანს მიზეზშედეგობრივი კავშირი ან კორელაცია?

ორი რამ შეიძლება „კორელაციაში“ ან სისტემატურად ასოცირებული იყოს ერთმანეთთან ისე, რომ პირველი არ 
იწვევდეს მეორეს. მაგალითად, აღმოჩენილია, რომ ნაყინის გაყიდვების ზრდასთან ერთად იზრდება დახრჩობით 
სიკვდილის შემთხვევები. ნიშნავს ეს იმას, რომ ნაყინი დახრჩობას იწვევს? არა, რა თქმა უნდა; ეს კორელაცია იმის 
შედეგია, რომ ნაყინის გაყიდვაც და დახრჩობით სიკვდილიც ზაფხულის თვეებში ხდება.

ზოგჯერ იქმნება შთაბეჭდილება, რომ არსებობს კორელაცია ორ რამეს შორის, მაშინ, როდესაც რეალურად მათ 
შორის არავითარი კავშირი არ არსებობს. განვიხილოთ შემდეგი მაგალითად:

მართლაცდა შესაძლებელია, რომ მარგარინის ნაკლები მოხმარება განქორწინების რაოდენობას ამცირებდეს ან 
პირიქით? არა, რა თქმა უნდა. მსოფლიოში იმდენი მონაცემი არსებობს, რომ თუ დააკვირდებით, ბევრ სასაცილო წყვილს 
აღმოაჩენთ, რომლებიც შესაძლოა ერთმანეთთან დაკავშირებული მოგეჩვენოთ მაშინ, როდესაც სინამდვილეში მათ 
შორის არანაირი კავშირი არ არსებობს. 

უამრავ სამეცნიერო სტატიაში ამბობენ, რომ „კორელაციაშია“ ორი რამ ან „დაკავშირებულია“ ერთმანეთთან, მაგრამ 
ეს არ ნიშნავს, რომ ერთი იწვევს მეორეს. ეს არც იმას ნიშნავს, რომ ყველა კორელაცია ყალბი ურთიერთკავშირია. 
თუმცა, ასეთ მტკიცებებს სიფრთხილით უნდა მოეკიდოთ.

6.	 არის სტატიაშია საუბარი ფასსა და ხელმისაწვდომობაზე?

უამრავი ახლადაღმოჩენილი სამედიცინო პრეპარატი შეიძლება „იმედისმომცემად“ აღიწეროს. თუმცა, თუ ეს 
პრეპარატი ბევრი ადამიანისთვის ძალიან ძვირია, მაშინ მას დიდი მნიშვნელობა არა აქვს. ასევე, ხშირად ხდება 
ისეთი ახალი პრეპარატის აქტიური პოპულარიზაცია, რომელიც რეალურად ჯერ ხალხისთვის ხელმისაწვდომი  არ 
არის. რაზეა სტატიაში საუბარი - კვლევაზე თუ პრეპარატის გამოშვებისა და გაყიდვის კონკრეტულ გეგმებზე?

7.	 არის სტატიაში განხილული სარგებლობა და ზიანი?

ჯერ სარგებლობა: რამდენად ეფექტიანია მედიკამენტი? არის ეს რაოდენობრივად გამოსახული? თუმცა, ცოტაა ისეთი 
მედიკამენტი, რომელსაც გვერდითი მოვლენები არ ახასიათებს. რა არის ეს გვერდითი მოვლენები? თუ სტატიაში არ 

არის ისინი ნახსენები, მაშინ სტატია სანდო არ არის.

8.	 ხომ არ ხდება დაავადების თავს მოხვევა? 

ზოგჯერ სტატია აზვიადებს მდგომარეობის სიმძიმეს ანდა ჯანმრთელობის ნორმალურ მდგომარეობას დაავადებად 
წარმოაჩენს. 

9.	 არის ეს რეალური ჟურნალი?

თუ საკითხის უფრო ღრმად შესწავლა გინდათ, წაიკითხეთ კვლევა, რომელსაც სტატია ეყრდნობა. არის ჟურნალი 
ლეგიტიმური? რეალური ჟურნალი, და ასეთი ჟურნალების ათასობითაა, მკაცრი შიდა სარედაქციო განხილვის 
პროცესს მიმართავს, რომ დარწმუნდეს, სათანადოდ ჩატარდა თუ არა კვლევა და ზუსტია თუ არა მისი შედეგები. 
თუმცა, ყალბი ჟურნალები ზუსტად ისევე არსებობს, როგორც ყალბი საინფორმაციო სააგენტოები. ასეთი ჟურნალები 
შეგიძლიათ ბელის ჩამონათვალში (Beall’s List) მოძებნოთ. (გთხოვთ, იხილეთ თავი 3, ნაწილი C, გაკვეთილი 2, 
„რჩევების ჩამონათვალის ბმული“).

10.	ვინ დააფინანსა კვლევა?

სიფრთხილით მოეკიდეთ ინტერესთა კონფლიქტს. შაქრის ეფექტების შესახებ კვლევა გაზიანი სასმელების კომპანიას 
ხომ არ დაუფინანსებია? თუმცა, ისიც გახსოვდეთ, რომ კვლევა ფული ღირს და ვიღაცამ ის უნდა გადაიხადოს. ხშირად 
ამას მთავრობა აკეთებს. ხშირად ინდუსტრიის მიერ დაფინანსებული კვლევებიც კარგია; უბრალოდ დაფიქრდით, 
სასარგებლოა თუ არა კვლევის შედეგები ამ ინდუსტრიისთვის. 

აქტივობა 1    15 წუთი 

დაყავით მონაწილეები 4 ჯგუფად. (თუ 10 ან ნაკლები მონაწილეა, დაყავით სამ ჯგუფად; 5 ან ნაკლები მონაწილის 
შემთხვევაში, დაყავით 2 ჯგუფად). სთხოვეთ თითოეულ ჯგუფს, ერთ-ერთი ქვემოთ მოყვანილი სტატია წაიკითხოს. 
მათ უნდა გამოიყენონ „რჩევების ჩამონათვალი სამედიცინო სტატიისთვის“, რათა სტატია ზემოაღნიშნული 10 
კრიტერიუმის მიხედვით შეაფასონ და შეავსონ „სამედიცინო ამბების შეფასების ცხრილი“ (იხილეთ ქვემოთ).

შემდეგ თითოეულმა ჯგუფმა საკუთარი მიგნებები უნდა წარმოადგინოს.

დასამუშავებელი კითხვები

რას გამოარჩევდით ამ სტატიიდან როგორც კარგს ან ცუდს? მთლიანად როგორ შეაფასებდით მას? რატომ?

სტატიებისთვის გთხოვთ, იხილეთ თავი 3, ნაწილი C, გაკვეთილი 2, აქტივობა 1, მაგალითები.

სადისკუსიო თემები

შეაფასებინეთ თითოეულ ჯგუფს მიწოდებული სტატია სამედიცინო ამბების შეფასების ცხრილის მეშვეობით. 
არ გადახტეთ პირდაპირ დასკვნაზე და მიეცით მონაწილეებს საშუალება, რომ ცხრილში მოცემულ თითოეულ 

კრიტერიუმზე სრულფასოვნად იმსჯელონ.

აქტივობა 2    15 წუთი 

ჰკითხეთ მონაწილეებს: რას ფიქრობთ სამედიცინო ინფორმაციაზე, რომელსაც მეგობრისგან ან სოციალური 
მედიიდან იღებთ?

მონაწილეებს შორის მოხალისეებს სთხოვეთ, ხმამაღლა წაიკითხონ შემდეგი ამბები ცალკეული ცხოვრებისეული 
შემთხვევების შესახებ17.  თითოეული ამბის შემდეგ იმსჯელეთ: არის ეს სანდო ინფორმაციაა, რომელსაც 
ჯანმრთელობაზე გადაწყვეტილების მისაღებად გამოიყენებდით? რატომ გამოიყენებდით ან არ გამოიყენებდით?

1.	 შენი საუკეთესო მეგობარი თორნიკე ძალიან გაციებულია და სიცხე აქვს. პარაცეტამოლი დალია, თუმცა თავს 
უარესად გრძნობდა. შემდეგ ის იოგას ორ სესიას დაესწრო და თავი უკეთ იგრძნო. სესიების შემდეგ მას სიცხე 
აღარ ჰქონდა. თორნიკემ დაასკვნა, რომ გაციების წამალი იოგაა. 

2.	 შენმა ნაცნობმა ფეისბუკზე დაპოსტა, რომ კიბოს დიაგნოზი დაუსვეს. მან აღმოაჩინა, რომ მწვანე ჩაის ექსტრაქტით 
ქიმიოთერაპიის ჩანაცვლება შეუძლია. ის განიკურნა, თუმცა ამბობს, რომ კიბო მწვანე ჩაის მეშვეობით დაამარცხა. 

3.	 შენმა მეზობელმა გირჩია, რომ პეპლების დანახვის შემთხვევაში სუნთქვა შეგეკრა და რამდენიმე წამით არ 
გესუნთქა. მისი თქმით, პეპლებს ვირუსები გადააქვთ და სეზონური ვირუსებიც სწორედ პეპლებისგან ვრცელდება. 

დასარიგებელი მასალებისთვის გთხოვთ, იხილეთ თავი 3, ნაწილი C, გაკვეთილი 2, აქტივობა 2, „სამედიცინო ანეკდოტებს 
ცალკეულ ცხოვრებისეულ შემთხვევებზე“.

სადისკუსიო თემები   5 წუთი 

რომ შევაჯამოთ,  მიზეზები, თუ რატომ უნდა ვუფრთხილდეთ სამედიცინო ანეკდოტებს18  ცალკეული ცხოვრებისეული 
შემთხვევების შესახებ, მოიცავს შემდეგს:

▶	 რეგრესია საერთო საშუალოს მიმართულებით: უმჯობესდება ადამიანების მდგომარეობა, რომლებსაც 
დაავადების ყველაზე მძიმე ფორმა აქვთ.

▶	 თვითშემზღუდავი დაავადებები: ზოგი დაავადება იკურნება მკურნალობით თუ მკურნალობის გარეშე.

▶	 რამდენიმე მკურნალობა: თუ რამდენიმე მკურნალობას ერთდროულად იტარებთ, როგორ გაიგებთ, რამ 
გამოიწვია მდგომარეობის გაუმჯობესება.

▶	 წინასწარგანწყობის დადასტურება: ყველას გვახასიათებს დავინახოთ ის შედეგები, რომლებიც გვსურს, 
განსაკუთრებით როდესაც ბევრ ფულს ვიხდით მკურნალობაში.

17   მაგალითების უმრავლესობა და ცალკეულ ცხოვრებისეულ შემთხვევებთან დაკავშირებული პრობლემების ჩამონათვალი აღებულია ამ 
ვიდეოდან:   https://www.youtube.com/watch?v=QDlPoSSVPuA

18   ანეკდოტური მტკიცებულება, არაფორმალური გზით შეგროვებული მონაცემებია, რომლებიც მეტწილად პირად გამოცდილებას ეფუძნება.
ანეკდოტურ მტკიცებულებებსა და მეცნიერულ მტკიცებულებებს შორის დიდი სხვაობაა. მეცნიერული მტკიცებულება ეფუძნება სისტემატურ 
დაკვირვებას, გაზომვას, ექსპერიმენტს და მისი გადამოწმება თუ დადასტურება მეცნიერული მეთოდების გამოყენებით ნებისმიერ პირს 
დამოუკიდებლად შეუძლია. http://www.mdfgeorgia.ge/geo/view-library/129

https://www.youtube.com/watch?v=QDlPoSSVPuA
http://www.mdfgeorgia.ge/geo/view-library/129


▶	 ცუდი მახსოვრობა: ყოველდღიური მდგომარეობის გახსენება ყველას გვიჭირს, ხოლო როცა ვცდილობთ 
გავიხსენოთ, წინასწარგანწყობის დადასტურების ხაფანგში ვებმებით.

▶	 პლაცებოზე რეაგირება: პრეპარატის მიღება სუბიექტურად უკეთ გვაგრძნობინებს თავს მაშინაც კი, თუ პრეპარატი 
რეალურად არ მოქმედებს ჩვენზე.

▶	 გვერდითი მოვლენები: აუცილებელია არა მარტო იმის დადგენა, მოქმედებს თუ არა პრეპარატი, არამედ იმისაც, 
იწვევს თუ არა ის სერიოზულ გვერდით მოვლენებს. მაგალითად B6-ის დიდი დოზები ნერვულ სისტემას აზიანებს19. 

▶	 გარდაცვლილები არაფერს ყვებიან: ის, ვისაც მწვანე ჩაის ექსტრაქტი არ მოუხდა, არ იტყვის ამას, ხოლო 
გარდაცვლილი ადამიანები ვერასდროს მოყვებიან, რას ფიქრობდნენ თავიანთ მკურნალობაზე.

დასკვნა   5 წუთი 

რთულია, ამოიცნო, როდის არის სამეცნიერო რეპორტაჟი სანდო, მაგრამ ეს რჩევები დაგეხმარებთ. დაიმახსოვრეთ, 
რომ ამბები ცალკეული ცხოვრებისეული შემთხვევის შესახებ ხშირად ბევრი მიზეზის გამო სანდო არ არის. სამეცნიერო 
კვლევები კი მოცემულ თემაზე მეცნიერების მიერ აქამდე შექმნილი ცოდნის კონტექსტში უნდა განვიხილოთ.

დასარიგებელი მასალა: სამეცნიერო ამბების გადამოწმების ჩამონათვალი 

1.	 გაზვიადებულია ლექსიკა?

2.	 სხვა რა კვლევებია ჩატარებული?

3.	 რა იყო შერჩევის სიდიდე?

4.	 თაგვები თუ ადამიანები?

5.	 კორელაცია თუ მიზეზშედეგობრივი კავშირი?

6.	 ღირებულება და ხელმისაწვდომობა?

7.	 სარგებლობა და ზიანი?

8.	 ხომ არ ხდება დაავადების თავს მოხვევა?

9.	 ჟურნალი ნამდვილია?

10.	ვინ დააფინანსა კვლევა?

დასარიგებელი მასალებისთვის გთხოვთ, იხილეთ თავი 3, ნაწილი C, გაკვეთილი 2, აქტივობა 2.

19   https://www.webmd.com/pain-management/features/alternative-treatments#1

დასარიგებელი მასალა: სამედიცინო ამბების შეფასების ცხრილი.

შეაფასეთ თითოეული სტატია ნიშნის დასმით სვეტებში „ცუდი“, „საშუალო“ ან „კარგი“.

ცუდი საშუალო კარგი

გაზვიადებულია ლექსიკა?

ნახსენებია სხვა კვლევები?

შერჩევის სიდიდე?

თაგვები თუ ადამიანები?

კორელაცია თუ მიზეზ-
შედეგობრივი კავშირი?

ღირებულება და 
ხელმისაწვდომობა?

სარგებლობა და ზიანი?

ახალი და სანდოა?

დაავადების თავს მოხვევაა?

რეალური ჟურნალია?

ვინ დააფინანსა?

თავი 3 > ნაწილი С  > გაკვეთილი 3: სამედიცინო ინფორმაციის სანდო და არასანდო წყაროები

გაკვეთილის აღწერა ნაწილი C		           გაკვეთილი 3

სწავლების ამოცანები საჭირო რესურსები ხანგრძლივობა

მონაწილეები:

▶	 გაეცნობიან საცნობარო საიტებს 
სამედიცინო ინფორმაციის 
გადასამოწმებლად.

▶	 მიხვდებიან, რატომ არ 
აგებენ პასუხს დანამატების 
მწარმოებლები ცრუ მტკიცებებზე.

▶	 კომპიუტერი და პროექტორი

▶	 ფლიპჩარტის ფურცლები და წებოვანი 
ჩასანიშნი ფურცლები

40 წუთი

პროცედურა
 

შესავალი   5 წუთი 

სამედიცინო ხასიათის უამრავ მტკიცებას ვისმენთ საინფორმაციო საშუალებებიდან, სოციალური მედიიდან, 
მეგობრებისა თუ ოჯახის წევრებისგან და ხშირად გვსურს თავად გადავამოწმოთ, სწორია თუ არა ეს ინფორმაცია. 
თუმცა, თუ ხარისხიან საცნობარო საიტებს არ იყენებთ, შესაძლოა არასწორად ინფორმირებული აღმოჩნდეთ. ამ 
გაკვეთილზე ვისაუბრებთ, სად მოიძიოთ ხარისხიანი სამედიცინო ინფორმაცია.

მოთელვა  5 წუთი 

ჰკითხეთ მონაწილეებს: სად ეძებთ სამედიცინო და სამეცნიერო ინფორმაციას? თქვენ ან თქვენთვის საყვარელ 
ადამიანს რომ ჰქონდეს რაღაც სიმპტომები ან რამე აწუხებდეს, სად მოიძიებდით სანდო ინფორმაციას? 

მონაწილეებმა პასუხები წებოვან ჩასანიშნ ფურცლებზე უნდა დაწერონ (მიეცით მათ საკმარისი რაოდენობის 
ფურცლები, რომ ყველა პასუხი ჩამოწერონ). თითო წებოვან ფურცელზე ერთი პასუხი უნდა დაწერონ და შემდეგ 
ფლიპჩარტის ფურცელზე მიაკრან. ყოველმა მონაწილემ წებოვანი ფურცლის მიკვრისას ხმამაღლა უნდა წაიკითხოს, 
რა წერია მასზე. ყველა სხვა მონაწილე, ვისი პასუხიც წაკითხულს ემთხვევა, უნდა გამოვიდეს წინ, საკუთარი პასუხი 
წაიკითხოს და ერთნაირი იდეები დააჯგუფოს. გაიარეთ ყველა პასუხი.

გაკვეთილი 3: სამედიცინო ინფორმაციის სანდო და არასანდო წყაროები3C3 186

დასამუშავებელი კითხვები

თქვენი აზრით, ამათ შორის რომელია  სანდო და არასანდო?

Google-ში ძიება ყოველთვის საუკეთესო გზაა ამ ინფორმაციის მოსაძიებლად?

სადისკუსიო თემები   10 წუთი 

უამრავი მცდარი სამედიცინო ინფორმაცია ინტერნეტში იმავე მიზეზით ვრცელდება, რა მიზეზებით ზოგადად მცდარი 
ინფორმაცია. თუმცა სხვა ფაქტორებიც მოქმედებს: ადამიანებს სურთ, სხვებს გაუზიარონ „რამ უშველა“, მიუხედავად იმ 
საფრთხეებისა, რასაც ასეთი მიდგომა შეიცავს და რაზეც მე-2 გაკვეთილზე ვისაუბრეთ. გარდა ამისა, ბევრი ადამიანი 
მცდარი სამედიცინო ინფორმაციის გავრცელების გზით შემოსავალს იღებს, მაგალითად, დანამატების გაყიდვით, 
რომელთა ეფექტურობაც საკმარისი მტკიცებულებებით არ დასტურდება.

სამწუხაროდ, ასეთი არასანდო წყაროების რაოდენობა სანდო წყაროებისას ბევრად აჭარბებს. თუმცა, შეგვიძლია 
რამდენიმე ძალიან სანდო და ადვილად ხელმისაწვდომი რესურსი გირჩიოთ.

მომდევნო მაგალითებისთვის გთხოვთ, იხილეთ თავი 3, ნაწილი C, გაკვეთილი 3, მოთელვა, მაგალითები.

ჯანდაცვის მსოფლიო ორგანიზაცია: სწავლობს და მონიტორინგს უწევს მსოფლიოში ინფექციური დაავადებების 
გავრცელებას. 

დაავადებათა კონტროლის ეროვნული ცენტრი: იკვლევს საქართველოში ინფექციებს, აწვდის საზოგადოებას 
ინფორმაციას ჯანდაცვის სხვადასხვა საკითხზე.

დასამუშავებელი კითხვები:

როგორ ვხვდებით, რომ ეს სანდო წყაროებია?

აქტივობა 1    15 წუთი 

დაყავით მონაწილეები 3 ან 4 ჯგუფად. თითოეულ ჯგუფს გასაანალიზებლად ერთ-ერთი ქვემოთ აღწერილი სიტუაცია 
მიეცით. (არა უშავს, თუ რამდენიმე ჯგუფს ერთი და იგივე სიტუაცია შეხვდება.)

შემდეგ სთხოვეთ მათ, უპასუხონ გასაანალიზებელი სიტუაციის კითხვებს. ჯერ სცადეთ პასუხის გაცემა სამედიცინო 
ინფორმაციის ინსტინქტურად მოძიებით, რაზეც გაკვეთილის დასაწყისში ვისაუბრეთ. შემდეგ ზემოთ აღწერილი 
ყველაზე შესაფერისი სანდო წყარო შეარჩიეთ და ნახეთ, როგორ განსხვავდება ეს ინფორმაცია პირველად 
მოძიებულისგან.

სავარჯიშოს დასრულების შემდეგ მონაწილეები თავიანთ მიგნებებს მთელ ჯგუფს გაუზიარებენ: ინფორმაციის 
რა წყარო გამოიყენეს პირველად და რა აჩვენა ამან; როგორ შეცვალეს თავიანთი სტრატეგია და რა განსხვავება 
აღმოაჩინეს.

მაგალითი N1

თქვენი მეგობარი თინა გეუბნებათ, რომ ლუგარის ლაბორატორიიდან ვირუსებს ავრცელებენ. რას უპასუხებდი თინას? 
რომელ სანდო წყაროში ურჩევდი ინფორმაციის გადამწმებას?

კარგი პასუხის მაგალითი: შედი დაავადებათა კონტროლის ეროვნული ცენტრის საიტზე და გაეცანი ლუგარის 
ლაბორატორიის საქმიანობის შესახებ ინფორმაციას. ასევე შეგიძლია ნახო ფაქტების გადამოწმების პორტალები, 
როგორიცაა “მითების დეტექტორი” და “Factcheck.ge”, რომლებზეც ლუგარის ლაბორატორის შესახებ გავრცელებულ 
მითებზე არაერთი სტატიაა მომზადებული. 

(გთხოვთ, იხილეთ, თავი 3, ნაწილი C, გაკვეთილი 3, მაგალითი 1).

მაგალითი N2

თანამშრომელი გეუბნებათ, რომ შვილს არ აცრის, რადგანაც ფიქრობს, რომ ვაქცინა აუტიზმს იწვევს. რას ურჩევდი?

კარგი პასუხის მაგალითი: ვაქცინების და მათი ეფექტიანობის შესახებ სანდო ინფორმაციას შეგიძლია ჯანდაცვის 
მსოფლიო ორგანიზაციის საიტზე გაეცნო. არ არსებობს კვლევა, რომელიც ვაქცინასა და აუტიზმს შორის მიზეზ-
შედეგობრივ კავშირს დაადგენს. 

(გთხოვთ, იხილეთ, თავი 3, ნაწილი C, გაკვეთილი 3, მაგალითი 2).

მაგალითი N3

შენი მეგობარი გეუბნება, რომ ზიკას ვირუსი ორსულ ქალებს საფრთხეს უქმნის. ეს სიმართლეა?

კარგი პასუხის მაგალითი: ყველაზე სანდო წყარო მიმდინარე და პოტენციური ეპიდემიების შესახებ ჯანდაცვის 
მსოფლიო ორგანიზაცია და ქვეყნების დაავადებათა კონტროლის ცენტრებია. მსოფლიო ჯანდაცვის ორგანიზაციის 
საიტზე ძიების ველში Zika-ს მოძიების შედეგად ვირუსის შესახებ არაერთ ინფორმაციას მიიღებთ. ალტერნატიული 
ძიება კი ასე გამოიყურება: ჩაწერეთ Google-ში “zika site:who.int”.

(გთხოვთ, იხილეთ, თავი 3, ნაწილი C, გაკვეთილი 3, მაგალითი 3)

გასაანალიზებელი სიტუაციის და პასუხებისთვის გთხოვთ, იხილეთ თავი 3, ნაწილი C, გაკვეთილი 3, აქტივობა 1.

დასკვნა   5 წუთი 

ამ გაკვეთილზე გავეცანით რამდენიმე სასარგებლო საცნობარო საიტს, რომლებსაც შეგიძლიათ სანდო სამედიცინო 
ინფორმაციის მისაღებად ეწვიოთ. გამოიყენეთ ეს საიტები იმ ინფორმაციის გადასამოწმებლად, რომელსაც 
კითხულობთ საინფორმაციო საშუალებებში, სოციალურ მედიაში ან ისმენთ მეგობრებისგან. ასევე ვისწავლეთ, რატომ 
არ უნდა ენდოთ ბევრ იმ ინფორმაციას, რასაც ისმენთ ან კითხულობთ დანამატების შესახებ. სკეპტიკურად მოეკიდეთ 
რეკლამებს და სტატიებს დანამატების შესახებ, რადგან ასეთი ინფორმაცია მხოლოდ სუსტად რეგულირდება.

გაკვეთილი 3: სამედიცინო ინფორმაციის სანდო და არასანდო წყაროები3C3 188

გაკვეთილის აღწერა ნაწილი D		           გაკვეთილი 1

სწავლების ამოცანები ხანგრძლივობა

ამ გაკვეთილზე მონაწილეები:

▶	 შეიტყობენ, რომ ახალი ტექნოლოგიების განვითარების კვალდაკვალ მცდარი 
ინფორმაციის მომწოდებლები მეთოდებს იცვლიან.

▶	 თავდაჯერებულობას იგრძნობენ, რადგან ამ სასწავლო კურსის დროს 
ისეთი უნარები გამოიმუშავეს, რომლებიც მათ სხვადასხვა ტიპის 
მცდარი ინფორმაციისგან დაიცავს და საინფორმაციო ეკოსისტემასთან 
ადაპტირებაში დაეხმარება.

35 წუთი

პროცედურა

შესავალი   5 წუთი 

ამ გაკვეთილზე შევეხებით მცდარი ინფორმაციის გავრცელების ზოგ ახალ მეთოდს. მცდარი ინფორმაციის ახალმა 
სახეებმა შეიძლება გაგაოგნოთ, მაგრამ ამ კურსის განმავლობაში ისეთი ჩვევები გამოიმუშავეთ, რომლებიც ახალ 
და რთულ სიტუაციებში გამოგადგებათ. თქვენ უნარების გაუმჯობესებისთვის ბევრი იმუშავეთ და თქვენს ახალ 
შესაძლებლობას, დაიცვათ საკუთარი თავი და სხვები მცდარი ინფორმაციისგან ოპტიმისტურად უნდა შეხედოთ. 
მოდით, მიმოვიხილოთ, რა გველის მომავალში.

მოთელვა 5 წუთი 

ჩართეთ ეს ვიდეო და გააჩერეთ ის 1:57 წუთზე. ვიდეოსთვის გთხოვთ, იხილეთ თავი 3, ნაწილი D, გაკვეთილი 1, 
მოთელვა, მაგალითები.

დასამუშავებელი კითხვები:

რამე საეჭვოდ ხომ არ გეჩვენებათ ამ ვიდეოში? რა და რატომ? (თუ რომელიმე მონაწილეს ნანახი აქვს ეს ვიდეო და 
იცის პასუხი, სთხოვეთ მას, არ გაამჟღავნოს.)

შემდეგ ბოლომდე ნახეთ ეს ვიდეო.

სადისკუსიო თემები   5 წუთი 

დავრწმუნდეთ, რომ თქვენთვის გასაგები იყო: ვიდეოში მოლაპარაკე ადამიანი არ იყო ჯორჯ ბუში, არამედ მისი კლონი 
გამოსახულება, რომელიც ვიდეოს გაყალბების შედეგადაა მიღებული. ეს იყო ერთი მაგალითი, თუ როგორ ვითარდება 
მცდარი ინფორმაციის მეთოდები ტექნოლოგიური შესაძლებლობების გამოყენებით. ის ინსტრუმენტები, რომლებიც 
ყალბი ვიდეოს დასამზადებლადაა საჭირო, ყველასთვის არის ხელმისაწვდომი. ფაბრიკაციის მრავალი ახალი სახე 
ჩნდება, მათ შორის ყალბი ვიდეო; მაგალითად, ვიდეო, რომელშიც ამტკიცებდნენ, თითქოს ფეხბურთის საერთაშორისო 
ვარსკვლავი დიეგო მარადონა გარდაიცვალა, ფართოდ გავრცელდა WhatsApp-ის აპლიკაციის მესიჯებით20.  ზოგის 
პროგნოზით, მცდარი ინფორმაციის მომდევნო ასპარეზი „აუგმენტური რეალობა“ იქნება, რომელიც იყენებს თქვენს 
ტელეფონს, რომ თქვენს გარშემო არსებულ სამყაროში ციფრულად დამუშავებული ინფორმაცია და გამოსახულება 
შემოიტანოს (მაგალითად, თამაში „პოკემონ გოუ“).

დასამუშავებელი კითხვები

იმ ყველაფერის გათვალისწინებით, რაც ვისწავლეთ, რა არის ამ ტიპის ახალ ფაბრიკაციაზე რეაგირების საუკეთესო 
ფორმა? უბრალოდ ვნებდებით? რა განცდას გიჩენთ ამ ვიდეოს ყურება? ფიქრობთ, რომ ამ კურსის განმავლობაში 
შეძენილი ცოდნა შეგაძლებინებთ გაუმკლავდეთ მცდარი ინფორმაციის უმეტეს ნაწილს? რა შეგიძლიათ გააკეთოთ, 
რომ მზად იყოთ ტექნოლოგიური ცვლილებებისთვის?

სადისკუსიო თემები

იმედია, დარწმუნებული ხართ თქვენს შესაძლებლობაში, ამოიცნოთ მცდარი ინფორმაცია და შეებრძოლოთ მას 
„დაფიქრდი, სანამ გააზიარებ“ პრინციპის გამოყენებით. ტექნოლოგიის განვითარება გაგრძელდება - ეს გარდაუვალია. 
თუმცა, ახლა თქვენ ინფორმაციის მოხმარების ჯანსაღი ჩვევების ელჩები ხართ და შეგიძლიათ საინფორმაციო 
წიგნიერების ახალი კულტურის გავრცელებას შეუწყოთ ხელი. თქვენ იცით, როგორ გაუმკლავდეთ ემოციებით 
მანიპულაციას „დაარქვი სახელი, რომ მოთოკოს“ პრინციპით. იცით ასევე, როგორ შეინარჩუნოთ სიფხიზლე 
დეზინფორმაციის და მცდარი ინფორმაციის ახალი სახეების მიმართ და მიიღოთ  ცოდნა ახალი ტექნოლოგიების 
განვითარების კვალდაკვალ.

აქტივობა 1    15 წუთი 

მთელმა ჯგუფმა დაასახელოს სხვადასხვა ტაქტიკა და რესურსი, რომლებიც მათ მცდარი ინფორმაციის ახალ 
ფორმებთან გასამკლავებლად შეუძლიათ გამოიყენონ.

20    https://www.poynter.org/news/meet-next-misinformation-format-fake-audio-messages

თუ გაუჭირდათ, გამოიყენეთ ქვემოთ ჩამოთვლილი ერთი ან მეტი შეხსენება.

1.	 მეგობარმა WhatsApp-ში გამოგიგზავნა აუდიოფაილი, რომელშიც ცნობილი პოლიტიკოსი ჰყება, რომ უცხო ქვეყნის 
აგენტია. რას გააკეთებდი?

2.	 გადააწყდი ვიდეოს, რომელშიც პოლიციის თანამშრომელი მშვიდობიან მოქალაქეს ესვრის. რას გააკეთებდი?

3.	 მეგობარმა გაჩვენათ ფოტო, რომელზეც უცხოპლანეტელის მუმიაა გამოსახული. ეს სიმართლეა? 

სადისკუსიო თემები

ზემოთ მოცემული ორივე სავარჯიშოს და მცდარი ინფორმაციის ისეთი ახალი ფორმების შემთხვევაში, რომლებიც ჯერ 
ვერ წარმოგვიდგენია, ყველაზე მნიშვნელოვანი ხერხია კრიტიკული აზროვნების უნარების გამოყენება, რომლებიც 
ამ კურსის განმავლობაში ვისწავლეთ. პირველ რიგში:

„დაარქვი სახელი, რომ მოთოკო“

1.	 შეჩერდი: მიაბრუნე თავი ეკრანიდან ან ფურცლიდან. 

2.	 ჰკითხე საკუთარ თავს: რას ვგრძნობ ახლა?

3.	 თქვი: ამ გრძნობის სახელი.

 და:

„დაფიქრდი, სანამ გააზიარებ“

1.	 „დაარქვი სახელი, რომ მოთოკო!“

2.	 აიღე პასუხისმგებლობა. იცოდე, რომ შენ ხარ ინფორმაციის 
მაკონტროლებელი. არ გაავრცელო არასწორი ინფორმაცია!

3.	 აღიარე ის, რომ რაღაცა არ იცი.

4.	 თუ დრო გაქვს, გადაამოწმე! - გააკეთე ყველაფერი, რაც შეგიძლია, რომ ინფორმაცია დააზუსტო.

5.	 თუ ისევ არ ხარ დარწმუნებული ინფორმაციის სიმართლეში, არ გააზიარო ის.

რამდენიმე რჩევა ზემოთ მოცემული მაგალითებისთვის.

1.	 აუდიოფაილი WhatsApp-ში - გახსოვდეთ, რომ მათი გაყალბება მარტივია. გადაამოწმეთ ინფორმაცია ფაქტების 
გადამოწმების ორგანიზაციასთან, როგორიცაა მითების დეტექტორი, factcheck.ge, mediachecker.ge ან მოიძიეთ, 
ხომ არ გაუშუქებია ეს ამბავი ისეთ მედიაორგანიზაციას, რომელიც ჟურნალისტურ სტანდარტებს იცავს.

2.	 აქაც, დაიწყეთ ფაქტების გადამოწმების ორგანიზაციით ან ისეთი მედია ორგანიზაციით, რომელიც ჟურნალისტურ 
სტანდარტებს იცავს. როგორც წესი, პოლიციის მიერ მოქალაქის დაჭრის ფაქტები ფართოდ შუქდება. ასევე, 
სცადეთ ვიდეოს სკრინშოტის მოპოვება და შემდეგ გამოსახულების უკუძიება, რომ ნახოთ, ხომ არ ასახავს ეს ვიდეო 

ძველ ამბავს. და ბოლოს, სცადეთ პლაგინის InVid ინსტალირება (გთხოვთ, იხილეთ თავი 3, ნაწილი D, გაკვეთილი 
1, აქტივობა 1), რომელიც აჩვენებს, როდის აიტვირთა YouTube-ის ვიდეოები. დამატებითი ინსტრუქციებისთვის 
იხილეთ გაკვეთილი 3B2.

3.	 გამოიყენეთ ფოტოების ძებნის რესურსები, როგორებიცაა  tineye.com, google images.

დასამუშავებელი კითხვები

რას ფიქრობთ ახლა თქვენს შესაძლებლობაზე გაუმკლავდეთ მცდარ ინფორმაციას და მანიპულაციას? რას ეტყოდით 
მეგობრებს ან ოჯახის წევრებს, რომლებიც ამბობენ, რომ უჭირთ ფაქტის და ფიქციის განსხვავება? რომელია ის ერთი 
მარტივი ნასწავლი უნარი, რომელსაც სხვას ასწავლიდით? ვის ასწავლიდით ამ უნარს?

დასკვნა   5 წუთი 

მკაფიოდ განუმარტეთ მონაწილეებს, რომ ისინი არიან საინფორმაციო წიგნიერების მომავალი. მათ არა მარტო ახალი 
უნარები და ცოდნა აქვთ, არამედ შესაძლებლობა, გამოიყენონ ეს უნარები და იყვნენ საინფორმაციო წიგნიერების 
გამავრცელებლები. მარტო კეთება არ მოგიწევთ: ახლა ჩვენ მთელი გუნდი ვართ, რომლებსაც მეტის გაკეთება 
შეგვიძლია, რომ საინფორმაციო წიგნიერება გავავრცელოთ ჩვენ საზოგადოებაში.

თავი 3 > ნაწილი D > გაკვეთილი 2: მოხმარების და გაზიარების ჩვევები 

გაკვეთილის აღწერა ნაწილი D		           გაკვეთილი 2

სწავლების ამოცანები საჭირო რესურსები ხანგრძლივობა

ამ გაკვეთილზე მონაწილეები:

▶	 გამოიყენებენ მედიის შესახებ შეძენილ 
ცოდნას, რომ გაიაზრონ მედიის მოხმარების და 
გაზიარების საკუთარი ჩვევები.

▶	 დაისახავენ მიზნებს მედიის მოხმარების და 
გაზიარების მომავალი ჩვევებისთვის.

▶	 კალმები და ფურცლები 
ბრეინსტორმინგისთვის

▶	 კომპიუტერი და ეკრანი 
მაგალითების საჩვენებლად

50 წუთი

ტრენერის მზადება

მოამზადეთ კომპიუტერი და ეკრანი, ჩამონათვალი „დაფიქრდი, სანამ გააზიარებ“, კალმები.

პროცედურა
 

შესავალი   5 წუთი 

ამ გაკვეთილზე შევაჯამებთ ყველაფერს, რაც აქამდე ვისწავლეთ. ახლა ბევრად მეტი იცით, როგორ შეაფასოთ 
მედია შინაარსი და როგორ იმოქმედოთ თქვენი შეფასების მიხედვით. მოდით, მიმოვიხილოთ ეს უნარები რეალური 
მაგალითებით და ვისაუბროთ, როგორ გამოიყენებთ შეძენილ ცოდნას პრაქტიკაში.

აქტივობა 1    20 წუთი 

თანმიმდევრობით განიხილეთ შემდეგი მასალები. ჰკითხეთ მონაწილეებს თითოეულ მასალაზე, რა ნაბიჯებს 
გადადგამდნენ ამ მასალის შეფასებისთვის და შემდგომ ქმედებაზე გადაწყვეტილების მიღებისთვის.

ბმულებისთვის გთხოვთ, იხილეთ თავი 3, ნაწილი D, გაკვეთილი 2.

ფოტოების სლაიდებისთვის გთხოვთ, იხილეთ თავი 3, ნაწილი D, გაკვეთილი 2, აქტივობა 1.

სადისკუსიო თემები

იმედია, მონაწილეები შემდეგ საკითხებს გამოყოფენ.

„დაარქვი სახელი, რომ მოთოკო“

1.	 შეჩერდი: მიაბრუნე თავი ეკრანიდან ან ფურცლიდან. 

2.	 ჰკითხე საკუთარ თავს: რას ვგრძნობ ახლა?

3.	 თქვი: ამ გრძნობის სახელი.

 რა ტიპის მასალაა ეს - ინფორმაცია თუ დარწმუნება?

სტერეოტიპებისა და წინასწარგანწყობების ამოცნობა: ხომ არ მანიპულირებს ეს მასალა ადამიანების 
წინასწარგანწყობებით? შეუმჩნევლად ხომ არ ხდება ეს?

წერილობითი მასალის შეფასების ხერხები:

1.	 ნახეთ თარიღი

2.	 მოიძიეთ წყარო

3.	 შეაფასეთ ჟურნალისტური სტანდარტები

4.	 გადაამოწმეთ წყაროები და ციტირებული მასალები 

5.	 გადაამოწმეთ მტკიცებულებები 

6.	 შეამოწმეთ ფაქტების გადამოწმების საიტებზე

ფოტოების შემოწმება: შეგიძლიათ გამოიყენოთ გამოსახულების უკუძიების ინსტრუმენტი. ყურადღებით იყავით 
ფოტოების ხელახლა გამოყენების, გადაკეთების და შერჩევის ეფექტების მიმართ. 

„დაფიქრდი, სანამ გააზიარებ“

1.	 „დაარქვი სახელი, რომ მოთოკო!“

2.	 აიღე პასუხისმგებლობა. იცოდე, რომ შენ ხარ ინფორმაციის 
მაკონტროლებელი. არ გაავრცელო არასწორი ინფორმაცია!

3.	 აღიარე ის, რომ რაღაცა არ იცი.

4.	 თუ დრო გაქვს, გადაამოწმე! - გააკეთე ყველაფერი, რაც შეგიძლია, რომ ინფორმაცია დააზუსტო.

5.	 თუ ისევ არ ხარ დარწმუნებული ინფორმაციის სიმართლეში, არ გააზიარო ის.

დაურიგეთ მონაწილეებს ჩამონათვალი „დაფიქრდი, სანამ გააზიარებ“ და გაიარეთ ის. ჰკითხეთ მათ: რას გააკეთებდი 
თითოეული ნაბიჯისთვის? უთხარით მონაწილეებს მოიფიქრონ იდეები. 

აქტივობა 2    20 წუთი 

ახლა სთხოვეთ მონაწილეებს დაწერონ რამდენიმე წინადადება შემდეგის პასუხად:

„ერთი რამ, რაც გავიაზრე ინფორმაციის მოხმარების და გაზიარების საკუთარი ჩვევების შესახებ არის...“

და

„მომავალში მე სხვაგვარად გავაზიარებ და ვირეაგირებ ინფორმაციაზე, რადგან მე...“

შემდეგ სთხოვეთ მოხალისეებს, წაიკითხონ თავიანთი პასუხები.

დასამუშავებელი კითხვები

გამოიყენებთ მონაწილეების მიერ შემოთავაზებულ რომელიმე იდეას? რა არის ადვილი გასაკეთებელი და რა რთული? 
როგორ შეიძლება რთული ნაბიჯების გაადვილება?

შეგიძლიათ ამ დისკუსიის შემდეგ ერთ რამეზე აიღოთ ვალდებულება, რასაც სხვანაირად გააკეთებთ?

იმსჯელეთ თქვენი ახალი ქმედების პრაქტიკაში განსახორციელებელ გზებზე. მაგალითად:

▶	 დააყენეთ შეხსენება კალენდარში, თუ ვალდებულება იკისრეთ, რომ რაღაც  ინფორმაციას გააზიარებთ. ვის 
გაუზიარებთ? როდის და სად?

▶	 მონაწილეებს შეუძლიათ დაწყვილდნენ, რომ ერთმანეთს ჩვევები ან ნებისმიერი კითხვა გაუზიარონ, რომელიც 
მათ შეიძლება ჰქონდეთ.

▶	 მიაკარით თქვენს კომპიუტერს წებოვანი ჩასანიშნი ფურცელი, რომელზეც „დაარქვი სახელი, რომ მოთოკოს“ 
ნაბიჯები იქნება ჩამოწერილი.

დასკვნა   5 წუთი  

ყოველ ჩვენგანს აქვს უნარი, განსაზღვროს რომელი მედია მოიხმაროს და რომელი მედიამასალა გააზიაროს. 
მოხმარების და გაზიარების საკუთარი ჩვევების შესახებ გააზრებულად მიღებული გადაწყვეტილებები დაგვეხმარება, 
გავხდეთ უფრო მედიაწიგნიერი, ყოველდღიურ ცხოვრებაში „დავფიქრდეთ, სანამ გავაზიარებთ“ და მოვიხმაროთ, 
მხარი დავუჭიროთ და გავაზიაროთ ხარისხიანი და სანდო მედიამასალა.

ადვილია მედიის მოხმარების ჩვევებით საინფორმაციო ბუშტში გამოკეტვა ან რაღაც მოვლენების თავისთავად 
სწორად მიჩნევა; ამიტომ, ახალი ცოდნა და ახალი ხერხების მოსინჯვა დაგვეხმარება, გავაკონტროლოთ ჩვენი 
მედიამოხმარება და შევამციროთ ინფორმაციული გადატვირთულობის განცდა.

გაკვეთილის აღწერა ნაწილი D		           გაკვეთილი 3

სწავლების ამოცანები საჭირო რესურსები ხანგრძლივობა

ამ გაკვეთილზე მონაწილეები:

▶	 კიდევ უფრო გაიმყარებენ მედიის შესახებ წინა 
გაკვეთილებზე შეძენილ ცოდნას კვლევის, 
ჯგუფური მუშაობის, შეფასების, კომუნიკაციის და 
სინთეზის უნარების გამოყენების გზით.

▶	 კალმები და ფურცლები 
ბრეინსტორმინგისთვის

▶	 კომპიუტერები და 
ინტერნეტთან წვდომა

▶	 ცხრილი „ახალი ამბების 
წარმოება“

40 წუთი

პროცედურა
 

შესავალი   5 წუთი 

ამ გაკვეთილზე თავს მოვუყრით ყველაფერს, რაც მედიის შესახებ ისწავლეთ და გამოვიყენებთ ამ ცოდნას, რომ 
თავად შევქმნათ მედიამასალა!

აქტივობა 1    30 წუთი 

სთხოვეთ მონაწილეებს, მოიფიქრონ რაიმე საკითხი ან თემა, რომელიც მათ აღელვებთ. გარემოს დაცვა აწუხებთ თუ 
ადამიანის უფლებების დაცვა? იქნებ ვაქცინები? რაიმე ახალი და შესანიშნავი კერძის გაზიარება სურთ?  თემა არ 
უნდა იყოს ისეთი, რაზეც მონაწილეებმა ყველაფერი იციან (მაგალითად, ეს თემა არ უნდა ეხებოდეს მათ ოჯახებსა და 
მეგობრებს). სთხოვეთ მონაწილეებს, რამდენიმე სიტყვით აღუწერონ ჯგუფს, რა თემა აირჩიეს. 

შემდეგ სთხოვეთ მონაწილეებს, მათ მიერ შერჩეულ თემაზე ინდივიდუალურად ან წყვილებად სოციალური მედიის 
პოსტი შექმნან. (ინდივიდუალურად მუშაობა უკეთესი იქნება, თუ მონაწილეებს არჩეულ თემებზე, ასევე, როდესაც 
თემებს შორის არ არის გადაკვეთა, ძალიან მკაფიო მოსაზრებები აქვთ. თუმცა, წყვილებში მუშაობა ხელსაყრელია, 
როდესაც სოციალურ მედიას ყველა არ იყენებს ან ყველას არა აქვს წვდომა ამ მედიაზე.) საჭიროების შემთხვევაში 
„პოსტის“ დაწერა სოციალური მედიის ნაცვლად ფურცელზე შეიძლება, ანდა ის შეიძლება იყოს ელექტრონული 
ფოსტის ტექსტი, რომელსაც მონაწილე მეგობრების ჯგუფს გაუგზავნის. სთხოვეთ მონაწილეებს ამ პოსტის შექმნის 
დროს მასში მოცემული ინფორმაციის სისწორეზე იფიქრონ. უთხარით, რომ შეუძლიათ გადაამოწმონ ნებისმიერი რამ, 

რასაც პოსტში ფაქტების გადამოწმების საიტზე ჩაწერენ. ასევე შეუძლიათ დაწერონ მოსაზრება, ოღონდ ის მკაფიოდ 
უნდა იყოს გამიჯნული ფაქტისგან.

შემდეგ ინდივიდები და/ან წყვილები 3 ან 4 ჯგუფად გააერთიანეთ. თითოეულმა ინდივიდმა ან წყვილმა ჯგუფს 
სოციალურ მედიაზე საკუთარი პოსტი უნდა წაუკითხოს. სხვა მონაწილეები უნდა დაფიქრდნენ ამ პოსტზე და 
თავიანთი მოსაზრებები პოსტის წარმდგენს მიაწოდონ: რა რეაქცია გქონდა ამ პოსტზე? საიდან აიღე ეს ინფორმაცია 
და გადაამოწმე თუ არა ფაქტები? რა საჭიროებს გადამოწმებას და რა არა? მონაწილეებს შეუძლიათ თანაჯგუფელებს 
ფაქტების გადამოწმების რესურსების და ინსტრუმენტების შესახებ კონსტრუქციული რჩევის მისცენ. მონაწილეებმა 
არ უნდა იკამათონ დაწერილ საკითხებზე, განსაკუთრებით პოლიტიკურ საკითხებზე.

შემდეგ გააერთიანეთ ჯგუფები და მონაწილეებს  სთხოვეთ თქვან, რა ისწავლეს ან რა ცოდნა გაიმყარეს საკუთარი 
მასალის გადამოწმების შედეგად.

დასკვნა   5 წუთი 

ამ გაკვეთილზე ვივარჯიშეთ მედია შინაარსის შექმნაში, რა დროსაც გამოვიყენეთ წინა გაკვეთილებზე შეძენილი 
ცოდნა. ეს დავალება შესაძლებლობას გვაძლევს, უკეთ გავიაზროთ, როგორ იქმნება მედია კონტენტი და როგორ 
შეგვიძლია, როგორც მედია შინაარსის პოტენციურმა ავტორებმა თუ შემქმნელებმა და მედიამომხმარებლებმა, 
გადავამოწმოთ ფაქტები და შევაფასოთ მედიის სანდოობა. მედია შინაარსის ყურადღებიან შექმნელად ყოფნა კიდევ 
ერთი საშუალებაა, რომ „დავფიქრდეთ, სანამ გავაზიარებთ“. 

ახლა თქვენ აღჭურვილი ხართ უნარებითა და ცოდნით, რომ უკეთ შეაფასოთ ინფორმაცია, რომელსაც ყოველდღიურად 
კითხულობთ ან ისმენთ. თქვენ არა მარტო საკუთარი თავის დაცვა შეგიძლიათ, არამედ შეგიძლიათ ეს გაკვეთილები 
გაავრცელოთ და სხვებს დაეხმაროთ თავის დაცვაში.

დიახ, ამისთვის დიდი ძალისხმევის გაწევაა საჭირო. ამას მთელი საზოგადოების მონაწილეობა დასჭირდება. თუმცა 
ამ აუდიტორიაში ჩვენ უკვე შევქმენით ერთი პატარა ჯგუფი - მედიაწიგნიერთა ჯგუფი და მზად ვართ სულ უფრო 
გავაფართოოთ და მეტი ადამიანი ჩავრთოთ მასში და ვაქციოთ ის მოძრაობად, რომელიც ცვლილებებს მოიტანს.

